
HYRJE 
 

 Njerëzimi jeton shekullin e tretë të ushtrimit të alpinizmit.  Kontinenti Evropian ishte ai i 

cili e përjetoi si kënaqësi ngjitjen e maleve.  Njerëz të moshave e profesioneve të ndryshme të 

shtyrë nga motive romantike njihen që në thellësi të shekujve për pasionin e tyre për të shkuar 
drejt majave ta larta.  Megjithatë Evropa pranoi si datë të lindjes së alpinizmit 8 Gushtin e vitit 

1796, ditë kjo kur Balma dhe Pakar u ngjitën për të parën herë në majën Mont Blanc (Mali i 

Bardhë), majën më të lartë në qendër të masivit malor të Alpeve  në kontinentit tonë. 
 Tashmë ka kaluar një gjysmë shekulli që njerëzit kanë arritur që të ngjitin të gjitha majat 

më të larta të rruzulit tokësor.  Jo vetëm kaq, por ata i rishkelën këto maja në itenerarët e 

mëparshëm si dhe u ngjitën drejt tyre nëpër itenerarë të rinj e gjithnjë e më të vështirë.  Nuk ishin 
të lehta dhe të rastit arritjet.  Njeriu i lashtë me padijen dhe frikën që kishte ndaj forcave të 

natyrës e shihte malin e lartë me sy të trembur, madje me raste edhe si një vend të paprekshëm.  

Mendja e tij në jo pak kombe kishte vënë aty fronet (madje ka vende ku edhe sot besohet kështu) 

e perëndive apo forcat keqbërëse të natyrës. 
 E pra që njerëzimit nga frika që i krijonte mali të arrijë të bëhet zot i tyre dhe të gjejë në 

të frymëzim shpirtëror dhe çlodhje aktive, i është dashur, si në të gjitha fushat e jetës, edhe në 

përpjekjet për pushtimin e majave të maleve, një punë e gjatë në drejtim të grumbullimit të 
përvojës, të përparimit të teknikave të ngjitjeve, përkryerjes së pajisjeve ndihmëse për ngjitje, etj.  

 Alpinistët e parë që sulmonin majat i shohim në fotografitë e asaj kohe të veshur me roba 

të zakonshme, këpucë me lëkurë të ashpër e litarë liri ose leshi dhe që me një shkop (alpenshtok) 
ngjiteshin ngadalë drejt majës sipas itenerarit më të thjeshtë.  Prishja e motit i detyronte që 

menjëherë të braktisnin itinerarin ngaqë thuajse asnjë prej pajimeve nuk u siguronte jetën. 

 

 
 

 Nevoja e garantimit të jetës në mal, krahas dëshirës për tu ngjitur në itinerarë gjithnjë dhe 

më të vështirë, lindi nevojën e sistemimit e botimit të përvojës së fituar, krijimit të pajisjeve 
ndihmëse për ngjitje, etj.  Kështu u shpik kazma alpine që zëvëndësoi alpenshtokun për tu 

mbështetur dhe sopatën për thyerjen e akullit.  Ajo pra u bë mjeti universal që thyente akullin, 

hapte quka, ndihmonte alpinistin të kapej më lart apo të mbështetej në truall (jo më kot për 

kazmën alpine thonë se është “dora e zgjatur e alpinistit”); u shpikën kthetrat që u mbathen me 
lehtësi këpucëve nga poshtë dhe i japin siguri alpinistit të kalojë në zona me akull e ngri (borë e 

ngrirë); veshjet u bënë praktike dhe që plotësonin kërkesat funksionale të organizmit në lëvizje.  

Këpucët u rrethuan fillimisht me ngola e madje këto u zëvëndësuan me shoje të dhëmbëzuara prej 
gome të veçantë që janë të lehta dhe që shtojnë sigurinë në terrenin ku kalohet.  Mjetet alpinistike 

ndikuan në drejtim të sigurimit të jetës së alpinistit dhe rritjes së kurajos për të ndërmarrë 

itenerarë gjithnjë e më të vështirë. 
 

 

 

 Shkenca dhe teknika u lidhën mjaft me alpinizmin dhe bashkërisht ndihmuan njëra 
tjetrën.  Studimet fiziko - gjeografike të vargjeve malore e majave të maleve ndihmuan ekspeditat 

alpinistike në drejtim të paramendimit e përgatitjes për ndërmarjen e realizimin e ngjitjes.  Koha 

lindi nevojën e studimit të vetë njeriut në konditat e ngarkesave fizike në lartësi.  Këto pasuan 
botime të përgatitura nga mjekë fiziologë, psikologë etj.  Të gjitha këto influencuan jo pak në 

ritjen cilësore të alpinizmit.  

Ajo që bëri revolucion të vërtetë në alpinizëm ishtë shpikja e plengës (plengës alpine apo 

kunjit alpin) më 1911. Merita i takoi gjermanit Maks Erock.  Plenga përmirësoi rrënjësisht e 
cilësisht sigurimin e alpinistëve në pjesët shumë të thyera të relievit.  Ai u bë mbështetës i 

zgjerimit të itneresave të alpinistëve të cilët filluan tu ngjiten majave në drejtime që më parë 

emërtoheshin dhe konsideroheshin “fantastike”, “të paarritëshme”, etj., duke bërë kështu që të 

lindë gradualisht alpinizmi i mureve (kacavarje në faqe shkëmbore qindrametroshe të larta). 
 

 

  
 Arritjet alpinistike dhe propaganda e mediave ndikuan në përhapjen më masive të këtij 

sporti.  E përsëri arritjet e njerëzimit krijuan mundësi e lehtësi për të ‘shijuar’ malet: rrugët e reja 

automobilistike e hekurudhore, tërkuzorët, hotelet, kolibet, etj., ishin elementë të infrastrukturës 
që u ngritën aty ku njerëzve u krijoheshin kondita maksimale për të çfrytëzuar për pushime aktive 

malet e ngjitjet në majat e tyre. 

 

 
 

 Alpinizmi ndjeu rritje cilësore të mëtejshme me futjen në përdorim të fijeve sintetike.  

Me to u thurrën litarë të lehtë dhe të sigurtë, u përgatitën veshje speciale, etj.  Këto pajisje ishin 
cilësisht më të mira e njëherësh më të lehta dhe ndikuan në uljen e barrës që u duhet admiruesve 

të maleve për ta mbartur dhe që kështu të shtyjnë kufijtë e synimeve të tyre. 

 
 

 

 Kërkesat për cilësi janë gjithnjë në ritje për artikuj alpinë.  Duke kombinuar kërkesat e 

fortësisë, përvojën e alpinistëve dhe kërkesat funksionale të pajisjeve sot kjo industri krijon 
artikuj gjithnjë e më të mirë duke ndikuar në realizimin e itenerarëve të vështirë.  Kështu p.sh. 

shpikja e plengës zgjerues si dhe e tipeve të veçanta plengash prej titani, kanë krijuar garanci për 

të kaluar çdo lloj itenerari.  Aq e vërtetë është kjo sa askush më nuk guxon që të thotë: “Ky 
itenerar është i pakalueshëm”.  Sot edhe muret prej akulli janë bërë të kalueshme me ndihmën e 

kthetrave me 12 dhëmbë dhe cap-it apo kazmës cap. 

 

 
 

 Për ngjitjet në Himalaja, pra për lartësitë 6 - 8.000 metroshe, kërkesat për arritjen e 

qëllimit lindën nevojën e mprehtë për veshje e pajisje të cilat do të mundësonin sigurinë e 
alpinistit në kushtet e temperaturave shumë të ulta dhe të ajrit me oksigjen të rralluar.  Në këtë 

drejtim ishin vetë alpinistët ata të cilët ideuan prodhimet e reja si dhe i provuan ato në kushte 

reale të veprimtarive në mal. 
 Arritjet alpinistike nuk do të ishin këto që janë sikur në këtë mes vetë alpinisti të mos 

perfeksiononte vetvehten duke qënë njëherësh si paraprinjës i të gjithë shpikjeve të mjeteve 

ndihmëse e siguruese.  Për çdo arritje alpinistët kanë bërë përpjekje të veçanta, sistematike e të 

vazhdueshme, për aftësimin e organizimit të tyre në drejtim të përballimit të ngarkesave të larta 
fizike (në sajë të përgatitjes speciale) për përballimin e mungesës së oksigjenit (përgatitjes në 

lartësi, ushtrimeve në barokamera, kroseve), etj.  Krahas përdorimit të mjeteve teknike për 

realizimin e ngjitjeve, alpinistët rritën përgaitjen e tyre në drejtimin akrobatik të kapërcimit të 
relieveve.  Rezultatet e studimeve të kryera në mënyrë komplekse nga mjekë, fiziologë e 

psikologë për gjëndjen dhe ngarkesën e organizmit në mal sot janë bërë njohuri të domosdoshme 

paraprake që organizmi i njeriut të futet i përgatitur në çdo ndërmarje alpinistrike, për të mos e 
kthyer alpinizmin nga sport në aventurë.  Aftësimi i organizmit të njeriut mbi baza shkencore, 

mjeksore dhe sportive ka bërë të mundur që alpinistët të ngjiten sot në lartësitë 8.000 metra pa 

bombola oksigjeni, si dhe të kalohen mure shkëmbore tepër të vështirë me kacavarje të lirë (pa 

sigurim). 
 

 Alpinizmi për njerëzimin nuk ka qënë vetëm “hobi” i tij por ka shërbyer edhe si ndihmës 

në sektorë e degë të ndryshme të ekonomisë e shkencës.  Në studimet dhe ndërtimin e mjaft 

hidrocentraleve në zona të thella malore si dhe rrugëve automobilistike, teknika e sigurimeve 
alpinistke ka bërë të mundur realizimin e këtyre veprave në konditat e terrenit tepër të theyer.  Jo 

një herë ekspedita të mëdha të studimit të akullnajave janë mbështetur dhe paraprirë nga alpinistët 

në shtigjet e rrugët e vështira drejt lartësive; shkencëtarë të ndryshëm, qoftë këta njëherësh 
alpinistë ose edhe me një parapërgatitje alpinistike minimale kanë bërë studime me vlerë botërore 

për akullnajat, reshjet, borën, rezervat ujore të lumejve, studime etnografike, gjuhësore, mjeksore, 

topografike, gjeografike, të florës, faunës etj, etj. në zonat e thella malore. 
 Alpinistët gjatë shekullit të 20-të kanë bashkëpunuar edhe me arkeologët për të zbuluar 

një pjesë të kulturës njerëzore në vendbanimet rrotull maleve të larta; madje edhe në majat e 

maleve me lartësi mbi 6.000 metra.  Ekspeditat në Andet (Amerika Jugore) të ndihmuara nga 

alpinistët janë tepër interesante dhe me vlera të veçanta në drejtim të gjurmimit e pasurimit të 
kulturës botërore.  Në Janar 2005 p.sh. filloi nga puna një ekspeditë e re në Amerikën Jugore.  

Nevado de Incahuasi, maja e trembëdhjetë për nga lartësia në Hemisferën perëndimore, ka një 

vend të shënjtë për shoqëritë Inkase e para Inkase.  Instituti Earthuatch grumbulloi edhe alpinistë 
për të shkuar në Shkretëtirën Atacama në Argjentinë për tre javë punë të pandërprerë, duke filluar 

nga Janari 2005, për të shqyrtuar mbetjet arkeologjike.  Dr. David Hershey, një mjek dhe 

kandidat për doktoratë në Arkeologji në Universitetin Southern Methodist (dhe veteran i ngjitjeve 
malore) kërkoi vullnetarë për ta ndihmuar në shqyrtimin e tërë sipërfaqes së Incahuasi-t, nga 

lartësia 4.500metra deri në lartësinë 5.000 metra. 

 

Asambleja e Përgjithëshme e Organizatës së Kombeve të Bashkuara ka caktuar datën 11 
Dhjetor, duke filluar nga viti 2003, si “Dita Ndërkombëtare e Malit”, për të kujtuar rolin e 

rëndësishëm që luajnë malet në jetët tona.  Vendimi erdhi si rezultat i nderimit që ju bë Vitit 

Ndërkombëtar të Malit të organizuar po nga O.K.B.-ja në vitin 2002, i cili nderim e rriti vetëdijen 
e botës së qytetëruar për rëndësinë e maleve, stimuloi ngritjen e komiteteve kombëtare në 78 

vende dhe forcoi lidhjet midis tyre e më gjërë duke mbështetur krijimin e Partneritetit 

Ndërkombëtar për Zhvillim të Qëndrueshëm në Zonat Malore, ndryshe i njohur si Partneriteti i 

Malit. 
 Ndër male sot jetojnë 845 miljon banorë të rruzullit tonë.  Malet janë burim ushqimi e 

jetese për këta njerëz dhe njëherësh ata janë shumë jetikë për gjysmën e popullsisë së botës mbasi 

janë burimi i ujit të pijshëm për ta.  Shfrytëzimi pa kriter i burimeve të ndryshme natyrore ndër 
male si dhe ngritja e nivelit të jetesës së popullatës që banon në to, kanë rritur ndjeshmërinë e 

mjaft udhëheqësve dhe ambjentalistëve në ditët tona në ndërmarrjet Partneritet për Malin.  

Alpinistët dhe dashamirësit e natyrës malore në mbarë botën e qytetëruar japin kontributin e tyre 
në këto aktivitete e partneritete duke u rrjeshtuar si dhënës të drejtpërdrejtë të vlerave 

ambjentaliste në ruzullin tonë. 

 

Përpjestimet e lidhjeve ndërkonbëtare në fushën e ekonomisë e kuturës në gjysmën e dytë 
të shekullit të 19-të prekën edhe sportet, e megjithatë kaluan jo pak vite para se bashkëpunimi 

ndërkombëtar në fushën e alpinizmit u ndie dhe u bë domosdoshmëri.  Fillimisht u bënë disa 

kongrese ndërkombëtare alpinistike: Annesi (1876); Grenobl (1877); Gjenevë (1879); Salcburg 
(1882); Paris (1900); Monako (1920).  Porse vetëm në kongreset në Zakopan (1930) dhe 

Budapest (1931) u çfaqën dëshirat për krijimin e një organi të përherëshëm për përgatitjen e 

kongreseve të rradhës dhe mbajtjes së lidhjeve midis klubeve alpinistike.  Kjo ide u realizua në 
Shamoni (Francë) më 1932 ku në mbledhjen e rradhës u krujua Bashkimi Ndërkombëtar i 

Lidheve Alpinistike (U.I.A.A).  Në vitin pasardhës në Kortino d’Ampeci (Itali) u pranua statuti 

dhe u zgjodh presidenti i Bashkimit.  Që nga ajo kohë Asambleja e Përgjithshme e Lidhjeve 

Alpinistike mblidhej çdo vit në vende të ndryshme të Europës.  Kontakti i parë pas Luftës se Dytë 
Botërore u vendos më 1946 në Cermatt të Zvicrës. 

 U.I.A.A. në vetvehte nuk përfaqëson as ndonjë ‘super klub” e as një tribunal alpinistik 

ndërkombëtar.  Ky organ u bë lidhës dhe këshillues për klubet alpinistike të vendeve të ndryshme, 

qëllimi i të cilit është vendosja dhe nxitja e lidhjeve miqësore midis lidhjeve alpinistike, këmbimi 
i informacionit, studimi e informimi për problemet themelore të alpinizmit, veçanërisht të 

karakterit ndërkombëtar.  U.I.A.A. ndihmon për ecurinë e ekspeditave alpinistike ndërkombëtare, 

mbledhjeve, mbledhjeve mësimore, kino-festivaleve, konkurseve për forografitë malore, letërsisë 
alpinistike, etj.  Me statustin veprues të pranuar nga Asambleja në Mynih (1964) njihet 

pamvarësia e plotë e lidhjeve alpinistike nacionale, pranohet parimi i mosndërhyrjes në punët e 

tyre të brëndëshme.  Anëtar i Bashkimit mund të jetë çdo lidhje nacionale ose disa klube të një 
vendi dhe gjithashtu me cilësitë e anëtarit të aderuar me të drejtë konsultative, institucionet 

shkencore, dikastere e organizata të tjera të specializuara në fushën e studimit të maleve dhe 

alpinizmit. 

Në U.I.A.A. bëjnë pjesë vende nga të gjitha kontinentet dhe, padyshim çdo shtet nga 
kontinenti ynë (por fatkeqësisht ende jo Federata Shqiptare e Alpinizmit).  Organi më i lartë i 

bashkimit është Asambleja e Përgjithëshme.  Me statut ligjërohet mbledhja e saj jo më pak se një 

herë në dy vjet, por si rregull ajo mblidhet për çdo vit.  Në intervalin midis mbledhjeve problemet 
zgjidhen nga Komiteti Ekzekutiv i përbërë nga shtatë anëtarë të përhershëm të cilët janë 

presidentët e klubeve alpine të vendeve themeluese të U.I.A.A: Austria, Britania e Madhe, Italia, 

Franca, Gjermania, (ish) Jugosllavia dhe Zvicra, si dhe 5 antarë jo të përhershëm që zgjidhen për 
një periudhë tre vjecare.  Presidenti dhe zëvëndës presidenti zgjidhen një herë në 4 vjet, por nuk 

kanë të drejtë të zgjidhen dy herë në mënyrë të njëpasnjëshme.  Vendimet merren me shumicë 

votash me përjashtim të rasteve për ndryshimet në statut, përjashtimit të anëtarve dhe 

shpërndarjes së Bashkimit.  Në këto raste vendimi merret me votim me 2/3 e votave. 
Çdo vend, pamvarëshisht nga numri i anëtarëve që ka ose nga sasia e kuatave që paguan, 

ka të drejtë për një votë.  Në Bashkim ka disa organe teknike të cilat veprojnë vazhdimisht ose 

periodikisht: komisione për paimet e sigurimit, shërbimit të sigurimit në male, punës me rininë, 
ruajtjes së natyrës malore, etj.  Vendndodhja e U.I.A.A. konsiderohet vendi ku jeton presidenti i 

zgjedhur. Gjuhët zyrtare konsiderohen fërngjisht, anglisht, gjermanisht dhe italisht. 

PJESA e PARE 
 

 

 

Përse ngjitemi në male? 
 

“Përse njerëzit, përse alpinistët ngjiten në male?”  Është një pyetje me anën e së cilës 

shumëkush dëshiron të thyejë kureshtjen ndaj arsyes pse njerëzit vënë kaq shumë energji e 
përkushtim për të arritur majat e maleve.  Në vitin 1923, gjatë vizitës në Sh.B.A., në një intervistë 

me gazetarët alpinisti i famshëm anglez George Mallory që ishte mjaft i joshur mbas Everestit, 

kur u pyet për të “spjeguar” se përse ishte aq i tërhequr pas maleve e përse donte ta ngjiste 

Everestin, ai e spjegoi ndjesinë e tij, e cila nganjëherë shihet edhe si lojë fjalësh, me një frazë të 
pavdekëshme për botën e alpinistëve duke thënë se ai do e ngjisë atë “Sepse është atje!” (Because 

it’s there!). 

Vitet kalojnë e pamvarsisht se shumëkush i ka dhënë përgjigje “përse”-së, kjo pyetje 
gjithnjë u adresohet alpinistëve. 

Është e vështirë t’i përgjigjesh kësaj pyetje, e cila më është drejtuar shpesh dhe gjithnjë 

tek jam përgjigjur kam ndjerë se kam lënë diçka apo edhe shumëçka pa e përcjellë.  Por le të 
diskutojmë pak rreth “përse”-së. 

Së pari, besoj se gjithkush e pranon se nuk ka aktivitet sportiv i cili të pëlqehet nga 

gjithkush.  Kështu edhe për alpinizmin apo ngjitjen në male.  Për të përfolur, shkurtazi le të nisim 

nga ato “sepse” të cilat mendoj nuk lenë mëdyshje për këdo. 
Dëshira bazë që të bën alpinist është e lindur sado pak tek kushdo nga ne: kjo është 

dëshira për t’u ngjitur lart, madje sa më lart dhe për të soditur.  Ja, çdo foshnjë sapo rritet pak ka 

dëshirë ta ngresh lart: ju do ia shikoni fytyrën e qeshur tek e ngrini.  Edhe tek qan, kur e ngre lart 
fëmijën qetësohet.  Në vegjëli, ende pa mësuar të hedhim hapat e para, jemi përpjekur të hipim në 

shtrat, në karrike, në tavolinë apo ku kemi mundur e njëkohësisht u kemi dhënë fytyrën e qeshur 

të arritësit të rriturve që na kanë ndenjur “syhapur” tek na kanë ndjekur.  Dhe më pas kemi hipur 
në mur, në pemë… Njeriu që hipën në një lartësi ndjen jo vetëm kënaqësi që arrin atje por dhe 

kënaqësi e çlodhje tek sodit nga lartësia …  Tek alpinistët kjo dëshirë është më e fortë, si të 

thuash është një dëshirë fëminore e cila i ndjek ata tërë jetën duke i bërë që ta jetojë më gjatë e 

më fort këtë prirje të lindur. 
 

 

 
Ngjitja në male është një kënaqësi personale.  Me këtë kam parasysh faktin se ajo nuk 

është kënaqësi që kushdo e përjeton në masë të njejtë.  Dhe kjo është një e vërtetë për çdo 

veprimtari njerzore edhe në fusha të tjera të jetës.  P.sh. të zgjidhësh problema matematike, për 

disa persona është kënaqësi për të tjerë një detyrim shkollor e për të tjerë një ferr, një gjë krejt e 
papëlqyer.  Kështu ndodh edhe me sportet. 

Eshtë kënaqësi për shumëkënd që të sodisë tek i ngjitet malit, madje kënaqësi akoma më 

e madhe kur je në majë të malit: zotëron më shumë hapsirë dhe të hapet më shumë pamje.  Askujt 
nuk i mungon dëshira për një kënaqësi të këtillë.  Ndryshimi, madje i madh, është në mënyrat për 

të arritur lartësinë e soditjes. 

Që t’i ngjitesh një mali, të duhet të kapërcesh vështirësi të cilat janë të lidhura si me 
relievin ashtu edhe me elementët atmosferikë.  Të luftosh e të fitosh mbi këto vështirësi është 

kënaqësi, kënaqësi për këdo që ka vullnet e mendjemprehtësi për t’ja dalë mbarë.  Tek fiton ndaj 

tyre ndjehesh arritës dhe arritja kujtdo i përcjell kënaqësi, madje edhe madhështi. 

Ka mosdashës të ngjitjeve malore të cilët e vënë theksin në faktin se të merresh me to do 
të thotë të merresh me rrezikun e vdekjen.  Po!  Kjo është e vërtetë: alpinizmi është sport me 

rrezik dhe kur ky rrezik nuk vihet përballë llogjikës për të marrë në kohë vendimin e drejtë, të 

merr edhe jetën.  Porse vendimin e merr vetë alpinisti.  Të meresh me alpinizëm do të thotë që të 

zgjedhësh që të kapërcesh vështirësi të cilat (në kuptimin edhe figurativ) fillojnë nga “A”-ja dhe 
shkojnë deri tek “Zh”-ja.  Zgjedhjen e bën personi duke vënë në peshore vështirësinë e ngjitjes së 

ndërmendur me realitetin e tij fizioko-moral me të cilin shkon në mal.  Ai vetë e ka në dorë që të 

luaj ose të mos luaj me rrezikun.  Zgjedhja e itenerarit dhe kohës së ngjitjes së tij ka ngjashmëri 

me zgjedhje të tjera që personi kryen edhe në qytet a fshat, në shtëpi a shoqëri si: sasisë së 
ushqimit që merr, qëndrimit ndaj marrjes së drogës, ndaj pirjes së duhanit, ndaj ngarjes së 

automjetit tej shpejtësive të lejuara, etj., etj. 

Në fakt alpinisti e konsideron rrezikun por nuk mendon për fatalitetin.  Ai me përgatitjen 
e tij fizike e intelektuale luan me kurajo mbi litarin që ndan rrezikun nga suksesi.  Alpinisti, tek i 

ngjitet malit, nuk uron vdekjen, por sfidon veten përpara vështirësive të relievit dhe elementëve 

atmosferikë. 
Shumë alpinistë do të na kujtojnë faktin se “me vajtjen në mal, ne jo vetëm që sfidojmë 

veten para relievit e natyrës, por i kënaqemi edhe shoqërisë atje si dhe jetojmë edhe me dashurinë 

që kemi për natyrën.  Dhe këto ndjesi për ne janë kaq shpërblyese sa që dëshirojmë që t’i 

përjetojmë përsëri e përsëri.’’ 
Mundet të shtojmë edhe “sepse” të tjera e ta zgjasim këtë përfolje, por është fakt që 

asnjëherë gjithëkushi do të mbetet i kënaqur me seicilën anë të bisedës.  Megjithatë, pamvarsisht 

se argumentet mundet të mos arrijnë të shpjegojnë gjithshka, kjo nuk i pengon alpinistët të 
vazhdojnë e të ngjiten si dhe të sfidojnë veten nga ana fizike e intelektuale. 

Shpreh besimin se tregimet në faqet që vijojnë, jo vetëm që do ta argëtonë lexuesin gjatë 

kohës së lirë, jo vetëm që do t’ja shtojnë njohuritë kulturore, por do t’i krijojnë atij edhe 
mundësinë të plotësojë arsyet “përse” ja vlen që të ushtrohet edhe ca alpinizën, sado të thjeshtë, 

në jetë.  Dhe me alpinizëm kuptojmë ngjitjen në majën e malit. 

 

 
 

Malet dhe njerëzimi 

 
Historikisht njerëzimi ju drejtua malit me synimin që të ngjitet në të nëpër rrugëkalimin 

më të thjeshtë drejt majës.  Në këtë proces filloi edhe një “garë” për lartësinë më të madhe të 

ngjitur. Kronikat evropiane i fillojnë regjistrimet me ngjitjen e majës Potokanetel (5.452 m.) më 

1519.  Më pas vazhdojnë me Picina (5.787m ) më 1737; Monblan (4.810m) më 1786; Cimboroso 
(3.272 m) më 1802.  Më 1855 vëllezërit gjermanë Shllaginttvej u ngjitën në Abi Gamin (Indi) 

deri në lartësin 6.785metra.  Më 1902 italiani Abrucki u ngjit në Cogoliza deri në lartësinë 7.498 

m; më 1903 amerikani Uorker u ngjit në Piramid Pik deri në 6.900 m; më 1907 princi anglez 
Llongstaf është i pari që ngjitet në një majë 7.000 metroshe, e pikërisht në majën Trisull (7.120 

m).  Më 1924 anglezi Smith u ngjit në Xhomolungma deri në lartësinë 8.572 m.  Më 1950 nga 

franczët Moris Ercog dhe Lui Leshenal u pushtua tetëmijëmetroshi i parë, Annapurna, 8.078 m.  
Në vitin 1952 Zviceriani Rajmun Llamber dhe sherpi Tencing Norgei u ngjitën në Xhomlungma 

deri në lartësinë 8.600 m.  Dhe së fundi më 29 Maj 1953 u ngjit kulmi i rruzullit tonë, 

Xhomolungma apo Everesti, nga neozelandezi Edmund Hillar dhe sherpi Tencing Norgei. 

 
 E ndërsa lufta për të arritur pikën më të lartë të rruzullit tonë ja arriti qëllimit në mesin e 

shekullit që kapërcyem, prej kohe alpinizmi po zhvillohej edhe në një drejtim tjetër, në atë të 

arritjes në majë të një mali sipas një itenerari sa më të vështirë.  Lartësia e malit e kishte një fund. 
Vështirësitë e rrugës që të çojnë në majë janë pafundësia nëpër të cilën ngjitet sot cilësia në 

sportin e alpinizmit, ku mrekullitë akrobatike të kacavarjes në relievin malor zhvillohen 

vazhdimisht krahas cilësive të tjera fizike e morale të alpinistëve.  

 Tek malet ngjiteshin, njerëzimi njëherësh kish kuriozitet të dinte se cila është maja më e 

lartë në botë.  Analet Europiane mund t’i citojmë e të shënojmë se deri më 1720 thuhej që maja 
më e lartë është maja Titlis (3.239 m.) në Zvicër.  Ky mendim u lëkund dhe përfudimisht më 

1729 mendimi kaloi për Monblanin.  Më vonë mendimi kaloi për majën më të lartë në kontinente 

të tjera.  Më 1745 mendimi për majën më të lartë është për Cimboroso (6.272 m); më 1818 

mendimi kaloi për Xhaullagiri (8.172 m); pas 30 vjetësh , pra më 1848 flitej për Kaçenxhanga 
(8.598 m) dhe vetëm më 1852 “haka kaloi tek i zoti”, pra u zbulua që maja më e lartë është 

Xhomolungma apo ndryshe, Everesti (8.848 m). 

 
 

 

 Në vitet 1948-1951 disa anale amerikane çuditërisht shkruanin se maja më e lartë në botë 
është maja Amne Mashin që shtrihet në rajonin Kun-Lun (Kinë) dhe jepnin lartësinë 9.500 metra!  

Në këtë majë u ngjitën 8 nga pjestarët e një ekspedite kineze, të cilët ndihmuan edhe për 

përcaktimin e saktë të lartësisë së saj: rezultoi vetëm 7160 m.(!) 

 
 Zhvillimi që kanë marrë sot ngjitjet malore dhe kacavjerja shkëmbore ka bërë që 

alpinizmi të zhvillohet kudo ku ka male.  Sot nuk ka më alpinizëm të maleve të mëdha dhe 

alpinizëm të maleve të vogla.  Malet e “vogla” kanë nxjerrë e nxjerrin alpinistë të mëdhej.  Dhe 
malet, këto poligone të stërvitjeve të mirëfillta e të arritjeve të mëdha janë kudo në rruzullin 

tokësor. 

 Dëshira për t’u kacavjerë pa marrë rrugën drejt maleve ka bërë që të imitohen fragmente 
të relievit malor, shkëmbor ose të mbuluar me akull, dhe këto të “montohen” në palestra të 

mbyllura apo në ambjente të hapura publike.  Kjo ka mundësuar që të organizohen edhe gara e 

kampionate në prani të një publiku të gjërë si dhe të ndahen diploma e medalje për garuesit më të 

shquar.  Këto janë sporte te reja të ideuara nga sporti i alpinizmit, por asnjëri prej tyre nuk quhet 

alpinizëm. 

 

Një vështrim për Malet 
 

Eshtë kënaqësi të vështrosh hartën e botës apo globin tokësor.  Për mua ora e gjeografisë 

gjithnjë ka qënë ora e përfytyrimit të mrekullive ngaqë më çonte në udhëtime imagjinare.  Tërësia 

e reliefit në këtë rruzull, fusha e dete, male, lugina e lumej që e përçojnë tej e mbanë kanë qënë e 
janë skena të jetesës, kulturës, popujve e bëmave të tyre.  Janë skenat shekullore të jetes së 

gjallesave, elementeve të natyrës, reliefit e më gjërë.  Dhe tashmë ka shekuj që njerzimi ka gjetur 

në natyrën që e rrethon jo vetëm burimet e jetesës, por si kurrë më parë edhe kënaqësinë e 
qetësisë shpirtërore si dhe çlodhjen aktive.  Shumë sporte u krijuan për të realizuar çlodhjen 

aktive në gjirin e natyrës: turizmi, skitë e alpinizmi janë disa prej tyre. 

Tek vështrojme hartën e botës na bien në sy veçanërisht tre ngjyra: bluja, e gjelbërta dhe 
ajo kafe.  E kafta është ngjyra e stadiumeve të heshtura të alpinizmit.  

 

 Afrika ka mjaft male dhe në këtë kontinent nuk mungojnë edhe malet e larta.  Në veri 

shtrihen malet Atllas me majën më të lartë Xhebel Tubkal (4.163 m).  Në veri të Saharës shtrihen 
malet Ahagar me majën më të lartë Tahog (2.919 m); në qëndër të Saharës shtrihet masivi i 

Tigestit me majën më të lart Emi Kusi (3.415 m).  Pothuajse në ekuator ngrihet kreshta Ruvenzor 

ku maja më e lartë arrin lartësinë 5.119 m.  Pranë liqenit të Tanganikës ngrihet masivi 
Kilimanaxharo (Mali i Bardhë) me majën më të lartë të kontnetit Kibo (Dritë) perj 6.010 metra.  

Maja ka një mbulesë akulli që ulet në anën perëndimore për 10 km. Në perëndim të Kibos ngrihet 

maja Marnci (5.355 m).  Të dy këto maja u ngjitën më vitin 1859 nga austriaku Ll. Purtsheller 
dhe gjermani H.Mejer.  Maja të larta ka në Kenia (5.195 m), në Kamerun (4.070 m) dhe në Etiopi 

ndodhen 8 maja me lartësi mbi 4.000 metra si dhe mjaft maja me lartësi mbi 3.500 metra. 

 Australia është një kontinent i ulët.  Maja e tij më e lartë është Koscinshko 2.234 m.  Në 
juglindje të Australisë shtrihet Zelanda e Re e cila ka Alpe.  Ky vend ka vlera alpinistike dhe 

maja më e lartë kap lartësinë 3.760 m. 

 

 Oqeania e ngrohtë lartësinë më të madhe e arrin në ishullin e Guinesë me majën Karstens, 
5.030 m.  Në zonën e Oqeanisë ka mjaft pjesë malore që nga lartësia dhe zgjatja nuk bien më 

poshtë nga Alpet e Evropës.  

 
 Antarktida gjithnjë e më shumë po tërheq alpinistë dhe kjo jo vetën për atë çka mund të të 

joshë ajo për kushtet klimatike tejet të ashpra, por edhe për malet e larta si: Mont Ellsuar (4.675 

m), Killpatrik (4.518m), Sidlej (4.168 m), Erebus (4.077 m), etj., kurse majën më të lartë e ka  
Vinson 4.897 metra mbi nivelin e detit. 

 

 Në Groenlandën e ftohtë (maja kryesore e malit Vatkinsa është 4.020 metra e lartë) 

ngrihen jo pak maja me lartësi 2.000-3.000 metra që nuk janë të thjeshta për tu ngjitur.  Edhe në 
malet Shpit Cberger alpinistët gjejnë itenerarë interesantë për t’i ngjitur, të cilët për nga lartësia 

relative si dhe për nga lartësia e shpateve dhe e mureve të veçantë shkëmborë nuk bien më poshtë 

nga vështitësia e Alpeve Lindore.  
 

 Malet e kontinentit Amerikan ngrihen si një dallgë e fuqishme nga veriu në jug sipas 

drejtimit të meridianëve.  Përgjatë bregut të oqeanit Paqësor, prej Ngushticës së Beringut e deri 
në Panama, për gjatë 10.000 km., zgjaten Kordilieret e Amerikës Veriore.  Majat më të larta të 

këtij masivi janë në veri ku ndodhet dhe maja më e lartë, McKinli (6.193 m.), kurse në jug maja 

më e lartë është Orisoba me 5.700 m. 

 Në malin McKinli ngjitja e parë në majën veriore (5.934 m.) u krye më 1910 nga pinjollët 
e Alaskës, kurse ngjitja në majën më të lartë u realizua më 1914 nga H. Stukk dhe P. Kapsten.  

Ngjitjet në këtë mal shoqërohen me vështirësi shumë të mëdha, vështirësi të cilat i dikton relievi 

shumë i vështirë prej akulli si dhe veçoritë klimaterike.  Këtu ndodhet edhe një mur akulli 800 
metra i lartë i cili konsiderohet si një nga “tmerret” e alpinizmit për vështirësitë që ka për tu 

ngjitur.  Zona e malit McKinli ka 15 maja me lartësi mbi 3.500 m. 

 

 Në Amerikën Jugore Kordilieret vazhdojnë me Andet që zgjaten edhe këto buzë 
Paqësorit nga veriu në jug përgjatë 7.500 km.  Këtu ndodhen 400 maja me lartësi 5.000-6.000 

metra të larta si dhe 79 maja me lartësi mbi 6.000 metra.  Në këtë zonë të rruzullit tokësor 

veprojnë 65 vullkane të cilat janë karakteristike edhe për zonën e Kordiliereve.  Maja më e lartë e 
Andeve është Akonkagua me 6.960 metra mbi nivelin e detit.  Alpinisti i parë i ngjitur në të (i 

vetëm) ishte udhërëfuesi  zvicerian M. Curbriggen më 1897. 

 
 

 

Alpet e Evropës 

 
 Kontinenti ynë, ndonëse nuk ka male aq të larta sa të kontinenteve të tjera, shquhet për 

rajone me male të shumtë dhe me forma shumë të përshtatëshme reliefi për zhvillimin e 

alpinizmit.  Europa ka disa zona me popullaritet për alpinizmin.  
 Pirenejtë janë njëra nga zonat alpine.  Maja kryesore Pik de Aneto (3.404 m) ndodhet në 

qëndër të masivit dhe u ngjit për të parën herë nga francezi de Fankvevill më 1842.  Në  Pirenej 

ka 7 maja me mbi 3.000 metra lartësi si dhe shumë maja me lartësi mbi 2.500 metra. 

 Popullaritet alpin kanë Tatrat, në Evropën lindore, me majën më të lartë Gerllahovsi 

(2.654 m) me shumë maja të lartësisë mbi 2.500 metra. 
 

 Alpinizmi është i zhvilluar edhe në zonën e maleve Ballkan, maja më e lartë e të cilëve 

lartësohet ne teritorin e Bullgarisë dhe është Musalla (2.925 m).  Maja e dytë për nga lartësia në 

gadishullin tonë është maja e Olimpit në Greqi (2.918 m.).  Si pjesë e këtij gadishulli vendi ynë 
‘përfaqësohet’ me malin më të kartë Korabin (2.751m).  Vend të veçantë në malet e gadishullit 

Ballkanik zënë Bjeshkët e Namuna, (pjesë e tyre, sot, quhen edhe Alpet Shqiptare) të cilat në 

pjesën më të madhe shtrihen në teritorin e kufijve të Shqipërisë, por që kanë shtrirje edhe në Mal 
të Zi e Kosovë.  Këtu ndodhen fshatra me bukuri të rrallë alpine si Thethi, Valbona, Vuthaj, 

Vermoshi, Boga, Kuqishta, etj.  Maja më e lartë e Bjeshkëve të Nemuna është Jezera me lartësi 

2.694 metra mbi nivelin e detit. 
 

 

 

 Kryeqendra e alpinizmit botëror dhe vendlindja e alpinizmit janë Alpet e Evropës. 
Sistemi i Alpeve të Evropës shtrihet në gjërësitë gjeografike 42 deri 43 gradë të gjërësisë 

gjeografike veriore duke u shtrirë linearisht mbi ultësirën e Lombardisë, nëpër tërë Europën 

Qëndrore, nga brigjet e detit Ligur deri në basenin e Danubit me gjatësi 750 km e duke arritur 
vende vende gjërësi deri në 200 km.  Shpatet jugore të Alpeve mbyllin në veri Italinë ku 

vazhdojnë malet Apenine; në perëndim kreshtat e Alpeve formojnë pjesën më të ngritur të 

teritorit Francez.  Shpatet veriore me ndërfutje zonash të rafshta ulen nga 4.000 metroshët 
Zvicerianë deri në rafshirën Gjermane.  Në lindje rafshirat arrijnë Danubin i cili i ndan ato nga 

Karpatet (ku zhvillohet mjaft alpinizmi dhe maja më e lartë nuk i arrin 2.600 m) dhe me ndarje 

më të dukëshme në juglindje nga Ballkanet, që arrijnë detin e Zi dhe detin Egje. 

 
 

 

 Alpet e Evropës ndahen në perëndimore, që nga ana e tyre ndahen në tre grupe: jugore, 
franceze, dhe veriore; si dhe lindore që edhe ato ndahen në: veriore, të vjetra dhe jugore. 

 Në pjesën qëndrore të Alpeve numërohen mbi 2.000 akulllnaja.  Më kryesoret janë: 

Aleçsk (gjatësia 16.5 km) dhe sipërfaqe 115 km katrore; Mer de Glas (gjatësia 12 km); Gepaçski 

(10 km); Hinterejs (14 km).  Akullnajat e masivit të Monblanit zënë një sipërfaqe prej 282 km 
katrore e një volum mbi 14 miliard metra kub akull.  Sipërfaqa e përgjithëshme e akujve të alpeve 

është rreth 3.600 km katrore.  Akullnajat e Alpeve ulen deri në 2.200 metra lartësi, që d.m.th. 

rreth 500-600 metra nën vijën e borës ( vija e borës quhet lartësia deri në të cilën ruhet bora gjatë 
gjithë stinëve të vitit). 

 

 
 

 Alpet e Evropës janë rajon me rëndësi të veçantë në veprimtarinë e alpinizmit botëror.  

Në to gjatë shekujve të shkuar gjahtarët dhe barijtë arrinin të futeshin në gryka e qafa të shtyrë 

nga pasioni për gjahun ose nevojat blegtorale.  Analet rregjistrojnë zvicerianin Gessner që ngjitet 
në majën Pillatus më vitin 1555.  Që nga ajo kohë rregjistrohen edhe mjaft ngjitje të tjera në alpe, 

por ngjarja e parë e madhe në pushtimin e gjigandëve të akullt të Alpeve ishte ngjitja në Monblan 

që u realizua më 8 gusht 1796 nga Jacques Balmat dhe Dr. Michel-Gabriel Pacccard, mjek në 
Charmonix.  

 Pas kësaj arritje, ngjitjet në Monblan u përsëritën papushim.  Madje më 28 Korrik 1800 

prifti Salm nga Korenti u ngjit në majën më të lartë të Alpeve verilindore.  Ishte kjo një kohë kur 
filloi një periudhë e një interesimi të madh për ngjitje në Alpe.  Fillimisht me ngjitje në male u 

morrën më fort studentët dhe piktorët.  Nga viti 1804 e deri më vitin 1865 u pushtuan 51 maja të 

Alpeve ku renditen ato më të lartat.  Kjo peridhë njihet edhe për studimin e Alpeve.  Kështu për 

shembull anglezi Bell kaloi 32 herë kreshtën kryesore të Alpeve si dhe 100 qafa në kreshtat 
anësore.  Prej tij u botua i pari udhërëfyes dhe udhëzues për ngjitjet në Alpe.  

 Popullimin e madh të Alpeve nga admiruesit e natyrës dhe ngjitjeve malore e ndihmoi 

ndërtimi i hekurudhave në thellësi të rajoneve malore.  Me 1854 u ndërtua hekurudha nëpër 

Zemmering; më 1867 nëpër Brenner.  Më 1881 u çpua tyneli prej 12 km nën majën MontSeni i 
cili lidhi Italinë me Zvicrën.  Më 1908 u hap rruga me tërkuzore për në Vattergorn (3703 m.); më 

1912 përfundoi rruga hekurudhore për në Jungfrau, etj., etj.  Për ndërtimin e kësaj të fundit u desh 

të hapej tynel nëpër të gjithë masivin e Ejgerit.  Stacioni i fundit i kësaj hekurudhe është në një 
ishull shkëmbor mbi akullnajë në lartësinë 3.454 metra mbi nivelin e detit. 

 Më 1850 përfundoi skicimi topografik i alpeve dhe hartat filluan të përdoren edhe nga 

alpinistët.  Ndërkohë filloi ndërtimi i kalibeve alpine.  Më 1900  në rajone të ndryshme të Alpeve 
kishte 197 kalibe, më 1930 kishte 500 kalibe, prej të cilave 400 shtëpi të cilat ishin të 

predispozuara kryesisht për alpinistët ndodhen në afërsi direkte me majat, kurse 100 syresh ishin 

për skiatorët malorë.  Sot numuri i hoteleve, shtëpive e kalibeve alpine është edhe më i madh 

sepse sot Alpeve u afrohen jo vetën alpinistë por edhe skiatorët, turistë malorë dhe vizitorë të 
moshave nga më të ndryshme. 

 Rol të rëndësishëm në studimin dhe pushtimin e majave të Alpeve kanë dhënë 

udherëfyesit, malësorë të fshatrve të Alpeve.  Më 1880 në Shamoni u krijua e para organizatë e 
udhërëfyesve dhe ngjitjet e para u kryen kryesisht nën drejtimin e tyre.  Pas vitit 1880 filloi të 

përhapet edhe alpinizmi pa udhërëfyes.  Udhërëfuesit u shërbejnë alpinistëve e amatorëve të 

shumtë të Alpeve që vinë nga vende të tjera për të shëtititur dhe për tu ngjitur në majat e alpeve.  
Zvicra p.sh. ka rreth 2500 udhërëfyes të zënë me punë në vit. 

          Në mesin e shekullit të kaluar të gjitha majat e Alpeve ishin pushtuar dhe filloi një “garë” 

e re: ngjitja e majave në dimër.  Kjo garë zgjati për gati gjysëm shekulli dhe deri më 1905 të 

gjitha majat u ngjitën edhe gjatë stinës së dimrit.  Një arritje e tillë i hapi rrugë ngjitjeve murale 
(faqe shkëmbore në një mal me lartësi disa qindra metra të larta). 

 

 
 

 Kështu në alpinizmin cilësor erdhi një kohë kur në dimër dhe në verë synoheshin 

itenerarët muralë.  Në këtë fushë alpinistët më të fortë të perëndimit si italianët, gjermanët,  

austriakët, francezët dhe anglezët arritën rezultate të habitshme.  P. sh. nga viti 1928 e deri më 
1938 u bënë 13 përpjekie për të ngjitur murin verior të Ejgerit, por pa sukses.  Pasi ai u arrit të 

ngjitet, menjëherë pas ngjitjes së parë u kryen 14 ngjitje të njëpasnjëshme.  Ky fakt dëshmonte se 

mjeshtëria alpine ishte rritur mjaft. 
 

 

Ngjitja e parë në Mont Blanc 
 

 

 

Më 8 Gusht 1786 dy burra arritëm buzë mbrëmjes dhe qëndruan për pak kohë në majën e 
malit Mont Blanc.  Këta ishin Paccard dhe Balmat, të dy nga lugina e Shamonisë.  Bota pa 

mëdyshje ka pranuar si datë të lindjes së alpinizmit ditën që u ngjit Mali i Bardhë.  Veç faktit se 

ngjitësit arritën pikën më të lartë të kontinentit (e cila në vetvehte është një bëmë e madhe), këta 
dy burra të Shamonisë kishin zgjidhur problmet e vështirësive te relievit e teknike që nxirrnin 

malet e Alpeve.  Ngjitja e parë e e Malit të Bardhë nuk ishte vetëm një fitore a pushtim gjeografik 

(ashtu sikundër u bënë më vonë ngjitjet në majat e tjera më të larta të kontinenteve), por njëherësh 
ajo demonstroi se njeriu mundej të ngjitej në shpatet e mbuluara nga bora, mundej tu shmangej 

krevasave dhe serakave kërcënuese për jetën e kalimtarit në to dhe njëherësh të kënaqë vehten 

gjatë gjithë këtij procesi. 
Që njeriu të arinte të ngjitej në këtë majë nuk qe e lehtë.  Aristokratët e Evropës 

Perëndimore, e kryesisht ata anglezë, të shoqëruar shpesh edhe nga shërbëtorët e tyre, ishin ata që 

treguan interes për ngjitjen.  Historitë e shumta flasin se kjo ditë erdhi si rezultat i përpjekjeve të 

shumë brezave, disa prej të cilave po i sjellim më poshtë.  Dhe merita e arritjes për të parën herë 
në Mont Blanc u takoi Francezëve. 

 

 
 

Se cilët ishin burrat e parë që në thellësitë e shekujve u ngjitën në maja të maleve të 

rruzullit tonë ne kurrë nuk mund ta dimë për mungesë të dokumentacionit.  Por sot dorëshkrimi 
më i hershëm që vjen në duart tona e na njeh me ngjitje në maja malesh ështe ai i Francezit 

Francesko Petrarka, filozof, poet e udhëtar i lindur më 1304.  Letra e tij përshkruese për ngjitjen e 

kryer bashkë me të vëllanë në majën Mont Ventoux me lartësi 1912 metra mbi nivelin e detit 

shënon si datë vitin 1336.  Në letër ai ka përshkruar mrekullimin që ndjeu për arritjen e majës 
Mont Ventoux. 

Kronikat tregojnë se Antonie de Ville me shokë kish ngjitur muret shkëmborë vertikalë të 

Mont Aigullie; Francesko de Marchi pat ngjitur shkëmbejtë e Gran Sasso; të tjerë burra kishin 
ngjitur majat e Pirenejeve dhe vullkanet e Meksikës. 

 

 Ekspedita e filluar më 21 Qershor 1741 me synim ngjitjen në Malin e Bardhë mendohet 
të jetë ndërmarrja e parë serioze për arritjen e majës.  Ekspedita u organizua nga Anglezët Uilliam 

Uindham dhe Richard Pococke të cilët jetonin në Gjenevë.  Në të bënin pjesë dhe gjashtë ngjitës 

të tjerë Anglezë.  Ekspedita kish me vehte edhe pesë shërbyes (aristokratët mbanin shpesh 

shërbyes nga të familjes së tyre me vehte).  Pas një udhëtimi tre ditor me ndalesa në Bonneville 
dhe Servoz, grupi la pas Sallanchers dhe Passy, kaloi pranë shpateve të pjerrta të Montees 

Pelissier dhe arriti luginën e Shamonisë dhe më pas u vendos në akullnajat spektakulare që 

zbrisnin nga Mali i Bardhë. 
 Anglezët dhe shërbyesit e tyre ishin aq të frikësuar se mos sulmoheshin nga vendasit, 

saqë ata ishin syhapët, vetëveprues dhe të armatosur deri në dhëmbë.  Megjithatë, ftesa e priftit të 

famullisë për të darkuar për fat të mirë i bindi udhëtuesit se njerzit e Le Prieure dhe fshatarët e 

fshatrave fqinjë ishin shumë mikpritës ndaj miqve. 
 Megjithëse ky episod ndodhi në zemër të Evropës dhe thuajse në mesin e kohës së 

Iluminizmit, udhëtimi “në rajonet e Shamonisë”, të cilat jepnin më shumë ngjasim me një 

ekspeditë të nivelit të plotë në Afrikën e errët se sa se sa udhëtarëve normal a të zakonshëm të një 
grupi në Grand Tour, në mënyrë të kjartë demonstron se akullnajat madhështore dhe zonat e ulta 

përreth tyre ishin ende një mister për udhëtarët e kulturuar Evropianë.  Shkrimtarë të ndryshëm të 

kësaj periudhe patën përshkruar pamjet e para nga majat e akullta të Oberland-it, të cilat në 
mënyrë të këndëshme mundet të soditen nga Berna.  Përshkrime të ngjashjme të Monte Rosa, i 

cili mal mbizotëron lumejtë, qytetet dhe tokat e punuara të Luginës së lumit Po në ditët e 

kthjellta, kanë qenë bërë që në kohën e Leonardo da Vinçit. 

 Ekspedita Angleze e viti 1741, me anët e saj piktoreske e paradoksale, ishte jo vetëm një 
zbulim gjeografik.  Sikundër ka shkruar Philippe Joutard, ajo ishte një “zbulim” i vërtetë: zbulimi 

nga elita e Evropës e pamjeve të një bukurie të veçantë, e baraz vlefshme si për një vizitë për 

studim apo edhe për shlodhje. 
 Uilliam Uindham dhe shokërt e tij ishin të parët që ju afruan akullnajave misterioze.  Ata 

pyetën njerzit në luginën e Shamonisë për më shumë të dhëna dhe qenë drejtuar të shkonin drejt 

akullnajës fqinje Bossons, e cila në atë kohë ulej poshtë deri pranë banesave fshatare në fushë.  
Vendasit i këshilluan të ardhurit që të mos ndiqnin shtegun e pjerrët të Mer de Glace, akullnaja 

kjo më spektakulare nga të gjitha të tjerat, porse Pococke, Uindham dhe shoqëruesit e tyre nuk u 

tutën.  Një ditë pas arritjes në luginë, ata u ngjitën përmes pyllit për katër orë në drejtim të 

Montenvers, një pikë shikimi kjo me pamje magjepse, me pamje nga akullnaja më spektakulare e 
Alpeve.  Grupi pasi u shlodh udhëtoi nëpër akullnajë.  “Unë kurrë nuk kam parë një gjë të tillë më 

parë”, pat thënë Uindham kur u kthye në Gjenevë.  “Krahasimet më të mira janë ato që jepen nga 

udhëtarët që kanë qënë në Groenlandë”, vazhdoi ai.  Përshkrimet e Uindham të hedhura në një 

dorëshkrim e të riprodhuara në disa dhjetra kopje qarkulluan lart e poshtë dhe ngritën interesimin 
për Alpet kudo nëpër Evropë. 

 

 
 

 Në vitet që pasuan vizitorët në Shamoni ishin të paktë e në distancë kohore nga njër tjetri.  

Një prej tyre ishte botanisti e gjeografi Pierre Martel, i cili arriti aty i nisur nga Gjeneva më 1742 
dhe ishte i shoqëruar nga miqtë e tij.  Ai përshkroi për të parën herë majat që rrethonin Mer de 

Glace.  Përveç Malit të Bardhë raporti i tij përmendi edhe Dent du Geant si dhe obeliskun 

shkëmbor Dru. 

 
Njeriu i cili shtroi rrugën e ngjitjes së Malit të Bardhë erdhi në Samoni më 1760.  Ky 

ishte Horace-Benedict de Saussure.  Saussure kish lindur në rrethinat e Genovës dhe arriti të 

bëhet Profesor në Natural Philosophy në Akademinë e qytetit.  Saussure u bë i njohur për 
martesën me trashëgimtaren Amelia Boissier.  Porse de Saussure ishte në dashuri edhe me Alpet 

aq sa dhe me Amelinë: gjatë viteve 1760 - 1790 ai i kapërceu Alpet 14 herë nëpër tetë qafa të 

ndryshme duke organizuar 13 ekspedita të mëdha.  Zbulimet e tij i botoi më 1804. 
Me të arritur në Shamoni ai u mahnit nga pamjet e Malit të Bardhë.  De Saussure bëri 

diçka që revolucionarizoi jetën në Shamoni.  Ai caktoi një çmim për udhërëfyesit në Charmonix 

(Shamoni).  Ky çmim në të holla do i jepej atij që do të gjente rrugën për t’u ngjitur në Malin e 

Bardhë.  Ishte me rëndësi që rruga e gjetur të ishte e thjeshtë dhe e tillë që t’a përdornin ata të 
cilët nuk ishin udhërëfyes profesionistë.  Për disa vjet u bënë shumë përpjekje, por që të gjitha 

dolën jo të suksesëshme.  Ndoshta kjo sepse kushdo tentoi që të gjente rrugën për në majë 

nëpërmjet Dome du Gouter. 
Arësyeja e kërkesës për itenerarin ishte sepse de Saussure vetë dëshironte që të ngjitej në 

majë dhe të bënte prej atje llogaritje shkencore.  Ambicja e tij, me sa duket, ishte sa shkencore aq 

edhe egoiste ngase ai donte që të fitonte njohje si njeriu i parë që bëri vrojtime nga mali më i lartë 

i Evropës (në atë kohë maja Elbrus nuk merrej parasysh si maja më e lartë e kontinentit tonë). 
Megjithatë askush nuk e fitoi çmimin i cli mbeti në pritje të një fituesi.  Askush nuk e 

gjeti rrugën e sigurtë për në majë e që e dëshironte profesori.  Madje askush nuk gjeti as edhe një 

rrugë për tu ngjitur në majë.  Kjo bëri që njerëzit të mendojnë se ndoshta Mali i Bardhë nuk është 
i mundëshëm që të ngjitet, ose të paktën nuk ka rrugë të sigurtë për t’u ngjitur në këtë majë. 

  

Më 1762 Pierre Simond, udhërëfyesi i parë i de Saussure, kreu një shëtitje rikonicioni 
përgjatë Mer de Glace.  Simond ishte i njohur për njerzit në Shamoni, ku kishte shumë kërkues 

kristalesh, sepse ai e udhëhoqi shtegun për tek akullnaja Talefre ku kristalet ishin me shumicë.  

Udhërëfyesi zbuloi faktin se akullnaja më e gjatë në masiv nuk të çonte në majën më të lartë të tij.  

Disa javë më vonë, Simond identifikoi rrugën e saktë.  Ai ngjiti kreshtën e Monte de la Cote 
nëpër një zigzage të pafund, arriti platformën e akullt të Jonction-it, dhe udhëtoi nëpër sipërfaqen 

e rrezikëshme.  Megjithate jo gjithshka ishte e mjaftueshme për të ngjitur majën: u desh të vinte 

një gjeneratë e mëvonëshme e cila do të bënte përparimin e vërtetë drejt majës.  Simond vazhdoi 
të punojë për Horac-Benedict de Saussure duke e udhëhequr atë për tek cirkuiti i parë i Malit të 

Bardhë si dhe për tek majat panoramike të Crammont dhe Buet. 

 
Tentative e parë e mirëfilltë drejt majës u krye në verën e vitit 1775.  Ajo u ndërmor nga 

Jean-Nicolas Couteran, Victor Tissay dhe vllezërit Françios dhe Michel Paccard.  Që të katër u 

ngjitën në Montagne de la Cote kur ishte ende natë, arritën fushën e akullt në këmbë të Malit të 

Bardhë e cila ushqen akullnajat Toconnaz dhe Bossons në agim dhe pastaj vazhduan pëgjatë një 
shpati shumë të pjerrët të mbuluar me borë e të rrethuar nga mure të akullta që fillonin në një 

lartësi të konsiderueshme mbi nivelin e detit. 

 Në buzë të Grand Plateau, në një lartiësi gati 4.000 metra, grupi u detyrua të kthehet.  

Këta ngjitës zbuluan se bora, e ngrohur nga dielli, e bëri zbritjen tejet më të vështirë se sa 
ngjitjen.  Shëmbja e një krevase gati i mori jetën Jean-Nikolas Couteran-it të cilin e shpëtoi 

përdorimi i alpenshtokut.  Në Shtatorin e rradhës Michel-Gabriel Paccard, i cili më pas shkoi 

student në mjeksi në Univerisitetin e Torinos, kreu përpjekjen e tij të parë për të ngjitur majën.  
Pas kësaj për tetë vjet akullnajat u lanë në qetësine e tyre shekullore. 

 

 Tentativat për majën rifilluan më 1783 kur Joseph Carrier, Jean-Marie Couttet dhe Jean-
Baptiste Lombard  u ngjitën në Grande Plateau dhe vazhduan drejt Col du Dome, një shalë a qafë 

kjo e madhe e mbuluar me borë e cila ndan Malin e Bardhë nga Dome de Gouter.  Një vit më 

vonë Michel-Gabriel Paccard eksploroi për të parën herë atë që do të bëhej rruga e ngjitjes së 

zakonëshme nga Saint-Gervais, duke u kacavjerë në shkëmbej e duke u ngjitur në shpate me borë 
aq lart sa arriti terracën Tete Rousse, në rrëzë të murit të thepisur Aiguille du Gouter. 

 Ky itenerar dukej shumë premtues për ngjitesit e kohës të cilët nuk ishin të pajisur me 

litarë, kazma akulli ose kthetra, ngaqë u mundësonte që të ngjiteshin shumë më lart pa kaluar 
nëpër akullnaja.  Tashmë kishte arritur pikërisht ajo kohë kur filloi një rivalitiet midis njerëzve të 

Shamonisë dhe atyre te Luginës Montjoie për të arritur majën.  Të dy palët kërkonin një rrugë për 

në majë që fillonte në luginën e tyre. 
 

 Më 1784 artisti dhe autori Marc-Theodore Bourrit nga Gjeneva organizoi një tentativë të 

re përgjatë rrugës Saint-Gervais.  I shoqëruar nga katër udhërëfyes, rivali i dë Saussere-sit u ngjit 

nga fshati Bionnassay për në Tete Rousse.  Jean-Marie Couttet dhe François Cuidet vazhduan aq 
sa arritën Aiguille du Gouter, pikërisht ku sot ngrihet një nga barakat më të populluara të masivit.  

Një kreshtë e gjërë akullnajore i nxorri ata pa vështirësi në Col du Dome, pika më e larte e arritur 

në tentativat nga ana e Shamonisë. 
 

 Rruga më e sigurtë për në majën e Malit të Bardhë  u gjet në fakt nga ngjitësit e 

Shamonisë në Qershor 1786.  Françios Paccard dhe Joseph Carrier, i cili u ngjit nëpër itenerarin 

nëpër Jonction dhe Grabd Plateau, arriti 4630 metroshen Col du Dome shumë kohë më parë se 
Jean-Marie Couttet dhe Pierre Balmat, të cilët u ngjitën në Aiguille du Gouter.  Nga qafa, të katër 

udherëfyesit u futën në kreshtën Bosses, shumë të pjerrët e të mbushur me borë, ku askush më 

parë nuk kish vënë këmbën.  Kjo rrugë nuk paraqet probleme për ngjitësit e sotëm të pajisur me 
kazma akulli dhe kthetra, por tregoi të jetë e pamundur për ata burra të fortë të pajisur vetëm me 

këpucë të rrethuara me ngola kokëmëdha dhe alpenshtok.  Që të katërt vazhduan më pas që të 

ngjiten për ca kohë duke lëvizur shaluar nëpër kreshtën e akullt.  Kjo bëri që ata të detyrohen që 
të kthehen.  Porse në këtë kohë nuk kishte dyshim në mendjet e tyre se rruga për të majë shkonte 

nga shpatet e pjerrta mbi Grand Plateau. 

 

 
 

Copa e fundit e koklavitjes për gjetjen e itenerarit drejt majës u identifikua nga Jacques 

Balmat, i cili kishte ndjekur Joseph Carriee dhe François Paccard deri në lartësitë e bivakut në 
Montagne de la Cote.  Kur të katër udhërëfyesit u kthyen në Sahamoni, Balmat u ngjit më lart nga 

pika në të cilin ata kishin arritur në kreshtën Bosses.  Pas kësaj edhe ai u dorëzua dhe u kthye në 

Grand Plateau dhe kur prej këtu hodhi vështrimin lart u bind se pikërisht këtu egzisoton një rrugë 
për ngjitjen e majës. 

 Pamvarsisht se ishte vonë, Balmat filloi të ngjitet në një nga shpatet e pjerrta të akullnajës 

e cila dukej se lidhte Grand Plateau me Rochers Rouges.  Para mbrëmjes, kërkuesi ambicioz i 
kristaleve kishte arritur fundin e pjesës më të pjerrët.  Para tij, malet e Valle d’Aosta dukeshin 

përtej honeve të akullta të Brenva-s.  Po errësohej dhe njëherësh dukej se moti po prishej.  Këto 

rrethana bënë që Balmat të kthehej.  Porse Shamoniasi tashmë e dinte se e kishte gjetur rrugën për 

në majë.  Bivaku i akullt që ju desht të kalonte në kthim nuk ja theu entuziasmin për një përpjekje 
të re. 

 

Tentativat e Michel-Gabriel Paccard për ngjitjen në majë të Malit të Bardhë, sikundër e 
pamë më sipër, kishin filluar që në Shtator të vitit 1775, kohë kjo kur ai u ngjit në Montane de la 

Cote dhe në Akullnajën Taconaz së bashku me botanistin Skocez Thomas Blaikie.  Ata arritën të 

ngjiten jo më lartë se rrëza e shpateve të pjerrta të Dome dhe Aiguille du Gouter. 
Dr. Michel-Gabriel Paccard tashmë ishte mjek në Shamoni dhe në letrën që i pat dërguar 

kolegut të tij de Saussure në Gjenevë e përshkruan Malin e Bardhë si “mali ynë”.  Askush jashtë 

Shamonisë nuk duhet të ketë nderin që të ngjitet i pari në të.  Ndërkohë, duke u ngjitur në majë ai 

donte që të provonte se llogaritjet rreth lartësisë së malit ishin të gabuara (dhe në fakt mali ishte 
edhe më i lartë nga sa mendohej më parë).  Ky ishte synimi i tij kryesor dhe njëherësh forca 

shtytëse për të ngjitur Malin e Bardhë. 

Paraprakisht ishin tentuar ty rrugë për t’u ngjitur në majë por kur Paccard bisedoi për to 
me banorët, kushdo i fliste më shumë për kujdesin që duhej treguar për t’i qëndruar larg rrezikut 

se sa një rruge konkrete drejt majës.  Ai pyeti udhërëfyesit lokalë si dhe fqinjët për këshilla, por 

që të gjithë ata mendonin si rrugë për në majë atë për të cilën ai më vonë arriti në përfundimin se 
nuk ishte rrugë e sigurtë. 

Paccard u përgatit për gjatë tre viteve: ai e mbajti malin e “tij” nën vrojtim të 

vazhdueshëm nëpërmjet tejqyres që kishte.  Interesimi i tij ishte përqëndruar tek Grand Plateau 

dhe shpatet e sajë.  Ai u përpoq të parashikonte se si ndikonte moti në qëndrueshmërinë e borës  
që kështu të parashikonte rrezikun nga ortekët.  Ai kurrë nuk tha se përse, por ai ka mundësi që të 

ketë marrë parasysh rrezikun e orteqeve si më të vogël aty ku mali ishte më i thepisur; atje kurrë 

nuk kishte mundësi për grumbullime të mëdha bore, gjë që minimizon formimin e ortekëve të 
rrezikshëm.  Gjatë përgatitjeve ai u lidh me udhërëfyesin dhe mbledhësin e kristaleve të 

mineraleve të ndryshme Jaques Balmat, i cili u tregua mjaft i interesuar rreth planit të mjekut dhe 

kur ky i fundit i ofroi që t’i shërbente në ngjitje si partner, pranoi. 

 
 Kështu, Jacque Balmat u përfshi në synimin e ngjitjes vetëm vonë.  Ai kishte meritën se 

kishte zbuluar itenerarin e rëndësishëm nga Grand Plateau për tek kreshta e thjeshtë që të nxirrte 

në majë.  Sikundër e mësuam, dy muaj para ditës së fitores mbi majën, gjatë një tentative të 
vetmuar, atë e zuri nata dhe u detyrua të kalojë natën në lartësinë gati 4.000 metra në një gropë të 

gërmuar në borë me alpenshtokun e tij dhe duke patur vetëm rancn e shpinës për tu mbuluar.  

Ndonëse kjo ishte një përovojë e hidhur, ishtë për të njëherësh prova për të kapërcyer frikën e 
trashëguar të kalimit të natës në akull, e cila deri në atë kohë kish penguar tentativat e ngjitësve 

malorë në luginat Saint-Gervais dhe Chamonix. 

 Balmat nuk ishte popullor midis udhërëfyesve të tjerë të luginës, por ai gjeti një shok 

entuziast në natyrën e Michel-Gabriel Paccard-it, i cili prej kohe ishte kthyer në Shamoni dhe nuk 
i kishte rënë pasioni për Malin e Bardhë.  Ata e dinin se sejcili ishte rivali më i më madh për 

tjetrin në garën për të arritur majën dhe kjo ishte një nga arësyet që ata vendosen që më mirë të 

bashkonin forcat se sa të tentonin ndarazi. 
 

 Dyshja e la Luginën Arve më 7 Gusht 1786 dhe ndoqi shtegun e gjatë që të nxirrte në 

Monte de la Cote, duke patur me vehte një batanie, një termometër, një barometër dhe dy 
alpenshtokë.  Më 4 të mëngjesit, kur sapo filloi të zbardhë, tek lartësia në të cilën ishte arritur, 

dyshja zgjodhi shtegun nëpërmes krevasave të Jonction dhe kështu arriti në Grand Plateau. 

Paccard ishte plot entuziasëm gjatë ngjitjes kurse Balmat dukej i ligështuar.  Ai e dinte se 

i biri lëngonte nga një sëmundje e gjatë dhe në fakt kur ai u kthye e gjeti të vdekur.  Por 
pamvarësisht nga gjendja e tij shpirtërore ai vazhdonte të ngjitej.  Kur ata arrritën tek Rochers 

Rouges, një shkulm ere i rrëmbeu Paccard kapelen dhe ja zhduku diku në kërshet e malit.  Pas 

kësaj ndodhie erdhi koha kur që poshtë në luginën e Shamonisë Baroni von Gersdorf dalloi 

dyshen Paccard-Balmat, përmes tejqyrses së tij, tek po i ngjitej shpatit drejt majës... 
 

Më 8 Gusht të vitit 1786, pak pas orës 6 të mbrëmjes, në Chamonix të Francës, Baroni 

Gjerman Adolf von Gersdorf ngriti tejqyrsen e tij drejt majës Mont Blanc.  Dy njolla  të vogla u 
shfaqën para syve të Baronit.  Ato po përparonin nëpër shpatin e borës që të nxirrte në majën më 

të lartë të kontinentit (përsëris se në atë kohë maja Elbrus në masivin malor të Kaukazit nuk njihej 

si maja më e lartë e kontinentit tonë).  Ishin personat tashmë të njohur nga ne: Jacque Balmat 24 
vjeçar i cili e siguronte jetesën si fermer dhe kërkues kristalesh në shpatet e masivit malor dhe 

Michl-Gabriel Paccard, mjek 29 vjeçar. 

 Tek i spikati Baroni, ata po përparonin ngadalë jo larg Rochers Rouges, shkëmbej të 

mëdhej të cilët zgjaten nga shpate të thepisur bore në një lartësi rreth 4.500 metra.  Më 6:12 
minuta, von Gersdorf vuri re se dyshja e la pas Petits Mulets, pjesë shkëmbore e dalë në sipërfaqe 

dhe e fundit prej shkëmbejve granite para kësules prej bore të majës. 

 Njëmbëdhjetë minuta më vonë, të dy burrat ishin në majë të malit Mont Blanc, në 
lartësinë 4.807 metra mbi nivelin e detit!  Fitorja mbi malin dhe elementet e natyrës u arrit! 

 

 Ora e vonë e të qënit në majë dhe era që frynte nga veriu bënë që ngjitësit të mos i 
shijonin për shumë kohë pamjet e mrekullueshme që u hapeshin.  Në majë termometri i tyre 

shënonte 7-8 gradë C nën zero, ndërkohë që barometri u tregonte lartësi të rreme: 5.000 metra.  

Kjo e fundit sigurisht ngaqë kohë më parë ai i kish rënë Paccard-it nga dora.  Moti ishte i kthjellët 

kurse bora ishtë bërë e hupët nga era, por jo dhe aq sa të pengonin Paccard dhe Balmat që të 
ngulnin në majë një shkop me një shall të kuq në të.  Kjo shënjë e thjeshtë e fitores së njeriu mbi 

Malin e Bardhë i mundësoi banorët e luginës që ta vëzhgojnë atë hera herës nëpërmjet tejqyres së 

Baronit. 
 Më 6:47 ngjitësit  e lanë “kulmin e Evropës.”  Fillimisht zbritën me rrëshqitje duke 

kontrolluar veprimet e tyre me majën e hekurt të alpenshtokut që mbante sejcili dhe më pas u 

futën në gjurmët e itenerarit të ngjitjes së tyre.  Vazhduan me kujdes poshtë shpatit të pjerrët e të 

akullt të njohur si Kalimi Ancien, një pjerrësi kjo të cilën sot askush nuk mundet të mendojë ta 
kolojë pa kazmë alpine dhe kthetra.  Në fund të seksionit më të pjerrët ata arritën Grand Plateau, 

një zgavër e akulltë në rrëzë të piramidës së majës.  Atyre ju desh që të zbresin edhe 1.600 metra 

të tjera që të arrinin morenat e Montage de la Cote.  Këtu nuk kishte kohë për të humbur.  Doktori 
e udhërëfyesi u ulën nëpër shpate të akullta e mashtruese në rreziqe të kërcënuar nga serakat e 

Dome du Gouter, e duke i lënën në të majtë kullat e granitëta të Grand Mulets.  Në dritën e zbehtë 

të muzgut ata kapërcyen kaosin e krevasave dhe serakave tek Jonction, aty ku akullnajat Bossons 
dhe Taconnaz ndahen, para se të drejtohen poshtë për tek Arve Valley. 

 

 

 
 Ishte thuajse mesnatë kur të dy burrat nga Chamonix përfundimisht e lanë akullnajën dhe 

arritën kreshtën shkëmbore ku kaluan natën jashtë.  Që të dy kishin shënja të ngrirjes së duarve 

dhe Paccard vuajti edhe nga verbimi diellor.  Pamvarsisht nga këto, të nesërmen në mëngjes ata u 
ulën në Chamonix pas 4 orësh zbritje të kujdesëshme. 

Pas kësaj arritje të parë në Monblan, mjaft njerëz ndërmorën ngjitjen e majës: shumë 

arritën të ngjiten e të ndjejnë gëzimin e fitores mbi malin dhe të kënaqen me pamjet nga maja e 
tij, por edhe mjaft të tjerë dështonin në mësymjet e tyre drejt majës. 

 

Monumenti i Dr. Michael Gabriel Pacard.  Kupola, pak majtas e mbi shkopin që mban ai është 

maja Mont Blanc. 
 

Ngjitja e parë e majës konsiderohet si fillimi i alpinizmit modern dhe shpejt çdo majë e 

alpeve u sulmua dhe u ngjit thjesht për sport.  Veçanërisht Anglezët spikatën si admirues të 
Alpeve dhe dominuan sportin e ngjitjes në male për një kohë të gjatë. 

 

 

Muri Verior i Ortlerit 
 

 

 Muri verior i Ortlerit është një mur prej akulli.  Ngjitjet në akull apo akullnaja kanë një 
sërë karakteristikash të veçanta, kryesisht në rafshin teknik, në krahasim me ngjitjet në faqet 

shkëmbore.  Historia e ngjitjes në murin Verior të Ortler-it sillet këtu si për një rast i cili 

konsiderohet tipik për ngjitjet në një mur akulli dhe që vlerësohej i vështirë tetë dekada më parë. 

 Maja Ortler ngihet në Alpet e Italisë Veriore në rajonin Sullden Traf.  Lartësia e majës 
është 3.905 metra mbi nivelin e detit.  Gjatësia e murit verior e matur nga plasa e rëzëmalit është 

1.450 metra kurse pjërrësia meatare e tij është 65 gradë.  Përgjatë murit, tek ngjitesh, ndeshesh 

veç të tjerash edhe me tre të dala me nga 90 metra gjatësi sejcila. 
 

 

 

 Deri më vitin 1931 u bënë katër tentativa serioze për ta ngjitur murin, por ato nuk patën 
sukses.  Alpinistët e parë që arritën të realizojnë kalimin e suksesëshëm të murit të akulltë ishin 

alpinistët gjermanë Shmit dhe Ertel.  Kjo ndodhi më 22 Qershor të vitit 1931. 

Për një dyshe ngjitësish në këtë mur nevojiten materialet si më poshtë: litar kolektiv 40 metrosh 2 
copë, litar ndihmës 40 metrosh 1 copë, plenga akulli 20 copë, plenga shkëmbi 5 copë, karabina 12 

copë, kthetra 2 palë, kazma 2 copë, majth 1, kazëm cap 1, tendë shkëmbi 1, ngohës (primus) 1, 

ranc 1 dhe dy kilogram ushqim të koncentruar. 
 

 

 

Dyshja Shmit dhe Ertel u nis për ngjitjen më një e gjysmë pas mesnate.  Alpinistët kaluan 
morenën dhe u futën në akull duke u ngjitur në basenin e sipërm me borë të ngrirë të akullnajës 

Martll.  Këtu ata u lidhën me të dy litarët kolektivë në gjatësi dhe pasi vunë kthetrat u përgatitën 

për sulmin drejt majës. 
100 metrat e para pasi e lë plasën e rëzëmalit nuk janë dhe aq të të pjerrta, kështu që 

nëpër të mundësohej që të lëviznin njëherësh që të dy ngjitësit.  Më tej shpati futet midis 

shkëmbijve e bëhet gjithnjë e më i ngushtë dhe më i pjerrët deri sa kthehet në ulluk ku ka ‘trafik’ 
të vazhdueshëm gurësh e ortekësh.  Meqë është ende herët, ulluku nuk është i rrezikëshëm, gjë që 

nuk qëndron mbas rënies aty të rrezeve të diellit, kohë kur ai bëhet i pakalueshëm. 

 

 
 

Ndonëse relievi është i pjerrët, ata lëvizin njëkohësisht me një temp maksimal meqë u 

duhet që ‘me kohë’ (pa rënë dielli) të jenë mbi këtë pjesë.  Arrin një moment dhe së fundi muri 
mbi alpinistët ndriçohet nga rrezet e diellit dhe në ajër gjithnjë e më shpesh dëgjohet fëshkëllima 

e gurëve që bien.  Kjo bën që alpinistët të shtojnë edhe më shumë tempin e lëvizjes në mënyrë që 

sa më parë të jenë jashtë kësaj gracke gurërëniesh.  E kur ulluku kalohet, ata shohin se përsëri ka 
rrezik që të goditen nga gurë por që tashmë u vijnë nga lart shumë më rrallë. 

 

Alpinistët janë në rrëzë të një shpati të akullt me pjerrësi 55 gradë dhe që ngrihet për 300 

metra lart e me rrezik gurërënie.  Ertel, shpejt e duke përdorur dy dhëmbët e parme të kthetrave 
kalon përpara në gjatësinë e të dy litarëve: ngul plenga, ankorohet dhe pret Shmit, i cili sapo arrin 

vazhdon pa bërë pushim dhe udhëheq kështu për më sipër.  Kjo mënyrë ngjitje u siguron temp më 

të lartë dhe gradualisht ndjejnë se po fitohet lartësia.  Gjithnjë e më shpesh rrugën u a presin 
tymtar të gjërësive e lartësive të ndryshme, porse dyshja punon shpejt e me harmoni. 

 

 
 

Më tetë të mëngjesit, më në fund, ata dolën nga zona e gurërënies.  Lartësimatësi këtu u 

tregonte kuotën 3.200 metra.  100 metrat e mëtutjeshme kalojnë nëpër një shpat jo të rrezikshëm 

ku pjerrësia nuk i kalon 45 gradët dhe kjo ishte një mundësi e mirë që ata më së fundi të 
rregullojnë frymëmarjen mbas një preokupimi të zgjatur për temp të lartë si dhe të qetësojnë 

vehten pas tensionit ndaj rrezikut të gurërënies. 

Por më sipër ata ndeshen me faqe akulli të pingulta si dhe me të dala të cilat u presin 
rrugën.  E dala e parë u desht që të kalohej djathtas nëpër akullin e pjerrët duke hapur në të quka 

për këmbët e kllapa për duart.  Në një ishull të vogël shkëmbor ata ngulin një pleng shkëmbi.  

Midis shkëmbejve, në akull, është krijuar diçka që ngjan me një kënd të brëndëshëm që rri varur.  
E kalojnë atë me shumë vështirësi e megjithatë përpara tyre ka pengesa të tjera të vështira.  Drejt 

e para ngrihet një mur akulli, djathtas shkëmbej të thiktë e të veshur me akull që shkrin, kurse 

majtas një larmi kullash të akullta me lartësi që shkon deri në 80 metra.  Ata dallojnë një plasë 

midis dy kullave dhe Shmit vendos që të shkojë e të ngjitet nëpër të.  Porse sapo fillon të ngjitet, 
diku në thellësi të akullit, dëgjohet një kërcitje e fortë dhe shurdhuese.  Kjo tregon se në çdo 

moment masa shumëtonëshe e akullit mundet të shëmbet mbi të.  Ç’të bëjnë?  E vetmja rrugë 

është që të vazhdojnë aty ku janë: lart nëpër murin e pingultë e të akullt. 
 

 

 

Ertel ngul një çift plengash, var në to shkallën dhe fillon të ngjitet me zailcug.  Ngjitja zailcug 
është një teknikë ngjitje nëpërmjet tërheqjes së litarit nga poshtë prej alpinistit që është i dyti në 

rrjeshtimin e ngjitjes.  Ngjitësi i parë ngul një plengë shkëmbi sa më lart që të jetë e mundur dhe 

aty, pasi var karabinën në veshin e plengës, kalon (fut) litarin në karabinë.  Pas kësaj i dyti 
tërheq për teposhtë litarin i cili tek karabina më e sipërme e kthen lëvizjen e litarit për alpinistin 

udhëheqes në tërheqje për lart dhe kështu alpinisti ndihmohet disi për të përparuar. 

 
 Pas 15 metrash del një shtreth i vogël dhe këtë Ertel e sheh si mundësi që të qëndrojë 

mbi të e të presë aty Shmid-in.  Prej këtu, sipër, ai shikon një plasë anësore që duket se të nxjerr 

në një shesh të mirë.  Më tej 25 metra mur i pingultë akulli dhe rishtaz ngulen plenga, vendosen 

shkallë dhe pas mjaft lëvizjesh kapitëse dhe të mundimëshme ai ngjitet lart. 
Tek ngjitet i vjen ndërmend fakti mbi lehtësinë e ngjitjes në shkëmb krahasuar me 

ngjitjen në akull.  Tek kacaviresh në shkëmb të duket vehtja se je ‘në të thatë’; plengat mbajnë 

mirë dhe të duket se pikat e kapjes për duart e ato të mbështetjes për këmbët gjenden lehtë.  Kurse 
në akull gjërat janë shumë më ndryshe… 

 

Papritur dëgjohet një thirrje alarmuese: “Kujdes!”… Dëgjohet një goditje dhe kur hapet 
reja pluhurore e grimcave të ngrira, alpinistët të shtangur kuptojnë se një masë e madhe akulli që 

u shemb paksa mbi Ertel, fluturoi mbi ta dhe humbi diku poshtë në plasën e rëzëmalit... 

Plengat mbaruan në vargun e Ertelit dhe atij i duhet që me ndihmën e litarit ndihmës të 
tërheqë disa syresh që poshtë nga ato që ka Shmid në vrgun e tij.  Ende edhe disa metra ngjitje 

dhe më në fund ai arrin në një shesh të mirë ku bie dielli jetëdhënës.  Në 40 metrat e fundit për të 

arritur këtu atij ju deshtën katër orë e gjysëm punë plot tension me akullin… 

Që poshtë ndjehen goditjet e majthit.  Shmit ka filluar të heqë plengat e të ngjitet tek Etel.  
Kur Shmit arrin tek sheshi e rigrupohet kështu me Etel, ky i fundit shikon se shoku i tij ka në duar 

diçka të papërfytyrueshme: çdo plengë duket si një tryelë nga ato që nxjerrin tapat nga një shishe 

vene!  Duket se ngulja e shkulja e tyre në pjesët shkëmbore i kishte dredhur e spërdredhur duke i 
bërë që të marrin këtë formë… 

Tek sheshi dyshja bëri një pushim të merituar, por të shkurtër.  Kanë kaluar 11 orë punë 

dhe kanë ngjitur 1.000 metra mur.  Përpara janë edhe 400 metra.  Rifillojnë.  Çdo 20 metra 
tashmë ngulet një plengë.  U kaluan 100 metra.  Tre të dala të vështira janë kaluar e lënë pas dhe 

tashmë rishtaz rritet pjerrësia për të kaluar të dalën e katërt, për të cilën, si edhe për të pestën, u 

desht të përdoret zailcugu. 

 
 

 

Ja dhe një e dalë e cila duket që të jetë e fundit.  Akulli i pjerrët është i mbuluar me pah 
bore, e cila nuk mban fare dhe kështu duhet që ajo të pastrohet deri sa të dalë truall i sigurtë akulli 

për nguljen e plengave.  Duke qëndruar nën të dalën, në një pjesë me pjerrësi limite për ekujlibër, 

Ertel ndjen se po e lënë forcat e fundit, porse ja që duhet që me çdo kusht të ngulet një plengë që 
të krijohet mundësia për të pushuar.  Duhet ngulur por ai e ndjen dorën plumb të rëndë.  Më në 

fund e vendos plengën në plasën midis shkëmbit e akullit dhe kjo i jep një mundësi të vogël që 

disi të pushojë. 

Tashmë i duhet të ngjitet vetëm dy metra deri tek një e dalë shkëmbore, por a mundet që 
ta bëjë këtë?  Mundësi për zailcug nuk ka ngaqë nuk ka vend për plengë.  Duhet të rrezikojë: Ertel 

vendos një plengë të dytë në plasën midis shkëmbit e akullit.  Goditja e parë e majthit e fut atë 

deri në fund.  Kjo tregon se ajo nuk ka garanci.  Ështy ky një sigurim formal por ai nuk ka 
zgjidhje tjetër.  Ertel fillon e lëviz ngadalë majtas dhe kalon trupin thuajse në pozicion horizontal; 

gjen një pikëkapje të mirë për dorën e djathtë e ngjitet…  Pa pritur një shkundje: plenga me gjithë 

karabinën e kaluar në të shkulen nga plasa, por për habi Ertel mbahet me krahë.  Edhe një metër 

më sipër dhe ai ngul një plengë akulli.  Çdo gjë duket në rregull!  Meqë këtu nuk ka vend për dy 
veta dhe Ertel nuk ka më litar, Shmit ngjitet me të shpejtë për 15 metra.  Tashmë Ertel mundet të 

vazhdojë por i kanë mbetur vetëm tre plenga siguruese.  Duke e ngulur sqepin e kazmës në plasën 

shkëmbore Shmid e siguron partnerin duke kaluar litarin nëpër tehun e kazmës dhe pas kësaj 
Ertel vazhdon dhe ngjit murin e fundit pesë metra të lartë.  Ai nguli plengën e parë në lartësi dy 

metra, vari aty shkallën, nguli edhe një plengë për zailcug të shkurtër dhe plega e tretë ngulet në 

një shesh të vockël e të rafshtë. 
 

Tashmë të gjitha vështirësitë janë lënë pas.  Para alpinistëve është një shpat i butë dhe jo 

më i pjerrët se 35 gradë kështu që ata lëvizin drejt majës njëkohësisht.  Më tetë e gjysëm të 

mbrëmjes ata shkelën majën.  Ishin të parët që në Alpe nënështruan një mur akulli! 
 

Duke zgjedhur itenerarin më të thjeshtë ata në mesnatë arritën kolibet e kreshtës ku 

mundën të kënaqen me pushimin e merituar. 
 

Muri Verior Matterhorn 

 Tek po i sistemoj përfundimisht këto histori për t’i botuar lexoj një lajm sa të dhimshëm 

aq edhe domethënës për dashurinë e një alpinistit ndaj malit: “Më Qershor 2004 ndëroi jetë 
alpinisti Zvicerian Ulrich Inderbien, 95 vjeç, i cili punoi si udhëheqës për turistë e alpinistë për 70 

vjet rrjesht.  I lindur më 1890, Inderbinen u rrit në zonën e Zermatt-it dhe kreu më shumë se 350 

ngjitje në Matterhorn, për të parën herë më 1921 dhe për të fundit herë më 1990 kur ishte në 

moshën 80 vjeçare.  Profesioni i udhëheqësit nuk e bëri Inderbinen-in të pasur: ai kurrë nuk pati 
një telefon të lëvizëshëm apo një makinë dhe rrallë herë udhëtoi jashtë shtëpisë së tij që e kishte 

në mal.  Thuhet se ai kurrë nuk e pa detin.  E pra shumë ngjitës tregojnë dashuri për malet, por të 

pakët janë ata të cilët e shprehin këtë dashuri kaq thjeshtë dhe kaq thellë, sa e ka shprehur ky 
udhëheqës Zvicerian i itenerarëve malorë, në kursin e jetës së tij të përditëshme.’ 

 

 
 

 Maja Matterhorn është një nga më populloret në Alpe.  Për çdo vit në Matterhorn kryhen 

dhjetra ngjitje sipas itenerarit më të thjeshtë (Kreshta Zviceriane) e cila është e kategorisë së 4-A 

të vështirësisë.  Porse në këtë mal janë bërë e bëhen ngjitje edhe në të gjithë itenerarët e tjerë më 
të vështirë që të ngjisin në këtë majë. 

 Dikur kish pas mbetur pa u kryer vetëm ngjitja në Murin Verior të majës.  Shtatë 

përpjekje  për ngjitje dështuan dhe vetëm ngjitja e tetë e kryer më 1931 u kurorëzua me sukses.  
Ajo u realizua nga vëllezrit gjermanë Toni dhe Franc Shmit. 

 Menjëherë pas ngjitjes së parë u kryen dhjetra ngjitje në këtë mur.  Në kohën e sotme ky 

mur konsiderohet ndër më të thjeshtit midis mureve të tjerë alpinë të kaluar pas vitit 1931. 
 Ja vlen të dimë për ngjitjen e parë të këtij muri jo vetëm sepse sepse është një nga 

itenerarët më popullorë të Alpeve por edhe sepse muri Matterhorn ishte një nga arritjet e para në 

historinë e ngjitjes së mureve të vështira.  Njëherësh, kjo ngjitje është e vetmja në historinë e 

Alpinizmit për të cilën u dha medalje e artë olimpike.  Kjo ndodhi ngase në një farë mase në 
sportin e alpinizmit kalimi i parë i murit  të Matterhorn-it shënon në vetvehte fillimin e periudhës 

së zotërimit të aftësive të kalimit të mureve të vështirë. 

 
Maja Mattergorn është një nga majat më të larta të alpeve, 4.505 metra e lartë.  Një nga 

majat e Mattergorn-it shtrihet në Zvicër në rajonin Cermatt Ballzier Alpen, pikërisht në kufirin 

me Italinë, kurse maja tjetër ngrihet në territorin Italian. 

 Gjatësia e murit verior, duke filluar nga plasa e rëzëmalit, përshkon 1.420 metra, pjerrësia 
mesatare është relativisht jo e madhe, rreth 65 gradë, porse nëpër të ndeshemi edhe me pjesë 

vertikale.  Muri ka shpate akullnajore me pjerrësi deri 55 gradë dhe shkëmbejtë janë pothuaj të 

mbuluar me akull, kështu që në mjaft pjesë të vështira duhet të kalohet me kthetra, gjë që e 
vështirëson në masë të madhe kacavarjen.  Vende të përshatëshme për ndërtimin e fjetjes në mal 

(bivakut) gjatë gjithë murit praktikisht nuk ka.  Pothuajse i gjithë itenerari kalohet me kacavarje të 

zakonshme dhe pikë mbështetjet artificiale zbatohen vetëm në një apo dy vende. 
 Ngjitësit e parë (vëllezërit Shmit) kishin me vehte pajisjet e maposhtme: 

Litar kolektiv 40 metrosh 2 copë; litar ndihmës 40 metrosh 1 copë; plenga akulli 12 copë; plenga 

shkëmbi 20 copë; karabina 15 copë; kthetra 2 palë; kazma 2 copë; majth 2 copë; tendë 1, veshje 

të ngrohta 2 komplete.  Ushqim u muarr një sasi minimale: 1 kg për të dy ngjitësit (djath, 
çokollata, kumbulla të thata, etj.).  Ja përshkrimi i arritjes nga ngjitësit e parë të Matterhorn-it: 

Toni dhe Franc Shmit, i realizuar më 1 dhe 2 Gusht 1931. 

 
 Mendimi për pushtimin e murit verior të Matterhon-it prej kohe i kish tërhequr vëllezërit.  

Sikundër e thamë, shtatë grupe tashmë ishin përpjekur të ngjisnin murin, porse asnjëri prej tyre 

nuk arriti të ngjitet mbi lartësinë 3.600 metra.  Pas kësaj, nga pamundësia për tu ngjitur më tej, 
ngjitësit ishin të detyruar të kalonin në kreshtën Zviceriane. 

 Më 30 Korrik vllezërit Shmit kryen një vrojtim të kujdesëshëm.  Ata kaluan ‘urën’ 

përmes plasës së rëzëmalit dhe u ngjitën nëpër mur deri në lartësinë 3.600 metra.  Këtu lanë një 
pjesë të pajimeve dhe u ulën poshtë.  Më 31 Korrik në orën 11 të natës vëllëzrit lanë vendin e 

fjetjes dhe nën dritën e fenerëve kaluan me shpejtësinë e mundëshme akullnajën.  Më 2:30 të 

mëngjezit të datës 1 Gushtit ata janë në plasën e rëzëmalit.  Këtu lidhen me litar, vënë kthetrat 

dhe ngjiten nëpër plasë.  Nuk kaloi shumë dhe ata u futën në gjurmët e mëparshme. 
              Tashmë ata kanë përpara një shpat të pjerrët akulli të cilin pa tjetër duhet ta kalojnë para 

agimit meqënësë ai është gurëhedhës: me të rënë rrezet e para të diellit, nga ndryshimi i 

temperaturës gurët që ndodhen në të fillojnë e bymehen dhe ndryshojnë ekujlibrin në pozicionet 
që kanë.  Kjo bën që ata të bien e të bëhen rrezik i vazhdueshëm për jetën e ngjitësve.  Vëllezërit 

përparojnë duke ngulur në akull dhëmbët e para të kthetrave.  Kohë për të punuar akullin me 

kazëm e për të hapur quka nuk kanë.  Kjo bën që kyçet e këmbëve të sforcohen në maksimum dhe 
ata të ndjejnë shpejt lodhje.  E megjithatë pushim mund të bëhet vetëm në kohën që sigurojnë 

njëri tjetrin duke qëndruar në ndonjë të dalë të vogël pranë plengës siguruese… 

 Toni i pari, nën sigurimin e Francit, ngjitet sipër në gjithë litarin 40 metrosh e pastaj pret 

vëllanë, e përsëri ngjitet sipër.  Kështu, me një temp të shpejtë u kaluan 200 metra dhe ata arritën 
në vendin ku kishin lënë pajisjet më datën 30 Korrik.  Kohë për tu ndalur nuk ka: hera herës 

dëgjohet fishkëllima e gurëve që flututojnë, kurse diku nga e majta ushtojnë masivët e mëdhenj 

shkëmbor që bien nga kreshta Hersili.  Kjo është përshëndetja karakteristike mëngjezore e 
Matterhorn-it. 

 

 Sa më lart që ngjitesh aq më e hollë është shtresa e akullt që vesh shkëmbin.  Plenga 
tashmë ngulet vetëm në 2/3 e gjatësisë së saj.  Vende-vende dalin pllaka shkëmbore të mbuluara 

me akull. Pjerrësia bëhet gjithnjë e më e madhe e ndër të tjera, 100 metrat e fundit alpinistët i 

kalojnë pa sigurim, pothuajse me vrap, m.q.s. tashmë nuk ka më kohë për të ngulur plengë: 

përqark fillon një "bombardim" i vërtetë nga gurët që bien.  Por më në fund kalohet pllaka e 
fundit 30 metroshe e ngrirë dhe Toni arrin deri tek shkëmbinjtë shpëtimtarë të pa veshur me akull.  

Së fundi me kumbim tipik ngulet një plengë e sigurtë shkëmbi!  Ngjitet dhe Franci dhe vëllezërit 

duke qëndruar ndënjur në një shesh të vockël, nën një strehë, shijojnë pushimin e merituar. 
 

 Eshtë ora 6 e mëngjezit.  Majat me borë shkëlqejnë nga rrezet e para diellore.  Qetësia 

absolute prishet vetëm nga oshëtima e gurërënies.  Duhet rifilluar nga puna.  Për 60 metra nga e 

djathta duket një kënd i gjërë i brendshëm që ngrihet drejt e lart por që ka pika kapje të mira.  
Porse për të arritur deri tek kjo pjesë tërheqëse duhen ende përpjekje për të kaluar 60 metrat e një 

pllake të pjerrët e të mbuluar me akull të trashë që po shkrin.  Pa i hequr kthetrat, Toni fillon me 

kujdes që me kazëm të hapë quka për këmbët dhe kllapa për duart.  Shpesh akulli shëputet me 
copa të mëdha duke zbuluar kështu shkëmbejtë e lëmuar.  Duke lëvizur ngadalë Toni arrin deri 

tek një brinjë ku ka mundësi, më në fund, që të ngulë një plengë shkëmbi.  Franci i afrohet dhe 

vazhdon më tej për gjatë gjithë litarit për tek muri nën këndin e brendëshëm.  
 

 

 

 Të 60 metrat e pllakës u morën mbi një orë punë.  Pastaj kalohet muri i pingultë 15 
metrosh dhe në të dalën jo të madhe ku mund të qëndrojnë që të dy vendosin që të pushojnë.  

 Këtu ata hanë, kontrollojnë litarët dhe pastaj Toni vazhdon me tej në krahun e djathë të 

këndit.  Tre litarë (pra rreth 120 metra kacavarje) alpinistët i kalojnë nëpër krepa (shkëmbej të 
veshur me akull) duke hapur aty këtu quka.  Majtas duken shkëmbej tërheqës por duke u ngjitur 

edhe 40 metra Toni veren që në realitet nuk ka rrugë për me tej. 

 Me lavjerës ai kthehet në krahun e djathtë e prej këtu, shumë ngadalë, metër pas metri 
vazhdon ngjitjen.  Më tej këndi ngushtohet: ai është i bllokuar me akull që përgjatë 35 metrave 

qëndron pothuajse i pezullt!...  Porse rrugë tjetër nuk ka.  Mbi 20 plenga u mbërthyen në këtë 

pjesë duke harxhuar dy orë punë intensive si dhe duke përdorur shkallët dhe metodën zailcug.  
 

 

 

 Më së fundi muri i akullt u la pas.  Duke u ngjitur pas të vëllait Franci vazhdon me tej i 
pari.  Para tyre tashmë është një mur 30 metrosh i veshur me akull dhe i pezullt.  Për një kohë të 

gjatë Tonit që lart i vinin goditjet tingëlluese të majthit të Francit dhe litari ngrihet ngadalë e lart.  

Tonit, që u ngjit i dyti në këtë pjesë, i duhej që të hiqte plengët në këtë vend të pezullt dhe shpesh, 
tek humbiste ekujlibrin, mbetej i varur në litar.  Por s'ke se ç'të bësh: plengët duhen për ngjitjen e 

mëtejshme.  

 Më tej ngjitja vazhon me katër litarë në shkëmbej jo të vështirë; më tej ngjitet një e dalë 
akulli 15 metroshe dhe këtu ngjitësit qëndrojnë nën një mur të lëmuar e monolit i cili me një 

fluturim maramendës ngjitet diku në qiell e mbaron 500 metra më lart, pikërisht në majë… 

 Dielli tashmë po perëndon.  Etja  për ujë është e fortë, trupi ndjehet plumb i rëndë nga 

lodhja e ditës por vend për fjetje nuk ka.  Duhet me u ngjit ma sipër.  Brinjët shëmbore alternohen 
me koridore akulli e me pllaka shkëmbore të ngrira.  Të gjitha këto pjesë kalohen me kthetra: t’i 

heqësh ato nuk ka kohë sepse të ndjek errësira e natës.  Edhe dy litarë të tjerë ngjitje, më pas edhe 

një tërthore e vëshirë majtas dhe në errësirë të plotë kacavarësit arrijnë më në fund një shesh të 
vogël: lartësimatësi tregon 4.150 metra. 

 Vëllezërit e pastrojnë sheshin nga bora e akulli, ngulin plenga sa munden dhe lidhen me 

litarë; heqin kthetrat e rancat dhe së fundi futen në tendë ku shijojnë hajet që kanë.  Nata kalon jo 
e rehatëshme: era e ftohtë futet që poshtë tendës dhe u depërton në të gjithë trupin, deri në kockë.  

Poshtë tyre fshati Cermat me shtëpitë e hotelet e tij të ngrohta  i ngacmojnë… 

 

 Më 7 të mëngjezit të datës 2 Gusht rifillon ngjitja.  Shkëmbijtë janë krejt të ngrirë e duhet 
të vazhdohet me kthetra.  Për dy litarë Toni ngjitet drejt e lart nëpërmjet një rruge shumë të 

vështirë e më pas është Franci që kalon si udhëheqës itenerari.  Porse menjëherë pas 10 metrash ai 

ndeshet me një pengesë të pakalueshme: pllaka të pingulta e të ngrira pa plasën më të vogël për 
plengë.  Pasi mendohet, ai ulet disi poshtë ngaqë i duhet që të kërkojë rrugë tjetër.  Djathtas duket 

e vetmja rrugë e mundëshme megjithëse me probleme.  Janë pllaka të pjerrëta e të ngjeshura me 

borë.  N.q.s. bëbora ka fortësi të mjafrueshme dhe është e ngrirë,  pllakat mund të kalohen, n.q.s 

jo, atëhere ka fituar muri dhe duhet që të ulen poshtë 500 metra e të dalin tek kreshta Zviceriane. 
 Por ata kaluan!  Bora mbajti!  Ishin  60 metra ngjitje që kërkuan 4 orë punë të tensionuar.  

E ndërkohë u prish koha dhe era e fortë u vështirësoj lëvizjen.  Porse tashmë asgjë nuk mund t’i 

ndalte ngjitësit që po ndjenin afërsinë e fitores.  Dhe ja: muri u nënshtrua!  Pjerrësia e tij u 
zvogëlua, pastaj ai u zëvendësua nga shpati i borës nëpër të cilin ngjitësit dolën më në fund në 

majë!  Kështu u arrit kjo fitore e mrekullueshme: kombinime të përgatitjes teknike, burrërisë dhe 

forcës së vullnetit të alpinistëve. 
 

 

 

 
 

Muri Verior i Cinesë Perëndimore 
 

 
 

 Maja Cineja Perëndimore ndodhet në Dolomitet, Itali.  Si edhe shumica e majave në 

Dolomitet, lartësia e saj nuk është e madhe; 2.974 metra mbi nivekin e detit.  Gjatësia e murit 
verior gjithashtu nuk është e madhe, gjithësej 500 metra, porse faktikisht është e vështirë që të 

gjesh vend tjetër ku në mënyrë aq të koncenturar të jenë mbledhur vështirësi maksimale të faqeve 

shkëmbore që shtihen gjatë gjithë itenerarit.  
 Pjerrësia mesatare e faqes murale është 84 gradë dhe në pjesë të mëdha të saj ajo është 

absolutisht e pingultë dhe ka fragmente ku pjerrësia e saj është negative.  Nuk ka vende për të 

fjetur dhe ngjitësit e parë kanë fjetur nga dy net të varur në capan (shkallë njëshe).  

 Përgjithësisht ngjitjet bëhen në grupe me dy veta që marrin me vehte: litar kolektiv 2 
copë, litar ndihmës 1 copë, shkallë 3 copë, nyje për qëndrim (capan) 2 copë, plenga shkëmbi 35 

copë, karabina 20 copë, majth 2 copë, tendë shkëmbi 1 copë, ranc 1copë, këpucë shkëmbi 2 palë.  

Ushqim marrin për një ditë e gjysëm dhe jo më shumë se 1 kg koncentrate.  Ngjitja me gjithë 
fjetjen vazhdon nga 20 në 30 orë në vartësi nga përbërja e grupit. 

 

 
  

 Ngjitja e parë u krye më 18-20 Korrok 1936 nga italianët R.Kasini dhe M.Ratti e më vonë 

u realizua edhe nga ngjitës të tjerë.  Në vazhdim është përshkrimi i ngjitjes që u realizua në këtë 

faqe murale më 1937 nga alpinistët austriakë Rejnagel dhe Kasparek. 
 

Rrezet e para të diellit sapo filluan të shkëlqejnë majat kur alpinistët, duke kaluar nëpër 

një terren të pjerrët arritën në rrëzën e murit joshës dhe filluan kacavarjen.  Tre litarët e parë 
kalojnë majtas lart nëpër shkëmbej të thepisur, por teknikisht jo të vështirë e me pika kapje e 

mbështetje të mira.  Plengët e lëna aty nga ngjitësit e mëparëshëm e lehtësuan mjaft punën dhe 

100 metrat e para u ngjitën me një temp të lartë.  Më tej fillojnë vështitësi në dukje të 
pakapërcyeshme dhe Kasparek detyrohet të kalojë tërthorazi në të majtë nën një pjesë shkëmbore 

të varur ku tërë kënaqësi ai vëren një shesh të vogël.  Prej këtu një shtreth i përshtatshëm e lejon 

atë që relativisht lëhtë të arrij deri tek një shkëmb i varur të cilin ai e kalon (ngjit) me sforcime të 

mëdha dhe me ndihmën e shkallëve. 
 

 

 
 Më tej rruga vështirësohet: tani Kasparek për gjatë 30 metrave të murit ju desht që të 

ngjitej metër për metër duke ngulur plengë.  Më së fundi që të dy alpinistët ngjiten në një shesh të 

vogël, në të cilin mund të qëndrohet me të dyja këmbët.  Ky ishte sheshëthi i fundit për ta dhe më 

tej për orë të tëra të këtillë qëndrim të ‘qetë’ nuk ka më.  Me dy litarë dhe duke përdorur metodën 
zajlcug të ngjitjes, Kaspareku ngjit edhe 5 metra nëpër një pllakë verikale e më tej kalohet në 

capan mbasi plengat nuk mbajnë për "zajlcung-un", madje njëra prej tyre u shkul.  Për kalimin e 

20 metrave të tjera harxhohen të gjitha plengat që mbante udhëheqësi i ngjitjes dhe u desh të 
mereshin të tjera nga poshtë me anën e e litarit ndihmës.  

 Muri ‘mbrohet’ i dëshpëruar, kurse ngjitësit luftojnë shumë të vendosur.  Për ta nuk ka 

asnjë pikë mbështetje për duat e për këmbët dhe përdorin vetëm capanin; pjerrësia tashmë bëhet e 
tillë që po të biesh fluturon 130 metra poshtë dhe godet 25 metra larg bazës së shkëmbit (murit).  

Megjithatë të gjitha këto janë "lule".  Përpara, mbi alpinistët, është pengesa kryesore: një e dalë 7 

metroshe (strehë). 

 Rejnagel ngrihet mbi capan.  Kasparek i ngjitet atij në supe dhe mundohet të ngulë 
plengë, porse plasat janë të këqia dhe plengët futen vetëm 2 cm.  Megjithatë Kasparek aty vari 

capanin dhe mbëshon në të duke lehtësuar herë pas here supat e lodhur të Rejnagelit. Plenga e 

dyshimtë kërcet në plasë.  Në ethe sytë kërkojnë plasë tjetër, duart nguten të ngulin edhe një 
plengë.  Ç'farë tmeri!  Eshtë e tmershme të zbatosh zajlcug-un në plenga kaq të pa sigurta, porse  

nuk ka rrugë dalje tjetër.  Dhe pikërisht kështu kalohen edhe 6 metra, paraktikisht "në erë", e 

njëkohësisht për të kaluar më tej nuk ka plasë për plengë.  Për më shumë se tre orë Kaspareku ri i 
varur në të njëjtën plengë duke bërë përpjekje të dëshpëruara për t'u ngjitur më tej. 

 Perspektiva e kthimit është e dyshimtë…  Porse në këtë moment Kaspareku vë re, diku 

lart, një plasë që mesi duket!  Me kujdes ai zgjedh plengën më të hollë dhe e ngul për 2 
centimetra, var aty capanin dhe kalon peshën e tij trupore në të.  Në këtë kohë, plenga në të cilën 

ai ndenji i varur për tre orë, shkulet nga plasa dhe me një zhurmë të lëhtë rëshqet së bashku me 

karabinën nëpër litar drejt e poshtë.  (Vetë mali kujdeset për guximtarët!)  Një metër më sipër 

përsëri ngulet një plengë dhe ajo sikundër e mëparshmja përsëri shkulet!  Më së fundi Kasparek 
ngul një plengë deri në rrëzë të veshit!  Fitore për të mbetur i siguruar!  Edhe tre metra kalim 

majtas nëpër një shtreth mjaft të hollë, përsëri dy metra ngjitje sipër me ndihmën e capanit dhe e 

dala e varur u kalua. Kaspareku qëndron tani në një shesh të vockël! 
 

 Tani distanca midis të dyve është 15 metra, Rejnageli duke nxjerrë plengën e parë e 

humbet ekuilibrin dhe si pendul fluturon nga shkëmbi në ajër.  Nga tendosja e litarit shkulen të 
gjitha plengët ndërmjetëse përveç asaj të sipërmes dhe alpinisti mbeti jo vetëm i varur por edhe 

shtatë metra larg murit shkëmbor.  Të ngjitej pas litarit ishte e pamundur.  Rejnageli përpiqet që 

me lvjerës të kthehet në shkëmb e të kapet në të porse nuk ka sukses.  Vetëm pas gjysëm ore 

përpjekjesh duke krijuar në litar nyje kapëse ai arrin të ngjitet e të qëndrojë pranë me Kasparekun. 
 

 

 
 Edhe 40 metra të tjera ngjitje me capan, porse tani plengët mbajnë mirë.  Rejnagelit i 

duhet që gjatë heqjes së plengëve të jetë edhe dy herë të tjera në rolin e pendulit, porse tani dyshja 

përpunoi një metodë të re ngjitje me dy litarë në të cilën njëri syresh shërbente si capan, kurse 
Kaspareku shtrëngonte sipër litarët e tërhequr e të kapur në nyje e karabinë.  Shpejt alpinistët 

arrijnë në një rshtreth të gjerë ku u jepet mundësia të qëndrojnë si edhe të pijnë ujë. 

 Pas një pushimi të mirë Kasparek ngjitet lart pesë metra, kalon një pjesë të varur jo të 

madhe dhe nëpër shkëmbej teknikisht tepër të vështirë arrin në një kamare të vogël ; më pas 
vazhdon 16 metra tërthor në një shtreth të ngushtë e me kënd të varur.  Pa asnjë vështirësi, duke 

ngulur vetëm dy plengë në 30 metra Kasparek e kalon këtë pjesë e del në një shtreth të gjërë ku 

maedje edhe mund të qëndrosh. 
 Përderisa këtu ka vend për të fjetur, madje edhe ujë që rrjedh nga një plasë, ata vendosën 

të kalojnë aty natën.  Për më tepër duket që më sipër rruga duhet të jetë jo fort e vështirë dhe me 

forca të ripërtërira gjatë natës mund të kalohet shumë shpejt.  Dhe më kryesorja pas një etje të 

madhe për ujë gjatë ditës këtu mund të pihet sa të duash. 
Natën e kaluan me një farë komforti, të lidhur e të siguruar në plenga.  Më 7 të mengjesit, 

me forca vërtet të ripërtërira vazhduan ngjitjen në një mur shumë të thepisur por teknikisht jo të 

vështirë.  Duke u ngjitur 100 metra dhe ngulur vetëm 6 plengë ata dalin më në fund në pjesën 
përfundimtare, relativisht të thjeshtë e me pjerrësi 75 gradë ku lëvizin drejt majës që të dy 

njëkohësisht.  

 Në orën 11:30 ngjitësit janë në majë dhe pas 5 orësh të tjera, duke u ulur nëpër një rrugë 
të thjeshtë ata bashkohen në rëzë të malit me shokët që i prisnin dhe të cilët me mjaft ngrohtësi i 

përshëndetën për fitoren e mrekullueshme. 

 

 

Muri Verior i Ejgerit 

 

 
 

 Ky itenerar njihet gjërësisht jo vetën në Alpe por dhe larg kufijve të tyre për vështirësitë e 

jashtëzakonshme, rrezikshmërinë dhe, me keqardhje, për avaritë e pandërprera që kanë ndodhur 
gjatë përpjekjeve të shumta për t'u ngjitur. 

 Maja Ejger ndodhet në Zvicër në kantonin Graybjunger dhe ngrihet 3.974 metra mbi 

nivelin e detit.  Ka itenerarë relativisht të thjeshtë për tu ngjitur sipas kreshtave dhe itenerari më i 
vështirë në anën e murit të pezullt verior mbeti i pakaluar përgjatë 10 vjetëve (1928-1938) 

pavarësisht nga përpjekjet e pandërprera për ngjitje të ndërmara nga 13 grupe.  Vetëm në 

periudhën 22-27 Korrik 1938 gjermanët Hekmajer dhe Bergu së bashku me austriakët Kasparek 

dhe Harrer mundën që më së fundi të fitojnë mbi murin kërcënues. 
 Vështirësia e ngjitjes nëpër murin verior të Ejgerit përcaktohet nga shumë faktorë, por më 

të spikaturat janë gjatësia e madhe dhe pjerësia jashtëzakonisht e madhe e itenerarit.  Lartësia e 

murit është 1.800 metra dhe e ka pjerrësinë mesatare 75 gradë.  Në 600 metrat e pjesës më të 
sipërme të itenerarit ka shumë faqe krejt të pingulta si edhe të varura.  Këtu pjerrësia shkon deri 

në 82 gradë.  Strukturara shkëmbore e murit përbëhet nga pllaka të lëmuara vullkanike që 

pothuajse kryesisht janë të mbuluara me akuj që shkrijnë.  Itenreari është shumë i rrezikshëm 
edhe prej gurërënes.  Gjatë gjithë gjatësisë së itenerarit nuk ka vend për organizimin (ngritjen) e 

fjetjes.  Në vartësi nga temperaturat e ajrit, rreth 70% e relievit shkëmbor, duke qënë se është i 

veshur me akull, kalohet me kthetra.  Veç kësaj, gjatë rrugës hasen tre shpate akullnajore me 

pjerrësi mbi 55 gradë. 
 Pjesë kyçe e itenerarit konsiderohet tërthorja krejt horizontale 16 metërshe nëpër një 

shkëmb të varur e me akull dhe pa as më të voglën mundësi për të vendosur ndonjë plengë.  I 

fundit i grupit ngjitës e kalon këtë pjesë në parmak të varur e pas kësaj parmaku hiqet dhe rruga e 
kthimit mbyllet.  Të gjitha përpjekjet për ta kaluar këtë tërthore në drejtim të kundërt (pra kthimi) 

kanë përfunduar në mënyrë tragjike.  Moti në rajonin e Ejgerit, si rregull, nuk i ndihmon 

kacavarësit. 
 

 

 

 Sikundër e ka treguar praktika, gjatë ngjitjes në murin verior të Ejgerit për grupe me dy 
ngjitës duhen pajisjet e mëposhtme: litar kolektiv 40 ml -2 copë, litar ndihmës 40 ml -1 copë, 

plengë akulli 10-12 copë, karabina 16-18 copë, plengë shkëmbi 16-18 copë, kthetra 12 

dhëmbëshe 2 palë, kazma 2 copë, majth shkëmbi 2 copë, tendë 1 copë.  Ushqimi duhet të jetë sa 
më kalorik dhe pesha e tij të jetë rreth një kilogram.  Më poshtë përshkruhet ngjitja e parë nëpër 

murin verior të Ejgerit e realizuar nga Kasparek, Harrer, Hekmajer dhe Vjorg. 

 

 Nga stacioni hekurudhor "Akullnaja e Ejger-it" është vetën një orë rrugë për të shkuar në 
murin verior.  Nëpër këtë rrugë më 21 Korrik 1938 u ngjitën alpinistë austriakë Kasparek dhe 

Harrer...  

Ishte ora 2 e natës.  Në sfondin e qiellit yjor muri kërcënues verior shfaqej si një 
kështjellë e pakapëshme.  Duke shkuar në rëzë të murit dhe duke kaluar përmes plasës së 

rëzëmalit alpinistët u lidhën dhe filluan ngjitjen. 

 Itenerari kalon në fillim nëpër një brinjë të pjerrët e cila të siguron relativisht mirë nga 
gurërëniet.  Studimi i itenerarit i kryer më parë dhe plengët e lëna aty kryen një shërbim të mirë 

dhe krijuan mundësi për lëvizje me temp të lartë.  Ky temp ndihmohej edhe ngaqë itenerari 

kalonte ndër shkëmbej të shkallës së mesme të vështirësisë.  Më 6 të mëngjesit dyshja kishte 

ngjitur rreth 600 metra mur.  Porse pikërisht këtu fillonte puna më e rëndë.  Një shkëmb 50 metra 
i lartë dhe i pingultë u kalua mu në mes.  Më tej vazhdonte një mur i varur dhe me plasë i cili u 

kalua nga Kasperek me zajlcug (metodë ngjitje me anë të tërheqjes së litarit nga poshtë).  Kur ai 

ende varej në plengë, mbi kokën e tij u godit në shkëmb dhe u coptua një gur i madh.  Që të dilej 
nga zona e rrezikëshme e gurërënies, tre litarë përparim në shkëmb alpinnistët i kryen me temp 

mëse të lartë. 

 Dhe ja më në fund the tërthorja e njohur, çelësi i të gjithë itenerarit.  Duke ngulur dy 
plengë Kasparek me litarin më dysh del në murin e varur dhe të veshur me akull.  Shkëmbi është 

shumë i lëmuar dhe çka është më kryesore, nuk ka asnjë plasë për plengë.  Kasparek lëviz 

ngadalë duke pastruar nga bora dhe akulli pikëkapjet mikroskopike.  Pothusje një orë u desht për 

të kaluar këtë pjesë dhe ja, më së fundi ngulet një plengë e sigurt që mundëson Harrer të niset dhe 
të kalojë plot besim nëpër litarin parmak për tu bashkuar me Kasparek. 

 Rishtaz shkëmbej të vështirë që të çojnë në të parin shpat akulli me pjerrësi 55 gradë.  

Eshtë akull që shkrin dhe në akullin që shkrin plengët mbajnë keq: plenga e akullit ngulet vetëm 

në dy të tretat e saj dhe pastaj ndesh në shkëmb.  Në përgjithësi në këtë pjesë nuk duhet të hapen 
quka… Më tej një tymtar thuajse i thikët e me parete akulli i lartë 60 metra kalohet me kthetra 

dhe sigurim nëpërmjet plengëve dhe për këtë kalojnë 2 orë e 30 minuta. 

 Tashmë është vonë dhe duhet të mendojnë për natën.  Nuk u gjend vend më i mirë se sa 
një ‘govatë’ e gdhendur në akull: të lidhur tek plengët siguruese, alpinistët kalojnë një natë jo pa 

ankth.  Në agim, të qullur dhe komplet të mardhur nga të ftohtët, ata rifillojnë ngjitjen.  Rishtas 

përpara tyre është një shpat i pjerrët e i akullt për kalimin e të cilit u deshën 6 orë!  Këtu ngjitësit i 
arrin dyshja e alpinistëve gjermanë Vjorg dhe Hekmajer të cilët gjetën mënyrën (bënë si bënë) 

dhe ngjitën për një ditë 1.000 metra mur.  Një arritje kjo e pashëmbullt për alpinizmin e kohës! 

 Tani udhëheqin të porsaarrirët.  Kalohet shpejt edhe shpati i tretë i akullt dhe pas një 

pushimi të shkurtër fillon ngjitja nëpër një kënd të brendëshëm të pingultë.  Shkëmbi është i 
ngrirë dhe teknikisht tepër i vështirë.  Sigurimi kryhet nëpërmjet plengëve shkëmbore dhe vende 

vende edhe me plengë akulli të nguluara në plasa të gjëra.  Gjatë kalimit nga këndi në një shtreth 

të ngushtë Kasparek rrëzohet dhe nëpër të dalën e varur fluturon poshtë.  Në saj të sigurimit të 
mirë ai i shpëton për bukuri dëmtimit dhe ngjitja vazhdon. 

 

 
 

 Alpinistët kalojnë tani edhe një tymtar nëpër të cilin rrjedh ujë.  Dushi i ftohtë është një 

ecuri e papëlqyer në këto rrethana.  Porse nuk ka asnjë rrugë tjetër.  Rishtaz arrin nata, e rishtaz 

nën një të dalë të varur gërmohen në akull sheshe jo të përshatëshme për ndënje.  Kalon edhe nata 
e dytë e pagjumë për Kasparek dhe Harrer kurse për Hekmajer dhe Vjorg kjo është nata e parë. 

  

Më 7 të mëngjesit rifillojn ngjitja.  Përpara alpinistëve është një mur 35 metrosh dhe i 
varur, i mbuluar me akull dhe i ‘mbathur’ plot me stalagmite.  Hekmajer, me sigurim të dubluar, 

ngjitet lart nëpër të me kthetra.  Duke ngulur 5 plengë ai ngjitet 20 metra dhe paskësaj shëmbet 

dhe bije poshtë.  Për fat sigurimi i ndërmendur i dubluar e justifikoi vehten.  Hekmajer tenton 

rishtaz dhe këtë radhë e kalon me sukses vendin ku u rëzua. 
 Më tej vjen vendi teknikisht më i vështirë i murit: një faqe shkëmbore 10 metra e lartë 

dhe me të dalë të varur.  Metër pas metri ngjitet Hekmajer duke ngulur plengë dhe duke varur 

shkallë të cilat shfrytëzohen edhe si pika kapje.  Më në fund ai zhduket pas të dalës dhe hera herës 
era sillte që nga sipër goditjet kumbuese të majthit të tij.  Kur të tjerët u ngjitën nëpërmjet litarit 

dhe u mblodhën në një shesh të vockël, sejcili pohoi se vend të vështirë si ky nuk i kishte rastisur 

që të kalonte. 
 

 

 

 Më tej itenerari kalonte drejt e lart për dy litarë në shkëmbej të pingultë por teknikisht jo 
të vështirë: për 80 metra u ngulën vetëm 3 plengë, e pas kësaj alpinistët dalin në një shtreth të 

gjërë e nëpër të direkt e tek akullnaja që varej.  Pjerrësia është maksimale dhe ngulja e plengëve 

të ha shumë kohë.  Për ta mbushur kupën me peripeci, papritur e vjedhurazi, prishet koha dhe 
shumë shpejt çdo gjë për rreth u mbulua nga mjegulla e bardhë ; shpejt filloi të binte borë.  Nga 

pjesa e sipërme e murit filluan të bien ortekë.  Vënd për të fjetur nuk ka; se ku të ruhesh a të 

mbrohesh nuk ka.  Duhet të përparojnë sa më shpejt lart.  Hekamjer gjen një të dalë shkëmbore, 
ngul një plengë të sigurt dhe pret që të ngjitet Vjorg.  Në këtë kohë ata i mbulon orteku; 

shëmbje!… Por çdo gjë është në rregull!  Plenga mbajti! 

 Por a janë në rregull ata të dyshes tjetër?  Thirrjes së tyre nuk ju përgjegj askush.  Disa 

minuta të një pritje torturuse dhe së fundi arrin tek ta zëri i Harrer.  Ata janë shëndoshë e mirë dhe 
po ngjiten nëpër litar lart për tek ta.  Tre orë e gjysëm vazhdoi kjo ngjitje e tmerëshme nëpër akull 

e nën rënien e vazhueshme të ortekëve.  Më në fund shpati i akullt mbaron, por përpara është një 

pengesë e re jo më pak e vështirë: një e dalë shkëmbore.  Edhe kjo e mbuluar me bëborë dhe 

akull.  
Hekmajer përpiqet ta kaloj atë, por plenga e parë shkulet dhe Hekmajer bie nëpër shpatin 

e pjerrët drejt e tek Vjorg.  Vjorg duke pozicionuar duart arrin të mbajë të rrëzuarin, në fakt me 

një çmim të lartë ngaqë duart i dërmohen nga kthetrat e Hekmajerit.  Nga dhëmbja Vjorg e 
humbet ekuilibrin dhe bie, por tashmë është Hekmajer që e siguron dhe e shpëton. 

 Ky ishte momenti më kritik i ngjitjes.  Mbasi e fashoi Vjorg-un Hekmajer rishtaz ngjitet 

në të dalën e varur.  Disa plengë ai i përdori si pika kapje artificiale dhe kështu arriti të dalë sipër.  
Këtu është një shesh i përshtatshëm për fjetje ndenjur ku të katër kaluan natën.  

 

 Të nesërmen është e njëjta kohë e trishtuar.  Porse tashmë nuk ka mbetur shumë.  Duhet 

të mobilizohen që të gjitha forcat.  Tërthorja majtas i nxjerr në një brinjë të varur.  Duke përdorur 
lavjersin Hekmajer kalon në anën e majtë të saj dhe vrojton prej aty rrugën nëpër koridorin e 

pjerrët dhe të ngjeshur me borë.  Hera herës nëpër të, me vërshëllimë, kalojnë ortekë jo të 

mëdhenj.  Duhet të ngjiten në anë të këtij koridori nëpër shkëmbej të vështirë dhe të ngrirë.  Dhe 
më në fund vështirësitë lihen mbrapa: një shpat i thjeshtë bore i çon drejt e në majë...  

Shtrëngimet e forta të duarve urojnë fitoren!  Ngjitësit me krenari dhe emocione vështrojnë nën 

këmbët e tyre rrugën e kryer.  Muri Verior i Ejger-it u nënshtrua! 
 

 

Muri Verior Grand Zhoras 

 
 

 

 Një nga majat më popullore të alpeve është Grand Zhoras, që shtrihet në rajonin e malit 
të Bardhë në pjesën e sipërme të grykës Lesho.  Grand Zhoras ka katër maja të veçanta: Valker 

4.208 metra e lartë, Mishel Kroc 4.110 metra, Uimper 4.128 metra dhe Margarita 4.066 metra. 

 Një nga ngjitjet më të vështira në Alpe konsiderohet ngjitja në murin verior të Grand 

Zhoras.  Ky mur gjigand me pjerrësi mesatare 70 gradë ngrihet për 1.200 metra mbi një akullnajë.  
Shkëmbinjtë monolitë, të lëmuar sa më s’thuhet, janë pothuajse krejt të mbuluar me akull që 

shkrin.  Gjatë itenerarit ndeshesh me shkëmbinj kolosalë që rinë të varur dhe me lartësi deri 150 

metra, të cilët e vëshitrësojnë ngjitjen edhe më shumë.  Gjatë gjithë gjatësisë së murit i gjen me 
vështirësi dy a tre ‘sheshe’ të veckël në të cilët mund të qëndrojnë dy vetë.  Faqet shkëmbore 

alternohen me pllaka të mbuluara nga akulli që shkrin, me koridore dhe pjesë të veçanta 

akullnajore gjë që bën që shpesh të vihen kthetrat, madje me raste edhe në pjesë shkëmbore 
shumë të vështira. 

 Në periudhën prej viti 1927 deri më vitin 1935 dymbëdhjet grupe e sulmuan murin, por 

pa sukses.  Vetëm në Korrik të vitit 1935 alpinistët gjermanë Peters, dhe Mejer mundën të ngjiten 

sipas itenerarit më të thjeshtë, atë me dalje në majën Mishel Kroc.  Sipas itenerarit më të vështirë, 
më dalje në majën Valker, arritën të ngjiten për të parën herë më vitin 1938 italianët Kassin, 

Espozito dhe Tichioni. 

 Ngjitja në murin verior Grand Zhoras si rregull kryhet me dyshe të cilat zakonisht marrin 
me vehte këto pajime: Litar kolektiv 40 m 2 copë, litar ndihmës 40 m 1copë, plengë akulli 3 copë, 

plengë shkëmbi 18 copë, karabina 20 copë, kthetra dymbëdhjet dhëmbëshe 2 palë, kazëm 1, 

majth 2 copë, tendë shkëmbi 1 copë, veshje të ngrohta nga një koplet për alpinist si dhe shkallë 
me shkallare druri ose duralumini. 

 Ja përshkrimi i ngjitjes në murin verior Grand Zhoras me dalje në majën Volker dhe 

kalimin tërthor nëpër të gjithë malin Grand Zhoras, të kryer dymbëdhjetë vjet pasi u realizua në të 
ngjitja e parë, e përshkruar nga alpinistët austriakë Kuhno Rajner dhe Herman Buhl. 

 

 Më 28 Korrik 1950 më 2 të natës me ndihmën e elektrikëve të dorës alpinistët dolën nga 

kolibja Lesho.  Pasi u ulën nga morena në akullnajë ata filluan ngjitjen në basenin me borë të 
ngrirë duke manovruar përmes plasave të shumta në të.  Më 4:30 ata mundën të arrijnë në plasën 

e rëzëmalit.  E vetmja mundësi kalimi për më tej ishte ulja katër metroshe në tapën e borës dhe 

më tej dalja nëpër një mur shtatë metrosh.  Mëngjezi është i ftohtë dhe bora e fortë tek ura e borës 
e mbante për bukuri peshën e njeriut kështu që alpinistët pas pak qëndrojnë në anën tjetër të 

plasës ku dhe përgatiten për sulmin drejt majës. 

 
 

 

 Para tyre është një shpat akulli me pjerësi 60 gradë i cili zgjatet për 100 metra.  Kthetrat 

12 dhëmbëshe mbajnë mirë dhe dyshja fiton lartësi me temp të mirë.  Duhet që të ngjiten sa më 
shpejt në mënyrë që deri në agim të kalohet pjesa e poshtëme e murit dhe të evitohet kështu zona 

e gurërënieve, e cila është e rrezikëshme me rënien e rezeve të diellit aty.  Njëkohësisht sigurimi 

është i domosdoshëm dhe kohë mbas kohe ngulen plengë akulli.  
 Dhe kështu arrihet që të kalohet në kohë shpati i akullit dhe alpinistët arrijnë që të kalojnë 

në pjesën shkëmbore duke mundësuar vrojtimin për më lart.  Shkëmbejtë janë plotësisht të 

mbuluar me akull që shkrin.  Thuajse verikalisht ngrihen lart pllaka të lëmuara që kalojnë në kënd 
të brendëshëm krejt të thiktë.  Me dy plengë që i përdor si pika mbështetëse Buhl del në rrëzë të 

këndit: për gjashtë metra ai ngjitet nëpër një plasë vertikale e pastaj në vazhdin kalon një tërthore 

katër metroshe shumë të vështirë e cila kalohet vetëm me duar, majtas nëpër një plasarinë 

horizontale.  Këtu fillon një plasë tjetër vertikale, por që në 15 metrat e fundit shkëmbi është i 
varur.  Duke përdor shallët kalohet edhe kjo pengesë.  Më tej vazhdon një pjesë më pak e pjerrët 

por e veshur me akull.  Me kthetra arrin të kalohen shpejt katër litarë dhe alpinistët arrijnë në 

vendin e dytë të vështirë.  Pikërisht këtu ndodhet vendi i kalimit të natës nga ngjitësit e më 
parëshëm, porse meqë tashmë ora është 11 para dite dyshja vazhdon më tej. 

 Mbi ta ngrihet drejt e në qiell muri me të dala jo të mëdha e pllaka të lëmuara të mbuluara 

me një shtersë të hollë të akullit që shkrin, në të cilin reflektohen si në një pasqyrë rrezet e diellit.  

Në thellësi të këndit të brendëshëm, ndonës nuk shquhet mirë, duket se është një plasë.  Eshtë e 
kjartë se kjo plasë është rruga e vetme e mundëshme.  Me kujdes, duke nguluar dy plengë e duke 

ujdisur një sigurim të dubluar, Buhl fillon të ngjitet.  Duke mbërthyer dyart në plasë ai lëviz me 

kundra presion duke luftuar me këtë pjesë të Grand Zhoras centimetër pas centimetri.  Vështirë, 
tepër vështirë jepet kjo pjesë!  Pika mbështetëse për këmbët nuk ka dhe shpesh shtroja prej gome 

e këpucëve rëshqet.  Në dy vende përdoren shkallët.  Plasa mbaron nën një të dalë të varur.  Vjen 

Rajner i cili qëndron në shkallë ngaqë vend tjetër qëndrimi nuk ka gjëkundi!  Buhl ngjitet në 
supet e Rajner, ngul plengë për zajlcung; ende edhe tre plengë dhe me sforco e dala kalohet!  

 

 

 
 Më sipër rishtaz shpat bore dhe fillon të përdoret kazma.  Qindra quka të hapura i çojnë 

alpinistët rishtas në shkëmb.  Mbi ta ngrihet një tymtar me tapë të pakalueshme.  Në të dy anët ka 

pllaka apo të dala dhe rruga e mëtejshme duket e dyshimtë.  Duke kaluar djathtas, tërthorazi nëpër 
një shtreth fare të hollë, Buhl vëren një plengë të ngitësve të mëparshëm.  Më tej përsëri një e 

dalë dhe mundësi për më tej nuk ka. 

 Me lavjerës Buhl kalon djathtas dhe shkon 15 metra më poshtë nën një të dalë tjetër.  
Rajner arrin tek ai nëpërmjet ogranizimit të parmakut.  Tani nën ta është një hon 600 metra i 

thellë e mbi ta është rruga më e vështirë.  U desh vetëm një minutë konsultim për të marrë 

vendimin për heqjen e parmakut që të përdoret litari për të vazhduar më tej.  Kjo njëherësh për ta 

domethënë se kthimi poshtë është i pamundur: tashmë e vetmja rrugë për ta është drejt majës! 
 Nëpër shtreth alpinistët shkojnë majtas nën të dalën dhe arrijnë drejt e nën "pllakat e 

zeza" të mirënjohura si pjesa më e vështirë e murit.  Këtu nuk ka rrugë të përcaktuar për tu 

ngjitur.  Për këtë dëshmojnë plengët e alpinistëve të mëparshëm të vendosura në vënde të 

ndryshme ngaqë çdo grup ka zgjedhur rrugën e tij. 
 Pllakat varen, kështu që duhet me u ngjitë thuajse gjatë gjithë kohës me shkallë.  Porse 

dyshja Rajner-Buhl punon me saktësinë e një mekanizmi të harmonizuar në mrekulli.  Dhe 

sigurisht që kjo është rezultat i një stërvitje të gjatë dhe të fortë. 
 Një e dalë e rradhës u pret rrugën, por rishtaz Buhl ngjitet në supet e Rajner, ngul plengë 

e ngjitet sipër me ndihmën e metodës së tërheqjes së litarit, zajlcug.  Edhe 20 metra dhe u del një 

shesh i vogël dhe i mirë, por këtu për dreq ngecet litari.  Nuk ka zgjidhje tjetër dhe Buhl ulet 
poshtë, çliron litarin dhe ringjitet duke riarritur sheshin.  Mbas 150 metra të tjera kacavarje ai 

mundet që të qëndrojë mbi të dy këmbët pa shkallë.  Vjen edhe Rajner.  Bashkë shijojnë limona e 

çokollata dhe me emocion vërejnë rrugën e kaluar prej tyre.  Pjerrësia është aq e madhe sa nuk të 

besohet se je në alpet perëndimore, por sikur je diku në Dolomitet. 
Pas një pushimi të shkurtë rifillojnë.  Pasi kalon me kthetra një hedhurinë akulli dyshja 

arrin vendin e fjetjes së dytë të ngjitësve të mëparshëm.  Kjo domethënë se pjesët më të vështira 

të murit ishn lënë pas dhe ora është tre pasdite gjë që u mundëson që të vazhdojnë edhe më sipër.  
Megjithse kanë ende rrugë të vështirë përpara, është e mundur që në mbrëmje ata të mund të 

arrijnë në majë… 

  Para tyre ngrihet një brinjë e ngjashme me murin nëpër të cilin sapo kaluan e cila kthehet 
në një kënd të mprehtë.  Ngjiten dhe pavarësisht nga fakti që tashmë pjerrësia rritet, tempi i tyre i 

lëvizjes është i lartë ngaqë ka më shumë pika kapje dhe kështu në çdo 40 metra u duhet të ngulin 

jo më shumë se 2-3 plengë.  Madje nganjëherë ata lëvizin që të dy njëherësh. 

 Papritur ulet një mjegull e dendur dhe përreth filluan të vërtiten re në ngjyrë plumbi.  
Koha e keqe afrohet me një shpëjtësi të jashtëzakontë.  Edhe disa minuta dhe shpërthen 

shtrëngata.  Vetëtimat shëndrisin parreshtur dhe nga krismat dhe bubullimat duket se po shëmben 

shkëmbinjtë e po bie mali.  Tashmë nga shpatet e muret mbi ta vërshejnë currila uji.  E megjithatë 
duhet që edhe në këtë ferr të kalohen edhe dy litarë ngjitje nëpër një ulluk akulli të pjerrtët.  Së 

fundi u gjet një e dalë nën të cilën ngritën tendën e shkëmbit pasi u siguruan me plengë e litarë. 

 Deri në majë tashmë nuk janë më shumë se 250 metra, por koha nuk po përmirësohet. 

Gradualisht shuhet shpresa që të arrihet maja po këtë ditë...  
 

 Tashmë është ora tetë e mbrëmjes.  Duhet rregulluar fjetja dhe duke krijuar me litar nyje 

të përshtatëshme ata ndreqin fjetjen.  Vishen dhe me këmbët të futura në rancat e tyre për t’i 
mbajtur ngrohtë me sa të munden, qëndrojnë të varur mbi humnerën 100 metroshe.  Porse kjo nuk 

i pengoi ata, që janë të mësuat me vështirësitë, që të flënë një gjumë të vërtetë.  

 
 Në mëngjes çdo gjë përreth është si në qumësht: bardhësi lart, bardhësi në ajër, bardhësi 

poshtë.  Vazhdon të bjerë borë dhe të uturijë era.  Të prisnin përmirësimin e motit u dukej pa 

kuptim.  Duhej që të vazhdonin.  Nisen dhe ulluku i pjerrët i nxjerr në një shpat bore nëpër të cilin 

alpinistët e fitojnë shpejt lartësinë.  Por ja, para tyre rishtaz dalin shkëmbinj të pjerrët e të 
mbuluar nga bora.  Pika kapje ka pak porse me mospërfillje për të frohtët ata vazhojnë të ngjitjen 

pa doreza ngaqë çdo pikë kapje duhet të pastrohet nga bora dhe akulli.  Tek u dolën shkëmbejtë 

tullorë u desht që plengët të ngulen më shpesh.  
 Tani i pari lëviz Rajner.  Ai gërmon quka në ullukun e pjerrët prej akulli ndërkohë që 

Buhl i heshtur duron goditjet e coprave të akullit që vinin tek ai.  Dhe ja papritur Buhl dëgjon një 

klithmë të Rajner që pasohet me tingujt e diçkaje që përplaset nëpër shëmbej dhe bie.  Buhl i 
ngërdheshur mbërthehet pas litarit por shpejt e kupton se Rajner nuk është shembur teposhtë: 

pranë, me fishkëllimë, i fluturon kazma e tij.  Si do t'u vejë puna më tej pa kazëm?  E vetmja 

kazëm humbi! 
Për fat pas ullukut fillojnë shkëmbej.  Kacaviren dhe e dala e fundit kalohet përsëri me 

tërheqje të litari nga poshtë.  Më pas përsëri shkëmbej të pjerrët por jo teknikisht të vështirë dhe 

më në fund më orën katër e tridhjetë alpinistët janë në majë!  U realizua një ëndër e tyre 

shumëvjeçare.  U kalua një nga iteneraret më të vështitë të Alpeve Perëndimore!  
 

 Të nesërmen duke përfunduar tërthoren e plotë nëpër kreshtat e të gjitha majave të Grand 

Zhoras, alpinistët, duke zgjedhur një rrugë të pastër shëmbore ku mund të kalonin pa kazëm, u 
ulën me sukses në akullnajë. 

 

 
 

Ngjitja dimërore në Grosse Cine nëpër murin verior 

 

 
 

 Kjo majë ndodhet në Dolmite dhe ka lartësinë 3.003 metra.  Ngjitja në Grosse Cine nëpër 

murin verior konsiderohet si një nga arritjet alpinistike më të vështira edhe në stinën e verës. 
Verës ky itenerar është tërësisht shkëmbor.  Dimrit në disa vende ka borë.  Lartësia e murit është 

relativisht e ulët, 550 metra, por pjerrësia e tij është tepër e madhe.  Të 220 metrat e para të tij 

kanë pjerrësi negative, më pas janë 200 metra krejtësisht vertikale dhe 130 metrat e fundit kanë 
një pjerrësi mesatare prej rreth 75 gradë. 

 Është e njohur thënia e një alpinisti austriak për këtë itenerar: “Çdo ngjitje e vështirë ka 

disa vende kyçe të cilat pasohen me vende më të thjeshta.  Muri Grosse Cine ka vetëm një vend 

kyç dhe ky vend janë jo pak por 300 metrat e para”. 
Kur alpinisti i njohur francez Rebjuff e pyeti udhërëfyesin Italian Solda: “Si është e 

mundur t’i ngjitesh këtij muri i cili është negativ për 220 metra?’, ky i fundit duke qeshur u 

përgjegj: “Eja me mua dhe do ta shohësh”. 
 Dy muaj më pas Solda dhe Rebjuff u ngjitën nëpër këtë mur.  Kur ata po pushonin tek 

pllakat e verdha, pra pasi kishin kaluar 220 metrat e para të ngjitjes, Rebjuff lëshoi një gur.  Ai 

fluturoi, pa e takuar murin, për 220 metra dhe ra tek zallishtja, 30 metra larg nga rëza e murit.  

 Njitja e parë e këtij muri u realizua nga 10 deri 14 Gusht në vitin 1938 nga alpinistët 
italinë: E. Komichi dhe vëllezërit Dimai. 

 

 Si arritje e pashoqe u vlerësua ngjitja e parë dimërore e këtij muri.  Mendimi i 
guximshëm i erdhi nëpër mend Kasparek-ut, i cili arriti të entuziasmojë për këtë ndërmarje 

shokun e tij Brunhuber.  Të dy shokët u përgatitën për ngjitjen me shumë kujdes.  Për vrojtim ata 

u ngjitën së pari në Grosse Cine nëpër një itenerar  të thjeshtë ngaqë e kishin të domosdoshme që 
të përcaktonin rrugën e zbritjes.  Koridori verior ishte i mbushur plot me borë dhe shkëmbej të 

ngrirë (d.m.th. shkëmbej të veshur me akull), por duke kaluar në faqen jugore, alpinistët pa 

probleme shqetësuese mundën të dalin në majë.  Më tej, në kuadrin e përgatijeve, ata u ngjitën 

edhe në murin jugor të Torre Chinkve, në murin jug-perëndimor të  Klajne Cine-së dhe së fundi 
nëpër murin veri-lindor të Klajne Cine-së.  

 

 Pas një përgatitjeje të kujdesëshme, më 20 Mars 1950 alpinistët u nisën që të sulmojnë 
murin.  Më 10 të mëngjesit ata qëndronin në rëzë të tij.  Koha ishte e mrekullurshme dhe 

pothuajse pa erë, porse të frohtët donte ta tregonte vehten: në hije termometri tregonte minus 18 

gradë C!  Lanë skitë dhe këpucët dhe mbathën këpucë shkëmbi si dhe ndanë midis tyre 
ngarkesën.  Meqë do të udhëhiqte Kaspareku ranci e Brunhuber-it u bë mjaft e rëndë.  

 50 metrat e para të shkëmbit qëlluan të ngrira dhe kalimi i tyre me këpucë shkëmbi ishte 

një rrezik.  Duke i kaluar shkëmbit majtas, alpinistët u ngjitën drejt e lart, në fillimet e pjesës më 
të vështirë.  Këtu ishte një shesh i vogël që u krijonte mundësinë të dyve që të qëndronin më 

këmbë.  Më tej fillonte një pjesë tepër e vështirë.  Pasi kaloi 10 metra, Ksparek u detyrua të varë 

shkallët, të mbështetet në to dhe të fërkojë energjikisht dart e ngrira.  Pas 20 minutash ai doli në 

një të dalë të vockël ku priti që të ngjitej shoku.  Për të fituar kohë partneri i tij vendosi të ngjitej 
me ranc në shpinë, gjë që në minutat që pasuan e bënë të vuaj mjaft: nëpër shkëmbejtë e pezullt 

ranci i rëndë e tërhiqte drejt honit aq fort sa që ai për pak sa nuk fluturoi teposhtë.  Për gjatë gjithë 

kësaj pjese pikat e kapjes dhe të mbështetjes ishin tepër të imta dhe për më tepër të veshura me 
akull, kështu që përparimi kërkonte forca mbinjërzore.  Kur më së fundi Brunhuber arriti deri tek 

sheshi, duart e ngrira nuk i punonin dhe u desht që Kasparek ta vetësigurojë atë.  Pas kësaj 

Brunhuber nuk e mbarti më rancin por e tërhoqi me litar. 
 Dy litarët pasues të ngjitjes u kaluan relativisht shpejt dhe në lartësinë prej rreth 100 

metra mbi ta vunë re një shesh të vogël ku duhej hequr një shtresë akulli që t’u krijohej mundësia 

për tu çlodhur.  Më tej pasuan tetë litarë ngjitje tepër të vështirë, të cilat pjesërisht u kaluan me 

mënyrën e tërheqjes së litarit nga poshtë si dhe duke duke pëdorur shkallët.  Shkëmbi gjatë gjithë 
kohës mbetej në hije dhe ata nuk shijonin asnjë rreze dielli.  U desht që shpesh të hiqnin dorezat 

për të kontrolluar më mirë pikat e kapjes dhe gishtrinjtë që kishin humbur ndjeshmërinë ngrinin 

fare në metalin e karabinave dhe plengëve.  Me këpucët e shkurtëra shkëmbore këmbët u 
mbërdhinin aq sa nuk i ndjenin dhe nuk arrinin t’i përceptonin si duhet të dalat e imta për 

mbështetje.  Megjithatë atyre asnjëherë nuk u vetëtiu mendimi për tu kthyer.  Në të kundërt, ata  

kishin kujdes që hera herës të fotografonin pjesë të veçanta të kësaj ngjitjeje kokëkrisurish.  
 

 Vendi më i vështirë në këtë mur është këndi i brëndëshëm i hapur.  Kalimi i tij nuk është i 

thjeshtë.  Nga një shtreth i imët, ku vetëm njëri mund të qëndronte në këmbë, ndërkohë që tjetri 

qëndron i varur në shkallë, duhej të kalohej nëpër një shtreth me gjërësi 2-6 cmentimetra për gjatë 
12 metrave, nën këndin e brendshëm dhe duke u ulur.  Kaspareku kaloi anash me litar, pastaj u 

ngjit nëpër plasë direkt mbi kënd dhe nguli një plengë të sigurtë. 

 
 

 

Brunhuberi u ul nëpër shtreth për aq sa mund të mbahej. Kur arriti atë kufi që pesha e rancit mund 

ta rëzonte, ai i dorëzuar përpara mëshirës së fatit, me një lavjerës gjigant mbi honin 300 metrosh, 
‘kërceu’ pjesën që i kish mbetur.  Manovra e rrezikëshme doli e suksesëshme!  I mbërthyer tek të 

dalat ai u kacavjer më tej dhe arriti shokun që e siguronte.  Dhe kështu ngjitja vazhdon.  Më 6 të 

mbrëmjes u arrit vend-fjetja "italiane", vend në të cilin ngjitësit e parë pas tre ditësh pune në mur 
kishin patur rastin të flinin ndënjur.  Sikundër ndodh gjithnjë, shpejtësia e lëvizjes së alpinistëve 

rritet shumë pas ngjitjes së parë të itenerarit.  Kjo sepse pasuesit i njohin pikat e vështira 

nëpërmjet botimeve mbi përshkrimin e itenerarit nga ngjitësit e parë.  Shpejtësia e lëvizjes rritet 
edhe për shkaqe psikologjike që veprojnë tek ngjitësit e mëvonshëm, sikundër është të diturit e 

faktit se "ky vend është kaluar më parë’. 

Dyshja e ngjitësve nuk ndënji këtu për të kaluar natën por u ngjit edhe tre litarë të tjerë 

dhe pas kësaj ndalën ngaqë dolën në një tymtar gjashtë metrosh i cili kishte një ‘tapë’ që do i 
mbronte nga gurërënia.  Pra këtu mund të kalohej nata duke qenë të sigurtë nga gurërënia.  

Ndërkohë që Kaspakek me majth po hiqte nga një gur akullin që e rrethonte, rezultoi se mbas 

gurit ishte një birë e madhësisë së tillë që me vështrësi mund të rregulloheshin të dy për të fjetur.  
Në errësirë të plotë ata arritën në një farë mënyre që të rregullohen aty për të fjetur.  Pasi hëngrën 

u mbuluan me tendë, por që të flije ishte e vështirë.  U mbërdhinte shpina dhe këmbët që 

qëndronin të varura poshtë gradualidht u ënjtën.  Pikërisht më katër të mëngjesit Brunhuberin e 
tulatur në gjumë e zgjon një e tërhequr e fortë e litarit.  Kaspareku në gjumë e sipër kish shkarë  

nga bira dhe qëndronte i varur një metër më poshtë në litarin e tij të sigurimit që dilte prej 

dyshekut.  "I rëzuari" i trëmbur u ringjit dhe për të vazhduar gjumin ata ndëruan vendet! 
Pas kësaj nate të pagjumë, alpinistët pa ngrënë mëngjesin, më shtatë u nisën për të 

vazhduar ngjitjen.  Ishte tepër ftohtë dhe ata kishin nevojë që të lëviznin sa më shumë për tu 

ngrohur.  Nga ngutja ngatëruan rrugën duke marrë plasën e majtë nga dy të tilla që ishin mbi ta.  

Vetëm pasi kaloi një orë punë e tensionuar ata e kuptuan gabimin.  U desht që të ulen me litar, me 
metodën dylfer, dhe pastaj me lavjerës të kalojnë në plasën e duhur.  E gjitha kjo e keqe pati të 

mirë që i ngrohu disi.  Tashma u duhet të kalojnë një tërthore gati horizontale 27 metroshe me 

ulje të vogla nëpër shtreth.  Itenerari kalon nëpër një pjesë të plasaritur të një të dale.  Nën këmbë 
kanë vetëm ajër dhe vetëm 400 metra më poshtë sytë u shohin hedhurinat e ngrira.  Për duart pika 

kapje pothuaj nuk ka, porse ato të këmbëve janë të mira.  Pasi kaluan këtë pjesë alpinistët dolën 

në pjesë "të lehtë".  Pjerrësia ra, porse sikundër doli, gëzimi ishte i parakohshëm.  Akulli në 
shkrirje si dhe bora e shkrifët dhe e pasigurtë, i detyruan që të devijojnë itenerarin dhe të futen 

rishtaz në pjesë shkëmbore.  Pranë majës u desht të kalonin një të dalë me mënyrën tërhiq litar si 

dhe duke përdorur shkallët.  

 Më në fund më ora 12 të ditës së 21 Marsit të dy shokët arritën majën!  Në historinë e 
alpinizmit dimëror u shënua një faqe e re lavdie! 

 

 

Ngjitja dimërore në Marmollatë nëpër murin Jug-Perëndimor 

 
 

 
Maja e Marmollatës shtrihet në Dolmitet; lartësia e saj është 3.342 metra.  Itenerari në 

fjalë është 800 metra i gjatë dhe me të drejtë konsiderohet një nga muret më të vështirë në Alpe.  

Pjerrësia mesatare e murit është 80 gradë dhe pjesë të veçanta të tij janë të varura.  Ngjitja nëpër 

këtë mur në konditat e dimrit së pari u realizua nga alpinistët Austriakë Herman Buhl dhe Kuhno 
Rajner dhe përfaqëson një arritje jashtëzakonisht të shkëlqyer, e cila dëshmon për një mjeshtëri të 

lartë, rezistencë të pabesueshme dhe vullnet të papërkulur të kacavjerësve. 

Në ngjitjen e tyre Buhl dhe Rajner përdorën këto paime: litar kolektiv 40 metrosh 2 copë, litar 
ndihmës 30 metrosh 2 copë, plenga shkëmbi 35 copë, plenga akulli 3 copë, karabina 15 copë, 

majth 2 copë, kazëm shkëmbi 1, tendë 1, xhaketa me push 2, pulovra 4, ndëresa të brëndëshme 4 

komplete, kamçe leshi 10 palë, doreza 6 palë, pantallona shajaku 2 palë, kokore leshi 2 copë, 
këpucë speciale për kacavarje 2 palë. 

 Më 1951 Herman Buhl dhe Kuno Rejner u përgatitën në një nga marshimet më të njohura 

alpinistike, në ngjitjen e Grand Zharas nëpër murin verior.  Në planin e përgatitjeve paraprake ata 

vendosën të kryejnë një sërë ngjitjesh dimërore pikërisht për një nga ngjitjet më të vështira të 
Dolmiteve nëpër itenerarin e murit Jug Perëndimor të Marmollatës. 

 

 Më 5 Mars në orën 4 të mëngjesit ata dolën nga kolibja e Kontris dhe me ski arritën 
shpejt në rëzë të murit.  Nën rrezet e diellit që lindi muri u shfaq me gjithë madhështinë e tij 

kërcënuse.  Nga maja në fund muri ishte i spërkatur me borë të freskët.  Në vende të ndryshme 

pjesë të akullit që shkrin shkëlqenin në diell si diamantë gjigandë.  Era e fortë u përplaste në 
fytyrë pah bore.  Është shumë ftohtë.  Pamvarësisht se ata kishin marë vetëm gjërat më të 

domosdoshme, rancat u peshonin nga 25 kg. 

 Më orën 7 të atij mëngjesi, të lidhur me dy litarë dhe me një lak plot karabina e plengë të 

varura krahqafë alpinistët filluan ngjitjen.  I pari ngjitej Rajner duke treguar tiparet e një mjeshtri 
si dhe besim të lartë në vetvehte.  Menjëherë rruga u bë e vështirë dhe filloi një punë e rëndë për 

nguljen e plengëve: çdo plasë në shkëmbin e ngrirë duhej pastruar me majth nga akulli.  Nëpër 

shtrethet kish borë të dëndur e të pushtë.  Që të shfrytëzohen pikë kapjet e imta ata detyrohen të 
heqin dorezat.  Kështu që gishëtrinjtë u ngrinë dhe shpejt e humbën ndjeshmërinë.  Kohë pas 



 34 

kohe duhej që duart të fërkoheshin me energji.  Ndëruan vendet: përpara ecën Buhl.  Me 

vështirësi të madhe, me një sigurim të kujdeshëm nga Rajner, ai kaloi një tymtar vertikal 40 metra 
të lartë i cili në pjesën e poshtme ishte plot me borë të imët kurse sipër ishte i mbuluar me akull të 

lëmuar e që shkëlqente si pasqyrë.  Kërkimi i çdo plase ishte problem i madh.  Me mundim, 

ngadalë u ngjit në të Buhl; nën tension të plotë të të gjitha forcave ai arriti ta kalonte këtë tymtar 

të tmershëm.  Padashur vetëtiti mendimi: vallë a do vazhdojë gjatë kjo lojë me vdekjen?  Porse 
me çmimin e një tensioni mbinjërzor u kaluan këto 40 metra dhe ata arritën në një të dalë 

gjigande që varej si strehë mbi kokat e tyre.  Ç'të bënin?  Ishte ora 5 e mbrëmjes.  Mbas 10 orë 

pune të tensionuar ata ishin ngjitur vetën 150 metra. Të flenë s'kanë se ku, të vazhdojnë nuk ka 
kohë.  Atëhere ka vetëm një zgjidhje: të ulen poshtë.  Në mur u la çdo gjë që ishte e mundur.  Me 

vehte morën vetëm minimumin dhe u ulën poshtë.  Meqë muri ishte i dalë nga baza e tij, ulja me 

litar ishte e pamundur dhe u krye me kacavarje e sigurim nëpërmjet litarit. Vetëm 40 metrat e 
fundit u kryen me zbritje të lirë me litar.  

 

 U desht që të priten disa ditë derisa nga muri të largohej bora e re që ra.  Alpinistët e 

palodhur, në mënyrë që të "lëvizin", kryen gjatë kësaj kohe ngjitje në Chimo Ombertt. 
 Më 10 Mars më ora katër të mëngjezit ata rifilluan sulmin mbi mur.  Nëpër rrugën e 

njohur ata e fituan shpejt lartësinë dhe pas gjashtë orë kacavarje qëndronin nën të dalën e njohur 

që u dëshmonte disfatën e parë.  Duke ngulur 6 plengë dhe duke përdorur tre herë capanin, Buhl e 
kaloi të dalën dhe u ngjit 20 metra nëpër çarje në një shkëmb të varur, e pas kësaj doli në një 

shesh të vogël ku priti që të ngjitej edhe Rajner.  Mbi ta, drejt e sipër, tashmë ngrihej një pllakë 

pingule fare e lëmuar dhe vetëm një çarje e vogël dhe shumë e lëmuar u jepte mundësi të ngulnin 
plengë e të varnin capanin që të ngjiteshin me tërheqjen e litarit nga poshtë.  Duke kaluar në këtë 

mënyrë 20 metra, Buhl kaloi më pas me lavjerës majtas në një plasë tjetër e cila e çonte atë tek e 

dala e radhës.  Me një dyshim të pavullnetshëm ai hedh vështrimin në pllakat tullore të lëmuara 

që formonin këtë të dalë.  A mund të kalohet?  Papritur ai vuri re 10 metra mbi vehte një plengë.  
Kjo i tregon dhe e siguron se ai e ka mirë rrugën!  N.q.s dikush ka kaluar aty më parë kjo d.m.th 

se edhe ai do të kalojë.  Ngadalë, tmerësisht ngadalë, ai ngjitet tek plenga e dëshiruar.  Në këtë 

kohë atë e arritën rrezet e diellit.  Duke u kënaqur me rrezet e ngrohta ai me keqëardhje hodhi 
sytë poshtë tek Rajner i cili dridhej në zonën ende të akulltë. 

 
 

 
 Strehën e kaloi por përpara ka të dala gjithnjë të reja, mure të pingultë, përsëri akull që  

shkrin dhe ngulje të pareshtura plengësh… 

 

 Duke qëndruar në capan Buhl ngul një plengë në një pjesë të pezulltë, ndërsa nga poshtë 
dëgjohet zëri i Rajner: "Lirtari mbaroi"!  Oh ! sa keq… Ç'farë të bëj?...  Duhet të presë të ngjitet 

shoku e ai të qëndrojë i varur në capan.  Nuk ka zgjidhje tjetër, kështu që në fillim tërheq me anë 

të litarit ndihmës rancin që mban Rajner.  Dhe kjo për dreq se ku ngecet, nën të dalë.  Një e 
tërhequr intensive nga Buhl dhe e gjithë ana e rancit që takonte shkëmbin shqitet.  Për fat andej 

ndodhej tenda dhe vetëm disa gjëra të vogla fluturuan në humerën e thellë.  Incidentin me rancin 

e kthyen në një humor të vogël që u ngrohu atmosferën shpitërore.  Dy litarët e mëtejshëm të 
ngjitjes ishin më të lëhtë dhe në orën 14:00 ata arritën tek taracat e dyta, d.m.th mesin e murit 

shkëmbor. 

 Pasi kaluan në anën e majtë të taracave duke lëvizur nëpër shtrethe të ngrira, ata studjuan 

rrugën e mëtejshme.  Drejt e sipër për 200 metra ngrihet një kënd i brendëshëm i verdhë pjesa e 
sipërme e të cilit varej për mëse 20 metra jashtë bazës së tij.  Në sipërfaqe, gjithë rrugës, 

shkëmbejtë dukeshin mjaft të lëmuar e të mbuluar me një akull që shkëlqente.  Aty këtu vareshin 

stalagtite të mëdha.  Puna paraqitej e rëndë. 

Duke u ngjitur në shkëmb si merimangë e duke përdorur vende-vende faqen e kundërt të 

këndit, Buhl gradualisht po fitonte lartësi.  Duke kaluar 40 metra ai ariti deri tek një e dalë e vogël 
dhe donte të priste Rajner, ndërsa në këtë kohë ky thirri: Buhl duhet të zbresësh menjherë.  Si 

është puna?!  Në kohën që Buhl po ngjitej, nga përqëndrimi, ata nuk kishin vënë re se qielli ish 

mbuluar me re ngjyrë plumbi dhe filloi rënia e borës.  Duke e vendosur litarin tek e dala, Buhl u 

ul për tek shoku, por që të qëndronte aty i duhej ndihma e Rajner sepse shkëmbi ishte me pjerrësi 
negative e Buhl ishte i varur dhe 4 metra larg Rajnerit….  

 E pra filloi kështu ulja e ethëshme në garë me motin e lig.  Përreth tashmë ushtonte tufani 

i borës.  Zbritjet e lira me nga 40 metra litar pasonin njëra tjetrën.  Ai që ulej i pari shpesh vuante 
që të takonte shkëmbin mbasi kur litari ishte në të mbaruar ai ndodhej disa metra larg shkëmbit 

dhe vetëm me ndihmën e lavjerësit arrinte që të mbërthente shkëmbin.  Metrat e fundit të 

shkëmbit u ulën në errësirën e natës dhe më 17:30 ata arritën tek skitë e tyre.  Kur më ora 22:00  
arritën në koliben alpine në qiellin e kthjellët shkëlqenin yjet.  Po, moti bëri me ta një shaka të 

hidhur!  

 Këmbëngulja e dyshes Buhl-Rajner vërtet që nuk kishte kufi: më 19 Mars më ora 6:00 të 

mëngjezit ata qëndronin rishtaz përpara shkëmbit faqezi, të vendosur se këtë radhë do e arrinin 
fitoren.  Rancin e kishin lehtësuar deri në minumun.  Të gjitha rrobat e ngrohta i kishin veshur por 

megjithatë atë ditë ishte tepër ftohtë.  Në mesin e ditës arritën tek taracat e njohura e koha filloj të 

prishet; Buhl përsëri u ngjit 40 metra në këndin e brëndshëm e doli nën të dalën e varur.  
Mendimi, dëshira, vëmëndja e çdo gjë ishin përqëndruar në një qëllim: të kalohej kjo pengesë me 

çdo kusht.  Dy metra më sipër është një plengë e vjetër.  Duke mos i besuar asaj Buhl ngul një 

plengë të re dhe fillon të ngjitet nëpër të dalën pa krijuar pika mbështetëse artificiale.  Duke u 
varur nën të dalën pothuajse horizontalisht Buhl rëshqet nën të si mizë, kalon kthesën, gjen një 

pikë mbështetje të sigurtë dhe duke u tërhequr mbi krahë del sipër.  Akoma edhe sot një e dalë e 

këtillë nuk kalohet pa metodën e tërheqjes së litarit nga poshtë (zajlcug)! 

 Filloj rënia e borës dhe floq të mëdhenj.  Katër litarët e tjerë nuk ishin më pak të vështirë 
dhe gjatë rrugës u kaluan edhe tre të dala të tjera.  Pastaj i erdhi rradha tërthores së njohur: kyçi i 

gjithë ngjitjes.  Duke kaluar nëpër pllakë, djathtas sipër, Buhl arriti deri tek një çarje vertikale e 

vogël nëpër të cilën u ngjit 20 metra pa ngulur asnjë plengë (nuk gjeti asnjë plasë  të 
përshtatëshme për të ngulur plengë). 

 Më në fund ai gjeti vend dhe e nguli plengën!; organizoi sigurimet dhe priti që të ngjitej 

Rajner.  Më tej, pas kalimit tërthorazi djathtas, Buhl u ul 15 metra në një shesh prej ku përsëri u 

ngjit nëpër një kënd të lëmuar deri në atë vënd ku mund të organizohej fjetja.  Pa u interesuar për 
kohën e keqe dhe borën që binte Buhl përpunoi edhe 40 metra rrugë që t'i kishte gati për të 

nesërmen.  Duke ngulur plengë e duke lëshuar litarin, ai u ul tek sheshi ku Rajner përgatiste 

kalimin e natës. 
               Nuk është nevoja  të zgjatemi e të themi se ky mur ishte shumë bujar: sheshin e përdorur 

nga alpinistët ai e kishte si një shtreth me dimensione 100 x 30 cm.  Nën dritën e elektrikut të 

dorës ata ndërtuan një mburojë mjaft të komplikuar me litarë e plengë dhe të mbuluar nga një 
tendë në formë thesi kaluan natën e pagjumë.  Në fakkt gjendja ishte kërcënuese: bora vazhdonte 

të binte e rruga e mëtejshme mund të bëhej fare e pakalueshme.  Ndërkohë rruga e ngjtijes së pesë 

litarëve të fundit e bënte kthimin e tyre krejt të pamundur.  Gjatë gjithë rrugës që kishin bërë, 

shkëmbi ishte i varur dhe zbritja mund të behej vetëm me praninë e litarëve 120 metroshë, të cilët 
ata nuk i kishin.  Kështu që mbetej vetëm një rrugë: drejt majës. 

 

           Nga mezi i natës koha filloi të ndreqej.  Më 6 të mëngjezit alpinistët zjenë kakao dhe e 
pinë aq të nxehtë sa që dogjën buzët dhe qiellzën.  Më 7 filluan ngjitjen.  Gjatë natës kish rënë 20 

centimetër borë dhe nëse Buhl nuk do i kish përgatitur ato 40 metrat e rrugës një natë më parë, ata 

nuk do e kishin arritur qëllimin.  Duke u ngjitur edhe për dy litarë më sipër, ata e kaluan edhe 
vështirësinë e fundit: një koridor të pezullt i cili të nxjerr në majë.  Këtu shkëmbit i qe ngjitur një 

akull vezullues.  Gjatë ngjitjes së 40 metrave të para Buhl u rrëzua 8 herë e mbetej i varur në 

plengë.  Nëpër koridor rëzoheshin orteqe bore pluhurore, por ngjitësit nuk e çanin kokën për to; 

edhe tre litarë ngjitje të vështirë me dy rëzime të tjera të Buhl të mbetur përsëri i varur në plengë 
dhe ngjitësit më së fundi dolën në një rrugë të thjeshtë! 

 Në ora tre të mbasdites ata qëndronin në majën kryesore të Mormallatës!  Kështu 

përfundoi ngjitja e parë dimërore në një nga iteneraret më të vështirë të Alpeve. 

 Pas zbritjes nga mali ata kaluan edhe një natë të ftohtë: në qytezën Bocen ata i la treni.  
Meqë nuk kishin lekë për të paguar hotelin u detyryan të flenë në stolat e parkut të qytetit. 

 

 
 

Muri Perëndimor Pti Drju 

 
 

 

Shumë alpinistë dinë për itenerarë klasikë alpinistikë të tillë si muret veriore të Grand 

Zhoras dhe Ejger, të cilat për një kohë të gjatë konsideroheshin si kritere të mjeshtërisë 
alpinistike.  Porse në dhjetëvjeçarin 1945-1955 në Alpe u kaluan itenerarë shumë më të vështirë 

dhe sipas gjykimit të përgjithshëm, muri më i vështirë u konsiderua Muri Perëndimor Pti Drju, 

ngjitja e të cilit u realizua vetë më 1952. 

 Maja dykatëshe Drju shtrihet në Alpet Perëndimore në rajonin e masivit të Monblan-it 
dhe nuk është aq e lartë: 3.733 metra.  Grand Drju është 23 metra më e lartë nga Pti Drju.  Porse 

itenerarë të thjeshtë për në majë nuk ka.  Rruga më e thjeshtë në Pti Drju shkon nga JP me këputje 

midis majave Pti Drju dhe Fllam de Pjer.  Ky itenerar arrin shkallën e katërt të vështirësisë.  
Ngjitja në murin verior zgjatet me 850 metra, ka pjerrësi mesatare 76 gradë dhe është e shkallës 

së pestë a të gjashtë të vështirësisë.  Tentativa e parë për t'u ngjitur në këtë itenerar u krye më 

1904.  Udhërëfyesit alpinistë, vëllezërit Llohmatter u ngjitën 250 metra nëpër të por ngaqë u 

dolën përpara një sërë vështirësishë, u detyruan që të kthehen.  Më 1930 udhërëfyesit zvicerianë 
Batar dhe Ravanel kaluan vetëm gjysmën e murit, ndërsa tentativa pas tyre përfundoi me tragjedi: 

në Qershor të vitit 1932 litari i alpinistëve gjermanë u shëmb gjatë ngjitjes dhe përfundoi në 

humnerë. 
 Në Korrik të po këtij viti zvicerianët R. Grello dhe A. Rosh u ngjitën në Drju nëpër 

rrugën më të thjeshtë dhe zbritën nëpërmjt murit verior.  Pothuajse i gjithë muri u zbrit me ulje të 

lira me litar 40 metrosh.  
 Më 1935 katër gjenovezë u ngjitën nëpër mur për 600 metra, por u detyruan të kthehen 

nën kullën e majës.  Disa ditë pas kësaj muri verior u dorëzua.  Mbi të triumfuan alpinisti francez 

P.Allen dhe zviceriani R. Lejniter. 

 E megjithatë muri verior konsiderohet itenerar jo i vështirë në krahasim me murin 
perëndimor.  Një koncentrim i pabesueshëm i pjesëve tej mase të vështira, monolitë gjigandë të 

lëmuar, të dalat dhe strehat gjigande e të shumta, u bënë për një kohë të gjatë pengesa të tilla të 

pakapërcyeshme që alpinistët më të mirë të Evropës Perëndimore e konsideronin ngjitjen nëpër 
murin perëndimor si, ‘tej kufijve të mundësive njerëzore’. 

 Më 1938 alpinisti i njohur francez Devi shkruante në revistën Alpinizmi: "Kalimi i 

mureve të Ejger dhe Grand Zhoras nuk konsiderohen arritjet më të mëdha në alpinizmin e sotëm. 
Vetën fitorja mbi murin Perëndimor Pti Drju do të ishte hap me rëndësi përpara në teknikën e 

alpinizmit të sotëm!"  Që të bëhej ky "hap" u deshëm 13 vjet luftë të dëshpëruar. 

 

Çfarë përfaqëson për alpinistin muri perëndimor Pti Drju?  Pjerrësia mesatare e murit 
është 80-82 gradë.  Në dolomitet një pjerësi e tillë është e rrallë.  Maja të tilla si Klajajne, Cinne 

Grosse, etj., dallohen për faqe vertikale dhe pjesë me pjerrësi negative.  Lartësia e këtyre mureve 

zakonisht nuk i kalon 500-600 metrat.  Në Alpet Perëndimore për këto formacione, siç është 

dolomiti, pjerrësia mbi 80 gradë kondiderohet përjashtim i rrallë.  Zgjatja e murit perëndimor  Pti 

Drju që nga plasa e rëzëmalit e deri në majë është mbi 1100 metra! 
 Itenerari i ngjitjes mund të ndahet në tre pjesë karakrteristike.  Pjesa e parë është pjesa më 

e thjeshtë e itenerarit, nga rëza deri tek taracat e sipërme dhe ka gjatësinë 450 metra.  Kalon në 

fillim nëpër një koridor të akullt, i tëri me rrezik gurërënije e me pjerrësi mbi 60 gradë dhe më tej 

nëpër shtrethe të ngushtë dhe tymtaja të varura që të nxjerrin tek taracat.  Më 1950 nga pjesa e 
mesit u shëmb një pllakë gjigande.  Shkëmbijtë poshtë taracës u mbushën me një mizëri gurësh 

që u bënë tepër të rrezikshëm për ngjitësit.  

 Pjesa e dytë e itenerarit, e lartë 300 metra, është tej mase e vështirë: pjesa më e madhe e 
saj është thuajse vertikale dhe për rreth 100 metra ka pjerrësi negative.  Për 175 metra duhet që të 

përdoren vetëm pika arrificiale për mbështetje: me plengë, pyka, shkallë dhe ngjitje me zajlcug.  

Në fund të kësaj pjese është çelësi i gjithë ngjitjes: ngjitja në këndin e brendshën (dyfaqëshin) 90 
metrosh të pingultë, tërthorja 30 metroshe me lavjerës dhe dalja në plasën nën tavanin e madh në 

krye të koridorit që të nxjerr në murin e paramajës.  

 Pjesa tretë e itenerarit të nxjerr fillimisht në një koridor dhe pastaj në pllakat e lëmuara 

vertikale.  Në shumë vënde kalohet me shkallë.  Mjaft pjesë kalohen nën trysni të veçanta 
psikologjike e fizike.  

 Gjatë gjithë  gjatësisë së pjesës së dytë e të tretë kalohen shkëmbinj monolitë të lëmuar 

me shmë pak pika kapje.  Gjatë gjithë itenerarit vende për fjetje shtrirë praktikisht nuk ka.  Uji 
gjithashtu mungon.  Më poshtë përshkruhen  historitë dhe tentativavt për ngjitje në këtë mur si 

dhe përshkrimi i ngjitjes nga grupi i cili triumfoi i pari mbi të. 

 
 Më 1939 u ndërmuar iniciativa e parë për të ngjitur murin perëndimor.  Alpinistët 

francezë Majk dhe Kazelej duke mos parur një përfytyrim të qartë për vështirësitë e itenerarit nuk 

arritën sukses.  Ata mundën të ngjiten deri në taracë.  Për ngjitjen e mëtejshme përgatitja e tyre 

teknike e baza materiale ishin të pamjaftueshme.  Me një ngjitje jashtëzakonisht të vështirë atyre 
ju desh që të kalonin në faqen veriore e prej aty të ulen poshtë. 

 Më 1945 alpinistët francezë Livano dhe Mazhol bënë tentativën e dytë, por dhe ata nuk 

mundën të ngjiten mbi taracë.  Që nga kjo kohë ky itenerar mori famë të madhe dhe u bë poligoni 
i sulmeve të fuqishme të alpinistëve më në zë të Evropës Përëndimore.  Më 1946 dhe 1947 murin 

e sulmuan dy herë grupe të alpinistëve më të fuqishëm francezë nën komandën e Rebjuff.  Në 

tentativën e parë nga Rebjuff dhe Berekje, dyshja u ngjit një litar mbi taracë, porse të ndeshur në 

vështirësi të pakapërcyeshme u detyruan të kthehen.  Më 1948  Rebjuf me udhërëfyesin Kyte u 
ngjitën 60 metra mbi taracë.  Këtu ata u bindën se kapërcimi i këtyre vështirësive i kalon 

itenerarët alpinë më të vështirë që njihen dhe për t'ja arritur qëllimit duhet një përgatitje fizike e 

jashtëzakontë si dhe përgatitja e pajimeve të reja e të veçanta.  Ky ishte një përfundim i madh për 
kohën dhe shtysë për mendje krijuese në shpikjen e disa pajisjeve të reja. 

 

 Më 1949 më mur u ndodhën njëkohësisht dy grupe shumë të fuqishme: marsejasit Livano 
dhe Gabriel dhe parizianët Shac dhe Kuzi.  Megjithëse nga ngjitësit e mëparshëm ata e dinin se 

ngjitja ishte tejet e vështirë, ata nuk i morën në sy vështirësitë dhe nuk u kujdesën për zgjedhjen e 

bazës materiale.  Mungesa e pykave dhe capanve dhe zgjedhja jo e drejtë e plengave i detyruan 

ata të lënë ngjitjen pasi hipën 3 litarë mbi taracë.  Pas kthimit ata dhanë mendimin se ngjitja në 
murin perëndimor Pti Drju është e pamundur.  

 
 

 
 Më 1950 për itenerarin erdhën ngjitësit më të mirë të Parisit e Lionit.  Pas 4 tentativave të 

dyshes Vinj e Berardin u krijua mundësia e ngjitjes për katër litarë mbi taracë.  Koha e keqe dhe 

mungesa e pajimeve të duhura i detyruan edhe këta alpinistë që të ulen.  Një pjesë e bazës 
materiale u la në shkëmb. 

 Në vjeshtën e vitit 1950 u shemb një pjesë muri midis taracave të poshtëme e të sipërme, 

nga e cila shembje pjesa e poshtëme e murit u bë shumë e vështirë dhe njëherësh e rrezikshme 
nga gurërëniet.  Një sërë grupesh që u munduan të ngjiten në mur më 1951 u detyruan te kthehen 

që në taracat e poshtme. 

 Më së fundi më 1952 grupi i përbërë nga Manjon, Berardini, Dagori dhe Lene e kaloi 

murin.  Ky grup kishte këto pajime: litar kolektiv 60 metrosh 2 copë (ngjitja tregoi se ishin pak), 
litar kolektiv 30 metrosh 1 copë, litar ndihmës 30 metrosh 1 copë, shkallë treshe 2 copë, shkallë 

dyshe 6 copë, plengë të mëdha 20, plengë mesatare 25, plengë të vogla 25, plengë të vockla me 

teh të gjërë 5, plengë prej duralumini 20 (pra gjithësej 95 plenga), pyka druri: të mëdha 6 copë, 
mesatare 12 copë dhe të vogla 12 copë, karabina 50 copë, majth 5 copë, majth të rëndë 2 copë, 

majth normal 1, kazëm majth 1; kazëm 1; kthetra 1 palë, tendë 1 copë, veshje të ngrohta 4 

komplete, xhakaventa me push 2 copë, dyshek fjetje me push 2 copë, furnelë 1. 
 

 Ngjitja u krye në etapa.  Nga 1 deri më 5 Qershor grupi kapërcen këndin e brendëshëm 90 

metërsh, por nga mungesa e litarëve ulet poshtë nëpër rrugën e ngjitjes.  Etapa e dytë u krye nga 

16 deri më 18 Qershor.  Grupi u ngjit jo si në etapën e parë por nëpër murin verior dhe nëpër të 
arriti n’atë vend të faqes perëndimore ku më 5 Qershor u kthye.  Prej këtu ngjitja vazhdoi deri sa 

alpinistat arritën në majë.  Më poshtë përshkruhet kjo ngjitje e pashëmbullt. 

 
 Më shtatë të mëngjesit, duke kaluar akullnajën Ranjon, grupi i alpinistëve i përbërë nga 

Manjon, Berardini dhe Dagori arriti në grykat e koridoreve ku fillon ngjitja në murin perëndimor.  

Në të vërtetë këto hyrje koridoresh janë mure të pezulltë nëpër të cilat kalon itenerari.  Manjon 
ngjitet në supet e Berardinit, ngul plengë e vazhdon më tej.  Fillon kështu një ngjitje e vështirë me 

ngulje të vazhdueshme plengësh.  Pas tre litarësh grupi del nga koridoret duke e vazhduar ngjitjen 

nga e djathta.  Në dy pjesë detyrohen të përdorin plengë akulli dhe pas tre orë pune të tensionuar 

arrihen taracat e poshtëme.  Faktikisht tani ato nuk egzistojnë më: pas shëmbjes që ndodhi në 
vitin 1950 reliefi këtu ka ndryshuar shumë.  Në shtrethet dhe në të dalat ka shumë gurë të cilët 

janë të gatëshëm për tu rrokullisur teposhtë me ndryshimin më të vogël të ekujlibrit të tyre.  Por 

meqë nuk ka rrugëdalje tjetër, alpinistët e kalojnë këtë pjesë të vështirë e të rrezikëshme me një 
kujdes të jashtëzakontë.  Më tej vjen tymtaja e parë e vështirë e cila mbyllet sipër me një të dalë 

të varur.  Manjon ngul tre plengë e një pykë e duke mobilizuar të gjitha forcat e kalon edhe këtë 

pengesë.  Më ora dy grupi arrin taracat e sipërme ku organizon një pushim të shkurtër. 

Më tej fillon e udhëheq Berardini.  Tërthorja majtas nëpër një shtreth të çon tek një mur jo i lartë 
dhe më sipër në pllaka gjigande, krejt të pingulta mbi të cilat varen si streha të dalat.  Berardini 

ngjitet majtas nëpër mur dhe kalon nëpër shtrethin e pjerrët duke dalë kështu nën të dalën ku pas 

pak u mblodhën të gjithë. 
 Ky është vendi ku më 1949 u kthye dyshja Livano-Shac.  Pak më sipër duket një shkallë 

e lënë më 1950.  I ngjitur me përdorimin e dy plengëve dhe një zajlcugu të shkurtër Berardini e 

arrin shkallën.  Sapo vuri këmbën në shkallaren e parë të sajë, meqë ajo është ‘kalbur’, ai shembet 
poshtë por mbetet i varur në plengë.  Ringjitet dhe më tej ai humbet nëpër tymtar, prej nga pas 

pak dëgjohet zëri i tij i gëzuar.  Manjo e Dagori ngjiten tek ai pasi aty është një shesh i copëtuar e 

ku mundet të pushojnë dy vetë, kurse i treti pushon i varur në capan. 

 
 

 

Më tej përsëri udhëheq Berardin.  Në tymtar duken mbeturina capanësh dhe pyka druri, 

por prova e hidhur që ai kaloi me shkallën e parë e bën që të mos besojë më në sigurinë e tyre.  
Ngjjitja është gjithnjë e më e vështirë: shkëmbinjtë e pingultë ndërohen me të dalat.  Kacavarësit 

punojnë nën tension të plotë dhe synojnë që të arrijjnë sa më parë tek ndonjë shesh i vockël ku do 

të kenë mundësi të rijnë në fund të fundit në këmbë.  Porse për dreq u duhet që të punojnë e 
përparojnë gjithnjë mbi capan. 

 Të tërhequr nga puna alpinistët nuk vurnë re se po afron nata.  Tashma është ora nëntë e 

mbrëmjes, por vend për kalimin e natës ku të mund të rinë që të tre, nuk ka.  Së fundi, duke u 
ngjitur edhe 30 metra në erësirë të plotë, ata arrijnë në një shesh më dimensione 50x60 cm. 

Berardini dhe Dagori duke e lidhur vehten me litar dhe siguruar me plengë në shkëmb, mundohen 

të rregullojnë bujtjen ndënjur, ndërsa Manjon rregullohet veçan në një plasë shkëmbore të gjërë 

ku, duke ngulur disa plengë e duke fiksuar në to litarin sigurues duket se rregullon një ndënje të 
përshtatëshme.  Për përgatitjen e darkës duhej uji dhe Dagori ulet poshtë, nëpërmjet litarit, 20 

metra në vendin ku ai gjatë ngjitjes kish vënë re një çurkë.  Kjo çurkë nuk ishte ndonjë gjah edhe 

fort i mirë sepse sejcili siguroi jo më shumë se 1 litër ujë.  Vendi ku po qëndronin për të kaluar 
natën qe aqë i vogël sa që primusi që ziente supën ishte i vendosur në gjunjët e Berardinit dhe ky 

e kishte kategorikisht të ndaluar lëvizjen deri sa të përfundonte supa. Pas darke të gjithë u 

rregulluan si mundën për të fjetur.  Porse ishte e vështirë të të zinte gjumi: etja e madhe për ujë i 
mundonte vazhdimisht megjithëse diku afër dëgjohet se çurkon.  Çdo një orë Berardini dhe 

Dagori ndërojnë vendet sepse vetën njeri mund të ri ulur kurse tjetri qëndron në këmbë.  

Me të zbardhur, pa ngrënë mëngjezin, alpinistët fillojnë lëvizjen.  Pas 20 metra ngjitje në 

tymtar ata shohin një karabinë e cila shënonte pikën më të lartë të ngjitjes të arritur në vitin 1950.  
Është e qartë se më tej nuk mund të ngjitesh.  Berardin kthen dhe ngjitet djathtas nëpër një plasë 

vertikale prej ku del në rrëzë të një pllake vigane të dalë nga shkëmbi.  Pykat e drunjta të ngulura 

në plasë e ndihmojnë që të dalë deri sipër pllakës.  Pas kësaj, një tërthore djathtas në skaj të 
pllakës dhe alpinistët ndodhen nën një shkëmb të dalë.  

 Më sipër sipas llogarisë së tyre duhet të jetë një shesh me borë dhe do të jetë vend ideal 

për ta për të shuar etjen.  Shkëmbi i dalë  varet 3 metra.  Plengët në plasat nuk mbajnë.  Duhet të 
ngulen pykat e drurit e madje pykat duhen kombinuar me plengë duralumini.  Për disa orë 

Berardini lufton me dëshpërim me të dalën, ndërsa Manjon e Dragori rinë në capan dhe me durim 

presin pushimin e merituar si dhe më kryesoren, ujin. 

 Ngulet plenga e fundit dhe varet capani.  Berardini tendoset dhe ngjitet, por i dëshpëruar 
kthehet dhe me zë të mekur lajmëron shokët me hidhërim se shesh nuk ka.  Duhet të vazhdojnë 

më tej.  Është goditje e rëndë për ta por nuk ka tjetër rrugëdalje: duhet luftuar.  

 Berardini nuk po gjen mundësi për t’u ndëruar me një nga shokët që të marë rradhën e të 
udhëheqë, kështuqë ai përsëri detyrohet të vazhdojjë i pari në litar.  Pas një pushimi të shkurtër 

përsëri fillon përdorimi i zajlcugut dhe capanëve dhe më fund pas 50 minutash të tjera pune të 

tensionuar ata që rinin poshtë dëgjojnë thirrjen e gëzuar: “Shesh!  Ujë!”  Me ndihmën e sigurimit 

nga sipër Manjon dhe Dagori ngjiten shpejt duke hequr gjatë rrugës plengët, pykat, e capanin. 
 Gjatë kësaj kohe ata kuptuan artin e mrekullueshën të kacavarjes dhe qëndrueshmërinë e 

hekurt të Berardinit: megjithëse ata ishin të siguruar nga lart u deshën dy orë që të arrinin deri tek 

sheshi.  Dhe vërtet vendi ishte i mrekullueshëm: mund të rije lirshëm dhe më e rëndësishja pranë 
kishte borë që domethëne ujë sa të duash!  

 Shpejt u pastrua sheshi, u shkri bora për të siguruar ujë të pijshëm dhe u përgatit fjetja.  

Lodhja pas dy ditësh pune të rëndë dhe për më tepër një natë e kaluar me gjumë të keq kishin bërë 
të tyren.  As fakti që është akoma herët për gjumë e as ndonjë stuhi e fortë nuk i pengon kurrë 

alpinistët që të flenë.  

 

                Dielli i zgjon vonë.  Të freskuar nga ky pushim i mirë, ata me forca të reja rifillojnë 
ngjitjen.  Tani udhëheq Manjon.  Drejtë mbi ta lartësohet e shkëputur nga monoliti një pllakë me 

lartësinë e një godine 12 katëshe.  Ngjitja nëpër çarjen midis pllakës e shkëmbit është relativisht e 

lehtë dhe pas dy orësh të gjithë janë sipër.  Por më tej vazhdon një e dalë shkëmbore krejt e 
pakalueshme që varet (e dalë) në 10 metra.  E vetmja mundësi kalimi është nga e djathta në një 

shkëmb të pingultë, të lëmuar e të lagur.  Dhe përsëri plengët e capani.  Pas një ore Manjon arrin 

në një çarje jo të madhe nëpër anët e së cilës rrjedh uji.  T'i largohet asaj është e pamudur dhe 
ndërkohë Manjon e ndjen vehten më shumë notar se sa alpinist!  Paspak në këtë "basen të 

lartësisë" kalojnë dhe shokët e tij.  

           Pasi kalohen gjashtë metra tërthorazi alpinistët ndodhen në një koridor akulli.  Vihet në 

përdorim kazma dhe copat e shkëputura të akullit bombardojn Benardinin që shan e mallkon çdo 
gjë që ka kjo botë.  Akoma dhe një litar ngjitje dhe kapërcehet tapa e akulltë që mbyll koridorin.  

Të gjithë mblidhen në një shesh të vogël.  Më tej pjerrësia zvogëlohet por paskësaj koridori është 

i mbyllur nga një e dalë katër metroshe dhe gjigande në gjërësi.  Megjithatë ajo ka plasa dhe pas 

një përdorimi shumë orësh të plengëve pykave e capanëve Manjon i përthyer pothuajse në 
poicion horizontal, arrin në skaj të strehës.  Më tej nuk ka plasa ku të ngulet plenga, andaj ai ngul 

një pykë druri e cila kërcet vazhdimisht kur aty varet capani.  Për dreq edhe litarët janë aq të 

tendosur sa që e tërheqin Manjon mbrapsht.  Shkurt, gjendja është shumë keq.  Me sforcim të 
pabesueshëm Manjon ngul një plengë por ajo futet vetëm dy centimetra.  Ai luan me rrezikun: për 

të zvogëluar krahun e forcës shkulëse të plengës ai e var capanin jo në veshin e saj, por në trupin 

e saj rëzë shkëmbit, dhe ngadalë kalon peshën e trupit në capan.  Jep forcat e fundit dhe del në një 
shesh! 

           Në ora dy mbasdite të gjithë janë rigrupuar tek Manjon.  Tashmë përpara tyre ndodhet 

"çelësi" i gjithë ngjitjes: pikërisht si një libër gjigand i hapur, ngrihet i pingultë një kënd i 

brëndëshëm 90 metrosh.  Pjesë të tij të veçanta janë të varura dhe të dala të mëdha të presin 
rrugën.  Është e qartë se deri në kohën e errësimit kjo pjesë nuk mund të kalohet andaj dhe 

tepricën e ditës vendosën që ta kalojnë për përgatirjen e darkës nga Manjon, kurse Berardini e 

Dagori u nisën për të parë rrugën.  Për një litar avancuan shumë mirë por më tej rruga bëhej tepër 
e vështirë: vazhdimisht zajlcug dhe capan.  Metër për metër luftojnë ata me shkëmbin.  Dielli 

tashmë perëndoi, por ata të joshur nga kacavjerja vazhdojnë të ngjiten.  Vetëm thirrja e Manjonit, 

i cili u kujton se duhet ngrënë darka, i kujton që të ulën.  Nata kaloi jo keq.  
 
 

 

 Në mëngjes, sapo rrezete para të diellit ranë në shkëmb, Manjon i ngarkuar me pajimet e 

shkëmbit fillon rrugën në itenerarin e parapërgatitur.  Arriti shpejt lartësinë e fituar një natë më 
parë dhe pa i pritur shokët vazhdon më tej.  Tashmë të gjithë përparojnë duke përdorur capan.  Ja 

dhe e dala që u pret rrugën: plasa në të është e gjerë dhe kështu duhet që doemos të përdoren 

pykat.  Ngjitja bëhet e vështirë dhe çdo metër kërkon sforcime maksimale dhe teknikën më të 
përsosur të kacavarjes.  Manjon ka tre orë që punon në të dalën shkëmbore dhe i kanë mbetur 

edhe 5 metra.  Disa pyka fillojnë të dobësohen dhe Manjon me ngut ngul një plengë shkëmbi por 

sapo var në të capanin e këmbën në capn, plenga bie poshtë.  Shkëputje!  Por nuk është për t'u 
habitur: Manjon mbahet.  Në ethe ai ngul njërën pas tjetrës disa plengë: gjashtë plengë për dy 

metra rrugë !  Më së fundi ngjitet në plasën ku ngul një plengë mëse të sigurtë.  Ai u lodh aq 

shumë në këtë pikë sa që pas nguljes së plengës e vendosjes së capanit, për 10 minuta fjeti duke 

qëndruar në capan! 
 

 Pas një ore ata u mblodhën bashkë dhe gjykuan për rrugën e mëtejshme.  Për të zgjedhur 

në fakt nuk ka sepse rruga është një e vetme: drejt e lart.  Ngadalë, shumë ngadalë Manjon ngjitet 
sipër nëpër plasë; duket që ai është tepër i lodhur.  Djathtas kalon një shtreth i ngushtë që të nxjerr 

drejt e nën të dalë.  Porse tani atij i kanë mbruar rezervat e plengëve, pykave, capanëve dhe duhet 

që t’i marë ato nga poshtë, nga shokët me anën e litarit ndihmës.  Kështu edhe bën e më pas 
vazhdon: e dala është relativisht e vogël dhe pas një ore ajo kalohet me sukses. Por çfarë 

dëshpërimi për Manjon: mbi të dalën nuk ka asnjë shesh.  Kacavarësi mundohet të ngjitet më tej, 

por duke harxhuar dy orë për tre metra ngjitje ai bindet se rruga sipër është e mbyllur: pikërisht 

50 metra më sipër feks një e dalë 15 metërshe pa asnjë plasë.  Në anë të djathtë, 20 metra më tej 
duket një shesh porse kalimi në të është i mundshëm vetëm më anë të një lavjerësi të madh nëpër 

një pllakë të lëmuar. 

 A duhej bërë (organizuar) lavjerësi?  Berardini ndërmer edhe dy tentativa për të vazhduar 
lart, por më kot.  Duhet bërë kalimi me lavjerës.  Por sa e rrezikshme do të ishte kjo ndërmarrje!  

Nëse pllaka do të kalohej me lavjerës nga i pari, për dy të tjerët duhej ndërtuar parmaku për të 

kaluar dhe pasi të kalonin ata duhej të hiqnin litarin ngaqë ai do u duhej për më sipër.  Dhe po të 
hiqnin litarin për ta nuk do të kishte më rrugë kthimi dhe nëse nuk do të kishte as edhe mundësi 

ngjitje më lart, atëherë ata do të ndodheshin në kurthin e vdekjes.  Në këto rrethana menjëherë u 

muar një vendim i prerë: të kthehen. 

 
Rruga e zbritjesh gjithashtu nuk është e lehtë.  Megjithse ata zbresin me rradhë e me 

lëshime të lira, vetëm në darkë arritën tek vendi i fjetjes.  Edhe të nesërmen ata vazhduan të ulen 

me lëshime me litar, vetëm në mbrëmje vonë arritën ne Montavner.  
 
 

 

 Këtu ata pushuan deri më 16 Qershor dhe pas kësaj u nisën për rrugë.  Këtë rradhë me ta 
vjen bashkëudhëtari shumë vjeçar i Manjon, Marsel Lene. U vendos që të ngjiteshin mga muri 

verior me ngjitje të mëtejshme në murin perëndimor për të kapur itenerarin e mëparshëm. 

 Në mbrëmje alpinistët arritën tek taracat në kreshtën veri-perëndimore dhe këtu kaluan 
natën.  Herët në mëngjes Lene u ul një litar poshtë dhe me një ngjitje të vështirë, duke përdorur 

plengë zgjeruese (të cilat ngulen në pllaka shkëmbore pa plasa) e duke ngulur 18 plengë dhe 10 

pyka kaloi tërthorazi pllakën dhe doli drejt e në sheshin e këndit të brendëshëm të murit 

perëndimor.  Kjo tërthore mori 6 orë punë të mundimshme.  Pas një ore nëpër parmakët e ndëruar 
kaloi Berardini.  Meqë tashma ishte vonë, për të fjetur u ndanë: Lene dhe Berardini tek sheshi, 

kurse Manjon e Dagori në brinjën veri-perëndimore.  Midis dy ‘bujtinave’ ishte tërhequr litari 

nëpër të cilin Manjon u dërgonte pajisjet për të fjetur, ushqim e borë për ta shkrirë e siguruar ujin.  
Nata kaloi mirë.  

 Në mëngjes ndërsa Manjon e Dagori kalojnë nëpër parmak, dy të tjerët përgatisin 

mëngjezin dhe pas dy orësh të gjithë mblidhen bashkë. 

 Rruga e mëtejshme që kalon nëpër një pjesë të pingultë deri tek vëndi i organizimit të 
lavjerësit u krye për një orë e gjysëm nga Berardini.  Të tjerët u ngjitën pas litarit.  Pak më sipër 

Berardini ngul dy plengë për lavjerësin.  Me vështirësi të madhe e me sigurim të dyfishtë ai kalon 

me lavjerës nëpër pllakën e lëmuar dhe arrin sheshet në koridorin e djathtë.  Të tjerët kalojnë 
relativisht lehtë nëpër parmak të cilin nuk e heqin për ta ruajtur për përdorim në rast kthimi.  

Tashmë ata kishin marë litarë plus për të vazhduar më tej.  

 Berardin nuk duron që të shohë rrugën e mëtejme dhe rifillon ngjitjen në anën e majtë të 
koridorit.  Mjaft shpejt, pas zhdukjes së tij në një të dalë, ushtoi thirrja: ‘Urra! Ka rrugë”!  Gëzimi 

i tij i bujshëm është pak i parakohshëm.  Litari tjetër i ngjitjes është mjaft i vështirë dhe vetëm me 

ndihmën e plengëve e capanëve të shpeshpërdorura Berardini arrin në të dalën që varet për 6 

metra.  Në pamje të parë pengesat duken të pakapërcyeshme, por shpejt vihet re djathtas një plasë 
nëpër të cilën me ndihmën e pykave dhe zajlcug Berardini arrin ta kalojë të dalën.  Menjëherë pas 

kësaj duhet të ngjitet nëpër një tymtar të varur meqë nuk ka se ku të rigrupohen që të katërt. 

Vetëm pas dy orësh të tjera kacavarje u gjet një vend që ata të mblidhen bashkë.  
 Më tej muri vazhdon me shtrethe të ngushtë.  Ngjitja është relativisht e lehtë, por për të 

qëndruar për të organizuar sigurimin duhet të qëndrohet mbi capan.  Pas pesë litarësh reliefi 

përsëri vështirësohet ngaqë pikat e kapjes dhe të mbështetjes rallohen shumë.  Mundet të ngjitesh 
vetëm duke përdorur vazhdimisht zajlcugun.  Por më së fundi muri mbaron dhe Berardin nëpër 

një çarje të pjerrët del më sipër.  Tek ngre kokën ai shtanget ngaqë nuk u beson syve: “Shokë”, 

thërret ai me zë emocional, “Muri është yni!“ 

Pjerrësia e mëtejshme e murit tani nuk është veçse 70 gradë dhe më e rëndësishmja ka 
pika kapje shumë të mira.  Kjo bën që alpinistët të ngjiten njëkohësisht.  Pas aq e aq  përpjekjesh 

të kaluara kjo pjesë atyre u duket fare e thjeshtë, “meze”.  

Porse për në fund ky mur kishte ruajtur edhe një sfidë për akrobatët e lartësive malore: 
dalja në kreshtën pranë majës ishte e mundëshme vetëm nëpër një tymtar të një shkëmbi të varur 

e të mbyllur me një tapë të madhe.  Berardinit ju desht të luftojë edhe një orë e gjysëm për të 

kaluar këto 20 metra.  Dhe ai triumfoi!  Pas kësaj shumë shpejt që të katërt u mblodhën në kreshtë 
e prej aty shkuan drejt e në majë.  Këtu ata u brohoritën me shumë dashamirësi e entuziasëm nga 

një grup alpinistësh që ishte ngjitur nga faqja veriore e majës.  Meqë ishtë vonë, të dy grupet e 

kaluan natën në majë dhe të nesërmen, duke zgjedhur itenerarin më të thjeshtë, u ulën në luginë.  

Ishte mbyllur kështu historia e tentativave për të ngjitur murin më të vështirë të Alpeve 
Perëndimore. 

 

 
 

Udhëtimi në Alpe 

 
Nëse keni ndërmend të shkoni për një udhëtim në Alpet e Evropës, në rrjeshtat që pasojnë 

do të gjeni disa udhëzime, por jo gjithëshka, të cilat do t’u ndihmojë për t’u orjentuar. 

Udhëtimi.  Le të imagjinojmë se do të ndërmerrni një ekskursion për tu ngjitur në Monblan ose në 

Matterhorn apo thjeshtë të shëtisni pranë tyre.  Në të dy rastet, nëse shkoni me avjon ja vlen që të 
ndaloni në Gjenevë ose Zyrih e prej ku me tren t’i afroheni vendit që keni zgjedhur.  Lëvizja me 

tren në Zvicër, sikundër dhe në vendet e tjera të Evropës Perëndimore, është mjaft e pëlqyer dhe e 

thjeshtë. 
Nëse ndaloni në Gjenevë dhe do të drejtoheni për në Monblan, u duhet të shkoni 

fillimisht në Chamonix (Shamoni) dhe për këtë mundet të kërkoni një shërbim me autobus 

(shuttle service).  Një kompani të tillë do e shikoni të emëruar Airport Transfer Service.  Kjo 
kompani përdor për transportin e udhëtarëve autobusë të vejgjël.  Paraprakisht ju mundet të 

lidheni me këtë shërbim nëpërmjet internetit në adresën: <http://ëëë.a-t-s.net>.  Udhëtimi nga 

Gjeveva për në Shamoni me autobus do u marrë pak më shumë se një orë. 

 Nëse vendosni të shkoni me tren, do u bjerë disi më lirë, por do u marrë më shumë kohë 
dhe tek e fundit kur të ndaleni në stacion të trenit do u duhet të merrni taksi.  Tek e fundit e gjithë 

kjo mundet të përfundojë jo vetëm me më shumë kohë të harxhuar por ndoshta edhe me më 

shumë shpenzime. 
 Nëse keni si synimin ngjitjen në Matterhorn ju duhet të shkoni në Zermatt dhe me tren 

nga Gjeneva do u duhen 4 orë udhëtim kurse nga Zyrihu rreth 5 orë.  Për më shumë informacion 

lidhur me pagesat dhe orarin e lëvizjes së trenave në Zvicër ju mundet të shikoni në internet në 

adresën: <http:ëëë.rail.ch/index_e.htm>.  Kur merrni biletat bëni kujdes që të paguani për një 
vagon të klasit të dytë dhe kini parasysh se një vagon i tillë tregohet me “2”.  Po kështu kini 

parasysh se vagonat janë të ndarë në ata ku lejohet dhe ku nuk lejohet duhani.  Kujdes shenjën që 

e tregon këtë zgjedhje. 
 Kur blini biletën e trenit mos haroni që t’i kërkoni shitësit që tu japë të shtypur një orar të 

lëvizjes së trenave që përkon me biletën tuaj.  Kjo do u ndihmojë që të jeni më në dijeni për 

lëvizjen e trenit në itenerarin tuaj e për pasojë do të ndjeheni më të qetë në udhëtimin me tren në 
një ambjent të huaj. 

 Në Zvicër ka disa mundësi zbritjesh në çmimet e udhëtimit me trena ose teleferikë.  

Mundet që për ju të jetë me leverdi ekonomike që të blihet një biletë me gjysmë çmimi (Sëiss 

Half Fare Card).  Këtë blerje ju mund ta bëni që në momentin kur blini biletën e parë në stacionin 
e trenit në Zvicër.  Në verën e vitit 2004 pagesa e kartës për blerjen e biletave më gjysëm çmimi 

ka qënë 99 franga.  Kjo kartë ka leverdi të blihet sidomos nëse do të përdorni trenat malorë, 

tërkuzorët (shumica e tyre e pranojnë kartën, madje pranohet edhe në disa lloje të tjera transporti 
si lundrimet me anije), etj.  Ju mund të përfitoni nga zbritjet edhe nëse blini një Sëiss Card.  Për 

gjithshka lidhur me leverdinë që mund të keni për udhëtimet tuaja nëpër Zvicër, do të gjeni 

ndihmën e agjentit (shitësit) të biletës më të parë të trenit kur të shkoni për ta blerë.  Këshillimi 
me të do t’u ndihmojë për të vendosur se cili plan është më përfituesi për ju. 

http://www.a-t-s.net/

 Nëse shkoni në Shamoni ja vlen që të bleni aty “ChamPass” e cila u mundëson përfitime 

nëse do përdorni shpesh tërkuzorët. 
 Nëse do të ndërmerrni ngjitje të ndonjë shkalle vështirësie në Alpe, u rekomandohet që të 

blini siguracion/inshurancë.  Nëse jeni të siguruar dhe u ndodh gjë (Larg qoftë!), helikopteri 

mundet që tu heqë/nxjerrë madje edhe nga një mur vertikal ku mundet të keni ngecur tek jeni 

duke u kacavjerë, e sigurisht nëse ju keni një telefon celular për të lajmëruar.  Në Francë p.sh. ju 
mundet të blini në zyrën e turizmit në Shamoni (Tourism Office in Chamonix) kartën e 

ishurancës “Carte Neige” për rreth € 60.  Në Zvicër ju mund të lidheni me kompaninë siguruese 

REGA duke e blerë kartën në një zyrë postare.  Ka edhe kompani të tjera të cilat në përgjithësi 
janë gati të barabarta si nga shërbimet e sigurimit që u ofrojnë ashtu edhe nga pagesa. 

 

Baza materiale.  Si rregull kudo që të shkoni (Shamoni apo Zermatt) do të keni mundësi që me 
rentë (qerá) ta siguroni bazën materiale.  Porse u rekomandohet të mos bëni kështu për këpucët; ja 

vlen të keni këpucët tuaja ‘të kolauduara’ e provuara më parë në këmbën tuaj.  Gjithsesi, ja vlen 

që më mirë ta bleni bazën materiale dhe për këtë drejtojuni shitoreve.  Ju mundet të keni dëshirë, 

ndoshta edhe mundësi, që të blini shumë artikuj, porse një gjë duhet të keni parasysh: kur të 
niseni për t’u ngjitur në mal duhet të mbartni një ranc sa më të lehtë.  Të ngjiturit me një ranc të 

lehtë është më shumë kënaqësi dhënës, u kërkon më pak energji, e cila gjithnjë ështe e çmueshme 

për të mos e harxhuar sepse kështu do e “shijoni” më mirë malin dhe mbi të gjitha ka më tepër 
siguri se sa ngjitja me një ngarkesë të rëndë. 

 Nëse marshimi tuaj do të kalojë edhe nëpër segmente me borë të ngrirë ose akull u duhet 

që domosdo të keni: kthetra, kazëm alpine, shkopinj marshimi, ranc shpine, veshje të ngrohta, 
ushqim dhe ujë të mjaftueshëm si dhe materiale të tjera për të cilat ja vlen që të këshilloheni me 

udhëheqësin që do u shoqërojë në mal. 

 Në rregullimin e rancit për marshim duhet të keni parasysh që fillimisht të futen në ranc 

gjërat që do të përdoren sa më rrallë si dhe ato që janë më të rënda. Më me lehtësi për t’i nxjerë 
nga ranci duhet të jenë ato gjëra të cilat do të përdoren më shpesh.  Kthetrat në asnjë mënyrë nuk 

duhet të jenë jashtë rancit, por brënda, të mbështjella dhe me mundësi për t’i nxjerrë sa më lehtë. 

 
Tërkuzori.  Tek do të keni rast që të merrni tërkuzorin për tu ngjitur aty ku do të fillojë itenerari 

tuaj më këmbë, duhet të keni parasysh se shpesh do të gjeni rradhë.  Bëni kujdes të jini të qetë; 

nëse keni kazëm alpine e mbani në dorë dhe me majën e saj të drejtuar përpara e poshtë; nëse 

keni lënë kthetrat jashtë rancit, mos hyni në rradhë pa i futur ato të mbështjella brenda në ranc.  
Tek hyni në kabinën e tërkuzorit e hiqin rancin nga shpina dhe e mbani në shtrojë të kabinës.  Për 

më shumë etiketë a njohuri rreth rregullave lidhur me tërkuzorin, si fillestar që jeni, mbani gjatë 

gjithë kohës një sy tek ata që keni rrotull dhe që u duken me përvojë ngjitjesh në male. 
 

Udhërëfyesi.  Nëse do të ngjiteni me një udhërëfyes mali ju do të keni shumë lehtësi e mundësi 

për tu kënaqur me ngjitjen që do të ndërmerrni.  Udhërëfyesi jo vetëm që do jetë filltar për 
itenerarin, por ai do të jetë për ju edhe një ciceron i mirë dhe argëtues.  Që të pajtoheni me një 

udhërëfyes duhet që me kohë të jeni lidhur me një kompani udhërëfyesish dhe të keni bërë 

rezervimin e duhur.  Adresat elektronike janë ndihmuese.  

 
Barakat.  Ndërkohë që do të jeni në Alpe do u duhet të flini në fjetoret e ndërtuara në lartësi të 

maleve.  Këto fjetore janë baraka dhe ja vlen të ndalemi në rregullat dhe etikën e jetës në to. 

 Barakat drejtohen nga kujdestarët e tyre të cilët kanë një detyrë vërtetë të vështirë.  Ata 
gatuajnë, pastrojnë, rregjistrojnë hyrjet e daljet e njerëzve, etj.  Që t’ja dalin mbarë ata kanë një 

sërë rregullash të cilat jo vetëm e bëjnë punën e tyre më të organizuar, por edhe kohën tuaj atje 

më të këndëshme për kushtet që u afrohen. 
 Barakat kanë një sallon hyrje në të cilin, nëse moti jashtë është i papërshtatëshëm, ju 

mundet të visheni e mbatheni, apo e kundërta, ashtu sikundër e do nevoja.  Gjithashtu, këtu ju 

mund të lini një sërë gjërash të cilat kujdestarët e barakave nuk dëshirojnë që njerëzit t’i fusin 

nëpër dhoma si: këpucët, kazma alpine, dhe kthertrat (nëse i mbani kthetrat në ranc e të futura në 
një mbrojtëse, kjo nuk do të jetë shqetësuese për ta që t’i merrni në dhomë).  Këto duhet që t’i lini 

në sallon.  Edhe rancin tuaj duhet ta lini në sallon deri sa të përfundoni rregjistrimin dhe t’u 

caktohet shtrati.  Pas kësaj kthehuni dhe merrni rancin. 

 Meqë nuk do të lejohet të kaloni sallonin me këpucë, aty në sallon gjeni një palë 
pandofla/heqla para se të hiqni këpucët. 

 Më e shumta e barrakave kanë shporta në të cilat ju mundet të mbani gjërat tuaja.  Pyesni 

për to nëse nuk i shikoni.  Shportën mund ta merni në dhomën e fjetjes ose në mencë.  Rancin 
mund ta vendosni në anë të shtratit tuaj.  Gjithashtu vendosni diçka mbi shtrat si dhe sistemoni 

mbulesat: ku ta dishë se nuk ngatërohet diçka në kompjuterin e pritëses dhe caktohet edhe një i 

dytë, pas jush, në të njejtin shtrart!  Gjithmonë kini kujdes që të mos mërzitni a shqetësoni të 
tjerët duke “ marrë teritor” qoftë edhe sikur ata për momentin të mos jenë caktuar ende në 

dhomën tuaj.  Mos harroni: gjithnjë do jetë një i cili do të caktohet i fundit në një dhomë, veç në 

qofshi ju. 

 Nëse do u lindë nevoja të hapni ndonjë send për ta tharë, kujdes për hapsirën që zini 
mbasi do ketë edhe të tjerë pas jush që do të duan të nderin sende, si dhe i vini emrin asaj që 

nderni.  Kështu do të siguroheni se po ajo do të jetë tuaja pasi të thahet.  Nganjëherë fjetoret janë 

shumë të populluara. 
 

Kujdesje.  Para se të bini për të fjetur ja vlen që të bëni një farë organizimi të gjërave të cilat 

mund tu nevoiten gjatë natës ose herët në mëngjes si më poshtë: 
- mbani jashtë ndonjë veshje të cilën mund ta përdorni gjatë natës nëse do u duhet që të 

shkoni në ËC. 

- mbani një botile me ujë (mos harroni t’i jepni kujdestarëve të barakes termusin tuaj 

mbasi të darkoni, mbasi vetëm kështu do e keni atë në mëngjes të mbushur me çaj). 
- ndonjë gjë për të lexuar (nëse keni marrë me vehte). 

- taposës të veshëve për t’i përdorur gjatë natës (në dhomën tuaj mundet të bien zile të 

ndryshme zgjimi sipas programit që ka çdo person). 
- euro apo frnga (të thyera). 

- brushë e pastë dhëmbësh. 

- letër tualeti. 

- elektrik dore ose koke. 
- çfardo gjë tjetër që e shikoni të arsyeshme. 

 

Në dhomën e gjumit mundohuni të lëvizni gjithnjë sa më ngadalë e me kujdes që të 
siguroni qetësinë e nevojshme për këdo që ka ushtruar ose do të ushtrojë aktivitet në mal.  

Nëse detyroheni të flisni, flisni me zë sa më të ulët.  Mundohuni të mos e përdorni dritën 

e dhomës por në vend të saj elektrikun tuaj.  Kujdes!  Mos e drejtoni ndriçimin e tij në 
sytë e të tjerëve.  Shmangni rregullimin e rancit në dhomë; e bëni këtë rregullim në 

sallon. 

 

Kini kujdes: paguani menjëherë atë që merni si ushqim apo pije dhe mos e lini pagesën 
për më vonë mbasi mundet tu sjellë ngatërresa të cilat do të rëndojnë xhepin tuaj.  Kini 

parasysh faktin se aty çmimet nuk janë të lira: çdo gjë sillet me helikopter dhe ju e dini se 

kjo koston. 
 

Mbasi mbaroni ushqimin u duhet që të kujdeseni të lini çdo gjë tek banaku si dhe të 

hidhni mbetjet e ushqimit në vendin e caktuar.  Madje mos harroni të pastroni tavolinën! 

Tek do të lini barrakën në mëngjes keni parasush që të dilni jashtë saj sa më parë.  Për 

këtë ja vlen që të shkoni saktësisht sipas porosive ose udhëzimeve të udhëheqësit tuaj.  
Mos harroni se dalja në kohë jashtë dhe nisja në kohë e sipas programit do të ndikojë 

pozitivisht për ju në marrjen e tërkuzorit në kohë dhe shmangjes së rradhës së gjatë të 

pritjes për të.  Para se të flini e përfytyroni nisjen tuaj në mëngjes dhe organizoni çdo gjë.  

Para se të lini sallonin sigurohuni se keni qënë në banjë.  Mos u lidhni me litar, mos vini 
pajisjet alpine pa vajtur më parë në banjë për nevojat personale! 

 

 
 

 

Përtej Atlantikut: Ngjitja në Kerro Ficroj 
 

               Më 1952 Guido Manjon së bashku me pjestarin e ekspeditës në Annapurna Leonel 

Terraj kreu ngjitjen në Kerro Ficroj që konsiderohej deri atëhere si e paarritëshme.   Kjo majë 

ndodhet në anën tjetër të rruzullit tokësor, në Andet e Amerikës Jugore.  Ngjitja në të ka mjaft 
ngjashmëri me murin perëndimor Pti Drju, e kështu mund të shërbejë si model i ngjitjes murale 

më të vështirë.  Por njëkohësisht kjo ngjitje ndryshon nga ato të Alpve të Evropës me një sërë 

veçorishë për të cilat ja vlen të ndalemi pak. 
            Maja Kerro Ficroj shtrihet në kreshën Juelmul në Patagoni pak më në jug të paralelit 50.  

Linja e borës (kufiri më i poshtëm i borës që nuk arrin të shkrijë as në stinën e verës)  këtu nuk i 

kalon 600-700 metra mbi nivelin e detit dhe akullnaja gjigande ulen gati deri në nivelin e detit.  
Andet në Patagoni zgjaten nga veriu në jug me dy vargje malorë që ndrydhin midis krahëve të 

tyre një akullnajë kolosale prej 400 km të gjatë.  Lartë në qiell duken sikur depërtojnë nëpër një 

përmasë të akulltë majat e kullave të mprefta, gjilpërave, kunjave; pra formave nga më të 

ndryshmet, por padyshim me shpate tepër të thepisur dhe të ngjashme me majat në Dolomitet. 
 
 

 

Në këtë pjesë të kontinentit ka zona malore fantastike, ku edhe tani ende qindra maja 
presin ngjitësit e tyre të parë, të cilat prej kohe kanë tërhequr vemendjen e alpinistëve.  

Njëkohësisht, pa marë parasysh lartësitë e tyre jo të mëdha të majave, ngjitjet në këto rajone janë 

mjaft të ralla.  Kjo spjegohet së pari me konditat e rënda, madje të pabesueshme atmosfetike.  
Pothuajse është i pandërprë uragani, shtërngatat e shpeshta, tufanet me borë, shirat që krijojnë 

vështirësi të rënda për studimin e këtij rajoni e aq më tepër për të realizuar ngjitjen.  Mjafton të 

themi se në rajonin ku ndodhet Kerro Ficroj mbi 300 ditë në vit është mot i keq, i pasur me reshje 

e me temperaturë të ulët.  Puna e ekspeditës vështirësohet gjithashtu me kalimet e gjata nëpër 
krahina të egra e pak të populluara, me ngrica e akuj.  Për këtë arsye pjesa më e madhe e 

itenerarëve dallohen nga vështirësi të mëdha teknike që në asgjë nuk u mbeten prapa mureve të 

Alpeve të Evropës. 
Lartësia e majës Kerro Ficroj është 3.441 metra dhe muret e saj mijëmetroshe që ngrihen 

përpendikularisht mbi akullnajën Torre, kanë bërë që ta konsiderojnë këtë ngjitje më të vështirën 

e të gjithave kohrave për deri në mesin e shekullit të kaluar. 
            Më vitin 1916 një grup i alpinistëve zvicerianë që studjoi kreshtën Hyelmyj, solli lajmin e 

majës përrallore të pakapshme.  Disa ekspedita të mëvonëshme e përforcuan këtë të dhënë.  Më 

1937 ekspedita italiane në përbërjen të së cilës hynin kacavjerës të dëgjuar si Ettinore Kostiliane 

dhe Leo Dubos përcaktoi pas një sërë vrojtimesh se ‘me nivelin e sotëm teknik ngjitja në Kerro 
Ficroj fizikisht është e pamundur’. 

        Kjo bindje u desh që të përmbyset vetëm ne 1952, kur alpinistët francezë pas një lufte të 

gjatë e të vështirë u ngjitën më së fundi në majën e "pamundur".   Është interesante të shënohet 
se, sikundër edhe do e shohë më tej lexuesi, ngjitja në këtë majë shkëmbore u organizua, sikundër 

edhe ngjitja në Everest, me krijimin gradual të një sërë kampesh, me lënie ushqimesh, etj., dhe u 

desht jo më pak kohë se fitorja mbi "polin botëror të lartësisë". 
 

Me 25 Dhjetor 1951, ekspedita arriti tek liqeni Vidma në rrëzë të masivit  të Ficrojt dhe 

filloi grumbullimi i ushqimeve dhe pajimeve në kampin bazë në lartësin 800 metra në gjuhën e 

akullnajës Grand.  Kampi 1 u ngrit në lartësinë 860 metra në rrëzë të murit të Ficroj.  Në kushtet e 
uraganit alpinistëve ju desht që të hiqnin dorë nga kampet me tenda meqënë se ato nuk arrinin të 

përballnin furinë e erës dhe shëmbeshin.  U desh që pa tjetër të hapeshin shpella në borë në të 

cilat ishte e mundur pritja e gjatë e kalimit të kohës së keqe.  Shpellat u ndërtuan të mëdha e 
komforte.  Në to u vendosën tendat dhe mund të ruheshin ushqimet dhe pajisiet.  Kampi 2 u ngrit 

në pjesët e sipërme të akullnajës Ficroj, nën murin Jug-Lindor të kreshtës.  Pikërisht këtu filluan 

vështirësitë teknike. 
            Herët në mëngjes Terraj me shokët doli që të ngjitej në kreshtë e të vendosë atje kampin 3.  

Porse që në hapat e para ata u ndeshën me vështirësi të mëdha.  Atyre ju deshtën 3 orë punë të 

tensionuar për kalimin e murit të akullt e monolit prej 45 metrash.  Më tej vazhdonte një ulluk i 

pjerrët e i lëmuar.  Duke ngulur plengë, me një sigurim të kujdesëshëm, alpinistët dolën në orën 2 
të ditës në kreshtë.  Pas kësaj atyre ju dha mundësia që të shihnin karakterin e vërtetë të itenerarit: 

pjesë të varura, streha, pllaka të lëmuara.  E tillë ishte pamja që dilte para syve të alpinistëve.  

Dukeshin vetëm 150-200 metrat e para të itenrarit.  Maja ishte e mbuluar me mjegull të dendur.  
E çfarë vështirësishë do u dilnin atyre në udhën e mëtejshme?…  Me kujdes, duke menduar 

planin e sulmit, Terraj vendosi të bëj çdo gjë të mundëshme që të siguronin kthimin në rastin e 

kohës së keqe.  Për këtë të gjitha pjesët e vështira duhet të shënoheshin.  Ishte e domosdoshme të 
liheshin plengë me litarë të fiksuar, si dhe të përgatiteshin vënde për ndrimet me litarë gjatë 

uljeve të lira. 

Filloi tufan bore dhe të dy alpinistët u kthyen me sukses në kampin 2.  Era arriti forcë  të 

atillë sa që gjatë uljeve të lira, u desht që të lidhen gurë në fundin e litarit meqenëse ai ngrihej nga 
era përpjetë deri tek plenga.  Në erësirë të plotë alpinistët arritën deri tek kampi 2 dhe vunë re se 

shpella ishte mbushur me borë.  Vetëm pas disa orësh pune të vendosur për pastrimin e borës, të 

lodhur dhe të qullur, ata më në fund mundën që pranë agimit të pushojnë 2-3 orë.  Në mëngjes u 
ulën në kampin bazë me qenë se koha vazhimisht keqësohej.  Ra mbi një metër borë. 

Vetëm në 16 Janar moti u qetësua.  Në datën 17 dyshja e alpinistëve arriti në kampin 2 

dhe përpunoi daljen në kreshtë.  Në ulluk fiksuan shkallë prej litari dhe një parmak litarësh 90 

metrosh.  Në 18 Janar u bë një tentativë për të gërmuar shpellën për ngritjen e kampit të rradhës, 
atë numur 3, por rishtas u ngrit tufani i borës i cili i detyroi që të ulen poshtë.  Më 21 Janar u bë e 

mundur, më në fund, që të përfundohet kampi 3. 

Të nesërmen, më 22 Janar, Terraj dhe Manjon filluan përpunimin e 100 metrave te para 
nëpër mur, porse në orën një mbasdite rishtaz filloi tufan me borë dhe ata u ulën në kamp.  Pesë 

ditë pa ndërprerje vërshëlleu tufani me borë dhe alpinistët as që mundën që të dilnin nga shpella e 

kampit 3. 
Më 27 Janar filloi përmirësimi i shkurtër i kohës dhe kjo u shfrytëzua për zbritje.  Në sajë 

të parmakëve të lënë më parë dhe vendeve të piketuara (shënuara), alpinistët arritën në darkë, 

krejtësisht të raskapitur, në kampin bazë.  Përsëri u desht të presin disa ditë deri sa dyshja 

Manjon-Terraj mundi, më në fund, të rifilloj përpunimin e rrugës nëpër mur deri tek shtrethi i 
mirënjohur nën tymtajat.  Duke kaluar shpejt e me kthetra kreshtën e akullt 120 metroshe që 

pasonte nëpër mur, ata filluan ngjitjen sipas një vertikale absolute.  Rruga kalonte nëpër një plasë 

të hollë.  Filluan të përdoren plengët e shkallët dhe vënde vënde, aty ku plasa hapej, pykat. 
Terraj shihte se me çfarë vështirësije kolosale jepej ngjitja që udhëhiqej në këtë pjesë nga 

Manjon.  Metër pas metri ai fitonte lartësi duke u ngjitur nëpër shkëmbejtë e lëmuar dhe të varfër 

në pika kapje.  Ja dhe një strehë: pasi nguli plengët për sigurim Manjon filloi të ngjitej.  Këmbët 
nuk gjenin pika mbështetëse. Terraj që ndodhej 45 metra më poshtë dëgjonte se si gulçonte 

Manjon tek merrte frymë.  Akoma sforcime dhe më në fund sreha kalohet: 45 metrat e para të 

murit kaluan!  Kur Terraj me sigurim nga lart e kaloi strehën, atij ju desht të pohojë se ky kalim 

ishte kufiri i mundësive njërzore.  Dy litarët pasardhës u kaluan më shpejt (me 6-7 plengë për 
sigurim).  Rishtaz në udhë një strehë e madhe.  Pas përpjekjeve të kujdesëshme Manjon u kthye 

duke e ndjerë veten jo fitues.  I pari doli Terraj.  Ai nguli plengën pastaj pykën; ngadalë u zgjat 

lart, u mbërthye, ngili më lart një plengë të dytë e rishtaz u zgjat për gjysëm metri dhe doli në një 

shtreth të përshtatshëm.  Duke kaluar djathtas shtrethit për dy litarë alpinistët arritën nën një 
tymtar që varej.  Tek panë orën e vonë u desht që të kthehen duke lënë këtu veshjet e tepërta dhe 

të ngrohta si dhe pajimet.  U ulën për 120 metra me lëshime të lira në litar dhe më 10 të natës 

arrritën tek kampi. 
             Të nesërmen në mëngjes alpinistët dolën në orën pesë.  Në rancat ishte ngarkuar vetëm 

më e domosdoshmja: tenda e shkëmbit, thasët e fjetjes, sasi e madhe plengësh, pyka e litarë.  Nga 

produktet ushqimore morën vetëm 250 gram qumësht të kondensuar dhe 1 litër ujë. 
                Në sajë të litarëve të lënë si parmakë një ditë më parë, 100 metrat e para u kaluan 

relativisht shpejt dhe më nëntë të mëngjesit Manjon fillon ngjitjen në tymtajën që varej.  Pasi 

kaloi me vështirësi të mëdha tetë metra u kthye; detyra dukej tepër e vështirë.  Terraj që e ndëroi 

u ngjit dhe u fsheh pas tymtajës.  Koha kalonte pa fund dhe vetëm sipas goditjes së majthit dhe 
lëvizjes së litarit sigurues, centimetër për centimetër duke kaluar lart, mund të gjykohej se Terraj 

përparonte. 

Vetëm pas pesë orësh alpinistët u rigrupuan rishtaz në një shesh jo të madh.  Pesë orë 
punë e vështirë dhe vetem 25 metra përparim!  Çdo të ketë më tej?…  Për të realizuar ngjitjen me 

këtë temp do të duheshin pesë deri më shtatë ditë. 

              Megjithatë alpinistët vazhduan ngjitjen.  Dy strehat e mësipërm Manjon i kaloi me 
lavjerës nga e majta dhe doli në një mur më pak të pjerrët por të ngrirë.  Rishtaz doli përpara 

Terraj.  U kaluan edhe 40 metra e rishtaz strehë.  Fillon të erret e duhej urgjentisht vënd për të 

kaluar natën.  Duke u ngjitur ende edhe një litar alpinistët nuk gjetën asnjë shesh.  Duke qëndruar 

pesë metra larg njeri tjetrit, të lidhur në plengat e ngulura, ata kaluan një natë të rëndë.  Për fat 
ishte relativisht ngrohtë.  Poshtë, në kampin 3, ndriçonte një zjarr i vogël e që prej aty arrinin 

thirrjet kurajoze të shokëve. 

 
           Me rrezet e para të diellit që lindi dyshja rifilloi ngjitjen.  Mbi ta rishtas strehë.  Ajo dukej 

apsolutisht e pakalushme dhe për të parën herë lindi pyetja nëse a mundet që ngjitja në Kerro 

Ficroj të jetë vërtet e pamundur? 

               Terraj e Manjon ishin alpinistë me përvojë dhe të klasit të veçantë.  Prej tyre ishin kaluar 
në alpe shumë itenerarë nga më të vështirët, ishin fituar ne temp të mirë muret veriore të Ejgerit 

dhe Grand Zhoras, por një koncentrim të këtillë të vështirësive tenike si këtu, në një mur me 

lartësi 720 metra, ata nuk kishin pas ndeshur.  
Grupit i kishin mbetur në këtë kohë vetëm disa plengë të veçanta si dhe katër pyka druri.  

Nga perëndimi vraponin me shpejtësi re plumbi dhe filloi era: koha u prish keq.  Terraj propozon 

të kthehen sa nuk është vonë por Manjon nuk donte të dëgjonte për asgjë.  Të kthehesh kur majën 
e ke diku aty pranë dhe ke harxhuar kaq punë e kaluar plot reziqe si dhe bërë kaq sakrifica?!  Jo, 

kjo është e pamundur!  Ranë në ujdi që të shtyjnë kthimin akoma për dy orë dhe Manjon vazhdoi 

ngjitjen me një temp të tërbuar, aq sa Terraj me zorr mundej të hiqte plengët, të piketonte vendin 

për zbritjet dhe të vendoste laqet prej litari.  
              Pasi kaluan strehën e rradhës alpinistët vunë re se pjerrësia e murit filloi të zvogëlohet. 

Përmes një dritareje në mjegull u duk se 150 metrat e fundit para majës formonin një kreshtë jo 

pa pengesa.  Vetëm të dalim në kreshtë!  Me energji të ripërtërira ata vazhduan ngjitjen duke 
haruar për motin, duke haruar për faktin se që prej 40 orësh asgjë nuk kishin ngrënë e nuk kishin 

pirë.  Forcat e fundit dhe ushton klithma e gëzuar e Manjonit: “Fitore! Unë jam në Kreshtë”!  Pas 

40 minutash Manjon dhe Terraj u përqafuan fort në majë ! 

Koha u prish keqas.  Filloi tufani.  Porse tashmë atyre nuk u hynte në sy asgjë.  

Pesëmbëdhjetë ulje të lira me litar 40 metrosh i çuan ata tek parmaku i gatshëm me 120 metra 
litar të fiksuar.   Duke u ulur nëpër të në kreshtë, alpinistët më dy të natës arritën tek kampi 3 ku 

me përzemërsi u takuan me shokët që i prisnin. 

 

 
 

 

 
 

PJESA e DYTE 
 
 

Përsëri një vështrim për malet 

 
Në Alpe janë mbi 80 maja me lartësi mbi 4.000 metra mbi nivelin e detit dhe kjo shifër 

është një minoitet përpara "pyllit" të pafundëm të maleve të larta të kontinentit aziatik.  Këtu 

ndodhen masivet malore më të mëdha të rruzullit tonë, ku alpinistët vlerësojnë më shumë malet 
me lartësi mbi 6.000 metra.  

 Kreshtat e Kaukazit shërbejnë si ura lidhjesh midis sistemit malor Evropian e atij Aziatik.  

Më në jug-lindje Kaukazi përshkrohet nga kreshta Elbrus (Demavend 5.670 m.) që shtrihet 

përgjatë Kaspikut.  Më në jug lindje të Elbrusit në masivin Binalloud (3.530 m.) ngrihet në lindje 
Hindolushi me majën Tiric Mirin (7.706 m.), e në jug ulen malet e Khorassanit (Kok i Taftan me 

4.043 m.).  Mbi Hindokush ngrihet Pamiri (Kongur 7.719 m), qëndër e sistemit të rajoneve të 

larta malore të botës, kurse më në jug-lindje të tij ndodhet Karakorumi i ashpër (Çogori 8.611 m) 
ku lartësohen katër tetë-mijmetëroshë të rruzullit tonë.  Karakurum, nga turqishtja, d.m.th. 

hedhurina e zezë, ndërsa banorët vendas e quajnë Mustagh që do të thotë malet e akullta.  Në 

lindje të tij lartësohet masivi më i fuqishëm malor i planetit, Himalajat (që do të thotë atdheu i 
borës) për 3.000 km gjatësi, me lartësi mesatare 6.000 metra mbi nivelin e detit.  Këtu ngrihen 

dhjetë maja me lartësi mbi 8.000 metra si dhe maja më e lartë e planetiti, Xhomolungma (xho mo 

lung do të thotë Nëna Perëndeshë e Botës).  Mendohet se ky emërtim është për zonën malore 

përreth dhe jo për majën.  Më në veri të Himalajeve, e ndarë nga liginat e lumejve Ind dhe 
Bramaputra, ngrihet kreshta e trans-himalajeve (Sha Kangham 7.586 m) që lidhet më Himalajat 

në rajonin e majës Namça Brava.  

 Më në veri të Karakorumit largohet për në lindje vargu i fuqishëm malor Kunlun 
(Ullugmuztag 7.723 m.) me lartësi mesatare mbi 7.000 metra mbi nivelin e detit.  Duke kufizuar 

malësinë Tibetiane nga veriu Kunlun shtrihet edhe më në veri të masivit Amne Mashin (7.160 m.) 

e bashkohet më Hanjashanin. 

 Më në verilindje të Pamirit ndodhet Tjan Shani mbi të cilin ngrihet 7.000 metroshi më 
verior i botës, maja e ashpër Pobjeda (7.439 m).  

Malet që futen më në lindje të Himalajeve, në jug quhen Danglla (Gungashen 7.587m.) 

dhe janë karakteristikë për kreshta të ulta dhe gryka të thella nëpër të cilat kalojnë lumej të 
mëdhej që i derdhin ujrat e tyre në Gjirin e Bengalit. 

 Një sistem tjetër malor i madh është ai Mongolo-Ohotsk, malet e të cilit kalojnë në 

Kamçatkë, ishujt Kurile, Japoni etj.  Ky sistem malor nga ana alpinistike nuk ka ndonjë inters të 
veçantë. 

 Kontinenti i Azisë që në fillimet e shekullit të kaluar ngjalli interesimin e alpinizmit 

europian për malet e larta dhe sigurisht që vargu i fuqishëm malor Himalaja-Karakorum u lakmua 

i pari.  Kronikat e Himalajeve rregjistrojnë ekspeditën e parë më vitin 1818 të drejtuar nga Xherar 
në rajonin Garvall.   Përpjekje nga kjo ekspeditë u kryen për ngjitjen e majës Leo Pargiall (6.770 

m) porse ata arritën të ngjiten deri në 5.800 metra lartësi.  Përpjekjet nuk rreshtën për vite e vite të 

tëra sidomos për ngitjen e 8.000 metroshëve, i pari i të cilëve u ngjit më 1950. 
 

 

 

 
 

 

 
 

Lartësia, relievi dhe elementët e natyrës 

 
 Tek i ngjitemi malit në lartësinë 3. 000 metra a më shumë, vështirësitë e alpinistit në mal 

shtohen.  Besoj se kushdo e di që sa më lart nga niveli i detit që të ngjitemi aq më i rrallë bëhet 

ajri.  Në gjuhën e alpinistëve si me humor, por njëherësh duke mbartur një të vërtetë shencore, 

ajri në lartësitë e mëdha quhet “ajër i holluar”.  Për pasojë edhe sasia e oksigjenit i cili është jetik 
për organizmin tonë, është e ulët dhe bëhet pengesë për arritjen e synimit: ngjitjes së majës.  Më 

të frikëshme, ndoshta, janë sëmundjet e lartësisë të mushkërive dhe trurit, të cilat mund ta bëjnë 

frymëmarrjen të vështirë dhe të çojnë në marje mendsh, haluçilacione, çorroditje, rënie në koma 
dhe vdekje.  Nëse të kapurit nga këto sëmundje nuk ulen shpejt poshtë, për ta nuk ka shpresa.  Jo 

një herë barinjtë më kanë folur për njerëz të cilët “i zë mali”.  Dhe kjo ndodh me njerëzit në 

lartësitë e maleve tona!  Personalisht kam jetuar më vitin 1963 shqetësimet e njërit nga pjestarët e 
grupit tonë prej gjashtë vetësh pak para arritjes në majë të malit të Korabit.  Shqetësimet që u 

shfaqën tek ai ishin dalja e gjakut nga hundët dhe ushtimi i veshëve.  Ai u qetësua plotësisht kur 

ne u kthyem në bazë, në fshat, pas uljes nga maja. 

 
 Sot mjeksia ka arritur që plotësisht të njohë sëmundjen e lartësisë.  Le të shtojmë dijet 

tona në këtë fushë nëpërmjet informasionit që vijon. 

Çafrë konsiderohet lartësi, në kuptimin e shqetësimeve që mundet të na lindin?  Si rregull 
lartësia ndahet në: E Lartë nëse jemi ndërmjet 2.400 deri 3.600 metra mbi nivelin e detit; Shumë e 

Lartë nëse jemi në lartësitë ndërmjet 3.600 deri 5.500 metra dhe Tepër e Lartë nëse jemi në mbi 

5.500 metra lartësi mbi nivelin e detit.  Nuk ka veçori të lidhura me moshën, gjininë apo gjendjes 

fizike e cila lidhet me prekëshmërinë ndaj sëmundjeve të lartësisë.  Ka njerëz të cilët preken dhe 
ka të tjerë të cilët nuk i prek sëmundja e lartësisë, sikundër ka edhe njerës që janë më të 

prekëshëm e të tjerë më pak të prekëshëm prej saj.  Ka njerëz të cilët ngjiten deri në 2.500 metra 

lartësi mbi nivelin e detit pa patur ndonjë ndikim të ndjeshëm në organizëm, ndërsa për të tjerë 
nuk ndodh kështu. 

Cilët janë faktorët ët cilët shkaktojnë sëmundejjet e lartësisë? 

 Normalisht koncentrimi i oksigjenit në nivelin e detit është 21 përqint dhe shtypja 
atmosferike atu është 760 mmHg.  Me rritjen e lartësisë, koncentrimi i oksigjenit në ajër mbetet i 

njejtë porse numuri i molekulave të oksigjenit për çdo frymëmarrje është/bëhet më i vogël.  

Kështu në lartësinë rreth 3.600 metrapresioni atmosferik është rreth 485 mmHg, kështu që aty 

tani kemi rreth 40 përqint më pak molekula oksigjen për çdo frymëmarrje.  Në mënyrë që 
organizmi të furmizohet normalisht me oksigjen, dendësia e frymëmarrjes (madje edhe në gjendje 

qetësie) duhet të rritet (dhe në fakt rritet).  Kjo rritje në frekuencën e frymëmarrjes e rrit 

përmbajtjen e oksigjenit në gjak, por nuk mundet të rrisë koncentrimin e oksigjenit në kushtet e 
nivelit të detit.  Meqë sasia e oksigjenit të nevojshëm e kërkuar për aktivitetin e organzizmit është 

e njejtë, trupi duhet të përshtatet me këtë mungesë oksigjeni.  Për më tepër, për arësye të cilat 

ende nuk kuptohen plotësisht, lartësia dhe shtypja atmosferike më e ulët shkaktojnë lëngje që 
rrjedhinn nga kapilarët të cilat mundet të krijojnë tepri lëngjesh në mushkëri dhe në tru.  Të 

qëndruarit në lartësi pa aklimatizimin e duhur mundet të çojnë në sëmundje serioze e madje në 

rrezikimin e jetës. 
 

Aklimatizimi. 

 Arësya kryesore e sëmundjeve të lartësisë është të fituarit e shpejtë të lartësisë, më shpejt 

nga sa e kërkon organizmi i ngjitësit.  Nëse ky aklimatizim kryhet ngadalë, me shpejtësinë të 
cilën e kërkon organizmi i personit, trupi mundet që të përshtatet ndaj rënies së sasisë së 

molekulave të oksigjenit që merr aorganizmi në një lartësi të caktuar.  Ky proces njihet si 

aklimatizim dhe si rregull kërkon 1 deri 3 ditë për një lartësi ku ndothet.  Kështu nëse ju ngjiteni 
në lartësinë 3.000 metra dhe qëndroni 1 deri 3 ditë në atë lartësi, atëherë pritet që organizmi tuaj 

të aklimatizohet për atë lartësi.  E tani nëse ngjteni në lartësine 3.500 metra ju duhet që përsëri të 

harxhoni kohën që u kërkon orgaznizmi për t’u aklimatizuar përsëri në këtë lartësi. 
 Kur ju ngjiteni në një lartësi të re, në organizmin tuaj ndodhin një sërë ndryshimesh të 

cilat e lejojnë/mundësojnë atë të veprojë me mangësinë në oksigjen.  Kështu thellësia e 

frymëmarrjes rritet; presioni në arteriet e pulmoneve rritet; “detyrimi” i gjakut në pjesë të 

mushkërive të cilat janë normalisht të pa përdorura në procesin e frymëmarrjes në nivelin e detit; 
trupi prodhon më shumë ruaza të kuqe gjaku për të mbartur oksigjen; trupi prodhon më shumë 

enzina të veçanta të cilat ndihmojnë nxjerrjen e oksigjenit nga hemoglobina në qelizat trupore. 

 
Ndalimi i sëmundjeve të lartësive 

 Kujdesi për ndalimin e sëmundjeve të lartësisë ndahet në dy kategori, aklimatizim i duhur 

dhe medikamentet parandaluese. 
Aklimatizimi I duhur: mos shkoni në lartësi me avjon ose automjet.  Filloni që në lartësinë 2.500 

metra që të ngjiteni duke ecur.  Tek ecni fitoni 300 metra lartësi ëpr çdo ditë nëse në mbrëmje 

ktheheni dhe flini nga lartësia ku filluat ngjitjen në mëngjes.  Nëse vëreni shënja të sëmundjeve të 

lartësive, mos u ngjisni më lart për aq ditë sa këto shënja të largohen plotësisht.  Nëse shënjat 
mbeten ose vinë në rritje, mos e zgjasni: shkoni poshtë, mënjëherë sa më poshtë! 

 Mbani mend faktin që njerëz të ndryshëm aklimatizohen me shpejtësi të ndryshme. 

 Merrni sa më shumë lëngje.  Aklimatizimi shpesh shoqërohet me humbje të lëngjeve të 
trupit, kështu që ju duhet të ruani lëgjet duke marrë mbi tre litra në ditë.  Ndërkohë kini parasush 

se urinimin duhet ta keni të bollshëm dhe të pastër (bardhë). 

 Merreni shtruar dhe mos e lodhni vehten kur sapo keni fituar lartësi.  Ndërkohë një 

aktivitet i lehtë gjatë ditës është më i mirë se satë fjeturit sepse gjatë gjumit frymëmarrja e 
frymënxjerrja ulen dhe kjo i nxit shënjat e sëmundjes së malit. 

 Shmanguni nga pirja e duhanit dhe alkolit.  Po ashtu edhe medikamenteve të tjera 

depresuese, përfshirë ato që merren për gjumë 
 Merrni, hani, ushqime të pasura me karbohidrate tek jeni në lartësi (ja vlen që 70 përqint 

e ushqimit ë siguhohet nga karbohidratet). 

Procesi i aklimatizimit pengohet nga humbja e lëngjeve të trupit, nga lodhja e tepërt, nga alkoholi, 
duhani si dhe medikamentet depresuese. 

 

Medikamentet parandaluese 

 Diamox, të mundëson frymëmarrje më të shpeshta.  Vlen të merret për natën. 
 Dexamethasone (një steroid) është një medicament i cili ndikom në mos ënjtjen e trurit. 

 

Sëmundjet e forta të malit, apo AMS (Acute Mountain Sicness) 
 AMS është një sëmundje e zakonëshme e lartësive.  Në lartësinë 3.000 metra 75 përqindt 

e njerëzve kanë të paktën simptoma të lehta.  Të kapurit nga ams varet nga lartësia, shpejtësia e 

ngjitjes, dhe prirja vetanake.  Ka njerëz të cilët përjetojnë ams të moderuar edhe gjatë procesit të 
aklimatizimit.  Shënjat e saj fillojnë si rregull 12-24 orë pas arritjes në një lartësi dhe mundet të 

largohen në rreth tre ditë.  Ams e moderuar ka këto shënja: dhimbje koke, marje mendësh, lodhje, 

mosngopje me frymë, humbje oreksi, të përzjerë, gjumë i shqetësuar dhe gjendje e përgjithëshme 

jo e mirë.  Këto shënja janë më të theksuara gjatë natës për arësye të uljes së ritmit të 
frymëmarrjes.  Gjendja e moderuar e ams nuk e shqetëson edhe aq aktivitetin ditor dhe si rregull 

këto shenja zhduken brënda 2-4 ditëve si rezultat i aklimatizimit të trupit.  Për sa kohë që shënjat 

janë të moderuara, dhe janë veçse një bezdi, fitimi i lartësisë mundet të bëhet në mënyrë të 

moderuar.  Ndërkohë që ngjitemi, është thelbësore t’i transmetoni këto shënja menjëherë tek të 
tjerët që udhëtojnë me ju.  Ams konsiderohet që të jetë një problem neurologjik i shkaktuar nga 

ndryshimet në sistemin qëndror nervor.  Është kryesisht një formë e moderuar, e zbutur, e asaj 

sëmundje që njihet me emrin HACE (High Altitude Celebral Edema). 
 

Trajtimi bazik i AMS: e vetmja kurë është ose aklimatizimi ose ulja poshtë. 

 
Shkalla e moderuar e AMS: Shkalla e moderuar e ams përfshin dhimbje të forta koke e cila nuk të 

liron pas marrjes së medikamenteve, ndjenja e neverisë dhe e të vjellit, dobësi dhe lodhje në rritje, 

mosngopje me frymë, dobësi në koordinim (ataxia).  Aktiviteti normal bëhet i vështirë, ndonëse 

personi mundet të ecë vetë.  Në mungesë të mjekut vetëm ulja poshtë është zgjidhja e situatës.  
Personi duhet të qëndrojë në lartësi më të ulta deri sa shënjat ë largohen (si rregull deri më tre 

ditë).  Kur personi qetësohet në lartësinë ku është ulur, kjo d.m.th. se ai/ ajo është riaklimatizuar 

aty dhe mundet të vazhdojë për më sipër.  Nëse dyshohet për fazën e zhvillimit të sëmundjes, i 
dyshuari vihet të ekzekutojë ecjen në vijë të drejtë këmbë pas këmbe, ashtu sikundër bëhet me një 

të dehur kur duam t’i provojmë reagimin.  Nëse alpinisti nuk është në gjendje të bëj një gjë të 

këtillë, ai/ajo duhet të ulet urgjentisht poshtë. 
 

Shkalla e avancuar e AMS 

 Nëse shikoni prani të shtuar të simptomave të mësipërme si dhe mosngopje me frymë 

gjatë gjumit, paaftësi për të ecur, gjendje mendore të rënë dhe shtim të lëngjeve në mushkëri, 
alpinisti duhet ulur urgjentisht poshtë. 

 

Dy forma të tjera të sëmundjes së lartësisë janë HACE (High Altitude Celebral Edema) 
dhe HAPE (High Altitude Pulmonary Edema).  Kur ndodhin këto sëmundje kjo d.m.th se alpiniti 

po e fiton shpejt lartësinë, ose pasi e ka fituar lartësinë po qëndron për një kohë të gjatë atje. 

 HAPE është pasojë e grumbullimit të lëngjeve në mushkëri.  Shënjat janë: mos ngopje 

me frymë, madje edhe në gjumë; shtrëngime në gjoks; lodhje e madhe; të ndjerët se po mbytesh 
gjatë gjumit të natës, dobësi; kollë e pandërprerë me sekrecione të bardha; çoroditje dhe sjellje jo 

llogjike. 

 HACE është rezultati i ënjtjes së qelizave trunore që shkaktohet nga rrjedhja e lëngjeve 
nga kapilarët.  Shënjat janë: dhimbje koke, humbje e koordinimit, dobësi, dulje e nivelit të 

vetëdijes përfshirë çorjentimin, humbjen e kujtesës, sjellje jo normale, haliçulacione dhe rënie në 

gjendje koma.  Si rregull ndodh kur alpinisti është për rreth një javë në lartësi të mëdha. 
 Të dy sëmundjet e fundit kërkojnë ulje sa më të shpejtë sa më poshtë dhe trajtim të 

specializuar mjeksor.  Helikopterët nuk munden të ndihmojnë rastet urgjente në këto lartësi.  

 Sëmundjet e lartësisë bëjnë që ndodhitë në ato lartësi shpesh të debatohen dhe 

interpretohen në mënyra të ndryshme nga ngjitësit apo nga ata që mbijetojnë situata të vështira.  
Shpesh ata nuk janë të sigurtë rreth të gjitha fakteve.  Kjo ngaqë në lartësi të mëdha të menduarit 

bëhet i vështirë dhe të kujtuarit më vonë se çfarë ndodhi është edhe më i vështirë. 

 
Nuk janë vetëm sëmundjet e lartësisë me të cilat ballafaqohen alpinistët sidomos kur 

bëhet fjalë për lartësitë e Himalajave.  Atje erërat fryjnë me shpejtësi mbi 300 km/h dhe jo rrallë 

në mënyrë krejt të papritur; temperaturat ulen deri në minus 35 gradë celcius.  Ortekët që shpesh 
janë fare të paparashikuar u marin jetën jo vetëm personave por edhe grupeve apo ekspeditave të 

tëra. 

Kudo ku ka akullnaja ka edhe çarje të madhësive të ndryshme të tyre, të quajtura krevasa 

si dhe blloqe të madhësive të ndryshme deri gjigande prej akulli të quajtura seraka të cilat bëhen 
e çbëhen nën ndikimin e rezatimit djellor.  Krevasat shpesh janë të mbuluara nga bora.  Kur bora 

është e ngrirë mirë ajo shërben si urë (urë bore) për t’i kaluar ato.  Por shpesh bora i fsheh 

krevasat kurse urat e borës janë mashtruese dhe sejcili rast bëhet kurth për të rënë alpinisti në to.  

Serakat nën nxehtësinë e përcjellë nga rezatimi djellor shpesh shemben dhe janë rezik për jetën e 
alpinistit.  Kështu elementët e natyrës dhe forma të veçanta të relievit në mal janë shpesh jashtë 

kontrollit të alpinistëve duke e bërë bazën e sigurisë së jetës tejet të ngushtë mbasi mali mund tu 

kthehet ngjitësve me egërsi të papritura e të pa harrueshme. 
  

Annapurna (8.091 m.) 

 
 Ngjitja në majën Annapurna shërben si një batinë në historinë e ngjitjeve malore të 

Himalajave.  Mali i Annapurna-s është një masiv gjigant i Himalajave dhe për nga lartësia është 

maja e dhjetë e botës.  Ajo ngrihet në lindje të grykës gjigande që çahet në Himalajat nga lumi 

Kali Gandaki.  Mali gjithashtu është i njohur për akullnajat e mëdha në pjesët veri perëndimore e 
perëndimore të cilat rrjedhin drejt grykës në fjalë.  

 Në gjuhën sanskrite fjala Annapurna ka kuptimin Perëndesha e Prodhimeve.  Masivi i 

Annapurnas ka disa maja të larta, prej të cilave më kryesoret janë Annapurna I, 8.091m; 
Annapurna II, 7.937m; Annapurna III, 7.555m; Annapurna IV, 7.525m; Gangapurna, 7.455m. 

Në kohën e përpjekjeve të shumta për të realizuar ngjitje në majat më të larta të rruzullit 

tokësor dhe në rradhë të parë në Everest apo K-2, anëtarët e ekspeditave të ndryshme arrinin 
vazhdimisht lartësi të mëdha, të tilla që i kalonin të 8000 metrat.  Porse asnjë ekspeditë nuk ishte 

ngjitur në një majë mali me lartësi 8.000 metërshe.  Nderi i një fitoreje të tillë i ra për pjesë 

alpinistëve farncezë. 

 
 Më 1949 me inisiativën e presidentit të klubit alpinistik francez Ljusen Devi, filloi 

përgatija serioze e ekspeditës së Himlajeve.  Objekt i ngjitjes u caktua Xhaullagiri (8.222 m.) që 

shtrihet në Himalajet qëndrore, 300 km në perëndim të Everestit. 
 Rajoni i kësaj maje ishte shumë pak i studjuar: të panjohura ishin rrugët e afrimit për në 

majë dhe krejt të pa studjuara itenerarët e sulmit për në majë.  Pikërisht kjo mosnjohje e 

Xhaullagirit u bë shkak që ekspedita që në nisje të saj të përgatisë një plan rezervë për të sulmuar 

majën Annapurna, e cila ngrihet jo larg nga Xhaullagiri. Vetëm zbulimi i hollësishëm që do të 
kryej në vend do të vendoste përfundimisht objektin e ngjitjes. 

               Eksperienca e ngjitjeve në Himalaja, deri në fillim e Luftës së Dytë Botërore, tregonte 

se alpinistëve u duhej të ndesheshin me vështirësi të mëdha, andaj francezët i kushtuan kujdes të 
veçantë problemeve organizative dhe pajisjeve.  

 Kështu, ekspedita u pais me litarë nailoni të diametrave 5 dhe 8 milimetra, tenda nailoni 

me dy shtresa që peshonin vetën 2 kg., me dyshekë fjetje me pupla, dyshek shtroje me fryerje 
(ajri), me doreza e kostume me push, etj.  Për këpucët kjo ekspesitë nuk tregoi kujdesin e duhur 

dhe pikërisht këpucët  ishin ato që kthimin e kësaj ekspedite e futën në rrjedhën tragjike të fatit të 

alpinistëve.  

 Pjestarët e grupit të sulmit ishin të pajisur me aparate oksigjeni e radio, të cilat në fakt 
nuk  u përdorën.  Për kampet e poshtëme ishin marrë tenda të mëdha ku sigurohej edhe ndriçimi 

me elektromotorë të mëdhenj, kurse shtretërit portativë dhe mbulesat me push siguronin një 

pushim dhe rigjenerim të mirë për alpinistët në këto kampe. 
 Vëmëndje të veçantë ekspedita i kushtoi lehtësimit sa më të madh të pajimeve.  Në këtë 

drejtim francezët bënë mjaft po të kihet parasysh se e gjithë pesha e ekspeditës nuk i kalonte 

gjashtë ton, ndërkohë që ekspeditat e mëparshme të Himalajave kishin mbartur 13 deri 20 ton 
materiale e ushqime.  Lehtësimi i peshës solli me vehte pakësimin e transportuesve të 

domosdoshëm dhe si rrjedhojë u rrit ndjeshëm shpejtësia e manovrimeve. 

 Produktet ushqimore ishin ndarë në porcione e për qëllime të caktuara sipas lartësisë së 

ngjitjes si dhe të etiketuara në mënyrë qe të mos ngatërohej lartësia dhe koha e hapjes. 
 Duke patur parasysh vështirësinë e ngjitjes, u tregua kujdes i varanc për përbërjen e 

ekspeditës.  Meqënse Ljusen Devi nuk mund të merrte pjesë në ekspeditë, komandat i saj u 

emërua sekretari i Klubit Alpin Francez, Moris Ercog, i cili ishte një alpinist i fuqishëm dhe me 

përvojë.  Ercog duhej të drejtonte edhe grupin e e sulmit në të cilin bënin pjesë alpinistët më të 
mirë të Francës per kohën: Lui Leshenal dhe Lionel Terrai ishin instruktorë dhe udhërëfyesit më 

të mirë të shkollës së alpinizmit në Shamoni, njëherësh realizes të ngjitjes së faqes veriore të 

Ejgerit; Gaston Rebjuff, udhërëfyes në profesion dhe ndër të tjera realizues i ngjitjes në murin 
verior të Matterhornit.  Së fundi Zhan Kuzi e Marsel Shac të njohur si kacavjerës të klasit të lartë.  

Në përbërjen e ekspeditës hynin dhe kinooperatori Marsel Isha dhe mjeku Zhak Udo, që të dy 

alpinistë të mirë. Duke përjashtuar mjekun dhe kinooperatorin mosha e pjesmarësve varionte nga 
25 deri 31 vjeç. 

 Ekspedita u nis me avion më 30 Mars 1950 nga Parisi dhe më 7 Prill ndodhej në qytetin 

Nauntava në kufi të Indisë me Napalin.  Që këtu duke kaluar 200 km rrugë me pjestarët dhe 

ngarkesën e saj, ekspedita arriti më 21 Prill në qytezën Tukuha në lartësinë 2.500 metra ku u ngrit 
kampi kryesor bazë.  Këtu u kompletua dhe grupi i transportuesve të lartësive të mëdha duke 

marë (pajtuar) tetë sherpë me përvojë. 

 Më 22 Prill u organizuan grupet e zbulimit për rrugët e mundëshme për në Xhaullagiri, 
por vrojtimet nuk sollën asgjë të suksesëshme.  Pas kësaj u vrojtua kreshta veriore me një grup të 

formuar nga Lashenal, Rebjuff dhe një sherp.  Grupi, pasi u ngjit deri më 4.000 metra u detyrua të 

kthehet sepse rruga ishte tepër e vështirë. 
 Përpjekje të re me karakter zbulimi ndërmorën Ercog dhe Isha, duke ndjekur shpatin 

verior të Xhaullagirit, por kur arritën në lartësin 5.100 metra u bindën se ngjitja nga kjo anë ishte 

e pamundur. 

 Pas kësaj për zbulim u nisën Ercog, Lashenal, Rejbuff dhe tre sherpë.  Pasi arritën deri në 
gjuhën e akullnajës së pjerrët që zbriste nga Xhaullagiri ata u detyruan të kthehen në lartësinë 

5.500 metra; e kaluan natën në lartësinë 5.000 metra dhe dolën të nesërmen në kreshtën veriore. 

Ata mbetën të llahtarisur nga pamja e murit jugor të majës.  Nga pjerrësia ky mur ndryshonte 
shumë pak nga muri verior i Ejgeri në Alpe, kurse lartësia e tij e kalonte atë shumë: nga rëza në 

majë ata e vlerësuan mbi 2.000 metra.  Kështu që u bë e qartë se ngjitja nëpër këtë rrugë ishte e 

pamundur. 

 Së fundi u bënë edhe përpjekjet e fundit për të gjetur rrugën drejt majës.  U ngjitën nëpër 
rrjedhën e lumit  Dambug, e nëpër qafën Tukun dolën në grykën e pastujduar Kanta.  Këtu u 

ngjitën nëpër një shtresë të trashë bore që ushqente akullnajën e shpatit verior të Xhaullagirit, 

porse një shteg real për të kaluar më tej nuk u gjend.  Në këtë mënyrë të gjitha përpjekjet nuk u 
dhanë ndonjë rezultat pozitiv: Xhaullagiri për ta mbeti i paarritëshëm. 

 Ndërkaq kish kaluar një periudhë e gjatë kohe të çmueshme.  Po afronte periudha e 

musonve dhe po çfaqej mundësia reale për tu kthyer në Farancë “si rruar qethur”.  Duhej të 
merrej sa më parë një vendim. 

 

 Me sy ju drejtuan Annapurna-s.  Duhej të organizohej një zbulim i shpejtë.  Të parët u 

nisën Shac dhe Kuzi.  Ata, në rrugën që zgjodhën, arritën deri në 6.000 metra dhe u kthyen pa e 
gjetur kalimin për në majë.  Pas tyre u nisën për një zbulim 12 ditor Ercog, Rebjuff dhe Isha.  Pasi 

kaluan qafën Tiliho Perëndimore (5.100 m.) ata u ulën në lindje drejt liqenit të madh të borës 

duke kaluar në veri të masivit Annapurna.  Para tyre në jug u lartësua një kreshtë vigane prej bore 
dhe akulli, mirëpo Annapurna nuk dukej.  Duke kaluar më tej në lindje, grupi kaloi qafën Tiliho 

Lindore dhe u ul në grykën e lumit Mirsiandi.  Këtu u krye një takim i papritur me pjestarët e 

ekspeditës angleze që drejtohej nga alapinisti i njohur Shipton, e cila organizonte zbulim dhe 
njëherësh kryente ngjitje në ato zona. 

 Por edhe prej këndej Annapurna nuk dukej, andaj Isha me sherpët u ngjit në majën rreth 

“liqenit të borës”.  Atyre ju hap pamja e një kreshte rrethuar me maja që ishin në lartësi mbi 7.000 
metra.  Kjo kreshtë nga francezët u quajt “Bariera e Madhe” sepse e pengonte plotësisht rrugën 

për në majë.  Pra, kalim nga veriu Annapurna nuk kishte. 

 Shpëtimi erdhi krejt papritur.  Më 14 Maj, duke u kthyer nga udhëtimi në fshatin Lege, 

mjeku i ekspeditës Udo njoftoi se rruga për në Annapurna u gjet.  Kjo rrugë kalonte nëpër jug-
perëndim në mbulesën e borës Nilgiri, në luginën e madhe të kufizuar nga perëndimi me shpatet 

“Bariera e Madhe” e nga veri-perëndimi nga masivi i Nilgirit.  Në jug të luginës lartësohej 

kreshta e Annapurna-s, e cila arrinte një gjërësi prej 50 km dhe përgjatë kësaj shtrirje arrinte 
lartësinë 6.000 metra.  Në pjesën perëndimore të kreshtës ngrihej pika e saj më e lartë që ishte 

tashmë qëllimi i ekspeditës: Annapurna I (8.078 m).  Më tej, në lindje vazhdojnë Annapurna II, 

Annapurna III, etj 
 Informacioni i shërbimit sinoptik Indian njoftoi se musoni do të fillonte më datë 8 

Qershor.  Pra ekspeditës i kishin mbetur edhe tre javë.  Duhej shpejtuar në çdo hap, ndryshe 

ekspedita do të dilte ‘duarthatë’ nga Himalajat. 

 Menjëherë Terraj, Lashenal, Isha dhe 4 sherpë u nisën në rolin e grupit pararojë dhe 
zgjodhën vendin për kampin bazë nën brinjën veri-perëndimore të Annapurna- s. Nëpër këtë  

rrugë ata u ndeshën me vështirësi të shumta dhe në lartësinë 6.000 metra ato u bënë të 

pakalushme.  Kjo bëri që ata të detyrohen të heqin dorë nga kjo rrugë. 
 Në kërkim  të një rrugë të re Lashenal dhe Rebjuff me disa sherpë, u futën në akullnajën 

veriore megjithëse aty rreziku nga ortaqet ishte i vazhdushëm.  Ndërkohë, të lajmëruar nga njeri 

prej sherpëve të grupit, në këtë itenerar u nisën edhe Ercog e Teraj.  Të dy grupet u bashkuan dhe 
pasi u konsultuan arritën në konkluzionin se maja duhej të sulmohej nëpër këtë itenerar.  Kampi 

bazë u transferua pak më sipër në lartësin 5.100 metra në shpat të Annapurna-s.  Kampi 2 u ngrit 

në lartësinë 5.900 metra më datën 23 Maj në rrëzë të shpateve të thepisura.  Kampi 3 (6500 m.) u 

ngrit më 31 Maj.  Rruga nga kampi 2 në kampin 3 ishte teknikisht e vështirë dhe me rreziqe.  Në 
shumë vënde alpinistët varën shkallë dhe ndërtuan parmakë me litarë pa të cilat sherpët e kishin të 

vështirë që të kalonin me ngarkesën që mbartnin. 

 Deri në fillin të musonit mbetej edhe një javë.  Lindi pyetja: kush do të merte pjesë në 
grupin e sulmit?  Rebjuff dhe Terraj, meqë kishin përballuar punën më të madhe, ishin të lodhur 

ndërsa Shac dhe Kuzi ishin jashtë formës sportive.  Në këto kushte në grupin e sulmit mbeteshin 

vetëm dy: Lui Lashenal dhe komandanti i ekspeditës Morris Ercog.  Deri në kampin e fundit për 

të shoqëruar litarin e sulmit u caktuan sherpët Ang Tarkej dhe Sarki. 
 Më 1 Qershor në lartësinë 6.900 metra ata ngritën kampin 4; më 2 Qershor u ngjitën në 

lartësinë 7.400 metra ku vendosën kampin 5.  Këtu tenda e vogël u vendos në një pllakë të pjerrët 

dhe u mbërthye me plengë shkëmbi, ndërsa sherpët që ndihmuan në ngritjen e saj u desht të ulen 
në kampin 4 meqë tenda ishte vetëm për dy veta. 

 Nata para sulmit të majës kaloi jo e qetë: shkulmet e erës i tundnin vazhdimisht fletët e 

tendës dhe alpinistëve u duhej që hera herës të dilnin jashtë për të përforcuar litarët e saj. 
 

 Në të aguar dyshja filloi përgatitjet për të sulmuar majën.  Nata nuk u kishte dhënë 

pushimin e nevojshëm andaj dhe mernin frymë me vështirësi.  Trupin e ndjenin të lodhur.  Nuk u 

hahej, kështu që as edhe nuk e përgatitën mëngjesin e tyre të ftohtë.  Futën në rancat e shpinës 
qumësht  pluhur, kuleçë, kamçe rezervë, fotoaparatin dhe më gjashtë të mëngjesit lanë tendën. 

Ishte shumë ftohtë.  Shpati që të çonte në majë ishtë i pjerrët, por në borën e ngrirë kthetrat 

mbanin shumë mirë dhe ata aecnin të palidhur në litar.  Lartësia fitohet shpejt, rrallë herë çahet 
me kazëm cipa e borës dhe këmba zhytet deri në gju.  Mbi majat dielli ndriçon me plotëshmërinë 

e tij, por megjithatë është ftohtë.  Këmbët u ftohen gjithnjë e më shumë.  Lashenalit dy herë ju 

desht që të zbathë këpucët dhe të fërkojë këmbët në të cilat gishtërinjtë tashmë janë të zbehtë.  
Ercog gjithashtu filloi të mos i ndjejë gishtrinjtë e këmbëve. 

 Alpinistët arrijnë në pjesët më të sipërme të shpatit.  Dalja në kreshtë mund të bëhet 

vetëm nëpër një koridor të gjërë bore.  Pjerrësia këtu është akoma më e madhe, por ata vazhdojnë 
të ngjiten të pa lidhur.   

 Maja tani është afër, por Lashenal bëhet gjithnjë e më i ngrysur: ai trëmbet për këmbët e 

tij.  “Moris, thotë ai, “ç’do të bësh ti nëse unë nuk vij më tej?” 

Mors Ercog për disa sekonda sheh i habitur shokun e tij.  
-Ç’thua?! Unë do të iki vetëm! 

Pas kësaj përgjigje Lashenal rifillon lëvizjen duke ngulçuar. 

 Kreshta duket e pafundme.  Ata ngjiten me temp të mirë, jo më të ulët se në Monblanin e 
tyre.  Dhe ja!  Kreshta bëhet më e butë; hapat e fundit dhe ata janë në majë!  I pari 8.000 metërsh 

i rruzullit të tokës sonë u nënshtrua! 

 Në ethet e entuziazmit Ercog ngre mbi kokë kazmën me flamurin tre ngjyrësh Francez të 
lidhur në të.  Lashenal e fikson në fotoaparat shokun e tij në këtë pozë të triumfatorit.  Edhe disa 

pamje të maleve përreth.  Ercog me rënqethje shikon në jug ku muri i pingultë i majës bie si 

humnerë duke u shkrirë diku poshtë me mjegullën. 

 Ndërkohë Lashenal duke menduar me tmer për këmbët e tij e ngut me sa mundet shokun 
e tij: “Moris, eja të shkojmë shpejt poshtë në kamp!” 

                Më së fundi, Lashenal duke sharë niset i vetëm, ndërsa Ercog fillon të hajë kulaç e 

qumësht dhe me të shpejtë del në krye të koridorit të borës ky vëren se shoku i tij sapo e kaloi 
fundin e këtij koridori.  Ercog vendos ta arrijë dhe fillon të rëshqasë me guxim nëpër shpatin e 

pjerrët.  Porse Lashenal njihet si një nga skiatorët më të mirë të Francës, kështu që distanca midis 

tyre nuk zvogëlohet aspak.  Ndërkaq Ergoc nga pakujdesia humbet dorezat të cilat nga shkulmi i 
erës, në moment, zhduken në honin e shkëmbejve.  Në ranc janë çorapet rezervë që mund të 

përdoren në vend të dorezave, por ky fakt i thjeshtë nuk arrin që të depërtojë deri në mëndjen e tij 

në ato momente.  Ai vazhdon të zbresë duke i mëshuar kazmës me dorën e zbuluar e cila kishte 

filluar të nxihej dhe të humbiste ndjeshmërinë. 
 Fillon të bjerë borë. Diku poshtë për të fundit herë dallohet Lashenal që zhduket në 

hedhurinat e akullnajës mbi kampin 5.  Ercog vazhdon uljen.  Hapat e tij tashmë janë të dobëta.  

Forcat e tij të fundit janë në të mbaruar… Fillon në agoni të pyesë vehten: “ Si nuk po duket 
kampi?!…. Por ja, nëpër perden e borës duken dy tenda.  “E përse dy?”  Ndoshta Ercog ka gabuar 

rrugën dhe është ulur një kamp më poshtë?… 

 

Më 2 Qershor Terrai, Shac dhe Kuzi që kishin mbetur në kampin 2 u ngjitën lart dhe më 
3 Qershor ata ndodheshin në kampin 4 ku u takuan me sherpët Ang Tarkaj dhe Garki.  Pasi 

pushuan pak u nisën për tek kampi 5.  Gjatë ngjitjes ata ndalonin shpesh dhe vështronin lart se 

mos dallonin shokët e tyre.  Por asgjë.  Në kampin 5 e gjetën tendën të prishur.  Pasi e rregulluan, 
ngritën një të dytë që e kishin marë me vehte.  Ndërkohë vrojtonin drejt majës por nuk dallonin 

asgjë.  Duhej të përgatitej fjetja, por rezultoi se kishin vetëm 3 dyshekë ajri.  Në këtë situatë u 

desh që Shac dhe Kuzi të ulen në kampin 4 e kështu Terraj dhe Rejbuff mbetën në kampin 5 për 
të pritur uljen e grupit të sulmit. 

 Tek prisnin dëgjonin me vemëndje çdo zhurmë që sillte era se mos kështu dallonin shënjë 

lëvizje ose thirrje për ndihmë nga shokët e tyre.  Por jo!  Përreth vetëm furtunë.  Pritja e zgjatur u 

ngre mendimin se grupi i sulmit është zhdukur!?…  Koha kalonte shumë ngadalë... 
 Menjëhere Terrai kërcen: ai dëgjon mjaft qartë hapa!  Duke dalë nga tenda ndeshet me 

komandantin e ekspeditës, Morris Ercog-un, i cili me një zë të ngjirur dhe pa asnjë nuancë, a thua 

se ishte një nxënës i cili po përgjigjej për tu vlerësuar me notë, njofton: “Çdo gjë u realizua! 
Annapurna u muarr!” 

 Nga gëzimi Terraj e kap atë nga dora dhe në çast e lëshon atë me klithmë, pasi ndjeu 

diçka të ngurtë, një si gur të ftohtë si akulli!... Ja shikon dorën: ajo, jashtë çdo natyrëshmërie është 
e zbehtë dhe me damka manushaqe. 

-Moris! Ti e ke dorën të ngrirë!, klithi i tmerruar Terraj. 

 Së bashku me Rebjuff e tërhoqën Ercog në tendë, e çveshen dhe filluan t’i fërkojnë pa 

ndërprerje si duart edhe këmbët. 
 Papritur, nëpërmjet ushtimës së erës ndjehet një thirrje për ndihmë.  Terraj kërcen nga 

tenda dhe del jashtë.  100 metra më poshtë, në shpat, ai dallon të shtrirë Lashenalin.  Pa u 

shqetësuar për veshjen e tij dhe mungesën e kthetrave, ai me shpejtësi rëshqet teposhtë e drejt e 

tek shoku.  Lashenalit i mungon kazma dhe një kthetër të cilat i ka humbur tek u rrëzua.  Atij i 
ishte ngritur mëndja dhe ngulte këmbë që të arrinte në kampin 2 ku mjeku do të mund t’i 

shpëtonte gishtrinjtë e ngrirë, ndërsa Terraj mundohej ta bindëte që të qëndronte.  Ishte errësirë, 

tufani ushtonte dhe binin ortekë.  Nuk duhej të zbrisnin natën.  Por Lashenal nuk pranon të 
dëgjojë asgjë.  Ai i merr shokut nga dora kazmën dhe fillon uljen, por pas disa hapash bie dhe nuk 

mundi të ngrihej.  Terraj ju afrua, mori kazmën dhe ngriti Lashenalin: filloi të hapë quka në 

terenin e ngrirë për të arritur tendën.  Lashenali i ngrirë dhe i urtësuar ngjitet pas tij këmba doras. 
 Tërë natën Terraj dhe Rebjuff fërkuan gjymtyrët e shokëve të tyre duke synuar 

rivendosjen e qarkullimit të gjakut.  Në mëngjes Lashenal rifilloi të lëvizë gishtrinjtë dhe lëkurës 

iu kthye ngjyra natyrale. 

 Koha sa vinte e po keqësohej.  Rënia e borës vazhdonte dhe era bëhej gjithnjë e më e 
tërbuar duke rrezikuar shkuljen e tendës.  Të prisnin më shumë nuk  kishte kuptim, andaj rifilluan 

përgatitjen për tu ulur.  Ndanë detyrat: Rebjuff do të kujdesej për Ercog kurse Terraj për 

Lashenlin.  Por vështirësitë filluan që në tendë: këmbët e fryra të Lashenalit nuk futen më në 
këpucë.  Pa e zgjatur Terraj i jep shokut këpucët e tij që ishin dy numëra më të mëdha, kurse vetë 

vë këpucët e Lashenalit duke i veshur ato vetëm me një palë kamçe.  Pas pak konsatatojnë se 

kishin vetëm 2 kazma, kurse Terraj ka kthetra vetëm për njërën këmbë.  Shumë keq! 
Fillimisht zbritja shkoi mirë.  Ercog dhe Lashenal të siguruar nga shokët e tyre lëvizin pa 

ndalesë nëpër shpatin e mbuluar nga bora e freskët.  Era pushoi por bora bie e dëndur.  Pamja nuk 

i kalon të 15 metrat.  Ecin mjaft ngadalë e duket sikur lundrojnë përmes plasave apo blloqeve të 

akujve.  Tek të gjithë në mëndje lëviz mendimi: A do të mund ta gjejmë kampin 4? 
 Tashmë ngryset kurse kampi nuk po gjindet.  Dhe papritmas dëgjohet një klithmë e 

lëshuar nga Lashenal.  Të gjithë kthehen nga ai porse nuk shohin veçse një birë në çarjen e borës 

ku është shëmbur Lashenal.  Për fat plasa nuk është më shumë se 5 metra e thellë. 
 Grupi vendosi që ta përdor këtë rastësi fatmirë për të kaluar aty natën si në një shpellë 

natyrore.  Porse vetëm Terraj e kish marrë nga kampi 5 rancn e shpinës si dhe një dyshek fjetje.  

Në këto kushte të gjithë heqin këpucët dhe i fusin këmbët në këtë dyshek.  Është shumë ftohtë 

dhe gjëndja e grupit është mjaft e rënduar.  Në mbyllje të kësaj gjëndje të mjeruar, në mëngjes 
nëpër shpat rrokulliset një ortek, bora e të cilit duke depërtuar nëpër të çarën, u derdhet 

alpinistave mbi supe dhe gjithshka që kanë u mbulohet nga bora.  Duke lëvrirë në këtë varr bore, 

alpinistët të mundur e të dëshpëruar, filluan të nxjerrin nga bora me duar lakuriqe këpucët, litarët, 
kazmat e kthetrat. 

 Më së fundi, bënë si bënë dhe u përgatitën për udhë.  Rebjuff del nga plasa dhe njofton 

shokët se përreth është errësirë.  Terraj që del pas tij e përforcon këtë njoftim.  Në fakt qielli ish 
pa re dhe dielli shkëlqente!  Kjo donte të thoshte se alpinistët i kishte zënë një fatkeqësi e re: duke 

ecur një ditë më parë pa syze dielli Rebjuff dhe Terraj janë verbuar.  Gjëndja kështu u rëndua 

edhe më shumë.  Tashmë për të siguruar Ercog dhe Lashenal nuk ka njeri: ekipi tani ka dy të 

verbër dhe dy të ngrirë. 
 

 Megjithatë ulja rifilloi.  Dëshira dhe dashuria për jetën i bënë këta njerëz gjysëm të 

vdekur që të lëvizin drejt jetës.  Lashenal-it dhe Ercog-ut në natën e akullt të sapo kaluar, këmbët 
u ngrinë e u keqësuan edhe më shumë.  Ecja me të tilla këmbë ishte tepër e vështirë.  Ata herë pas 

here ndalen dhe në kor thërasin për ndihmë.  Dhe nëse ndihma nuk vjen, ata janë të destinuar të 

vdesin…. 
 Por thirrjet u dëgjuan.  Drejt tyre nisen nga kampi 4 Shac dhe Kuzi me dy sherpë, ndërsa 

nga kampi 2 niset Isha me grupin e shpëtimit. 

 ….Gjithë natën në kampin 4 vazhduan përpjekjet heroike për shpëtimin e gjymtyrëve të 
ngrira të Ercog dhe Lashenal.  Porse rezultatet ishin fare të vogla andaj duhej të dërgoheshin sa 

më parë e sa më shpejt poshtë për tek mjeku. 

 Në mëngjes rifillon ulja.  Koha është relativisht e butë por ka shumë borë të re.  Të gjithë 

ecin ngadalë e në rrjesht.  Ka rrezik të madh për ortek, porse të prisje për kushte moti më të mira 
tashmë nuk ka më kuptim.  Përpara ecin të lidhur në një litar Rebjuff, Ercog dhe dy sherpë. Jo 

larg kampit 3, nën ta, përnjëherësh shkëputet një ortek shtresor.  Grupi u çthur dhe u mbulua nga 

‘pluhuri’ i borës.  Katastrofë nuk pati falë veprimit të zgjuar të Ercog-ut i cili u hodh në një plasë 
dhe u mbërthye në të duke mbajtur kështu të varur në litar të tre shokët e tjerë të cilët i mori 

rrjedha e ortekut.  Shpëtuan të gjithë por patën një tronditje të fortë emocionale.  Në kampin 3 ata 

takojnë grupin e shpëtimit dhe të gjithë së bashku ulen në kampin 2 ku u ndodhën në kontrollin e 
mjekut. 

Tashmë mjeku filloi luftën për jetën e njerëzve.  Nën dritën e elektrikëve të dorës Ugo 

bënte injeksionet dhe ndërhynte në gishtërinjtë e dëmtuar deri në gangrenë.  Lufta bëhej për çdo 

gisht. Vetëm në sajë të artit dhe punës këmbëngulëse të Ugo-s jeta e Ercogut dhe e Lashenalit u 
ruajt, megjithëse të parit ju desht t’i hiqnin gishtërinjtë e duarve dhe të këmbëve, kurse të dytit 

gishtrinjtë e këmbëve.  

 
Në këtë ekspeditë puna e shepëve ishte për tu lavdëruar: ata jo vetën që ndihmuan në 

transportimin e materialeve në lartësi, por kontribuan me vetëmohim në të gjitha fazat e ngjitjes 

dhe të avarive që pësoi ekspedita.  Ata gjithashtu, me thjeshtësi e vetëmohim, kontribuan për 
ndihmën që duhej t’i jepej të dëmtuarve.  Për transportimin e matejmë të Ercog-ut dhe Lashenal-

it, sherpët përmbushën atë detyrë që mund të duket e pamundur: mbartën të sëmurët nëpër 

akullnaja, morena e shpate të thepisura mbi supet e tyre për tre javë rrjesht.  Kështu, ata treguan 

burrëri e trimëri si dhe shpirt të lartë kolektiviteti.  
 

 Krahas anëve pozitive në organizim, ekspedita në analizë të fundit pati gabime parimore 

taktike dhe organizative, prania e të cilave bëri që fitorja mbi Annapurna të paguhet me një çmim 
kaq të lartë.  Gabimi fillon që në Francë, në caktimin e majës së Xhaullagitit si qëllim kryesor i 

ekpeditës.  Ky mal nuk ishte studjuar më parë dhe për më tepër edhe ato ngjitje të pjesëshme që 

ishin kryer rrotull këtij mali ishin të pa publikuara.  Pasi harxhuan kohën më të madhe për 

Xhaullagirin atyre u mbeti pak kohë për të synuar të qetë drejt Annapurna-s. 
Ngjitja e majës dhe fillimi i musonit thuajse ndodhën në të njëjtin moment, gjë që shënon 

një gabim taktik në parashimimin e ngjitjes.  Tek e fundit mund të thuhet se detyra kryesore e 

ekspeditës ishte: 'Sido që të bëhet, duhet të ngjitet pa tjetër një tetëmijë-metërsh"! 
 Ngutja u bë moto në këtë ekspeditë: kampet ndërmjetëse nuk u pajisën si duhet dhe në 

përgjithësi çdo kamp i mësipërm nuk e kishte kampin e më poshtëm "prapavijë të sigurtë." 

Po kështu nuk kish asnjë shpërndarje të duhur të ekipit.  Në qoftë se Rebjuff dhe Terraj, 
me insiativë vetanake, nuk do të ishin nisur lart më datën 3 Qershor, padiskutim që pushtuesit e 

majës do të kishin vdekur gjatë zbritjes së tyre. 

 Mangësi e veçantë e ekspeditës ishte cilësia e këpucëve.  Ishin të shumtë anëtarët e 

ekspeditës që u ankuan për ftohjen e këmbëve.  
 Edhe ndërlidhja ndikoi për keq në këtë ekspeditë.  Megjithse ata i kishin mjetet e 

ndërlidhjes, ato nuk u përdorën në momentet vendimtare.  

 Megjithatë, mungesat dhe gabimet e mësipërme nuk e zvogëlojnë madhështinë dhe 
rëndësinë e fitores së arritur, e cila vendosi fillimin e një epoke të re në historinë e alpinizmit: 

ngjitjen e tetëmijëmetroshëve. 

Everesti (8.848 m.) 

   
Pesë a gjashtë dekada më parë Everesti ishte në përgjithësi edhe i njohur edhe i panjohur 

për shoqërinë njerëzore, kurse për ata që ‘merreshin’ me të ishte një simbol ndërkombëtar i 

misteriozes dhe i të pakapërcyeshmes.  Dhe si i tillë ai u bë një synim për tu arritur.  Ishin shpatet 

dhe maja e Everestit ato që e kishin tërhequr aq shumë alpinistin anglez George Mallory, i cili kur 
u pyet më 1923 nga gazetarët, gjatë një vizite të tij në Amerikë, për të spjeguar se përse ai kërkon 

të ngjitet në Everest, ai si në një lojë fjalësh tha atë frazë ‘të pavdekëshme’, sikundër konsiderohet 

në literaturën alpinistike, ‘Sepse është atje!’  Ai vdiq në kreshtën e Everestit pas një viti në 
lartësinë rreth 8.500 metra.  U deshtën që të kalojnë 29 vjet nga kjo ndodhi që mali përfundimisht 

të dorëzonte majën e tij dhe tu tregojë sekretet dy ngjitësve të parë krejt të pangjashëm: Edmund 

Hillari-t, bletërritës nga Zelanda e Re dhe Tencing Norgej-t, mbartës dhe më pas sardar për 
ekspeditat alpinistike, Sherp nga Nepali. 

 

Për nga rradha Everesti është i dyti tetëmijëmetrosh që u ngjit.  Për nga numri i 

lakmuesve që kanë dashur, e pse jo, edhe që duan për tu ngjitur në të, është i pari.  Në fakt ngjitja 
e kujdo tetëmijmetërshi është një përpjekje e madhe plot me sakrifica e vetmohim.  Të gjithë 

pohojnë se ndërmarrja e ngjitjes në cilindo tetëmijëmetrosh është një realizim më i vështirë se sa 

realizimi i arritjes në cilindo prej poleve, të jugut ose të veriut.  E pra megjithëse sejcili 
tetëmijëmetrosh ka vlerat e tij, Everesti, për mendimin tim, përmbledh vlerat më të bukura të 

sakrificave të plejadave të tëra alpinistësh deri në mesin e shekullit të kaluar. 

 Ngjitja në Everest rezultoi që ishte me mjaft problene të cilat ishin cilësisht të reja e më të 
vështira se ato në çdo majë tjetër të të ngjitur deri në atë kohë në Himalaja.  Ekspdita e vitit 1953 

në Everest konsiderohet si sintezë e përvojës dhe dijeve të grumbulluara nga ekspeditat e 

mëparëshme të Himalajave. 

 
Mundet të duket e çuditëshme, por Everesti u zbulua në qetësinë e punës në zyrë.  Më 

1852 punonjësi i shërbimit gjeodezik Britanik në Indi duke u marë me përpunimin e materialeve 

të një sërë matjeve gjeodezike të një sërë majave të Himalajave, vuri re se maja e shënuar me 
numrin ‘XV’, ishte më e larta nga të gjitha majat.  Mali ku ngrihej maja njihej nga Nepalezët me 

emrin Sagarmatha (Shkopi tundës në detin e egzistencëst) kurse nga Tibetianët Xhomolungma 

(Nëna Perëndeshë e Gjithësisë).  Nga gjeodezët maja u emërtua EVEREST për nder të shefit të 

shërbimit gjeodezik, Kolonelit, Sir George Everest-it.  Në kohën e sotme ky emërtim përdoret 
gjërësisht në literaturën gjeografike.  

 

 Sapo sporti i alpinizmi filloi të hedhë hapat jashtë kufijve të Alpeve, vemendja e 
alpinistëve u mbërthye tek Everesti.  Porse përpjekjet për të sulmuar majën nuk u ndërmorën për 

një kohë të gjatë.  Kjo sepse Everesti ndodhet në kufirin midis Tibetit dhe Nepalit, e të dy këto 

vende i përmbaheshin politikës së “dyerve të mbyllura”, duke mos lejuar të huajt që të futeshin 
brënda.  Vetëm në vitin 1920, nën presionin e fortë të qeverisë Britanike, drejtuesi shënjtor e 

shpirtëror i Tibetit Dallaj Llama, u hapi anglezëve rrugën për në Everest.  Andaj dhe përpjekjet e 

para të sulmit për në majën e Everestit u bënë nga ana veriore (nga Tibeti), sipas një rruge të 

gjatë, raskapitëse e rrethore nga India.  
 Pikënisja e karvaneve alpine ishte qyteti Darxhilling (Darjeeling - Indi).  Kujtojmë se në 

këtë qytet kodrinor i kaloi vitet e edukimit në Seminarin e Motrave të Loretos nga viti 1930 deri 

më Maj 1934  Nënë Tereza. 
Që këtu ekspeditat duhej të rrotulloheshin nga lindja e Nepalit e të kalonin në Tibet, duke 

lëvizur gjatë kufirit e duke kaluar kështu 50 km të vështira.  Anglezët u morrën shumë seriozisht 

me Everestin.  Ata krijuan një organizëm të veçantë për këtë: “Komiteti i Bashkuar i Everestit”.  
Këtu bënin pjesë përfaqësusit e Shoqërisë Gjeografike Angleze dhe Klubit Alpinistik Anglez.  Ky 



 59 

komitet përmbushi për vite e vazhdimisht të gjithë drejtimin dhe organizimitn e ekspeditave të 

Himalajave. 
 

 Më 1921 u organizua ekspedita e parë alpinistike vrojtuese nën drejtimin e Gobard Buri, 

e cila studioi shtigjet për në Everest.  Ajo sqaroi se itenerari më i mundëshëm i ngjitjes në Everest 

është rruga nëpër akullnajën Rongbuk me ngjitje në Shalën (apo Qafën) Veriore, Çang-Lla, e që 
këtu nëpër kreshtën veriore drejt e në majë.  

 Ekspedita mblodhi materiale të çmueshme mbi klimën e zonës si dhe për veçoritë e 

ngjitjeve në lartësitë e mëdha.  U sqarua se koha më e përshtatëshme për ngjitje është e shkutër 
dhe përputhet me periudhën para fillimit të musonit, e pikërisht periudha nga 20 Maj deri më 5 

Qershor.  Rëndësi shumë të madhe pati studimi i gjendjes së shtresës së borës: deri në lartësinë 

7000-7200 metra bora e verës shkrin dhe formon një mbulesë të fortë bore të ngrirë në të cilën 
kthetrat mbajnë (pra ecet) shumë mirë.  Në lartësitë mbi 7.500 metra, e në veçanti në vende të 

tilla si koridore e shkëmbej, bora nuk shkrin e nuk hiqet dhe lëvizja (ngjitja) nëpër to, me borë të 

thellë e pluhurore krijonte vështirësi të mëdha.  

 
 Më 1922 u organizua ekspedita e dytë e cila mori për detyrë edhe ngjitjen e majës. 

Drejtimi i ekspeditës ju dha specialistit të njohur të Himalajave gjeneralit Brjus.  

 Gjatë punës së kësaj ekspedite për të parën herë u prezantuan, madje në mënyrë të 
shkëlqyer, mbartësit (hamejtë) e pajtuar nga fisi i Sherpëve që jetojnë në zonën e Tibetit (Nepal-

Kinë).  Shumë shpejt Sherpët u bënë bashkëudhëtarë të të gjitha ekspeditave të Himalajave duke e 

ngritur lart emrin e fisit të tyre.  Tek sherpët rëndoi puna kryesore në ngritjen e kampeve alpine të 
larësisë.  Duke u ngjitur me barën e rëndë në lartësi mbi 8.000 metra, këta njerëz të thjeshtë, 

jetëdashës e të patrembur, siguronin me punën e tyre jo vetëm të hollat për jetesë, por edhe të 

gjitha sukseset e arritura nga ekspeditat e Himalajeve. 

 Ekspedita e vitit 1922 u ngjit nëpër rrugën që u përcaktua nga ekspedita e vitit 1921. 
Pjesa më e rrezikshme rezultoi se ishte ngjitja në shpatet ortekformuese në Shalën Veriore.  Dy 

antarët e grupit të sulmit, Finç dhe Brus (i riu), të pajisur me aparate oksigjeni arritën lartësinë 

8.320 metra, por për arësye të motit të keq u kthyen.  Erdhi periudha e musoneve e megjithatë më 
6 Qershor u ndërmor përpjekja e fundit për në majë duke u nisur nga kampi i ngritur në Shalë.  

Kjo përpjekje përfundoi me tragjdi: në ortekun që ra mbi ngjitësit vdiqën shtatë sherpë.  Ishte 

tragjedia e parë në Everest. 

 
 Më 1924 u organizua ekspedita e tretë dhe njëherësh ekspedita më e madhe ndër 

ekspeditat e para Luftës së Dytë Botërore ndër ekspeditat e Everestit.  Pjesëtarët e kësaj ekspedite 

organizuan kampin e fundit, të gjashtin, në lartësinë 8.170 metra, që sikundër tashmë dihet ishte 
shumë më poshtë nga sa duhej.  Prej këtu Sommervel dhe Norton duke lënë kampin pa patur 

aparat oksigjeni, arritën i pari lartësinë 8.450 metra dhe i dyti lartësinë 8.573 metra.  Pasi këta u 

kthyen, u nis grupi i dytë i sulmit që formohej nga dyshja George Mellori, një nga alpinstët 
anglezë më të mirë dhe Irvin që njihej gjithashtu si alpinist mjaft i aftë.  Ata e lanë kampin duke u 

nisur me aparate oksigjeni të vëna në punë dhe herën e fundit u panë nga poshtë në lartësinë 

8.500 metra.  Të dy humbën pa gjurmë dhe vetëm pas 9 vjetësh u gjet në shpat kazma e Mellorit, 

dëshmitare e heshtur e një tragjedie të panjohur dhe më vonë edhe trupi i Irvin. 
 Përvoja që solli kjo ekspeditë i rriti mjaft njohuritë alpinistike mbi lartsitë e mëdha dhe 

veçoritë e ndikimit të lartësisë tek njeriu.  Megjithatë pyetjes bazë, “A a mund të ngjitesh në 

Everest pa oksigjen?”, ajo nuk i dha përgjigje.  Norton në lartësinë 8.500 metra mezi lëvizte dhe u 
detyrua të kthehej.  Por nga ana tjetër aparatet e oksigjenit në ato vite nuk kishin funksionim të 

përfeksionuar dhe ishin të rënda, kështu që nuk ndjehej fort dobia e përdorimit të tyre.  

 
 Pas një pushimi nëntë vjeçar, më 1933 u arrit të rimerej leje nga Dalaj Llama pëe ngjitje 

dhe ekspedita e kryesuar nga Rattllexh arriti në rëzë të Everestit.  Këtë rradhë u bë e mundur që 

kampi i sulmit të ngrihej në lartësinë 8.350 metra, porse edhe kjo lartësi rezultoi se ishte jo e 

mjaftueshme për të arritur majën.  Alpinistët pasi arritën në lartësinë 8.565 metra, po ashtu si 
Norton më 1924, nuk mundën të kalonin borën e hedhur në koridorin që të nxirrte në kreshtën e 

paramajës.  Musoni që filloi i ndërpreu përpjekjet për më shumë. 

 Gjatë ditëve kësaj ekspedite në lartësitë më të sipërme u gjet kazma alpine e Andre Irvin 

në shpatet e sipërme të malit në lartësinë rreth 8.440 metra dhe rreth 250 metra në lindje të 
Shkallës së Parë.  Ekspedita e emëruar “Mallory & Irvine Research Expedition” e organizuar më 

1999 dhe e drejtuar nga Simonson zbuloi një bombul oksigjeni e cila i takonte dyshes Mallori – 

Irvin pranë rrëzës së Shkallës së Parë, si dhe u gjet trupi i Mallorit në lartësinë 8.150 metra në një 
vijë vertikale poshtë pozicionit të kazmës.  Nuk u gjend ndonjë shënjë e sulmit të suksesëshëm të 

majës, as edhe ndonjë shenjë e të dy ngjitësve që të kenë arritur mbi Shkallën e Dytë, çelës ky për 

itenerarin drejt majës.  Pamvarsisht nga mungesa e dëshmive bindëse për arritjen e majës, debati 
rreth faktit nëse këta dy alpinistë e patën ngjitur ose jo Everestin vazhdon edhe sot e kësaj dite. 

 

 Më 1935 dhe 1936 (kjo ekspeditë përdori radio të lehta në peshë) pjesëtarëve të 

ekspeditës nuk ju dha mundësia të ngjiten në Shalën Veriore, madje në ekspeditën e dytë gati sa 
nuk vdiq Erik Shipton nga orteku që e zuri, të cilit i ishte caktuar fati të luaj rol të rëndësishëm 

për zbulimin e rrugës së re për në Everest.  

 Në vitin 1938 alpinistëve anglezë në ekspeditën e këtij viti, ju dha mundësia që të ngrenë 
kampin e sulmit në lartësinë 8.300 m., por nga të ftohtit e madh ata të nesërmen u detyruan që të 

ulen poshtë.  

 
 Veç këtyre ekspeditave pati dhe tre tentativa për tu ngjitur i vetëm në Everest.  Më 1934, 

për tu ngjitur në Everest arriti i veshur si sundimtar Tibetian, anglezi gjysëm i çmëndur Uillson. 

Ky mendonte se me kreshma dhe lutje mund të pastrohesh nga mëkatet tokësore dhe të edukosh 

në vetvehte forcën e vullnetit plotësisht të nevojshme për tu ngjitur në Everest.  Uillson u përpoq 
disa herë që të ngjitej deri në Shalën Veriore, megjithse nuk kishte e nuk zotëronte shprehi 

alpinistike.  Të gjitha përpekjet e tij dështuan dhe një ditë të gjithë sherpët u larguan nga ky njeri i 

çmëndur i cili po çonte në pikëpyetje ekzistencën e tyre.  Uillson vdiq nga të ftohtit dhe dobësimi. 
Trupi dhe ditari i tij u gjendën nga ekspedita e vitit 1935. 

 Më të arsyeshëm u treguan më 1947 kanadezi Earl Denman dhe më 1951 danezi Llarsen.  

Tek të dy, pas përpjekjeve të pasuksesëshme për të dalë në Shalë pati vendime për tu kthyer e për 

të kuptuar idetë e tyre jo të menduara.  Theksoj se Denman e shoqëronte triumfuesi i ardhëshëm i 
ngjitjes në majën Everest, sherpi Tencing Norgei.   

 

 Kujtojmë se pas Luftës së Dytë Botërore Kina e bëri pjesë të saj Tibetin.  Kështu, duke 
qënë se Kina ndoqi politikëm e një shteti të mbyllur, rruga nga veriu për në Everest u mbyll.  

Everesti arriti të ngjitet nga itenerari i veriut nga vetë kinezët në vitin 1960.  

 Situata e re politike bëri që Anglezët të mendojnë për të sulmuar Everestin nga jugu. Por 
për shpatet jugore të Everestit në këtë kohë nuk dihej asgjë.  Ndërkohë edhe këndej nuk mundej 

që të organizoheshin vrojtime sepse edhe shteti Nepalez, nga teritori i të cilit duhej bërë vrojtimi, 

sikundër edhe Kina nuk i pranonte të huajt.  

 Në kohën e vrojtimit më 1921, Mellori, duke dalë në një nga degëzimet e kreshtës 
kryesore të Everestit, mundi të shohë nga ana jugore.  Shpatet e majës prej këtej nuk mund të 

dukeshin, porse akullnaja Khumbu dukej mirë.  Sipas fjalëve të Mellorit, pamja që ai pa ishte 

pamja më e tmerëshme që mund t’i hapej ndonjëherë vështrimit njerëzor.  Në bazë të këtij 
informacioni jo të studiuar, ishte krijuar mendimi se Everesti nga kjo anë është i pakapshëm. 

Mirpo përderisa rruga nga veriu u mbyll, u desht që të tërhiqej vëmëndja për anën jugore.  Më 

1949 Nepali vendosi rregullin për lejimin e të huajve.  Dhe alpinistët pa nguruar vendosën që të 
shfrytëzojnë mundësinë që u krujua.  

 Më 1950 një grup i vogël vrojtuesish me alpinistë Anglezë të drejtuar nga Tilman, erdhi 

nga jugu në Everest. Ky grup nuk pati kohë të mjaftueshme në dispozicion.  Mungesa e kohës 
bëri që ata për çdo gjë të nguteshin dhe kur u ndeshën me akullnajën e përbindëshme Khumbu, pa 

bërë përpjekje serioze për kalimin e saj, u kthyen në Angli plot me dyshime e lëkundje për të 

aprovuar mendimin e Mellorit për pakalueshmërinë e akullrënies në këtë akullnajë.  Asnjë 

përfundim nuk mund të jepej për këtë pikë të intenerarit.  
 

 Në verën e vitit 1951 arriti në Nepal ekspedita e dytë (e pasluftës) e drejtuar nga Erik 

Shipton.  Puna e kësaj ekspedite u kurorëzua me një sukses të shkëlqyer.  Anglezët patën 
mundësinë jo vetëm që të vrojtojnë rrugën përmes akullrënies, por edhe ta kalojnë këtë pengesë 

kërcënuese dhe për herë të parë të shohin dhe të mësojnë rrugën e mundëshme për ngjitjen në 

Everest nga jugu.  Rezultatet e vrojtimit u hapën të gjithë alpinistëve shpresa të reja.  Akullrënia 
ishte e kalueshme!  Rrugë plotësisht reale dhe e kalueshme për në Everest nga jugu egzistonte!  

 Një mission Britanik i përzier i formuar nga “Komiteti Himalajan”, “Klubi Alpin i 

Britanisë së Madhe” dhe “Shoqëria Gjeografike Mbretërore” filloi të përgatisë një ekspeditë 

serioze për ngjitje.  Por ndërkohë për vitin 1952 të drejtën për të sulmuar Everestin Napali ja dha 
Zvicerianëve.  Në këtë situatë Anglezët u detyruan ta shtyjnë ngjitjen për në vitin 1953 dhe nëse 

zvicerianët dhe anglezët do të pësonin disfatë, për vitin 1954 rradhën që të sulmonin Everestin do 

e kishin Francezët. 
 

 Ekspedita pranverore e Zvicerianëve më 1952 nën drejtimin e Viss Djunan ishte në kufi 

të fitores.  Udherëfyesi zvicerian Rajmond Llamber (i cili nuk kishte asnjë gisht këmbe mbasi, 
ngaqë dikur i kishin ngrirë këmbët në Alpe, ja kishin prerë ato dhe ai përdorte këpucë të punuara 

enkas për të) dhe sherpi Tencing Norgej (i cili merrte pjesë në grupin e sulmit), duke kaluar në 

lartësinë 8.400 metra në një tendë të vogël një natë të tmerrëshmë, pa primus e pa dyshekë 

fjetjeje, mundën që të nesërmen të ngjiten deri në lartësinë 8.600 metra.  Vetëm nata e pagjumë, e 
cila shkatëroi forcat e tyre, si dhe konstruktimi i papërshtatëshëm i aparateve të oksigjenit (ato 

nuk mund të përdoreshin në kohën e lëvizjes), nuk i lejuan ata që të arrinin qëllimin e shënjtë.  

 Zvicerianët organizuan një ekspeditë të dytë në vjeshtë të po atij viti.  Kjo ishte espedita e 
parë e tillë në Everest, pra që ndërmirej në periudhën pas musoneve.  Ata arritën Shalën Jugore 

(7.950 m.) duke zgjedhur këtë rradhë një rrugë më të mirë.  Brinja e vështirë e majës Lhotze, e 

quajtur “Kontrforsti i Gjenovezëve” ( Goxheku i Gjenovezëve), në të cilën ishte e pamundur të 

ngrihej një kamp ndërmjetës, u kalua nëpër shpate me akull e borë.  Porse era dhe temperatura 
tepër e ulët (minus 40 gradë C) e ndërprenë ngjitjen: dyshja e sulmit (përsëri Llamber dhe Norgej) 

u detyrua që të kthehet nga lartësia 8.350 metra. 

 Po në këtë vit, anglezët, për të mos humbur kohë si dhe për qëllime stërvitore, u drejtuan 
për në Ço Oju.  Këtu ju kushtua kujdes verifikimit të aparareve të oksigjenit.  Gjithashtu dhanë 

rezultate të vlefshme studimet shkencore-mjeksore në anëtarët e ekspeditës në fushën e 

fiziologjisë për sjelljen e organizmit të njeriut në lartësitë e mëdha të kryera nga fiziologu Pafom. 
 

 Menjëherë sapo u muar vesht mossuksesi i zvicerianëve “Komiteti i Everestit”, filloi 

përgatijet reale për ekspeditën e vitit 1953.  Drejtues u emërua Koloneli Xhon Hant, alpinist me 

përvojë dhe  pjesëmarrës i vazhdueshëm i ekspeditave.  Me atë kujdes që u zhvillua përgatija e 
ekspeditës, sipas gjykimit se sa i detajuar dhe i arësyeshëm ishte përpunuar plani i përgatitjeve, 

stërvitjeve, organizimit të kampeve dhe sulmit të majës, si dhe sipas asaj vemendje të 

jashtëzakonëshme me të cilën ishte organizuar çdo pjesë e ngarkesave me pajime e ushqime, 
ekspedita angleze e vitit 1953 nuk ka të krahasuar e padyshim mund të shërbejë si model për çdo 

lloj organizimi.  

 Xhon Hant i zgjodhi vetë alpinistët ndër disa qindra kandidatë që i ofruan.  Përjashtim u 
bë vetën për dy alpisistë të shquar neozelandezë: Edmund Hillar dhe George Llou (ekspedita 

mblodhi alpinistët më të mirët të Komonuellthit Britanik), të cilët e kishin treguar vehten në 

ekspeditën vrojtuese të vitit 1951 si dhe në atë të Ço Oju-së.  Përfundimisht u zgjodhën këta 

alpinistë:  
 Çarls Evans 33 vjeç, pjesëmarrës i tre ekspeditave në Himalaja dhe pushtues i shumë 

majave; Tom Burdillon 28 vjeç, pjesëmarrës i ekspeditave të Himalajave më 1952 e 1951, 

kacavjerës i shkëlqyer anglez që fitoi lavdi me arritjet e tij në Alpe; Alfred Gregori 39 vjeç, 

pjesëmarrës i ekspeditës në Ço Oju, alpinist me një organizëm me cilësi të veçanta aklimatizurse 
e që zotëronte përvojë mjaft të pasur nga Alpet; Edmund Hillar 33 vjeç, i cili në ekspeditat e 

Himalajeve më 1951 (ku ai ngjiti gjashtë maja me lartësi mbi 6.000 metra) dhe 1952 e prezantoi 

vehten me cilësi të rralla (Erik Shipton për të parashikoi një karierë të shkëlqyer alpinistike, gjë 
për të cilën nuk gaboi); Xhorxh Llou 28 vjeç, Neozelandez si Hillari, zotëronte përvojë të pasur 

alpinistike, ishte i njohur si specialist i itenerarëve nëpër akullnaja dhe e prezantoi vehten shumë 

të suksesëshëm në Ço Oju; Çarls Uajli 32 vjeç, alpinist me përvojë e që kish kryer mjaft ngjitje të 
vështira në Alpe dhe ishte pjesëmarrës në ekspeditat në Himalaja; Uilfrid Najs 34 vjeç, një nga 

alpinistët më të mirë anglezë i cili kish kryer në Alpe një sërë ngjitjesh tepër të vështira, kishte 

kryer ngjitje në Garvall dhe Sikim dhe prej tij ishte pushtuar Pauhunri-Pik (7.127 m.); Majkll 

Mestmekott 27 vjeç, nuk kishte përvojë nga Himalajat por e kish prezantuar vehten shkëlqyeshëm 
në ngitjet e vështira; Xhorxh Bend 23 vjeç, ishte më i riu i ekspeditës.  Megjihse Hant mendonte 

se mosha e ngjitësve të ekspeditës në Everest duhej të ishte midis 25 e 40 vjeç (si mosha që i 

reziston më mirë mungesës së oksigjenit në lartësi), ai e pranoi Bend, pasi çmonte kualifikimin e 
tij të lartë alpinistik si dhe vetitë e çmueshme morale që kishte.  Vetë Xhon Hant ishte 42 vjeç dhe 

të dhënat e tij fizike e sidomos përvoja e tij e pasur alpinistike ishin të një niveli të tillë që ai 

mund të shërbente si një rezervë e vyer e grupit të sulmit.  Në përbërje të ekspeditës hynë edhe 
mjeku Majkëll Uord, i cili ishte njëherësh edhe alpinst i klasit të parë, fiziologu Griffit Paf si dhe 

kinooperatori Tom Stobart.  

 Në Indi me grupin e sulmit u bashkua edhe Tencing Norgej, 39 vjeç.  Në këtë kohë, 

veçanërisht pas dy ekspeditave të njëpasnjëshme në pranverë e vjeshtë të vitit 1952 me 
Zvicerianët, Tencingu zotëronte një lavdi të bujëshme si alpinisti më i njohur për lartësi.  Ai me 

Llamber arritën lartsinë 8.600 metra në sulmin drejt majës së Everestit.  Ai kishte marrë pjesë në 

11 ekspedita më Himalaja, 6 prej të cilave ishtin në Everest.  Megjithëse anglezët ishin xhelozë 
dhe synonin që fitoren ta meritonin vetëm alpinstët e Bashkimit Mbretëror, përvoja record e 

Tencingut si Himalajist edhe si Everestist i bëri anglezët t’i ofrojnë atij vendin në grupin e sulmit 

(krahas detyrës së drejtimit të sherpëve, ose sardar sikundër e quajnë ata në gjuhën e tyre) vend 

që ishte shumë i rezervuar edhe për vetë anglezët më të kulluar.  
 

 Më 12 Shkurt përbërja kryesore e ekspeditës bashkë me gjithë ngarkesën filloi lundrimin 

me vapor nga Anglia.  Evans dhe Gregori si anëtarë të grupit të pararojës u nisën me avion.  Më 
10 Mars ekspedita me 200 mbartës sherpë u nis për rrugë nga kryeqyteti i Nepalit Katmandu.  Për 

dy javë kolona udhëtoi nëpër fushat e bregoret e lulëzuara të Nepalit.  Prenë kreshta malore, 

kaluan lumenj të zhurmshëm dhe arritën në Manastirin e Tjanbokut, në periferinë e të cilit 
organizuan një kamp provizor.  

 Sipas planit, pjesëmarrësit e ekspeditës duhej të bënin këtu stërvitje para se të futeshin 

direkt në ngjitje, andaj nga 29 Marsi deri më 6 Prill u zhvillua faza e parë e aklimatizimit dhe 

stërvitjes.  Alpinistët të ndarë në grupe prej 2-3 vetash kryen ngitje në qafa dhe maja përreth me 
lartësi mbi 6.000 metra.  Më 6 Prill u rimblodhën të gjithë në kamp dhe u riorganizuan për ngjitje 

në maja me lartësi më të madhe.  Njëri nga këto grupe nën drejtimin e Hillarit mori detyrën për të 

organizuar vrojtimin e rrugës për në akullrënie si dhe për të menduar për pikat e mundëshme ku 
mund të ngrihej kampi i parë. 

 Më 12 Prill, në lartësinë 5450 metra u ngrit kampi bazë i poshtëm dhe filloi vrojtimi i 

akullrënies që aktualisht ishte pjesa më e vëshitrë e itenerarit.  Akullrënia Khumbu përfaqëson një 
dalje gjigande 600 metërshe në të cilën mbretëron një kaos, pyll kollonash e blloqesh prej akulli 

(që quhen seraka) të cilat bëhen e çbëhen nga shkrirja nën rrezet e diellit dhe veprimi i erës mbi to 

si dhe plasash (të cilat quhen krevasa) që bien ose varen në formën e masiveve prej akulli të 

paqëndrushëm.  Akullrënia ndodhet në lëvizje të pandërprerë (akullnaja rrjedh) dhe aty ku në 
mëngjes është vend i sheshtë, në darkë mund të shohësh një plasë të pafundme ose e kundërta.  

Për të krijuar një përfytyrim më të saktë të karakterit të rrugës nëpër akullrënie mund të shërbejnë 

më saktë këto “nofka” me të cilat u emërtuan pjesë të rrugës nëpër të cilat kaluan anglezët: 

“Tmerret e Hillarit”,  “Rruga e ferrit”, “Zona e shpërthimit të bombës atomike”, etj. 
 Më tepër peripeci nxorrën plasat gjigande (krevasat) të cilat pa shkallët e lehta prej 

duralumini, të cilat i kishin marrë enkas me vehte, do të ishte tepër e vëshitirë që të kaloheshin.  

Shkallër e vëna përgjatë krevasave luanin kryesisht rolin e urave.  Më 15 Prill u ngrit kampi i dytë 
në lartësinë 5.900 metra dhe më 17 Prill në pjesën më të sipërme të akullrënies në lartësinë 6.150 

metra, nën një monolit të madh akulli, u ngrit kampi 3.  

 Ndërkohë që grupi i pararojës organizonte vrojtimin dhe vendosi kampet e para, përbëria 
kryesore e ekspeditës filloi punën e bezdisur e njëherësh me përgjegjësi për pajisjen e kampeve. 

Të gjitha mateiralet ishin në kampin e parë (kampin bazë).  Rruga nëpër akullrënie ishte e shënuar 

dhe kudo ishin vendosur parmakë, ishin hapur quka ose vendosur shkallë në vartësi nga relievi. 

Sherpët kalonin çdo ditë të ngarkuar rëndë nëpër këtë rrugë të vështirë e tepër të rrezikëshme.  Në 
fund të Prillit, në cirkun e madh mbi akullrënie që u quajt Cirku Perëndimor, në lartësinë 6.470 

metra u ngrit kampi i katërt.  Ky kamp u emërtua kampi bazë i sipërm dhe këtu u përqëndruan të 

gjitha materialet e kampeve të mësipërme. 
 Më 2 Maj Hant, Burdilon dhe Envas kryen studimin paraprak të majës Llhotze dhe në 

rrëzë të murit, në lartësinë 6.700 metra ngritën kampin 5.  Më 3 Maj ata gjetën një shesh në 

lartësinë 7.000 metra për kampin ndërmjetës 6, i cili më vonë nuk u përdor.  Pasi u ngjit edhe pak 
më sipër, grupi i vrojtimit u ul poshtë, u kthye, sepse përpunimi i murit dhe organizimi i rrugës 

për mbartësit i ishte caktuar Llou-t.  Me katër sherpë, duke patur për bazë kampin 6, Llou më 11 

Maj filloi një punë të loshëshme për ngritjen e kampit 7.  Më 17 Maj Llou dhe Najs që ish 

bashkuar me të, arritën të ngrenë kampin 7 në lartësinë 7.300 metra.  Këtu u ngjit edhe Majkëll 
Yord.  Dy të tretat e murit ishin kaluar.  Për daljen në Shalën Jugore duhej që nga kampi 7 të 

kalohej një tërthore e gjatë dhe e vështirë nga e mjata, duke e fituar gradualisht lartësinë, në 

mënyrë që të delej në shkëmbejtë e sipërm të “Goxhekut Gjenovez”.  Duke kaluar qafën nëpër 
kreshtë do të delej në Shalën Jugore.  Këtë rrugë më 21 Maj e kaluan Najs së bashku me sherpin 

Annullu dhe po këtë ditë të dy u ulën në kampin 7.  Dita e nesërme ishte vendimtare për 

ekspeditëm: Uajll, Hillar, Tencing si dhe 14 sherpë u ngjitën në Shalën Jugore.  Kjo ishte fitore.  

Tashmë grupet e sulmit i kishin të gjitha materialet e nevojshme për të avancuar më tej dhe 
ekspedita duhej të mendonte për etapën e sulmit.  

 

 Shala i priti alpinistët në mënyrën më të pakëndëshme që mundej të pritej: vend më i 
trishtuar nuk mund të përfytyrohej, kurse gurët, akulli dhe era e tërbuar ishin tiparet më 

karakteristike të kësaj shkretëtire në lartësi.  Aty këtu dukeshin mbeturinat e kampit zvicerian: 

tuba duralumini, ballona oksigjeni, kuti konservash, copëza materialesh në ngjyrë portokalli.  
 Grupi i transportuesve u ul menjëherë poshtë dhe u takua me dyshen e parë të sulmit: 

Envas dhe Burdillion, të cilët i shoqëronte grupi i ndihmës: Hant dhe dy sherpë.  Në të errur, kur 

grupi i sulmit dhe i ndihmës arritën në Shalë, era u kthye në tufan.  Si një bishë e kapur, tenda 

tundej e shkundej dhe për gati një orë alpinistët mezi arritën që ta mbërthejnë dhe ngrejnë atë.  Të 
gjithë ishin aq të raskapitur, sa me tu futur në dyshekët e fjetjes, u bërthyen nga një gjumë i thellë 

në mes të një kaosi të vërtetë përreth: të ballonave të oksigjenit, të pajimeve alpine, konservave, 

veshjes e shumë sendeve të tjera të domosdoshme për të realizuar me sukses sulmin e majës.  
 Të nesërmen as që mund të bëhej fjalë për të vazhduar më tej dhe që të gjithë u morën me 

sistemime e vendosjen e rregullit si dhe mbledhjen e forcave. 

 Burdillion dhe Evans menduan të kryejnë një përpjeke për ngjitje me aparate oksigjeni 
me cirkuit të hapur, sepse, duke shpresuar për kohën e gjatë të funksionimit të ballonve, donin të 

dilnin në Everest direkt nga Shala Jugore pa ngritjen e kampit 9.  Kjo nuk u realizua. 

 Më 26 Maj në mëngjes koha ishte e kthjellët, por frynte erë e fortë.  Më 5 e 30 minuta 

Hant që drejtonte grupin e ndihmës ishte në këmbë.  Njëri ndër dy sherpët që ai kish me vehte e 
ndjente vehten shumë keq dhe nuk mund të shkonte më sipër.  Kështu, në ndihmë të Hantit mbeti 

vetëm sherpi Da Mamgjall.  Sulmuesit e majës nuk i kishin aparatet e oksigjenit në rregull mbasi 

duhej të ndëronin valvulat.  Pa i pritur ata, Hant dhe Da Mamgjall filluan ngjitjen nëpër koridorin 

e pjerrët me borë që të çonte në kreshtën jug-lindore.  Sejcili prej tyre mbartëte mbi 20 kg dhe 
kish nevojë për 4 litra oksigjen në minutë.  Pas gjysëm ore Hant vëren se Burdillon dhe Evans, 

pasi kishin rregulluar bombolat e oksigjenit, ishin nisur për rrugë.  Ata dukej se ecnin shumë 

shpejt dhe pa sforcime dhe e kaluan mjaft shpejt Hanti-n i cili çdo hap e hidhte mjaft rëndë (më 
vonë u konstatua se tubi i lëshimit të oksigjenit në aparatin e tij ishte bllokuar nga akulli).  Në 

koridor pjerrësia u rrit deri më 45 gradë dhe u desht që të hapen quka, por pamvarësisht nga kjo 

grupi i sulmit punoi shpejt e doli sipër.  Dhe pak dhe ata humbën nga sytë e Hant-it.  Hant dhe Da 
Mamgjall u ngjitën me forcat e tyre të fundit dhe me vështirësi arritën deri në lartësinë 8.350 

metra ku edhe u ndalën.  Në një shesh të vogël në kreshtë ata lanë ngarkesën që sollën për dyshen 

e sulmit të majës dhe duke u lëkundur, si në kllapi, u kthyen poshtë.  Në pjesën e poshtëme të 

koridorit, jo larg tendave, që të dy ranë pa fuqi.  Për fat drejt tyre vinin Hillari dhe Tencingu, që 
ishin caktuar në grupin e dytë të sulmit, të cilët vinin këtu me grupin e tyre të ndihmës të përbërë 

nga Gregori, Llou dhe disa sherpë.  Me ndihmën e tyre Hant dhe Da Mamgjall u çuan tek tenda 

dhe të ndihmuar me oksigjen erdhën shpejt në vehte.  
 Ndër kohë Envans e Burdillion kishin vazhduar të ngjiten e të fitonin lartësi.  Pjesa e parë 

u kalua me shpejtësi (fituan 400 metra lartësi për 1.5 orë).  Porse më tej puna nuk eci mirë.  Në 

shkëmbej kishte borë të freskët dhe kthetrat mbanin keq kështu që për siguri duhej ecur shumë 
ngadalë dhe me kujdes.  Pas dy orësh ata arritën në kreshtë, pikërisht në atë pikë në të cilën më 

1952 ishin ngjitur Tencingu me Llamberin. Koha filloj të prishej: era u forcua, filloi bora dhe çdo 

gjë përreth u mbulua nga retë.   (Ndërkohë Evans-it diçka nuk po i shkonte mirë në apartin e 

oksigjenit dhe kjo bënte që ai të ecte me vështirësi). 
Tani para dyshes ngrihej i gjërë një shpat i pjerrët bore që të nxirrte në të ngriturën mbi 

kreshtë, e cila kish marë emërin "Maja Jugore".  Këtu bora e shkrifët ishte e mbuluar nga një 

shtresë e hollë bore të ngrirë e cila thyhej lehtë nën peshën e këmbëve.  Në çdo moment nën 
këmbë mund të formohej ortek, andaj alpinistët vendosën që të ngjiten nëpër shkëmbej duke 

kaluar majtas shpatit.  Këtu rruga ishte edhe më e vëshitrë por pa rrezik.  Pjerrësia ishte e madhe 

dhe pikat e kapjes të pakta, porse një pllakë e pjerrët u lehtësoi punën.  Hap pas hapi u kaluan 120 

metrat e fundit dhe alpinistët ishin në Majën Jugore.  Të tillë lartësi, 8.750 metra, askush nuk e 
kishte arritur më parë!  Deri në majë të Everesit ishin vertikalisht dhe 130 metra e megjithatë 

dyshes i rrëshqiti fitorja nga duart.  Tashmë ora ishte 13:00.  Sipas llogative të tyre për të arritur 

majën do të duheshin edhe tre orë ndërsa për ulje dy orë.  Por ndërkohë, në pesë orë, atyre do u 
shterronin rrezervat e oksigjenit dhe sipas llogaritjeve më gjashtë të mbrëmjes, të pafuqishëm dhe 

pa oksigjen ata do të ndodheshin 900 metra larg kampit.  Llogaria tregonte qartë se nuk mundej të 

bëhej fjalë për të vazhduar më tej nëse donin që të arrinin kampin të gjallë.  Dhe ata donin! 
 Me dëshpërim, pasi lanë bombulat e oksigjenit, filluan zbritjen.  Të dy ishin aq të lodhur 

sa që hera herës, herë njëri e herë tjetri, rrëzoheshin ose rëshqisnin.  Gjatë zbritjes në pjesën e 

poshtme të koridorit, Envas ra dhe tërhoqi me vehte Burdillionin që e siguronte.  Të dy po 

fluturonin poshtë shpatit me shpejtësi gjithnjë e më të madhe, por Burdillion mundi të gjej forca 
në vetvehte dhe të frenojë me sqepin e kazmës.  Më së fundi, duke u lëkundur nga pafuqia, ata 

arritën në kamp ku shokët i pritën me shumë përzëmërsi.  

 
 Me mossuksesin e grupit të parë të sulmit, ishtë rradha e nisjes për grupin e dytë të 

sulmit: Hillary-Norgej.  Porse atë mbrëmje koha u keqësua.  Era i tundëte egërisht fletët e tendës.  

Termometri i varur në fletën e brendëshme të tendës shënonte minus 25 gradë C.  Në mëngjes 
ishte e njëjta gjendje. Për të kaluar në sulm në këtë uragan as që mund të bëhej fjalë.  Në Shalë 

kish mbetur grupi i dytë i sulmit i përbërë nga Hillar dhe Tencing, si dhe ndihmësat Llou, Gregori 

me sherpët Pemba e Ang Bima.  Ata nuk ishin në humor dhe të ngrysur ndanin ngarkesat që do të 

ngrinin lart. 
 Në mëngjesin e 28 Majit era papritur filloi të qetësohët, porse fati alpinistave u dha një 

goditje të re: natën u sëmur Pemba dhe në mëngjes ai nuk ishte në gjëndje që të ngjitej lart.  U 

desht që të rindahej bara e tij dhe më 8 e 45 minuta, Llou, Gregori e Ang Nima u nisën të parët 

për rrugë duke mbartur nga 18 kg sejcili si dhe duke harxhuar 4 litra oksigjen në minutë.  Rreth 
orës 10 u nisën edhe Hillari me Tencingun duke mbartur nga 23 kg sejcili.  Këtë rradhë të gjithë i 

përdorën aparatet e oksigjenit me cirkulacion të hapur.  Pamvarësisht nga ngarkesa e madhe (mos 

haroni se jemi në lartësi mbi 8.000 metra) të dy sulmuesit, duke ecur në gjurmët e hapura lëviznin 
shpejt, e në mesditë, tek po dilnin në kreshtë, arritën grupin e pararojës.  Fare pranë dukeshin 

mbeturinat e tendës ku më 1952 Llamber e Tencing kaluan një natë plot ankth dhe pa dyshekë 

fjetjeje.  Duke ecur edhe 50 metra ata arritën tek materialet e lëna nga Hant dhe Da Mamgjall më 
26 Maj.  Alpinistët e ngarkuan edhe këtë ngarkesë suplementare duke mbartur kështu sejcili nga 

28 kg.  Tempi i lëvizjes ra.  

 Më 14 e 30 minuta alpinistët, duke kaluar tërthorazi e në të majtë shpatin e pjerrët, gjetën 

një shesh të vogël që dukej i përshtatshëm për ngritjen e kampit të ri.  Lartësia ishte 8.500 metra.  
Me një "Ah.." të lehtësimit e të dalë nga thellësia e shpirtit, ndihmuesit e grupit të sulmit 

shkarkuan ngarkesat që mbartnin, i shtrënguan duart dyshes duke u uruar sukses dhe filluan 

zbritjen.  Me ndjenjën e vetmisë Tencingu e Hillari ndiqnin shokët që zbrisnin.  Ata kishin 
përpara një punë kolosale për të bërë, kështu që shpejt u shkëputën nga mendimet dhe filluan 

ngritjen e kampit.  Për të kursyer oksigjenin hoqën maskat dhe filluan që me kazëm të përgatisin 

sheshin për tendën.  Në sheshin e borës kishte gurë të veshur me akull dhe të ngjitur me njëri 
tjetrin, shkulja e të cilëve kërkoi punë kolosale. Vetëm në darkë përfundoi kjo punë.  Sheshi doli 

jo i madh dhe i pjerrët, por zgjidhje tjetër nuk kishte.  Pas perëndimit të diellit ata veshën të gjitha 

veshjet e ngrohta dhe u futën në dyshekët e fjetjes.  Pasi pinë një sasi të madhe çaj dhe limonadë, 

me shumë oreks hëngrën sardele, hurma, biskota, mjaltë e konserva frutash.  Gjatë natës përdorën 
bombolat e oksigjenit kështu që pak a shumë fjetën mirë. 

 

 Më 4 të mëngjezit Hillari pa jashtë tendës: ishte qetësi absolute dhe majat përreth 
shkëlqenin nga drita e agimit.  Koha është ideale dhe së shpejti ata do të nisen drejt majës! 

 Përgatitën çdo gjë që u duhej për sulmin me ngathtësinë e zakonëshme të cilën ta 

imponon ngushtica në tendë dhe pasi pinë një sasi të madhe lëng limoni me shumë sheqer dhe 

mbaruan kutinë e sardeles, Hillari dhe Tencingu më 6 e 30 minuta dolën nga tenda dhe u nisën 
për rrugë drejt majës.  Sejcili mbante rreth 14 kg, kryesisht oksigjen.  Pas kalimit të një tërthoreje 

të gjatë, djathtas, ata dolën në kreshtë.  Ajo ishte e mprehtë si thikë dhe duhej ecur me shumë 

kujdes, për më tepër sepse cipa e ngrirë mbi borë thyhej lehtë.  Pasi ecën rreth 100 metra arritën 
tek bombulat e oksigjenit që kishin lënë aty Envas dhe Burdillion.  Hillari u gëzua shumë kur 

konstatoi se në to kishin mbetur disa qindra litra oksigjen, të cilat do të duheshin për tu përdorur 

gjatë kthimit për në Shalën Jugore. (Envas dhe Burdillion duke kuptuar se racioni i oksigjenit nuk 
do i mjaftonte grupit të dytë të sulmit, i lanë enkas bombolat e tyre aty, duke sakrifikuar vehten e 

duke u ulur pa oksigjen.  Sakrifica e tyre ishte e tillë sa kur ata më datë 26 Maj u ulën në kampin 

8, për minuta të tëra ishin aq të pafuqishëm sa që dhe nuk mund të tregonin se çfarë kishin bërë). 

 Më tej kreshta zgjerohej duke vazhduar me një shpat të pjerrët që të nxirrte në majën 
jugore.  Që në hapat e para Hillari-t ju bë e qartë se rruga nëpër këtë shpat është me mjaft rrezik. 

Bora mbante keq, sigurimi nuk garantohej, kurse nervat ishin mjaft të tendosura.  Papritur, në 

kohën që Hillari "rihte" gjurmët, nën këmbët e tyre lëvizi një pllakë e madhe bore.  Për fat, pasi 
shkau 3-4 metra, Hillari mundi të mbahej.  Një minutë mendimesh të mundimshme: a nuk është 

më mirë të kthehen?... 

 Jo! E pamundur! Një rast i tillë si i sotmi ndoshta nuk do u paraqitet kurrë më! 
 Me kujdes të dyfishuar vazhdojnë më tej dhe arrijnë në borë më të ngjeshur.  Akoma 

edhe 15-20 hapa dhe ata janë në majën jugore!  Është ora nëntë e mëngjezit.  Plot tension 

vështrojnë kreshtën e cila ngrihej prej këmbëve të tyre drejt e lart për tek qëllimi që kanë: maja. 

 Pamja e kreshtës është disi ngushëlluese.  Nga e majta e saj është një shpat i pjerrët bore i 
cili kalon në një mur gjigand dy kilometërsh e që mbaronte në Cirkun Perëndimor! Djathtas, si 

gishtërinj me xhunga, vareshin blloqe gjigande me një masë shumë tonëshë bore e akulli.  Për ta 

çdo gjë varej nga fakti se sa do të mbante bora në shpatin e pjerrët të kreshtës. Nëse ajo është e 

sigurtë, shanset e fitores egzistojnë. 
 Pas një pushimi të shurtër u nisën.  Hapat e para në shpat i mbushën me entuziazëm e 

shpresë: nën këmbë kishin borë të ngrirë e të ngjeshur për bukuri ku me 2-3 goditje të kazmës 

hapeshin gjurmë shumë të përshtatshme për këpucët e mëdha të lartësive.  Kazma futej plotësisht 
në borë duke garantuar sigurim të mirë e të plotë.  Kohë mbas kohe blloqe të masave të borës e 

akullit i detyronin që të ngjiteshin në kufirin midis borës e shkëmbit.  Këtu rruga bëhej e vështirë 

dhe hera herës duhej të hapeshin kllapa për vendosjen e duarve.  Ngjitja metodikisht bëhej e 
matur: 12 metra gjurmë me kazëm dhe mandej organizohej sigurimi; i poshtëmi rigrupohej tek i 

sipërmi dhe më pas kjo punë përsëritej vazhdimisht.  Koha ishte ideale dhe veshja e tyre e ngrohtë 

nuk e ndjente të ftohtët.  

"Për habinë time- shkruan më vonë Hillari-në këtë moment unë ndjeja atë kënaqësi që 
ndjeja kur ngjitesha në Alpet e atdheut tim, Zelandën së Re." 

 Pas edhe një orë ngjitjeje dyshja arrin në pengesën e fundit, më të vështirën në kreshtë: 

para tyre lartësohej një goxhek 12 metrosh gati i pingultë.  Ta shmangije atë ishte e pamundur.  
Diku në Dolmite, kalimi i këtij goxheku bash në ballë do të ishte një argëtim interesant për një 

alpinist të kualifikuar, porse këtu në këtë lartësi ky 12 metrosh dukej si një detyrë e 

pazgjidhëshme.  Pas një vështrimi të kujdesëshëm Hillari mundi të dallojë një çarje të ngushtë 
midis strehave gjigande që vareshin djathtas dhe shkëmbit të pingultë.  Kalimi aty ish me rrezik 

meqë streha mund të shkëputej nga shkëmbi, por rrugëdalje nuk kishte. Nën sigurimin e 

kujdesëshëm të Tencingut, Hillari u ngjit në çarje dhe me presione e kundërpresione, me duar, 

këmbë, gjunjë e shpinë, ai arriti të ngjitej sipër goxhekut.  Këtu ai u shtri për disa minuta duke 
marrë frymë thellë deri sa u qetësua nga sforcimi që kaloi.  Sot e kësaj dite ky fragment i 

itenerarit quhet ‘Shkalla e Hillarit’.  Pastaj Hillari u ngrit dhe siguroi Tencingun për t’u ngjitur.  

 Më tej e njejta pamje: djathtas masivet e ngrira të borës e akullit kurse majtas shpate të 
pjerrta.  Gjurmë, sigurim; gjurmë, sigurim...  Duket sikur kjo monotoni nuk do të ketë fund. 

Rrugës ndeshen pirgje bore.  Sejcili prej tyre të duket si majë dhe sapo i ngjitesh prap të del një 

tjetër përpara.  Hillari e Tencingu u lodhën dhe entuziazmi i tyre u zëvëndësua gradualisht me 

ankthin e pyetjes, “Ku është Maja?!”. 
 Dhe papritur Hillari që ecën përpara, vë re se kreshta nëpër të cilën ata ngjiten prej kaq 

kohe fillon të ulet.  Poshtë, nën këmbë u çfaqën Shala Veriore dhe akullnaja Ronbuk që ishin aq 

të njohura si arena të përpjekjeve të të gjitha ekspeditave të paraluftës.  Nuk ka më dyshim: ATA 
JANE NE MAJE!… Mbaroi epopeja 30 vjeçare e durimit, përpjekjeve, dështimeve, luftës së 

vendosur për të sunduar këtë majë!  Poli i tretë i botës u arrit! 

 Ishte ora 11 e 30 min.  Në momentin e parë që të dy i pushtoi ndjenja e një lehtësimi të 
madh: çfarë lumturie që nuk do të jetë më nevoja për të hapur quka, për të siguruar njëri tjetrin, 

për tu kacavjerë e për të kaluar një pas një pirgje të pafundme me borë, sejcili prej të cilëve u 

jepte shpresën se ishte maja.  Pastaj thellë në vetëdijë ndjenë gjithëshka që kaluan dhe Hillari e 

Tencingu u përqafuan: Hillari në natyrën e tij më i përmbajtur, Tencingu në natyrën e tij më pak i 
rezervuar.  Dhe kështu të përqafuar ata filluan duke goditur me duar pas shpinës së njëri tjetrit 

deri sa u lodhën. 

 
Soditja pason entuziasmin e arritjes: mbyllën dhënësin e oksigjenit dhe hoqën maskat.  

Hillari nxorri aparatin dhe fotografoi Tencingun në majë me kazmën të ngritur lart në të cilën me 

gjalmë ishin kapur katër flamurë të vegjël që kishin marë: Britanisë, Sh.B.A.-së, Indisë dhe 
Nepalit.  Pas kësaj ai bëri edhe disa fotorgafi të tjera ndër të cilat më e çmueshmja rezultoi të ishte 

pamja që tregonte Shalën Veriore, ku dukej vetë Shala dhe rruga e ngjitjes nëpër të nga veriu.  

Tencingu kurrë nuk kishte përdorur aparat fotografik dhe Hillarit kurrë nuk ju bë mbarë gjatë 

kohës që ata ishin bashkë që t’ja mësonte përdorimin.  Kështu që nuk ka fotografi të Hillarit në 
majë dhe kur në festimet e 50 vjetorit të ngjitjës atij ju kërkua një e tillë nga reporterët ai u 

përgjegj se nuk kishte dhe shtoi me humorin e tij hokatar: ‘Por ju mundet të dëgjoni fjalën time 

për këtë: Unë isha atje.’ 

Në majë të malit Tencingu bëri një gropë të vogël në borë dhe la dhuratat e tij për zotat: 
një çokollatë, disa biskota dhe karamele.  Hillari nxorri një kryq të cilin ja kishte dhënë Hant disa 

ditë më parë në Shalën Jugore, dhe e ngulli atë butë e ngjitur me dhuratat Budiste të Tencingut. 

 Dyshja shpejt ndjeu nevojën për maskat e oksigjenit dhe pas një qëndrimi në majë prej 15 
minutash filloi zbritja.  Tencingu udhëhoqi rrugën e zbritjes dhe të dy ecnin nëpër gjurmët e 

ngjitjes me një shpejtësi të habitëshme.  Pas një ore ishin në majën jugore.  Aty pinë limonadë 

(kësaj ekspedite më vonë ju vu nofka ‘ekspedita limonadë’) dhe filluan uljen e gjatë e të 
rrezikëshme nëpër shpatin e pasigurtë të borës.  Çdo gjurmë këmbe punohej mirë e me një kujdes 

të veçantë sepse një hap i gabuar donte të thoshte të luaje me jetën.  Vetëm pasi i kaluan ato 120 

metra të rrezikëshme ata e ndjenë vehten jashtë ankthit dhe jashtë rrezikut.  Megjithate kujdesi 

vazhdonte edhe më tej që të ishte në qëndër të vemendjes së tyre. 
 Gjatë gjithë kohës së ngjitjes dhe zbritjes ata krahas kujdesit për të qënë të siguruar 

vrojtonin se mos shikonin ndonjë gjurmë të qënies së Mallory-it ose Irvin-it në ato lartësi, porse 

asnjë dëshmi të tillë nuk mundën të konstatojnë. 
 Më së fundi ja edhe koridori që të nxjerr në Shalë.  Era u kish prishur gjurmët por kthetrat 

bënë punën për ta kaluar atë me sukses.  Bombolat e lëna nga Evans dhe Burdillon, të cilat i 

arritën bash në kohën kur oksigjeni i bombulave të tyre mbaroi, i ndihmuan së tepërmi në pjesën e 
mbetur të uljes. 

Disa dhjetra metra para arritjes në kamp, ata i priste një grup i avancuar i ekspeditës dhe 

me gishtin thumbues të ngritur lart, Hillari u dha shokëve lajmin e madh të fitores.  George Llou 

nuk mundi të qëndronte e të priste me të tjerët; u doli përpara dhe u dha supë të nxehtë dhe 
bombola të reja oksigjeni.  Ai njëherësh ishte i paduruar të dëgjonte për lajmin dhe tek u afrua 

Hillari i tha : ‘Mirë, George, ne e hodhëm poshtë bastardin.’ 

Në kujtimet e tij Hillari tregon se në ato momente ai nuk mundej të mendonte gjë tjetër 
për të thënë veç asaj që tha.  E kujton me pendesë atë që tha duke shtuar se nëna e tij nuk do të 

mundej të pajtohej me gjuhën e tij. 

 

Në krye të kësaj historie kam shkruar “… që mali përfundimisht të dorëzojë majën e tij 
dhe tu tregojë sekretet e tij dy ngjitësve të parë krejt të panjgjashëm: Edmund Hillari-t, bletërritës 

nga Zelanda e Re dhe Tencing Norgej-t, sherp nga Nepali.’ 

Sigurisht që këta dy kampionë të racës njerzore kishin mjaft tipare të ngjashme, sikundër 
edhe të pangjashme.  Hillari ishte shumë i gjatë, i thatë, fytyrgjatë e fjalëpakë.  Sikundër është 

shprehur një anëtar i ekspeditës, ‘ai ngjitej me madhështi të natyrëshme të një gjirafe dhe me një 

energji ‘demonike’. 
Tencing kish lindur në vendin e shënjtë të quajtur Ghang Lha në lindje të Nepalit, ku e 

ëma kishte vajtur për peligrinazh.  Ai ishte një nga 13 fëmijët e familjes e cila jetonte në fshatin 

Thame, ku ai kaloi edhe vitet e para të jetës.  Ishte trup-vogël, por i lidhur dhe i zhdërvjellët dhe 

në rini të tij lëvizi nga fshati  dhe u vendos në qytetin Darxhiling (Indi) ku dhe mori nënshtetësi 
Indiane.  Pamvarsisht se Hillary e Tenzing kishin jetur për mëse 30 vjet larg nga njëri tjetri, ata 

qëndruan shumë afër me njëri tjetrin që në fillimet e kësaj ekspedite.  Hillari nuk ishte i habuitur 

që Hunt e kish zgjedhur për sulmin final të majës dhe as që ishte i habitur që Tencingu ishte 
përzgjedhur që të shoqërohte atë.  Ai ishte i bindur se ishte më në formë midis anëtarëve të 

ekspeditës dhe se e dinte që nëse do të zgjidhej, ai do të shkonte përtej rezistencës fizike për të 

suksesuar. 
Emrat e tyre shpejt u futën në më të shumtat e gjuhëve të kësaj bote si emra herojsh, 

pjesërisht sepse ata me të vërtetë ishin njerëz të brumit heroik por kryesisht sepse ata përfaqësuan 

në mënyrë kaq bindëse shpirtin e kohës së tyre.  Bota e fillimit të viteve 50-të ishte ende disi e 

trullosur nga Lufta e Dytë Botërore, e cila kishte tetë vjet që kishte përfunduar.  Dukej se çdo gjë 
po ndryshonte: disa nga fuqitë e mëdha botërore po binin dhe të reja po ngriheshin; masat e 

mëdha e të varfëra të Azisë dhe Afrikës po mernin drejtimin e ndërgjegjësimit.  Dukej si e goditur 

për momentin historik që të dy ngjitësit e kthyer tashmë në të pavdekëshëm me arritjen e tyre 

vinin njëri nga një koloni e largët e Mbretërisë së Britanisë dhe tjetri nga një zonë e thellë e një 
kolonie tjetër të shkëputur nga Mbretëria.  Dhe këta ishin anëtarë të ekspeditës së organizuar nga 

Mbretëria dhe të drejtuar nga Koloneli Xhon Hant, një njerëzor i vërtetë midis më të vërtetëve. 

Porse Hillari sikundër edhe Tencingu nuk i kishin imagjinuar pasojat e suksesit të tyre.  
Lajmi për suksesin e ekspeditës Britanike u përhap në Angli në ditën e kurorëzimit të Mretëreshës 

Elizabeth II.  Ky lajm u përhap si vetëtimë edhe nëpër botë.  Ngjarja doli nga korniza e interesave 

thjeshtë alpinistike dhe jehoi gjërësisht në botë si një fitore e shkëlqyer e njeriut mbi natyrën, e 
ngjashme me arritjet e kohës me shkeljen e njeriut në polet e veriut e të jugut, me fluturimet në 

stratosferë si dhe zbritjet në thellësitë e oqeaneve. 

 

 
 

 

 

Nanga Parbat (8.125 m.) 

 

 Në gjuhën e vendasve Nanga Parbat domethënë Mali i Çveshur.  Eshtë maja e nëntë për 
nga lartësia e rruzullit tonë dhe është tetëmijëmetroshi më skajor i të 2.400 kilometrave të vargut 

të Himalajave, në perëndim të këtij vargu.  Nga lugina e thatë e Indit ai ka një pamje madhështore 

mbasi faqja e tij plot borë shihet që të ngrihet lart për mëse 7.000 metra.  Në dukje maja të lë 

përshtypjen se ngjitet lehtë, por në fakt nuk është aspak kështu.  Akullnajat e lëvizëshme, stuhitë 
e shpeshta dhe orteqet kanë treguar se janë pengesa serioze e të rrezikëshme në itenerarin drejt 

majës.  Historia flet se alpinistët gjermanë kanë patur fillimisht humbjet më të shumta në këtë mal 

në tentativat për të arritur majën.  Përgjithësisht nga alpinistët maja Nanga Parbat konsiderohet si 
një nga 8.000 metroshët më të rëndësishëm.  Asnjë nga majat e Himalajave, me përjashtim 

ndoshta të Everestit, nuk ka tërhequr aq shumë alpinsita.  Nanga Parbat është i veshur me një 

lavdi të errët sepse është 8.000 metërshi më "gjakpirës" në botë.  Shumë njerëz të vendosur e 

guximtarë kanë gjetur vdekjen në shpatet e malit deri më atë ditë kur më 1953 arriti në majën më 
të lartë të këtij gjigandi alpinisti austriak Herman Buhl. 

 

 Ky mal nuk ka sjellë fatkeqësi vetëm në rradhët e alpinistëve.  Popullata përreth hera 
herës ndjen goditjet që i vinë nga forcat e natyrës të ‘zhvilluara’ përreth këtij mali.  Rast kulmor 

është viti 1841 vit kur një shkëmb masiv rëshqiti nga mali dhe u bë ‘digë’ për lumin Indus.  Kjo 

bëri që të krijohet një liqen i madh, 55 km i gjatë.  Kur një ditë diga u rënua nga rrjedha e ujrave, 
lumi vërshoi e shtrati i tij u ngrit në disa vende deri në 30 metra mbi nivelin normal duke 

shkaktuar dëme e vdekje të shumta, madje duke ‘përlarë’ një ushtri të tërë, atë të Skih-ëve. 

 Nanga Parbat ka tre faqe të gjëra.  Faqja Rakhiot (Ra Kot) dominohet nga shkëmbi i 

thepisur dhe rafshina; faqja Damir është shkëmbore në rrëzën e saj.  Më sipër kthehet në rafshina 
të akullta përreth majës.  Faqja Rupal është muri malor më i lartë në botë.  Reinhold Messner, një 

alpinist legjendar Italian që ende jeton, punon dhe u ngjitet maleve, thotë se, “çdokush që ka 

qëndruar ndonjëherë në rrëzë të këtij muri (4.500 metra i lartë) më të lartë se vetë pika më e lartë 
e Alpeve, duke e studjuar atë ose duke fluturuar mbi të, ka qënë i mahnitur nga pjerrësia që ka; ai 

është bërë i njohur si shkëmbi më i lartë dhe muri i akullt më i lartë në botë!’  

 
 Historia e përpjekjeve për tu ngjitur në Nanga Parbat, ose Diamir (që në gjuhën e 

vëndasve domethënë "mbreti i maleve"), fillon që nga viti 1895, kur një nga alpinistat më në zë 

anglez të asaj kohe, A. Mener me dy transportues, u përpoqën që të ngjiten në majë nëpërmjet 

shpateve perëndimore që janë plot rreziqe për rënie ortekësh.  Mener nuk u kthye më dhe 
rrethanat e vdekjes së tij mbetën të panjohura. 

 Më 1932 alpinisti gjerman Villy Merkl gjeti një itenerar të gjatë por më pak të rrezikshëm 

për ngjitje: atë nëpërmjet kreshtës jug lindore nga gryka Rakiot.  Përpjekja e Merklit nuk pati 

sukses për dy arsye: së pari asnjë alpinist në përbërien e atij grupi nuk kishte eksperiencën e 
ngjitjeve në Himalaja dhe së dyti në ekspeditë nuk mjaftonin mbartësit e kualifikuar të cilët 

ngrenë dhe organizojnë kampet e lartësive.  Merkl gjeti vdekjen në lartësitë e Nanga Parbat. 

 Më 1934 u organuzua ekspedita e dytë gjermane për këtë majë.  Këtë rradhë shanset për 
pushtimin e majës ishin të mira.  Koha ishte e mirë, por për arsye nga më të ndryshmet sulmi i 

majës u la për më 4 Qershor, pikërisht para fillimit të musoneve.  Grupi i sulmit ishte tepër i 

madh, gjë që vështirësonte pajisjen e kampeve të lartësive dhe ulte tempin e lëvizjeve.  Kjo ngjitje 
u ndërpre pikërisht kur ndodhi një avari në të cilën gjetën vdekjen tre alpinistë dhe gjashtë 

mbartës (sherpë). 

 Ekspedita e viti 1937 e filloi sulmin e majës në kohë, por u lejua një gabim taktik i rëndë: 

kampi 4 u ngrit nën një shpat të pezulltë akullnaje, pikërisht nën shpatin e Kujit Rakiot, gjë që 
shkaktoi katastrofë.  Një ortek gjigand e varrosi nën vehte gjithë kampin.  Vdiqën kështu gjashtë 

evropianë dhe nëntë sherpë. 

 Më 1938 udhëheqës i ekspeditës, përsëri gjermane, ishte Bauer.  Ai mobilizoi të gjitha 
forcat që ekspedita të kalonte pa vdekje dhe vepronte me kujdes të jashtëzakonshëm.  Porse koha 

nuk i ndihmoi.  Kjo bëri që sulmi për në majë të fillonte mjaft vonë, pas fillimit të musoneve, 

kështu që edhe kjo ndërmarje përfundoi pa sukses.  
 Më 1939 u organizua zbulimi i rrugës së mundëshme për ngjitje nga perëndimi nëpërmjet 

grykës Diamir.  U arrit në përfundimin se ngjitja nga kjo anë është e mundëshme; rruga është 

shumë më e shurtër porse ishte e "pasur" me vende të rrezikëshme për orteqe.  

 Pas kësaj, për arësye të Luftës së Dytë Botërore, si dhe tensioneve rajonale të pasluftës, 
për 10 vjet Himalajat ranë në qetësi nga "invazionet" e ekspeditave alpinistike. 

 Më 1950 tre anglezë dhe 4 sherpë bënë një përpjekje të marrë për tu ngjitur në Nanga 

Parbat në dimër!!  Një ndër ta ishte Tencing Norgei.  Të gjithë arritën deri në lartësinë 5.500 
metra. Pas kësaj vazhduan vetëm dy anglezë: Tornlej (një nga alpinistët më të fuqishëm që ka 

vizituar Himalajet) dhe Krejs, të cilët mbas dy ditësh nuk u panë më nëpërmjet dylbive te shokëve 

që i prisnin.  Ata nuk u kthyen më.  

 Alpinistët gjermanë organizuan ekspeditën e rradhës më 1953.  Në përbërje merrnin pjesë 
edhe alpinistë austriakë.  Kjo ekspeditë financohej pjesërisht nga Klubi Alpin Gjerman i qytetit të 

Mynihut dhe pjesërisht nga persona të veçantë.  Drejtuesi i ekspeditës, organizatori dhe 

frymëzuesi faktik i saj, ishte kushëriri i parë i Villy Merkl, që kish vdekur më 1934 në kreshtën e 
Nanga Parbat, doktor Karl Herrlighoffer. 

 Drejtusi i grupit alpinistik ishte gjatoshi austriak, plot eksperiencë Peter Aschenbrenner.  

Në vitet 1932 dhe 1934 ai merrte pjesë në ekspeditat në Nanga Parbat dhe ishte ngjitur deri në 
lartësinë 7.800 metra.  Grupi alpin përbehej nga: gjermanët, H.Kellensperger, O. Kampter, A. 

Bitterling, F.Auman e H.Ertl, si dhe nga austriakët Hermann Buhl, V.Frauenberger, Kuno Rajner. 

 Ekspedita e pajisur më së miri e la Mynihun më 17 Prill 1953 duke marrë me vehte një 

peshë prej 9 ton.  Pas një udhëtimi dy javor me vaporin “VICTORIA” ekspedita arriti në Karaçi 
ku përgatitja dhe nisja e ngarkesave u mori mjaft kohë. 

 Vetë ekspedita në fillim të muajit me avion arriti në qytetin Gilgit në grykën Hunc ku u 

organizaua një takim ceremonial me qeveritarët vendas.  Sipas bisedimeve të bëra me qeverinë 
pakistaneze ekspedita mori mbartës vendas (jo sherpë) mbasi sherpët do i merrte vetëm për 

lartësitë e mëdha.  Hunc-asit nuk kishin përgatije alpinistike si sherpët, andaj atyre u duhej që të 

njiheshin me teknikën alpine për kohën deri sa të dilnin në zonat e lartësive të mëdha.  Më 8 Maj 
e gjithë pesha e ekspeditës e ngarkuar në kuaj e pjesërisht në makina u nis për në Talici ku i 

prisnin 300 mbartës.  Prej këtu ekspedita kaloi nëpër rrugën e zakonshme nëpër urën Rakiot, e më 



 70 

tej nëpër grykën Rakiot, deri në vendin e njohur nga të gjithë ekspeditat e Nanga Parbat-it, të 

quajtur "Lëndina Përrallore", të cilën vendasit e quajnë "Lëndina Kënetore".  Këtu u ngrit kampi 
bazë paraprak.  

 Më 28 Maj Rajner dhe Buhl u ngjitën në akullnajë me synim që të kalonin akullrënësen e 

të delnin në lartësinë 5.300 metra ku do të kërkonin vend për të ngritur kampin 2.  Bora e shkrifët 

u vështirësonte lëvizjen, plasa të thella u ndërprisnin rrugën, mure të veçantë akulli duhej të 
kaloheshin me sigurim nëpërmjet plengëve.  Më ora 12:00 të ditës, duke mos bërë as edhe 400 

metra të qëllimit të tyre, ata u detyruan të ndërpresin punën e të kthehen në kampin 1.  

 Pas një dite katërshja Rajner, Buhl, Kempter dhe Kellensperger më tre të mengjesit doli 
nga kampi 1 dhe nëpër borën e ngrirë si dhe duke ndjekur rehen (gjurmën) e përgatitur më parë 

arriti në orën 11 në vendin e caktuar për kampin 2.  Grupi përpunoi një shesh për kampin dhe po 

këtë ditë, tepër i lodhur u kthye në kampin 1. Ndërkohë mallrat e caktuara për kampet 2 dhe 3 u 
sollën në kampin 1.  Te nesërmen Franenberger me gjashtë huncë mbartën peshat e para për në 

kampin 2.  Ata u bindën se për kalimin pa rrezik të mbartësve në një sërë vendesh duhej të 

vendoseshin shkallë e parmakë litari gjë të cilën e bënë të nesërmen Rajner dhe Kellensperger. 

 Më 3 Qershor Biterling dhe Buhl me gjashtë mbartës u ngjitën në kampin 2.  Duke kaluar 
nëpër shpatin e pjerrët të akullnajës ata shkëputën nën peshën e tyre një pllakë bore dhe i gjithë 

grupi shkau 30 metra më poshtë.  Askush nuk u dëmtua, porse kjo u bë shkak që për disa ditë me 

rradhë transportuesit ta kalonin me emocione të veçanta këtë pjesë, madje disa prej tyre e 
refuzuan punën.  

 Më 5 Qershor në kampin 1 u vendos një tendë 12 vëndëshe për transportuesit.  Po këtë 

ditë Buhl dhe Kellensperger me gjashtë mbartës të ngarkuar rëndë arritën në kampin 2, kurse 
Rajner e Kempter në kërkim të një vendi të përshtatshëm për kampin 3, arritën lartësinë 6.000 

metra. 

 Në periudhën nga 6 deri 11 Qershor e gjithë pesha e menduar për kampet e mësipërme u 

vendos ne kampin 2 dhe në lartësinë 6.150 metra u ngrit kampi 3. 
 Më 11 Qershor Franenberger dhe Buhl arritën taracat e sipërme të akullnajës Rakiot dhe 

ngritën tendat në lartësinë 6.200 metra.  Rrugës ata kryen ngjitje në Congra-pik (6.448 m.), dolën 

në murin e akulltë Rakiot-pik në lrtësinë 6.690 metra dhe menduan vendin për kampin 4. 
 Në natën e 13 Qershorit ra 50 cm borë dhe gjithë ditën pasardhëse ishte kohë e keqe. Më 

15 Qershor në pjesën e dytë të ditës Ashenberner dhe Ertli bënë rehe në bëborë midis kampeve 1 

dhe 2.  Në një sërë vendesh atyre ju desht që në mënyrë artificiale të shkatonin shkarkimin e 

ortekëve që kështu ta bënin rrugën të parrezikëshme.  Më 16 Qershor koha ishte e 
mrekullueshme.  Më 5 të mëngjesit e gjithë kolona e mbartësve doli nga kampi 1 dhe më 11:00 

ishte në kampin 2.  Ashenbrenner, Rajner dhe Kempler në këtë kohë u transferuan nga kampi 2 në 

një "apartament" të ri: në kampin 3.  Dielli shkëlqente por ishte shumë ftohtë; frynte erë e fortë 
dhe tendat u veshën me borën e hedhur nga era.  

 Më 18 Qershor 12 mbartës si dhe  Ertl, Auman, dhe Kellensperger  u ngjitën në kampin 

3, nga ku ndërkohë Franenberger, Buhl, Rajner dhe Kempter që ndodheshin aty, duke dalë nga 
kampi 3, u ngjitën deri në lartësinë 6.700 metra ku gërmuan një shpellë bore për kampin 4 dhe 

pas kësaj u ulën poshtë.  Të nesërmen ata dhe katër mbartës ngritën brënda në shpellën e borës 

tendat dhe vendosën kampin 4.  Gjatë gërmimit të shpellës u ftoh Kuhno Rajner dhe i filloi 

inflamacioni i venës në këmbën e djathtë.  Kjo bëri që ai të hiqej nga lista e grupt të parë të sulmit 
që formohej nga ai dhe Buhl.  (Sot dihet se ajo që i ndodhi Rajner-it është pasojë e qënies në 

lartësi dhe pamjaftueshmërisë në aklimatizim). 

 Më 20 Qershor  Kellensperger, Ertl dhe shtatë sherpë u ngjitën në kampin 4, ndërkohë që 
Buhl e Kempter, pasi kaluan murin e akullt të Rakiot-pik, përpunuan rrugën për dalje në kreshtën 

jug-lindore.  Murin u desht që ta kalonin horizontalisht në pjesën e sipërme.  Pjerrësia e tij këtu 

ishte shumë e madhe dhe për këtë u desht që të hapen quka e të vendosen parmakë litari sepse 
kështu lëhtësohej puna për sherpët.  Më tej Buhl dhe Kempter u ngjitën në Rakiot-pik (7.070 m.) 

e nëpër kreshtën perëndimore të tij dolën në kreshtën lindore të Nanga Parbat-it, tek "xhandari" i 

zi, nofkë kjo që i ishtë vënë një mase shkëmbore e cila pengonte disi rrugën nëpër kreshtë. 
 Më 22 Qershor ra borë pa ndërprerje.  Temperatura në tendë ra në minus 14 gradë C. Pa 

pyetur për 50 centimetrat e borës së re Franenberger me katër sherpë u ngjjitën në kampin 3, 

kurse Buhl, i vetëm, për "stërvitje " sikundër u shpreh ai, mbarti 25 kg ngarkesë deri në majë të 

Rakiot-pik.  Po këtë ditë në kampin 1, ku për fat nuk kishte njeri, ra një ortek i cili e hodhi tendën 
e madhe 50 metra më poshtë.  Në kohën e kalimit të shpatit Kellensperger u rrëzua, por Buhl e 

siguroi mjaft mirë atë. 

 Koha filloi të prishet keqas dhe alpinistët u detyruan të kthehen në kampin 4.  Më 29 
Qershor gjendja e ekspeditës ishte si mos më keq: mbartësit refuzonin të ngjiteshin në kampin 4, 

grupi i sulmit (Buhl dhe Kempter) ishin të lodhur, kurse rruga e hapur me aq mund ishte mbuluar 

nga bora. 
 Më 30 Qershor koha filloi të  përmirsohet: hygrometri tregonte 50 përqint lagështi në ajër 

kurse të nesërmen ky tregues ra në 25 përqint.  Nërkohë, për shkaqe krejtësisht të panjohura, 

udhëheqësi i ekspeditës Herrligkoffer dha urdhër që të gjithë të uleshin poshtë në kampin bazë 

për pushim.  Frauenbergar, Ertl (kameraman), Buhl dhe Kempter nëpërmjet radio ndërlidhjes 
arritën t’ja dalin mbarë në kundërshtimin e zbatimit të këtij urdhëri (vlen të kujtojmë se kishte 

vazhdimisht konflikte midis Herrligkoffer dhe Asschenbrenner), të pakuptimtë për ta dhe u 

ngjitën në kampin 5 të ngritur në Qafën për në Shalën e Argjentë ( 6.900 m).  Këtu Buhl dhe 
Kempter filluan përgatitjet për sulmin e majës kurse Ertl dhe Fruenberger u kthyen në kampin 4.  

Plani i Buhlit ishte i tillë që të arrinte Shalën e Argjentë në lartësinë 7.450 metra si dhe rafshin e 

madh mbi të.  Prej këtu ishte e mundëshme të arrihej që të ngjitej paramaja ose maja veriore e 
kështu do të ruhej nderi i ekspeditës nëse nuk arrihej të ngjitej maja.  Buhl ishte i mirënjohur për 

ngjitjet i vetmuar në Alpe dhe kishte treguar guxim e force; tani kishte ardhur momenti që gjithë 

këtë përvojë ta investonte… 

 
Në natën midis 2 dhe 3 Korrikut në rajonin e kampit 5 ndodhi në shtrëngatë e fuqishme.  

Që era të mos i rëzonte tendat Kemper e Buhl u desht të dilnin jashtë e t’i përforconin ato me 

kazmat dhe shopinjtë e skive.  Deri më 11 të natës së 2 Korrikut dyshja e sulmit përgatiti çaj për 
të mbushur termuset e për t’i marë me vehte të nesërmen. 

Më ora një pasmesnate Buhl u zgjua dhe pasi e zgjoi dhe Kempter-in filloi të përgatitet 

për marshim.  Në rancn e tij futi fruta të thata, termusin me çaj, pulovrin dhe aparatin fotografik. 

Gjërat e tjera u futën në rancn e Kempter-it.  Më 2:30 minuta Buhl ishte gati e duke mos e pritur 
shokun që ende përgatitej u nis përpara.  Ai kështu do të hapte rrugën deri tek Shala e Argjentë ku 

mendohej se do e arrinte Kemper ngaqë që do e gjente të hapur rrugën në borë.  Dhe vetë 

Kempter premtoi se do e arrinte shpejt duke qënë se do e kish rrugën të hapur. 
 Më 5 e 15 minuta Buhl ndodhej nën Shalën e Argjentë, kaloi mjaft bukur tërthorazi 

shpatin dhe më 7 e 15 minuta doli në lartësinë 7.500 metra.  Këtu ai ndjeu dobësi: ajri nuk 

mjaftonte, këmbët i dridheshin e diku në thellësi të vetëdijës po përpëlitej mendimi "A të 
kthehem?".  Porse shpejt e mblodhi vehten: frymëmarrja ju përtëri dhe e me forca të reja, madje 

me temp tashmë edhe më të lartë, vazhdoi përpara.  Më ora tetë, larg dhe poshtë, ai pa në Shalën e 

Argjëntë Kempterin i cili dukej si një mizë e zezë në sfondin e bardhë të borës.  Më ora  nëntë 

Buhl ishte pranë majës.  Duke qënë i bindur për fitoren ai la në këtë moment rancn me ato pak 
ushqime si dhe pulovrin dhe morri me vehte vetëm termusin me çaj, aparatin fotografik, kazmën, 

shkopinjtë e skive dhe emblemat.  Pa ranc e ndiente vehten më të lehtë.  Paramaja ishte e 

bashkuar me majën nga jugu në lartësinë 7.910 m.  Në orën dy pasdite Buhl ndodhej në shalën 
pas paramajës.  Që këtu në majën kryesore të çonte një kreshtë shkëmbore me të dala të cilat 

vareshin mbi të.  U desht të kalohen disa "xhandarë" dhe një prej tyre, një mur 10 metrosh i varur, 

kërkoi nga Buhl tendosjen maksimale të forcave.  "Xhandari" i fundit u kalua nga perëndimi 
nëpër një shtreth.  

 Më ora 6 mbasdite Buhl doli në supet e majës: lartësia 8000 metra.  Forcat janë në të 

mbaruar.  Tashmë vetëm me një tendosje maksimale të vullnetit të tij Buhl lëviz përpara.  Kreshta 
e gjërë e me gurë të mëdhej është fare e thjeshtë, porse çdo hap tani hidhet me vështirësi kolosale.  

40 metrat e fundit të shpatit të pjerrët u kaluan pothuajse rëshqanthi.  Po më tej?  Më tej nuk ka se 

ku të vejë më: pas 58 vjet rrethimi alpin, kështjella Naga Parbat ra!  Një njeri i vetëm qëndon 

mbi të!  Ky është njeriu i fortë e me vullnet të hekurt, Austriaku Herman Buhl! 
 

 Në momentin e parë, duke qëndruar në majë, Buhl nuk po e ndjente gëzimin e fitores: 

vetëdija si të thaush i ishte mbuluar nga një perde.  Mekanikisht ai pa orën: ishte shtatë e 
mbrëmjes.  Nxori emblemën e Klubit Alpin Austriak, e lidhi në kazëm dhe e fotografoi.  Pastaj e 

futi këtë emblemë në xhep dhe nxori atë të Pakistanit që mbeti në majë bashkë me kazmën.  Më 

pas ai bëri edhe disa panoramime të tjera dhe e la majën.  Kreshta që ai ngjiti ishte mjaft e 
vështirë për tu zbritur, kështu që në rrugën e kthimit zgjodhi një shpat bore të pjerrët që të nxirte 

në kreshtën Diamir.  Edhe kjo rrugë nuk ishte e thjeshtë për Buhl ngaqë tani ai ishte pa kazëm dhe 

përdorte vetëm shkopinjtë e skive.  

 Ishte errur kur Buhl arriti tek e dala shkëmbore në shpat.  Ta kalonte ishte e pamundur.  
Duhej pritur mëngjesi.  Duke qëndruar në këmbë mbi një shkëmb ai nga ora 9 e mbrëmjes priti 

deri më 4 të mëngjezit agun e ditës.  Ndënji 7 orë në ‘zonën e vdekjes’.  Ndjente ankth të 

tmershëm duke meduar se do të kalonte natën i vetëm në lartësinë 8.000 metra, pa veshje, pa 
tendë e pa ushqime.  Por rrugëdalje tjetër nuk kishte.  

 Gjithë natën Buhl e kaloi në këmbë që të mos e zinte gjumi.  Lëvizte në masën e forcave 

të tij si duart dhe këmbët.  Koha zgjatej në mënyrë të pafundëme.  Për fat moti ishte i qetë dhe 
relativisht i ngrohtë për të 8.000 metrat e lartësisë ku ndodhej.  Megjithatë nga mëngjezi këmbët 

filluan t’i ngrijnë.  U desht që të zbathej e të fërkonte gishtërinjtë. 

 Më katër të mengjesit rifilloi uljen.  Ecte mjaft ngadalë meqë këmbën e djathtë e ndjente 

të ngurtë; ecte duke ndjerë se po e linin edhe forcat e fundit.  Filluan alucilacionet.  Në trurin e 
mjegulluar futet një minutë kthjellim dhe Buhl i tmerruar sheh që në dorën e djathtë i mungon 

doreza.  Sa mirë që në xhepa ai ka një palë! 

 Ngjitja e detyrueshme dhe e mundimshme nga Shala Diamir në bardhësinë e Shalës së 
Argjentë i heq atij edhe forcat e fundit.  Në paramajë, pas kërkimeve të gjata ai gjen rancn, ha ca 

fruta të thata me borë, gëlltit një tabletë domping-pervitin dhe vazhdon rrugën.  Përsëri mirazh: ja, 

përpara tij nxiton Ertl me termusin që nxjerr avujt e çait.  Por jo, këto janë vetëm shkëmbinj.  

Shkëmbinj e borë, borë e shkëmbinj.  Eshtë e habitshme se si në këto kushte Buhl nuk e humb 
arësyen dhe ruajti deri në fund vullnetin dhe dëshirën e hekurt për jetën.  

 

 Ndërkohë që Kempter u ul më datën 4 në kampin 4, Ertl arriti së bashku me Frauenberger 
kampin 5 duke ngitur aty pllakën përkujtimore për Villy Merkl në vendin ku e gjeti trupin e tij 

ekspedita e vitit 1938.  Ndërkohë ata gjatë gjithë kohës shikonin lart nga Shala e Argjentë se mos 

u zinte kund syri Buhl-in.  Pasi e vunë pllakën dhe u larguan, Frauenberger u rikthye për tek 
pllaka për ta ngulur e siguruar atë edhe më mirë, kur papritur shikon një njollë të vogël mbi 

Shalën e Argjentë e cila ulej teposhtë!  ‘Eshtë Buhl!’, thirri ai i gëzuar. 

 

Ishte ora 17:30 kur Buhl më së fundi arriti në Shalën e Argjëntë.  Poshtë tek "xhandari i 
zi" dukej tenda e pranë saj sigurisht që duhet të jenë shokët e tij Ertl dhe Frauenberger.  Këtë 

radhë ky nuk ishte as mirazh e as ëndër: se nga ku (?!), atij i erdhën forca të reja!  

 Më 7 të mbrëmjes pushtuesi i Nanga Parbat-it arriti më së fundi kampin 5.  Gëzimi i tij që 
u bashkuar rishtaz me shokët nuk mundet të pëshkruhet.  Ertl e fotografoi dhe ai në atë foto duket 

10 vjet më i plakur nga sa ishte 41 orë më parë kur doli nga tenda dhe u nis drejt majës Nanga 

Parbat.  Ai ishte aq i shterrur nga lëngjet e trupit sa nuk mundej të nxirrte asnjë fije zëri.  Shokët i 
dhanë ujë pak e me nga pak dhe menjëherë filluan t’i fërkojnë këmbën e ngrirë.  Eh!, asgjë nuk 

mbeti pa bërë e më së fundi duheshin operuar dy gishtërinj.  Nën ndikimin e pervitinës që pati 

marë, Buhl, më pas, në mënyrë kontradiktore dhe i eksituar tregoi për ngjitjen që kishte bërë dhe 

pastaj ra në gjumë të thellë.  Ertl dhe Frauenberger të trembur për jetën e shokut nuk fjetën tërë 
natën.  Porse organizmi i ri dhe i stërvitur  në mënyrë të mrekullueshme i duroi të gjitha 

peripecitë dhe të nesërmen Buhl dhe shokët e tij u ulën në kampin 3, e prej aty më 7 Korrik 

zbritën në kampin bazë.  Këtu ai u prit tepër ftohtë nga komandanti i ekspeditës Herkigkoffer, i 

cili nuk mund të haronte se Buhl, Ertl dhe Frauenberger refuzuan të plotësonin urdhërin e tij për 
kthimin në kampin bazë.  Vetëm shokët e tij të vjetër si Rajner e Bitterlung e përgëzuan 

ngrohtësisht për fitoren. 

 
Lexuesi sigurisht që është kureshtar të dijë se çfarë ndodhi me Kempterin?  Ai u zgjua në 

orën një pas mesnate dhe më orën dy doli nga dysheku e filloi të përgatitej.  Sikundër tashmë e 

dimë Buhl u nis më 2:30 për të hapur gjurmët deri në Shalën e Argjëntë.  Kempter i premtoi se do 
ta arrinte shpejt duke ecur në gjurmët e hapura.  Ai doli nga tenda më orën katër dhe megjithëse 

përpiqej nuk po mundëte të arrinte Buhl-in.  Kur më 8:15 ai u ngjit në Shalën e Argjentë, Buhl 

ishte nën majë.  Kempter u ul për të pushuar dhe pa dashur e zuri gjumi. Kur u zgjua ora ishte 

dhjetë.  Pas kësaj ai e mendoi punën dhe vendosi të kthehej duke marrë me vehte rancn me 
ushqime kur ai e dinte fare mirë se Buhl nuk kish thuajse asgjë për të ngrënë.  

 Të duket i egër dhe i pakuptim fakti se si mund të braktisej shoku që ndodhej i vetën pa 

ushqime e pa veshje në lartësinë 8.000 metra.  Një veprim i tillë i vë një njollë të zezë jo vetëm 
Kempter-it si person por, besoj, edhe gjithë kolektivit të ekspeditës. 

 

 

K2 (8.611m) 

 

Maja K2, ndryshe nga 8.000 metroshët e tjerë, është e largët për ekspeditat dhe nuk duket 

nga asnjë prej qëndrave të banuara.  Fshati më i afërt me të nga ana jugore (nga Pakistani), është 
Askole, i cili është, në vartësi nga tempi i lëvizjes, gjashtë deri më tetë ditë larg nga kampi bazë 

që ngrenë ekspeditat për të ngjitur majën.  Qyteti më i afërt nga ky fshat, me infrastrukturë 

mjeksore dhe komunikim, është rreth nëntë orë larg me makinë (e cila duhet të jetë me katër rrota 
punuese).  Nga ana Kineze komunikacioni është edhe më i vështirë.  Koha më e përshtatëshme 

për ngjitje në K2 është tremujori Qeshor- Gusht. 

 K2 quhet mali i maleve të alpinistëve.  Jo pak thonë se, “Nëse ngjisni Everestin ju jeni 

një alpinist i madh në këtë botë.  Ngjisni K2 dhe ju do të jeni një alpinist i vërtetë midis 
alpinistëve.”  Kjo jo vetëm për lartësinë e madhe por edhe për një sërë faktorësh të tjerë të cilët 

lidhen me vështirësitë e ngjitjes në këtë mal.  Ka vështirësi teknike të vazhdueshme gjatë ngjitjes 

andaj dhe nuk janë të pakët ata që e quajnë ‘kon akulli dhe shkëmbënjsh të lëmuar’ me shpate që 
kanë pjerrësi 45 gradë e më shumë; të tjerë e quajnë ‘një lapës i mprehur’, apo ‘mali i egër’.  Sot, 

nga itenerari jugor alpinistët fiksojnë rreth 2.500 metra litar sigurues, kurse nga ai verior më 

shumë se 5.000 metra litar.  Dhe meqë rrallë vijnë mbartës në kampet e sipërme, puna për 
mbartjen e ngarkesave dhe për të fiksuar litarët thuajse i mbetet vetë alpinistëve. 

Pamvarsisht se kemi një hapsirë kohore tre mujore të përshtatëshme për ngjitje, thuajse 

është e pamundur të ngjitesh pa u kapur nga moti i lig i cili të kërcënon egzistencën.  Kjo sepse në 

këtë mal stuhitë e papritura janë gjë normale.  Ato shkaktohen, ndër arësyet e tjera, edhe sepse 
maja është shumë më e lartë se malet rreth saj: duke qënë e vetmuar në shtresat e sipërme të 

atmosferës ajo krijon shtjellje të rrymave të ajrit ashtu sikundër krijon shtjellje një gur a shkëmb 

që bën majë në rrjedhën e ujit të një lumi.  Ashtu sikundër në shkëmbin që del mbi ujë në njërën 
anë të tij uji që rrjedh është i qetë dhe në anën tjetër të shkëmbit i trazuar e me rrezik për të 

notuar, edhe në këtë mal moti mundet të jetë shumë i mirë në njërën anë të majës dhe kërcënues i 

jetës në anën tjetër të saj. 

 K2 është mali i alpinistëve me përvojë.  Kur alpinisti vendos të ndërmarë ngjitjen në K2 

është mirë që ai më parë të ketë kaluar nëpër Everest, Makalu, Manaslu, Gasherbrum I, Broad 
Peak, apo maja të tjera të ngjashme me sa më sipër për nga vështirësia e ngjitjes. 

 

 Më vitin 1856 koloneli Britanik T. G. Montgomery tek shqyrotnte zonën e Karakorumit 

ku ndodhej për vrojtim e rikonicion, i emërtoi majat më të larta sipas radhës që i shihte nga 
vendvrojtimi i tij : K1, K2, K3, K4, etj., duke përdorur gërmën K si germa e parë e fjalës 

Karakorum.  Maja K2 apo Pik K2 është e vetmja që e ruan emërtesën e kolonelit edhe sot e kësaj 

dite.  Kjo majë nga vendasit quhet edhe Çogori (në gjuhën Balti ka kuptimin mbreti i maleve), 
Goguin Ostin, Maunt Akbar (më e ‘pasura majë me emërtime), por edhe ata e pëlqejnë emërtesën 

K2.  E pra kjo majë ndodhet në masivin e Karakorumit dhe është për nga lartësia maja e dytë në 

botë.  Prej kohësh ishte bërë objekt i shumë ekspeditave alpinistike.  Që më 1892 alpinisti anglez 
Konvejn u dashurua me piramidën gjigande K-2 duke e parë nga Haspar dhe mendoi rrugën e 

ngjitjes për në majë.  

 Më 1902 ekspedita Anglo-Zviceriano-Austriake e udhëhequr nga anglezi Eckenstein 

zgjodhi si itenerar për tu ngjitur në majë akullnajën Baltoro, e cila duke patur një gjatësi prej 67 
km renditet e treta për nga gjatësia në botë.  Grupi u ngjit nga veri-lindja deri më 6.600 metra 

lartësi, prej ku u bë e kjartë se K2 është një majë teknikisht e vështirë: në rrugën për në majë 

duhet të kalohen kreshta të thepisura me pjesë të veçanta plot të dala dhe me goxhekë të shumtë.  
Ky grup vlerësohet të ketë patur synime jo reale ngaqë në këtë kohë alpinistët nuk kishin idenë e 

vështirësive që hasen për ngjitjen e maleve kaq të larta. 

 Më 1909 në luftë me K2 u futën italianët.  Ekspedita e organizuar dhe drejtuar nga Duka i 
Abruzzi-t kishte qëllime të zbulimeve shkencore si dhe të veprimeve alpinistike.  Ekspedita synoi 

t’i ngjitet majës nëpërmjet Kreshtës Jug Lindore e cila mori emërtesën e Dukës Abruzzi (Abruzzi 

Spur).  Një goxhek i madh u preu rrugën dhe ata u detyruan të zbrapsen nga maja në lartësinë 

6.600 metra.  Më tej u tentua ngjitja në majën Chogolisa (7.654m.) dhe pas një sulmi të vendosur 
Duka me shokë arriti deri në lartësinë 7.500 metra, lartësi kjo më e madhja e arritur nga alpinistët 

e kohës e cila mbeti rekord për 13 vjet dhe u kalua më 1922 nga ekspedita që tentoi të ngjitej në 

Everest. 
 Amerikanët e sulmuan K2 më 1938 me në krye Charles Houston.  Më 21 Korrik, 

Houston dhe Petzholdt u ngjitën lart për të gjetur vend për ngritjen e kampit VIII dhe arritën ta 

gjejnë një vend të përshtatëshëm drejt e poshtë piramidës së majës.  Dyshja vazhdoi të ngjitej më 

tej dhe llogaritjet tregojnë se arriti lartësinë 7.925 metra.  Këtu lindi dilemma: a duhej vazhduar 
apo jo?  Ata vendosën që të kthehen.  Përse-ja, nuk u muarr vesht por një fakt është i kjartë: maja 

u ‘kërcënua’ si kurrë më parë. 

Më 1939 amerikanët kampuan përsëri para majës K2.  Këtë rradhë ata kishin si 
udhëheqës alpinistin Amerikano-Gjerman Fritz Uiessner dhe në përbërjen e grupit morën edhe 

udhëheqësin e mirënjohur të sherpëve Pasang Kikuli.  Duke i ngritu kampet njolloj si një vit më 

parë ata e ngritën kampin VIII në lartësinë 7.940 metra.  Me 19 Korrik Ueissner dhe Pasang 
vendosën të sulmojnë majën.  Ata u ngjitën nëpër shkëmbej dhe u lodhën tej mase.  Më ora 6 

mbasdite ata arritën në lartësinë 8.380 metra dhe në këtë kohë Pasang refuzoi që të vazhdojë 

ngaqë ishte shumë vonë.  Meqë koha ishte e mrekullueshme Uiessner donte që të vazhdonte 

ngaqë sipas tij ngjitja mundej të bëhej edhe nën dritën e hënës por meqë Pasang nuk u tund nga e 
tija ata u ulën poshtë.  Më dy e gjysëm pas mesnate ata arritën në kampin IX krejtësisht të 

raskapitur. 

Pas dy ditësh ata bënë një tentativë të dytë për në majë por meqë u ndeshën me vështirësi 
teknike dhe mungesë pajisjesh për kapërcimin e tyre, u kthyen rishtaz në kampin IX dhe një ditë 

më pas në kampin VIII ku me shumë dashamirësi i priti Uolf.  Uolf priste funizime nga kampi 

VII, andaj Ueissner e Pasang vazhduan uljen për në kampin VII të cilin e gjetën të boshatisur.  
Vetëm më datë 24 Korrik kur ata arritën të mbaruar fizikisht e mendërisht në kampin II, mësuan 

se të gjitha kampet ishin abandonuar nga sherpët me urdhërin e alpinistëve të kampit II!!?… 

Në këto kushte lindi problemi që të shpëtonin Uolf-in, ngaqë edhe moti u keqësua.  

Vetëm më datë 24 Korrik Pasang Kikuli me tre sherpë arritën në kampin VI dhe të nesërmen 
arritën në kampin VIII ku gjetën Uolf-in thuajse të mbaruar.  Megjithse sherpët i shërbyen, ai nuk 

ishte në gjendje që të ulej poshtë, por premtoi se do të ulej të nesërmen.  Sherpët u kthyen në 

kampin VI ku kaluan natën.  Stuhia që filloi që gjatë natës i detyroi ata që të kalojnë edhe një ditë 

tjetër në lartësi.  Në agimin e 31 Korrikut Pasang Kikuli, Pasang Kitar dhe Pintso u ngjitën për në 
kampin VIII tek Uolf, kurse sherpi Tsering mbeti në tendë.  Tsering u bë dëshmitar i fundit i kësaj 

historie, mbasi Dudley Uolf dhe tre sherpët që u ngjitën për ta ndihmuar atë kurrë nuk u kthyen: 

stuhia i la ata përgjithmonë në lartësitë e K2. 
 

Amerikanët ishin përsëri të parët që ju drejtuan K2 pas Luftës së Dytë Botërore.  

Ekspedita e tyre kishte tetë anëtarë, ndër të cilët Houston dhe Bates kishin marrë pjesë në 
ekspeditën e vitit 1938, Tony Streather ish një alpinist amerikan i cili kishte emër meqë ishte 

ngjitur me norvegjezët në majën Trench Mir dhe George Bell, një alpinist tjetër ky i cili kishte 

bërë emër me ngjitjet e veçanta të kryera në Andet.  Ekspedita e ngriti kampin bazë nën të dalën e 

Abruzzit në lartësinë 5.000 metra.  Më 1 Gusht e gjithë ekspedita ishte në kampin VIII në 
lartësinë 7.750 metra e gatëshme për të ndërmarrë sulmin drejt majës.  Pikërisht në këtë kohë u 

ngrit një stuhi e zgjatur dhe vetëm furnizimi i bollshëm i këtij kampi mundësoi që grupi të 

mbijetojë.  Megjithatë më datën 10 Gusht ata mbetën pa ushqime dhe u detyruan që nëpër stuhi të 
ulen poshtë.  Në mëngjesin e ditës së dytë të zbritjes, orteku mori me vehte Gilkey, tenda e të cilit 

ishte vendosur disi e veçuar duke e favorizuar atë meqë ndjehej në gjendje kritike shëndetësore.  

Shtatë alpinstët e tjerë arritën kampin bazë, të raskapitur fizikisht e moralisht, në ditën e katërt të 
uljes. 

Për këtë ekspeditë u tha se e humbi shansin e ngjitjes së majës ‘për një qime’.  Si e metë 

kryesore taktike e tyre konstatohet lëvizja e tërë ekipit njëherësh në drejtim të majës.  Nëse ekipi 

do të ishte coptuar në dyshe a katërshe sulmi, lëvizëshmëria do të ishte më e madhe dhe mundësia 
e arritjes së majës do të ishte po ashtu më e madhe. 

 

 Më 1954 pas një ndërprerje të gjatë u dukën rishtaz në Karakorum italianët.  Ekspeditën e 
drejtonte një nga veteranët e alpinizmit itaian Adrito Dezio, profesor i gjeologjisë në universitetin 

e Milanos dhe pjesëmarrës i ekspeditës italine në K2 më 1929. 

 Paraprakisht në Shtator 1953 Profesor Ardito Dezio dhe Mario Puchoz të shoqëruar nga 

alpinsti i njohur italian Kassin, kryen një zbulim paraprak për të përcaktuar rrugën e ngjitjes për 
në majë duke u ngjitur në fillim në tashmë të njohurën brinja e Abruzkit (5.500 m.) dhe zgjodhi 

vendin për kampin bazë. 

 Me t’u kthyer në Itlai, Dezio menjëherë fillloi përgatijen e ekspeditës.  Mjetet për pajisje 
u siguruan pjesërisht nga Komiteti Kombëtar Olimik Italian, pjesërisht nga kubi Alpin Italian e 

pjesërisht nga firma dhe botues të ndryshëm. 

 Përgatitja e ekspeditës u krye në Itali.  Veshjet e pajisjet u verfikuan aty në kushtet e 
ngjitjeve në majat me akull e borë deri në lartësinë 4.638 metra (Monte Rosa), me fjetje jashtë në 

tenda e guva bore.  

 Në përbërje të ekspeditës u futën 10 alpinistët më të njohur të Italisë si, udhërrëfyesit Erih 

Avram, Lino Llacedelli. Xhino Solda, Achille Compagnoni, Uvaldo Rei, Serxhino Bonati, Mario 
Pucoi si dhe alpinistët sprtistë Ugo Anxhelino, Valter Bonati, Kipilo Flloreanini, Pino Galloti. 

Mjek i ekspedites u caktua doktori i mjeksisë Guido Pagani i cili ishte gjithashtu një alpinst i 

klasit të parë.  
 Ekspedita kishte në përbërje edhe një grup shkencëtarësh të përbërë nga: Francesko 

Llombardi, prof. Paolo Graciozi, doktor Brino Kanetini.  Kinooperator ishte Mario Fautin. 

 Pajimet e ekspeditës ishin të kalasit të parë.  Gjithashtu edhe veshja u përgatit ankas për 
këtë ngjitje.  Kështu për shëmbull për ekspeditën u prodhuan litarë nejloni, radio aparate porative, 

tenda me shtresa të mëndafshta, funela me gaz (këto u konstrukruan të tilla që njëherësh të 

përdoreshin edhe për gatim edhe për ndriçim nate), tenxhere hermetike, shtretër portativë për 

kampin bazë, etj.  Litarët ishin ngjyer me bojë që lëshohej në borë duke shënuar kështu rrugën për 
pasardhësit.  Për herë të parë në historinë e Himalajeve u përdor tekeferiku me kavo çeliku për 

300 metra, i cili në zbritje zgjatej në 600 metra.  Ky mjet e justifkonte mjaft mirë vehten në 

ngritjen e ngarkesave por ishte njëherësh i levërdisëshëm edhe në kalimin e lumejve malorë.  

 Aparatet e oksigjenit ishin dy tipesh: me cirkulacion të hapur dhe me cirkulacion të 
mbyllur.  Bombulat e oksigjenit nën 200 atmosferë qenë përgatitur me aliazhe e qenë mjaft të 

lehta.  

 Megjithate pesha e ngarkesës së ekspeditës ishte 16 ton dhe kjo ekspeditë është e njohur 
jo vetëm si ekspedita që arriti fitoren në K2, por edhe si një nga ekspeditat më të ngarkuara të 

Himalajeve.  Shënoj se ekspedita në Ço Oju (sikundër do e shohim) "peshonte” vetëm 960 kg. 

 E gjithë ngarkesa e ekspeditës u nda nga vetë alpinistat që në Itali dhe u paketua sipas 
qëllimeve e sipas lartësive me shënimet përkatëse në çdo koli. 

 Më 30 Mars çdo gjë ishtë gati; pjesa kryesore e ekspeditës u drejtua me vapor për në 

Karaçi e më pas me avion për në Skardu. 

 Më 30 Prill karvani me 700 njerëz duke lënë Skardu-në u nis për rrugë.  Në kohën e 
përgatijeve të karvanit në Skardu, Dezio dhe një pjesë e anëtarëve të ekapeditës kryen një 

fulturim me avion rrotull majës K-2.  Avioni nuk ishte i llojit për fluturime në larësi të mëdha, 

kështu që u përdorën bombulat e oksigjenit që ishin marë për ngjitje duke verifikuar kështu 
funksionimin e tyre. 

 Me shumë peripeci, për arsye të vënies në lëvizje të jë numuri të madh pjesëmarësish dhe 

peshës së madhe, sikundër edhe në çdo ekspeditë tjetër, më 25 Maj arriti të ngrihet Kampi Bazë 
në lartësinë 5.000 metra.  Më 26 Maj Kompanjoni energjik bashkë me tre alpinistë filloi vrojtimin 

e brinjës së malit dhe përcaktoi vendet për ngritjen e kampeve 1 dhe 2.  Më 30 Maj në kampin 1, 

në lartësinë 5.400 metra, 62 mbartësve ju dha 1.500 kg peshë për ta transportuar.  Të nesërmen 

prej aty e deri në kampin 1 u ndërtua me litarë një rrugë tip tërkuzor dhe e gjithë pesha e duhur u 
vendos në kampin 1, e me vonë në kampet e mësipërme duke përdorur tërkuzorin.  Rruga e 

litarëve formohej nga një cilindër me transmision dhe një kavo e hollë (diametër 2,5 cm) të gjatë 

deri 300 metra.  Cilindri mbërthehej me plengë shkëmbi dhe kavo zgjatej drejt e poshtë nëpër 
shpatin me borë.  Ngarkesa vendosej në slita speciale dhe me sinjalin nga poshtë njeriu që rinte 

sipër e tërhiqte lart.  Për të ngritur 20 kg ngarkesë në 300 metra nevojiteshin mesatarisht 30 

minuta.  Më vonë linja u zgjat në 600 metra dhe po kjo ngarkesë për tu ngritur 600 metra 

kërkonte 50 minuta.  Kjo mënyrë transportimi u pëdor deri në kampin 5 në lartësin 7.000 metra.  
Zbatimi i kësaj mënyre transporti ishte veçanërisht e rëndësishme midis kampeve 4 dhe 5 ku dhe 

ndodhej pjesa më e vështirë e transportit në aspektin teknik dhe pikërisht tek i ashtuquajturi 

"Tymtaja i Aousit". 
 Më katër Qershor koha u prish: filloi të bjerë borë për ditë me rradhë dhe temperatura ra 

deri në minus 20 gradë C.  Ky mot vazhdoi deri më 28 Qershor, por puna për pajisjen e kampeve 

nuk u ndërpre dhe sipas planit mund të shpresohej që të fillonte sulmi drejt majës më 30 Qershor.  
Një fatkeqësi e papritur tronditi ekspeditën: prej disa ditësh Mario Pucoi ankohej për dhimbje në 

fut.  Mjeku i ekspeditës e mjekonte me antibiotikë e pas kësaj ai filloi ta ndjente vehten mirë; 

madje edhe temperatura i ra.  Porse më 21 Qershor më 1 pas mesnate Pucoi pa pritur ndërroi jetë.  

Të nesërmën të gjithë u ulën pashtë në kampin bazë për varrimin e tij.  (Sot dihet se kjo ndodhi si 
pasojë e sëmundjes së lartësisë dhe se antibiotiku nuk e shëron.  Duhet që i sëmuri të ulet 

urgjentisht sa më poshtë). 

 
 Më 28 Qershor ekspedita rifilloi punën dhe grupi i sulmit arriti në kampin 4.  Ngjitja ishte 

lehtësuar ngase pothuajse gjatë gjithë rrugës ishin vendosur parmakë litari, si dhe përgatiur 

gjurmët.  Më 30 Qershor Kompanjoni me grupin arriti sheshin për përgatijen e kampit 5 dhe 
vendosi aty një tendë. 

 Më 1 Korrik koha u qetësua dhe Kompanjoni u detyrua të ulet në kampin 4.  Renditja e 

forcave kryesore të ekspeditës në ditët e para të Korrikut ishte e këtillë: Kompanjoni, Avram, Rei, 
Galloti ndosheshin në kampin 4; Anxhelino, Flloreanini, Llacedelli, Pagani dhe Solda në kampin 

2; Viotto dhe Bonatti në Kampin Bazë.  

 Pamvarësisht nga moti i keq dhe rënia e pandërprerë e borës rruga e ndërtuar me litarë të 

fiksuar midis kampit bazë e kampit 2 punonte pa rreshtur.  Kjo sigurihej mbasi ortekët nuk mund 
ta dëmtonin atë.  Më 2 Korrik Kompanjoni, Avram dhe Gallotti vendosën mbi oxhakun e Aousit 

rrugën e litarëve dhe pasi e provuan "e dhanë për çfrytëzim".  Vetëm disa minuta nevoiteshin për 

kalimin e rancs së rëndë, kur ekspeditat e mëparëshme harxhonin një ditë të tërë meqë kalimi i 
tymtajës të veshur me akull kërkonte sforcime të mëdha.  Ndërtimi i kësaj rruge me litarë e 

shkurtoi kohën e ngjitjes në 6-7 herë. 

 Më 3 Korrik ushtonte tufani, çdo lëvizje u ndërpre dhe herë pas here dukej sikur era do të 
shkulte tendat.  Të nesërmen Kompanjoni, Abram dhe Gallotti transportuan ngarkesat nëpër 

tymtar dhe pajisën kampin 5. 

 Më 6 Korrik koha ishte tepër e keqe dhe të gjithë u detyruan që të ulen në kampet e 

poshtëme.  Në kohën e uljes në kampin 2 u dëmtua Flloreanini.  Jo shumë poshtë kampit 3, në 
udhën e uljes, ishte një mur 10 metrosh me litarët e parmakëve të lënë nga ekspedita amerikane e 

një viti më parë.  Në kohën që Flloreanini ulej duke u mbajtur në këta kitarë, ai rëshqiti.  Nga 

forca goditëse e ushtruar prej rënies së tij u shkulën plengët që mbërthenin litarin në mur dhe 
Flloreanini i rrëzuar nga lartëia 10 metra rëshqiti më tej nëpër shpatin e pjerrët.  Vetëm pasi u 

mbërthye midis gurëve ai mundi të ndalej, 250 metra më poshtë, pikërisht buzë një humnere.  Për 

fat nuk pësoi thyerje por vetëm shëmbje.  Porse tashmë ai nuk mund të ecte vetë dhe u desht që ta 
transportonin poshtë.  

               Më 7 Korrik duke çfrytëzuar një farë përmirësimi të motit, Avram dhe Galloti, u ngjitën 

në vendin e kampit 6, vendosën litarët e parmakëve dhe u kthyen në kampin 5.  Këtu arritën Rei 

dhe Solda me ngarkesat.  Për arsye të motit të keq ata qëndryan këtu dy ditë.  Radio Pakistani 
njoftoi mot të keq edhe për ditët e mëvonëshme dhe vetëm më 12 Korrik moti u qetësua përsëri. 

 Kompanjoni, Dezio, Fautin e të tjerë u ngjitën në kampin 2 dhe më 13 Korrik 

Kompanjoni e Rei ndodheshin në kampin 5.  Dezio nëpërmjet radios së ekspeditës njoftoi se ka 
emëruar Kompanjonin, alpinist i fuqishëm dhe tepër i vullnetëshëm, drejtues të sulmit. 

 Më 15 korrik Kompanjoni me shokë ngitëm kampin 6 në lartësinë 7.300 metra, por për 

arësye atmosferike u detyruan të ulen poshtë dhe vetëm më 18 Korrik mundën të vazhdojnë 

punën.  Këtë ditë Kompanjoni e Rei dolën shumë herët.  Me temp të lartë, falë egzistencës së 
parmakëve, ata arritën në kampin 6 dhe u morrën me përpunimin e ‘Piramidës së Zeze’, një shpat 

shkëmbor i pjerrët me të dala e me pllaka.  Me kalimin e kësaj pengese hapej rruga për më sipër.  

Me barrën e rëndë të plengëve dhe të litarëve arritën nën “Piramidën e Zeze” edhe Llacedelli dhe 
Valter Bonatti.  Me forcat e bashkuara të të katër alpinistëve u shtrinë për disa ditë 700 metra 

parmakë me litarë e kështu rruga për në supet e brinjës u hap.  Më 22 Korrik Kompanjoni, 

Llocadelli dhe Rei kaluan në kampin bazë duke zbritur në 8 orë një disnivel prej 2.000 metra!  Ky 
ishte një rekord për kohën.  Të nesërmen moti u përmirësua dhe u rivendos transporti i pajimeve 

për më sipër. 

 Më 24 Korrik Kompanjeni, Llocadelli, Bonatti, Gallotti e Rei u nisën nga kampi bazë dhe 

më 26 Korrik ata kaluan me ngarkesë nga 20 kg sejcili deri në sheshin e kampit 7 (7.500 m.), ku 
ngritën tendat dhe si dhe pajisën kampin.  Në këtë mënyrë për 2.5 ditë grupi u ngjit me rancat e 

rënda nga 5.000 metra në 7.500 metra, gjë që dëshmonte për gjëndjen e shkëlqyer fizike të 

pjesëmarrësve. 
 Në natën e 27 Korrikut fillon rënia 24 orëshe e borës dhe pas një dite alpinistët mundën të 

ngjiten më sipër e të ngrenën kampin 8.  Ata në mëngjes herët, që të gjithë me përjashtim të 

Bonattit, dolën me peshat e rënda dhe nëpër shpatin e akullt të mbuluar nga bora u ngjitën në 
pjesën e mesit të shalës në kërkim të vendit për kampin e ri.  Rei e ndjeu vehten keq dhe u detyrua 

të ulet.  Ngarkesa e tij j’u shpërnda të tjerëve të cilët u ngjitën deri në rrëzë të të murit të akullt në 

lartësinë 7.740 metra, ku arritën të ngrenë kampin 8.  Kompanjoni e Llocadelli mbetën këtu për të 

kaluar natën, kurse të tjerët u ulën në kampin 7.  Në mbrëmje moti u kthjellua dhengritja e erës së 
ftohtë të veriut ish shënjë e mirë për përmirësimin e motit. 

 Më 29 në mëngjes Kompanjoni dhe Llocadelli filluan ngjitjen në murin 70 metrosh me 

pjerrësi 70 gradë e me pjesë të veçanta me të dala.  Pas një pune të tensionuar prej 4 orësh ata 

arritën ta kalojnë murin dhe të varin litarët.  Pasi ngjitën murin ata u ngjitën dhe 100 metra të tjera 
dhe aty lanë ngarkesat.  Pas kësaj u ulën në kampin 8. 

 Gjatë kohës që Kompanjoni dhe Llocadelli përpunonin murin e akullt, nga kampi 7 u 

nisën lart Avram, Bonatti, Galloti dhe Rei me dy komplete të aparaturrës së oksigjenit, tendën dhe 
ushqimet.  Rei dhe Avram, që mbanin aparaturat e oksigjenit, u detyruan të linin ngarkesat e tyre 

e të ulen poshtë: ata nuk kishin forca që të vazhdonin më tej.  Bonati dhe Gallotti u ngjitën në 

kampin 8 dhe ngritën tendën.  Kështu, aparatet e oksigjenit mbetën midis kampeve 7 dhe 8. 
 

 Më 30 Korrik ishte mot i mrekullueshëm: në qiellin e pastër shkëlqente dielli dhe era 

ishte qetësuar.  Kompanjoni dhe Llocadelli u ngjitën përsëri në murin e akullt, morën materialet e 

lëna dhe vazhduan më tej në koridorin e madh, në pjesën e poshtme të shpatit lindor të kupolës 
K2.  Më sipër të kërcënonin hedhjet e akujve.  Shapti nëpër të cilën u ngjitën ishte mbuluar me 

puh bore dhe vende vende alpinistët zhyteshin deri në mes duke lënë mbrapa një transhe të thellë.  

Në rrëzë të koridorit, të trembur nga hedhjet e akullit, ata u kthyen majtas, në fillimin e një shpati 
shkëmbor të ngrirë.  Pasi ngulën për sigurim tre plengë, ata u ngjitën në shkëmb drejt e lart e 

dolën në një shesh të vogël.  Këtu, në lartësinë 8.050 metra u vendos kampi 9-të dhe i fundit. Ai 

formohej nga një tendë e vetme 2 vëndëshe. 
 Ndër kohë që grupi i sulmit kreu rrugën midis kampieve 8 dhe 9, Bonati dhe Gallotti u 

ulën në vëndin ku më parë ishin lënë apartaet e oksigjenit të cilat i morrën dhe në mesin e ditës 

arritën të ngjiten në kampin 8.  Pothuaj njëherësh me ta arritën këtu nga kampi 7 Avram dhe dy 

mbartsa: Mahdi dhe Izakhan, me një ngarkesë të madhe ushqimesh, medikamente e dyshek fjetje.  
Në gjysmën e dytë të ditës Avram, Bonatti dhe Mahdi u ngarkuan me aparatet e oksigjenit dhe 

ushqimet për grupin e sulmit dhe u nisën për në kampin 9.  Në gjysmën e rrugës Avram u detyrua 

të kthehet, kurse dy të mbeturit e vazhduan ngjitjen me vendosmëri.  Ata e kishin të qartë se 
dërgimi i ngarkesës në kampin 9 përcaktonte për nesër nisjen e grupit të sulmit drejt majës. 

 Rruga ishte e tillë që sa më tepër ngjiteshe aq më tepër ajo vështirësohej.  U bë krejt 

errësirë.  Të dy filluan të bërtasin në mënyrë që të vendosin lidhje midis tyre dhe grupit të sulmit. 

Kaloi shumë kohë derisa Kampanjoni dhe Llacadelli, përmes oshëtimës së erës, të dëgjonin zërat 
e tyre…  Duke thirrur me sa mundëte, Kampanjoni i njoftoi që të lënë aty ngarkesën dhe të ulen 

poshtë pasi ngjitja në errësirë e pllakave të ngrira ishte krejt e pamundur.  Porse ata nuk mundej të 

uleshin në errësirë: tek u konsultuan Bonati dhe Mahdi vendosën të gërmojnë një shpellë dhe ta 
kalojnë natën aty.  Mund të merret lehtë me mënd se çfarë nate kaloi kjo dyshe që u ndodh vetëm 

me rrobat e trupit. 

 Mbi ta, në tendën e kampit 9, Kompanjoni e Llacadelli për kalimin e natës u rregulluan 
me një komfort mjaft të mirë e me dyshekë por nuk mundën të flinin.  Ishte mjaft ftohtë.  Kishin 

etje dhe herë pas here zjenin çaj dhe bujon.  Për të ngrënë nuk kishin fare dëshirë.  Gjithë natën e 

kaluan duke biseduar për dy tema: A mjafton oksigjeni?, dhe Si do të kalojnë murin shkëmbor 

para daljes në shpatin e majës? 
 

 Ata u ngritën më 4 të mëngjesit dhe sipas zakonit alpin panë motin: pamja ishte jo fort e 

mirë.  Megjithëse qielli ishte i kthjellët, poshtë në disa shtresa notonte mjegulla që ishte shënjë e 
një moti të keq, me të ftohta dhe reshje.  Por ndoshta sa për sot moti do të mbajë i mirë! 

 Për sillë dyshja mori çaj me limon e me shumë sheqer.  Më 5 të mëngjesit ata vunë 

kthetrat, u lidhën dhe ishin gati për tu nisur.  Fillimisht u ulën 100 metra më poshtë dhe morën 
aparatet e oksigjenit që ishin lënë aty një natë më parë.  Hedhin vështrimin e fundit përreth: koha 

duket qartë që është e dyshimtë.  Porse mendimet nuk i mundojnë gjatë.  Kompanjoni me atë 

vendosmërinë e tij karakteristike thotë: “Në majë! Vetëm lart!” 
 Në orën 6:15 ata lanë kampin 9 dhe kalojnë në një pjesë shkëmbore jo të vështirë për në 

drejtim të murit që duhej të kalonin për të dalë në kreshtë.  Oksigjeni i ndihmon në mënyrë të 

dukshme, porse aparatura peshon 19 kg dhe maska në fytyrë është fare e papërshatshme.  Arrijnë 

në rrëzë të murit: para tyre, pjerrtas e lart, ngrihet një koridor i akullt nëpër të cilin 15 vjet më 
parë kaluan Pazang dhe Visner.  Atëherë koridori kish qenë i pastër, kurse tani ai kish aq shumë 

borë sa që, që në hapat e para orteku ishte i pa evitueshëm.  Duke kaluar majtas, mundohen që të 

ngjiten në mur, por pa sukses.  Për dy orë rrjesht bënë disa tentativa të pasuksessëshme.  Më në 
fund ata zgjodhen rrugën direkte nëpër shkëmmbëjt e krahut të majtë të koridorit dhe Kompanjoni 

arrin të ngjitet disa metra.  Kthetrat e mundojnë shumë dhe nuk arrin të gjejë pika kapje.  Pa pritur 

ai humbet ejkulibrin dhe fluturon poshtë.  Rënia në borën e butë për fat ishte pa pasoja.  Fillon të 
ngjitet Llacadelli.  Ai heq kthertat dhe dorezat ( 8.200 m.lartësi) dhe shumë shpejt kalon sipër në 

gjithë gjatësinë e litariit 30 metrosh duke ngulur vetëm dy plengë.  Kompanjoni i siguruar nga 

sipër arrin tek ai e më pas Llacadelli ngjitet edhe 20 metra të tjera e pas kësaj detyrohet që të vërë 

kthetrat meqë më sipër bora alternohej me shkëmbenj të veshur me akull. 
 Përsëri udhëheq Kompanjoni.  Një mur i akullt pothuaj vertikal u ndërpret rrugën.  Me 

kacavarje të vështirë në plasën midis shkëmbit dhe akullit ai arrin të dalë sipër.  50 metrat e fundit  

u desht të kaloheshin nëpër pllaka thuajsse të pingulta e të veshura me akull të cilat fillimisht i 
kaloi Llacadelli. 

 Në këtë kohë balloni i parë i oksigjenit mbaroi.  Rruga e mëtejshme nuk është e thjeshtë. 

Para tyre është një shpat i akullt, i pjerrët dhe i veshur me puh bore ku kthertat mbajnë keq.  Pasi 
kalojnë 100 metra ata përsëri dalin në një pjesë shkëmbore: para tyre ngrihet “goxheku i madh” 

dhe shtegu për t’a kaluar u gjet në një shtreth të përshtashëm majtas, porse gjashtë metrat e fundit 

u desht që të kalohen drejt e lart.  Shkëmbi ishte i veshtirësisë mesatre, porse në lartësinë 8.300 

metra ata duken më të vështirë se çdo e dalë në Dolmitet e Italisë. 
 Së fundi ata arrijnë në majë të goxhekut dhe qendrojnë në buzë të humnerës: drejt e nën 

ta, në një thellësi të pafundme, dalloheshin tendat e Kampit Bazë.  Në këtë kohë mbaroi bombula 

e dytë e oksigjenit. 
 Duke vazhduar ngjitjen djathtas lart dyshja del në një brinjë shkëmbore të thjeshtë.  Disa 

litarë ngjitjeje jo të vështira i nxjerrin ata në kreshtën e gjërë para majës.  Këtu relievi është 

shumë i pjerrët, porse është shumë më thjeshtë se të ngjitesh në shkëmbej të mbuluar me akull.  

Kjo bën që lartësia të fitohet shpejt.  Nëpërmjet plasaritjeve të reve duket kampi 8.  Mendimi se 
shokët mund t’i shihnin në këto momente i ripërtërin dhe ata vazhdojnë ngjitjen më me energji. 

 Por, çfarë po ndodh?!…  Një nxehtësi e papëlqyer u shpërndahet nëpër trup.  Këmbët u 

dridhen.  Frymëarrja bëhet e vështirë.  Një vështrin në manometër është i mjaftueshëm të marësh 
vesht të vërtetën e papëlqyer: shigjeta qëndron në zero.  Pra, oksigjeni mbaroi.  E çfarë të bënin?  

Vallë duhej dorëzuar, duhej zbrapsur kur fitorja ishte kaq pranë?  Askush nuk ishte ngjtur në K2, 

në lartësinë ku ata tashmë kishin arritur!  Vendimi u muar: maska u hoq nga fytyra.  Frymarja pa 
të ishte më e lehtë.  Deshën t’i linin aty bombulat e oksigjenit, por më pas vendosën që t’i marrin 

me vehte e t’i lënë në majë si dëshmi të ngjitjes së tyre atje. 

 Duke tendosur forcat e fundit Kompanjoni e Llacadelli vazhdojnë ngjitjen.  Dukej sikur 

maja ishte fare afër, por mbi shpat ata i pret një moment dëshpërimi: ende dhe një shpat.  Dukej i 
butë por dhe i pafundëm.  Ishte shumë ftohtë, sigurisht rreth minus 35 ose minus 45 gradë C dhe 

frynte erë.  Tashmë shpati ishte tepër i butë dhe të dy alpinistët ecnin në heshtje me kokat ulur, 

pranë e pranë.  Papritur një shesh i rafshtë dhe më tej fillon e ulja për nga perëndimi.  Të shkoje 
më lart nuk kish se ku më:  Ata ishin në majë!  Ora 18:30, data 31 Korrik 1954. 

 

Kompanjoni e Llacadelli për një moment qëndruan të përqafuar në majë.  Maja “Kapa 
Due” ishte nën këmbët e tyre.  E dyta për nga lartësia në botë.  Teknikisht tepër e vështirë: ajo si 

një lapës i mprehur ngrihet fuqishëm në trupin e masivit malor përreth, e mbi të ngjiten ata, 

alpinistët, përfaqësues të racës njerëzore që me vullnetin e tyre, këmbënguljen e dijet arrijnë të 

mposhtin vështirësit e natyrës e reliefit dhe të triumfojnë! 
 Nga maja fare mirë duket kampi bazë i cili ndodhet 3.600 metra më poshtë.  Në shpatin 

lindor dukeshin tendat e kampit 8.  Në majë lanë kazmën me flamujt e Italisë dhe Pakistanit si 

dhe stemën e Klubit Alpin Italian.  Pranë tyre vendosën dhe bombulat e oksigjenit.  Bënë disa 

fotografi për dokumnet nga maja si dhe fotografuan panoramën përreth.  Kompanjoni që me 
apartin fotografik filmonte të gjithë ngjitjen nga kampi 9, mbaroi këtu metrat e fundit të filmit.  

Për të punaur me aparatin dhe kino-aparatin atyre ju desht që të heqin dorezat e për pasojë tu 

ngrijnë duart keqas. 
 Pas 30 mintuave të qëndrimit në majë filluan zbritjen por jo nga rruga e ngjitjes por 

majtas për të shmangur pjesët shkëmbore.  Dielli perëndoi dhe errësira po ulej kërcënuese; 

megjithatë ata ecnin mjaftë ngadalë e të sigurtë.  Shpesh u duhej të ndaleshin e të fërkonin duart  
e ngrira.  U bë errët.  Një pije që në atë kohë përgatitej me konjak e që ishte e modës për kohën 

(mendohej se ca alkol bën mirë kur në fakt sado pak alkol kur je i ekspozuar me të ftohtit, me 

përjashtim të pak minutave të fillimit, bënë efektin e kundërt dhe ndikonin keq në kondicionin 

fizik dhe koordinim).  Tashmë ulja vazhdon me elektrik dore të cilën e ka marrë me vehte 
Llacadelli parashikues.  Kur arritën tek pllakat, Kompanjoni që ecte pa kazëm rëshqiti, por për fat 

ngeci pas disa metrash në borën e butë. 

 Duke u ulur nëpër koridor ata dolën në kreshtë e pasi e kaluan atë, dolën në shpatin e 
borës pranë kampit 9, drejt e poshtë vendit ku në mëngjes morrën bombulat e oksigjenit.  Këtu 

bënë një pushim të shkurtër, pinë disa gllënga konjak me limon dhe rifilluan uljen për në kampin 

8.  Bateria mbaroi dhe kështu ulja vazhdoi në errësirë të plotë.  Uleshin tepër ngadalë, thuajse 
qorrazi.  Megjithatë, pamvarsisht nga kujdesi i tyre, ata siç dalin në pjesën e sipërme të plasës, 

bien 6 metra poshtë: ju dha që të mbahen në anën e kundërt të plasës dhe të ndalen.  Në këtë rënie 

Llacadelli humbi kazmën e vetme që kishin.  Sipas hamëndjes së tyre kampi 8 duhej të ishte diku 

aty pranë.  Me “nuhatje” kuptuan se kishin dalë në murin e akullt mbi kampin 8.  Por ku është 
parmaku?  Si të gjendej ai në errësirë? 

Kompanjoni , i cili po ecte përpara, nuk vuri re se kishte dalë në strehën e borës.  Pa 

pritur u dëgjua një pjasje e mbytur së bashku me oshëtimën e strehës së shëmbur.  Kompanjoni  
fluturon diku poshtë dhe Llocadelli, në dëshpërim, me duar të ngrira tërheq litarin.  Më kot!  Nga 

vrulli i tendosjes së litarit ai humbet ejkulibrin.  Vallë ku ishte fundi?…. 

 Jo!  Duket se fati këtë natë ishte me pushtuesit e K2.  Duke fluturuar nëpër plasë të dy 

ngecën në borën e thellë.  Edhe disa minuta lojë me vdekjen; edhe një rënie tjetër e Llacadellit për 
20 metra nëpër shpat dhe pikë.  Ata gjejnë litarin shpëtues të parmakut dhe pikërisht këtu shfaqen 

flakë dhe dëgjohen zëra të shqetësuara.  Grupi i ndihmës që ngjitej lart takohet me heronjtë.  Ata i 

përqafojnë, i përgëzojnë e i pyesin dhe i pyesin vazhdimisht. 
 

 Në kampin 8 alpinistët arritën në ora 23:00.  18 orë ju desht grupit të sulmit për tu ngjitur 

në një disnivel prej l.561 metra, nga kampi 9 në majë, dhe që të ulen në disnivel prej 1.883 metra, 
nga maja në kampin 8. 

 Të nesërmen të gjithë u ulën në kampin 4.  Rruga e uljes nuk kaloi pa gjë: duke ecur i 

palidhur Kompanjoni rëshqiti në shpatin e pjerrët mbi kampin 7, fluturoi 200 metra dhe ngeci në 

borë pranë një humnere 2.000 metra të thellë.  Për fat kjo “zbritje” e shpejtë e tij kaloi pa pasoja 
dhe i mësuar me rëzimet ai “u nda me frikën”. 

 Më 2 Gusht, komandanti i ekspeditës, Diezo, në kampin bazë, organizoi një takim 

triumfal me pushtuesit e majës dhe me të gjithë ata që me punën e tyre vetëmohuse ndihmuan për 
fitoren mbi Kapa Due. 

 Italianët në gadishullin e tyre e morën vesht fitoren mbi K2, por nuk i mësuan emrat e 

alpinistëve që ngjadhnjyen mbi të deri sa ekspedita u kthye në Itali.  Kjo sepse udhëheqësi Desio 
donte që t’i tregonte bashkëkombasve Italianë që sejcili anëtar i ekspeditës kishte merita për 

arritjen dhe se suksesi i takonte përpjekjeve të të gjithë ekipit. 

 U deshtën që të kalonin 24 vjet që K2 të shohë përsëri alpinistë në majë: më 8 Gusht 
1977 u ngjitën në majë shtatë allpinistë (mes tyre edhe një Sherp) të një ekspedite Japoneze.  Një 

vit më vonë katër alpinistë amerikanë arritën majën dhe pas kësaj K2 pa parë alpinistë në majë 

për çdo vit, duke përjashtuar vitet 84, 87, 88, 89 dhe 90 të shekullit të kaluar. 

 
 

 

 

Ço Oju (8.201) 

 

 Ço Oju, apo ‘Perëndesha e lëvizjes’ për Tibetasit, ngrihet në thellësi të Tibetit e Nepalit.  
Me lartësinë e saj renditet e gjashta dhe ndodhet rreth 30 kilometra në perëndim të Everestit.  

Mendohej si  "më i lehti 8.000 metërsh", por deri në vitin 1951 askush nuk u përpoq që të ngjitej 

në të, madje as dhe vrojtime nuk e kryen për këtë majë. 

 Ço Oju tashmë është bërë një majë popullore për tu ngjitur.  Pranohet se është një ndër 
8.000 metroshët e lehtë për tu ngjitur dhe kjo për arësye se ngjitja për në majë është e shkurtër 

dhe e drejtëpërdrejtë si dhe me pak vështirësi teknike, të cilat nuk janë problematike për tu 

kapërcyer.  Sot vendet më të vështira të itenerarit të ngjitjes janë të piketuara dhe me sigurime të 
ndërtuara.  Për më shumë, ngjitësit mundet që të arrijnë kampin bazë, 6.400 metra lartësi, me 

automjete me katër rrota punuese.  Lehtësitë e ngjitjes sot nuk janë gjë tjetër veçse përdorimi në 

maksimum i përvojës dhe mënçurisë së grumbulluar gjatë një gjysëm shekulli tentativash për 
ngjitjen e 8.000 metroshëve. 

  

 Më 1951 ekspedita angleze nën drejtimin e alpinistit të famshëm Erik Shipton, organizoi 

vrojtimin e itenerarit jugor për në Everest dhe përcaktoi mundësin e ngjitjes së sajë nga Cirku 
Verior i akullnajës Khumbu në Shalën Jugore, midis Everestit dhe majës Lhotze dhe pastaj nëpër 

kreshtën jug lindore drejt  e në majën e Everestit.  Dhe kështu edhe ndodhi pas dy vjetësh. 

 Pas mbarimit të vrojtimit, pjestarët e ekspeditës, Murej dhe Burdillion, vendosën që të 
studiojnë majën Ço Oju dhe të gjejnë rrugët e mundëshme të kalimeve e ngjitjes në këtë majë. 

Duke dalë në mes të Nëntorit nga Namce Bazar, ata me tre sherpë kaluan luginën e lumit Bote 

Kozi dhe dolën në qafën relativisht të lehtë të Nangpa Lla (5.806m.).  Prej këtu Ço Oju nuk dukej 

dhe atyre ju desht që zbresin në anën veriore deri në vendin e bashimit të dy akullnajave që 
uleshin nga qafa Nangpa Lla dhe një majë  pa emër (6.300 m.).  Prej këtu ata e shikonin mjaft 

mirë majën dhe Murej mendoi dy variante ngjitjeje për në majë: i pari nëpër kreshtën veriore dhe 

i dyti nëpër shpatin veri perëndimor.  
 Më 1952 Klubi Alpinistik Anglez, i bazuar në të dhënat e Murej organizoi një ekspeditë 

në Ço Oju por si qëllim kryesor i saj nuk ishte pushtimi i kësaj maje: u mendua që kjo ekspeditë 

së pari të shfrytëzohej për stërvitjen e pjesëmarësve për ngjitjen në Everest, gjë që ishte lënë për 
vitin 1953, si dhe për kontrollin e detajuar të pajisjeve në lartësi, e sidomos të bombulave të 

oksigjenit. 

 Në përbërjen e kësaj ekspedite që udhëhiqej nga Erik Shipton, bënin pjesë: Sekkord, 

Gregori, Burdillon, Kolloxh, Evans, Ruf dhe tre neozelandezë, Hillar (2-3 vjet më vonë u emërua 
ambasador i shtetit  Neozelandez në Napal), Llou dhe Riddiford. 

 Më 31 Mars ekspedita la Jajnagarin dhe pas 17 ditësh arriti Namce Bazarin.  Këtu u 

organizua plotësimi i ushqimeve dhe pas një pushimi një ditor grupi u nis për më tej.  Pasi kaloi 
luginat dhe qafat e para, ekspedita u bllokua për disa ditë nga një borë e madhe.  Më pas ajo arriti 

vendbanimin Llunak që formohej n’atë kohë nga disa kasolle  në lartësinë 5.180 metra.  Që këtu 

më 22 Prill dy grupe dolën për zbulim.  Gregori dhe Evans duhej të vëzhgonin kalimet jugore për 
në Ço Oju, kurse Hillar-it dhe Llou-t ju dha detyra e vëzhgimit për kalimin nga perëndimi. 

 Grupi i parë i shoqëruar nga katër sherpë u ngjit në një qafë pa emër në lartësinë 5.800 

metra në kreshtën midis Bote Kozi dhe Ngojunba.  Pak më në veri të qafës u gjet një pikë 
madhështore për panorama, prej ku shpati jugor i Ço Oju-së dukej si në pëllëmbë të dorës.  

Rezultatet e vrojtimit ishin jo premtuese për një itenerar drejt majës, madjeEnvans dhe Gregori 

arritën në përfundim se ngjitja nga ana jugore për në Ço Oju është e pamundur.  Të nesërmen ata 

u kthyen në Llunak.  
 Hillari dhe Llou u kthyen nga vrojtimi më 28 Prill të mbushur me optimizëm.  Sipas tyre 

ngjitja nga ana perëndimore ishte krejtësisht e mundëshme.  Pas kësaj Sekkord, Gregori dhe 

Evans ngritën një kamp më në jug të qafës Nangpa Llo në pikën Jazamba (5.485 m) dhe që këtu 
bënë dy ngjitje në dy maja pa emër me lartësi 6.100 dhe 6.430 metra, nga të cilat shumë mirë 

dukeshin shpatet perëndimore të Ço Oju.  Edhe Evans konstatoi se ngjitja është e mundur, por do 

të lidhej me braktisjen e një sërë kampesh që ata kishin ndërtuar deri në atë moment dhe me 
ngritjen e kampeve të reja.  Megjithëse ekspedita nuk kishte kohë të mjaftueshme, u muar vendim 

për të sulmuar majën.  

 Më 6 Maj Sekkord, Gregori, Burdillon, Hillari, Llou dhe Evans duke kaluar nëpër 

Nangpa Llo ngritën kampin nën shpatin perëndimor të Ço Oju-së në lartësi 5.950 metra.  Të 
nesërmen, pa marë parasysh kohen e keqe, ata u ngjitën në kreshtë dhe ndëtuan kampin në lartësi 

6.450 metra.  Më 10 Maj grupin e arritën Riddiford dhe Shipton dhe më 11 Maj të gjithë së 

bashku vazhduan ngjitjen.  Duke kaluar nëpër kreshtë për rreth 150 metra, ata panë që larg një 
mur akulli që u ndërpriste rrugën e që u dukej që të ishte rreth 300 metra i lartë.  Duke mos bërë 

vrojtim të hollësishëm të këtij muri, Shipton mendoi se do u duheshin dy javë për ta kaluar. Dy 

javë kohë ata nuk i kishin dhe meqë nuk organizuan vrojtime të tjera, u kthyen në Llunak.  
 Duke u larguar pak nga rrjedha e ngjarjeve, le të mësojmë se muri i akullt ishte shumë më 

pak se 300 metra i lartë dhe pas një viti u kalua brënda një ore nga sherpi i mirënjohur Pazng 

Dava Llama.  

 Sikur anglezët të ishin treguar pak më të vemedëshëm në vrojtim, ata me siguri që do të 
ishin ngjitur në Ço Oju.  Por mosngulmimin e tyre duhet ta shohim dhe në drejtime të tjera: së 

pari ngjitja e kësaj maje nuk ishte qëllimi kryesor i ekspeditës, por sikundër u përmend më sipër, 

ishte stërvitja e grupit dhe kontrollimi i pajimeve për ngjitjen në Everest; së dyti, në këtë kohë ata 
tashmë e kishin realizuar plotësisht detyrën e ngarkuar.  Veç kësaj duhet menduar që Shipton do 

të jetë tërhequr edhe për arësye diplomatike: vazhdimi i ngjitjes do të thoshte që ata të futeshin në 

teritorin Kinez, në zonën e Tibetit, për të realizuar kalimin që kishin përpara e që në këtë mënyrë 

të realizonin arritjen në majë. Shipton nuk kishte leje për të kaluar kufirin Kinez. 
 

 Më vitin 1954 udhëtari i njohur i Himalajeve dhe autori i librit "Në vendin e majave pa 

emër", Herbet Tichy, me ndihmën financiare të Klubit Alpinistik Austriak dhe me subvencionet e 
qeverisë, organizoi ekspeditën në Ço Oju. 

 Nga përbërja e saj kjo ishte ekspedita më e vogël që sulmoi 8.000 metroshët.  Në të bënin 

pjesë tre austuiakë: H. Tishi, E. Jochler, H. Hajberger si dhe 11 sherpë, të cilët i drejtonte një nga 
alpinistët më të fuqishëm të Indisë: Pazang Dava Llama.  

 Kjo ekspeditë ishtë e rrallë edhe për nga "lehtësia": pesha e saj ishte 960 kg.  Tishi kishte 

parashukuar veshje e pajisje për sherpët njëlloj si edhe për austriakët dhe kish me vehte vetëm dy 

bombula oksigjeni për t’i përdorur për rastet për të ndihmuar të sëmurët.  
 Më 28 Gusht 1954 Tishi me bashkëudhëtarët e tij arritën në kryeqytetin e Nepalit, 

Katmandu, ku e prisnin sherpët së bashku me Pazang.  Më 2 Shtator ekspedita u nis për rrugë e 

shoqëruar edhe nga 45 mbartës të tjerë dhe pas 17 ditësh arriti në Namce Bazar.  Këtu Tishi pagoi 
gjysmën e mbartësve, la një pjesë të ngarkesës, e pas kësaj karvani i tij u nis sipas itenerarit të 

Shipton-it për në qafën Nangpa Llu.  Tishi, Jochler dhe një sherp dolën përpara që të gjenin vend 

për kampin bazë.  Duke u ulur nga qafa në lindje për në grykat anësore ata për herë të parë panë 
Ço Oju-në me të gjithë madhështinë dhe bukurinë e saj të egër.  

 Duke e pas dëgjuar nga Shipton problemin e murit të akullt të pakapërcyeshëm, ata u 

munduan të gjejnë rrugë nga shpati verior.  Grupi i parë i zbulimit tregoi se nëpër këtë rrugë ata i 
prisnin vëshitrësi të jashtëzakonëshme dhe kjo bëri që të vendosej që të gjëndej një rrugë në 

itenrarin e Shipton-it: në murin e akullt.  

 Për sa kohë kryhej zbulimi e gjithë ngarkesa e ekspeditës u vendos në një kamp të 

përkohshëm.  Pazang Dava Llama dhe Tishi filluan të përpunojnë planin e shpërndarjes së 
kampeve të ndërmjetëme dhe planin e sulmit.  

 Më 27 Shtator në lartësinë 5.500 metra u ngrit kampi bazë e më datë 29 u ngrit kampi 1, 

në një shpat të thepisur në lartësinë 5.800 metra, pikërisht aty ku ishte ngritur kampi i Shiptonit. 
Më 30 Shtator u organizua kampi 2 në lartësinë 6.200 metra, në pikëtakimin e kreshtave 

perëndimore e veriore.  Kampi 3 u vendos të ngrihej në lartësinë 6.600 metra, pikërisht në rëzë të 

murit të akulltë.  
  Më 1 Tetor Tishi, Pazang, Jochler dhe dy sherpë u ngjitën për studimin e rrugës për 

kampin 3.  (Deri tani rruga midis kampeve 1 dhe 2 kalonte nëpër një kreshtë bore me streha të 

mëdha.  Kjo pjesë nuk kishte vështirësi teknike serioze por bora e shkrifët bënte që alpinistët të 

zhyteshin mjaft në të dhe të lëviznin me vështirësi).  Po këtë ditë grupi u kthye në kampin 2, ku 
meqë u prish koha u desht të qëndronin dy ditë.  Jochler u detyrua të ulet poshtë meqë i filloi 

sëmundja e lartësisë.  Më 3 Tetor kampi 3 ishte gati dhe më 4 Tetor Tishi, Pazang dhe pesë 

sherpë të nisur nga ky kamp filluan ngjitjen e murit të akullt.  Muri dukej kërcënues por pjesa e tij 
e thepisur dhe e vështirë nuk ishte veçse 60 metra.  Pra ekspedita e Shipton kish gabuar, duke e 

parë prej së largu, "pesë herë"! 

 Të 60 metrat ishin vërtet të vështira dhe në vijim janë mbresat e atyre që e vrojtuan 
ngjitjen që nga poshtë: “Kërkimet për rrugëkalim nuk po kurorëzoheshin me sukses dhe Pazang  

vendosi të ngjitej drejt e në ballë të akullit duke çfrytëzuar plasat që ishin në mur.  Me një art të 

mahnitëshëm dhe besim, ai fillon ngjitjen nëpër një plasë vertikale.  Pas pak ai nuk duket dhe 

dëgjohet vetëm goditja e majthit.  Tërheqja e litarit tregon se ai ngjitet.  Pas 30 metrash ai del nga 
plasa dhe pasi kalon djathtas organizon rigrupimin dhe pret Tishin.  Më pas Pazang ngul dy 

plengë për sigurim dhe duke çfrytëzuar plasën si tymtar ngjitet drejt e lart.  Metër pas metri 

tërhiqet litari dhe pa pritur nga sipër vjen thirrja e gëzuar: "Ka rruugë; kaa!" 
 Pas tij ngjiten shpejt të tjerët nëpërmjet litarit dhe shohin që më tej kalohej nëpër një 

shpat jo fort të pjerrët.  Pazang kalon edhe më tej: ngjitet nëpër një mur 12 metrosh dhe pas kësaj 

hapej e përpjeta e thjeshtë e rrugës së e mëtejshme drejt majës.  Të gjithë ishin të ngazëlluar: çelsi 

i ngjitjes u gjend.  Muri që i ngjalli pesimizëm Shipton-it me shokë u ngjit për një orë!  Duke parë 
se rruga e mëtejshme për në majë nuk kish vështirësi, alpinistët u kthyen në kampin 3 duke lënë 

të varur në mur litarët. 

 Më 6 Tetor moti ishte me diell por frynte erë që arrinte shpejtësinë deri më 80 km për 
orë.  Megjithatë Tishi, Pazang dhe katër sherpë u nisën me ngarkesë nga kampi 3.  Me ndihmën e 

litarëve që kishin lënë në mur ata e kaluan shumë shpejt atë dhe u ngjitën në shpatin që të çonte 

në kupolën e majës.  Ngjitja ishte mjaft e lodhëshme meqënse çdo njeri mbante 22 kg dhe 
fundosja në borë ishte e madhe.  Më ora 16:00 ata arritën në një shesh në lartësinë 7.000 metra ku 

ngritën kampin 4.  Këtu bujtën Tishi, Pazang dhe dy sherpë, ndërsa dy sherpë të tjerë u ulën 

poshtë.  Ndërsa sherpët përgatisin darkën Tishi dhe Pazang gjykuan planin e lëvizjes së 

mëtejshme.  Vendosën që të ngjiten të dy në majë pa ngarkesë, kurse sherpët si grup ndihmues, 
do të ngjiteshin në lartëinë 7.500 metra ku do të kompletonin një kamp rezervë.  Porse koha solli 

ndryshime thelbësore për këtë plan.  Natën duke gdhirë 6 Tetori fryu një tufan i tërbuar i cili theu 

kunjat fiksuse të tendave.  Kështu që lindi rreziku i rëzimit të tendave nga shpati.  Në mëngjes era 
u bë akoma edhe më e fortë.  Tek dolën nga tenda Tishi e Pazang, ata  i rrëzoi era dhe pas kësaj u 

detyruan që me zvaritje të futen në tendën tjetër.  Këtu Tishi hoqi dorezat pa vetëdije.  Mirëpo 

edhe kjo tendë ishte rrëzuar nga era.  Kur tashmë ata të katërt donin ta tendosnin, shkulmi i erës 
ua shkëputi atë nga duart.  Me një kërcim të lindur nga dëshpërimi Tishi e kapi atë me duart e tij 

pa doreza.  Kjo nuk vazhdoi më shumë se një minutë, por kaq mjaftoi që duart e Tishit të bëhen 

tepër të ngrira.  Fërkimi energjik nuk ndihmoi gjë.  Duhej të uleshin sa më parë.  Morën rancat, 

vunë Tishin në mes dhe u ulën në kampin 3.  Gjatë uljes ata u bindën se muri i akullt ishte 
"punuar" aq mirë sa dhe në atë tufan ai kalohej pa shqetësim.  

 Në kampin 3 termometri shënonte minus 32 gradë C!  Përshtypje të madhe bënte tufani i 

tmerrëshëm nën qiellin e kthjellët.  Bora nuk binte nga qielli por shkulej nga shpati.  Në kamp 

ishte Jochler i cili edne nuk po ndjehej mirë, por përpara pamjes së duarve të komandatit të 
ekspeditës ai vendosi të ulej në kampet e mëposhtme.  Askush nuk kundërshtoi për t’u ulur më tej 

dhe që të gjithë me temp të përshpejtuar arritën në kampin 2. Këtu u takuan me Hajbejger-in.  Ai 

ishte gjeograf e jo mjek, megjithatë ai ndërhyri në duart e Tishit, i bëri injeksione e sikundër 
rezultoi më vonë ja shpëtoi duart. 

 

 Ndërkohë Tishi nuk ndjehej mirë.  Për ngjitje nuk bëhej më fjalë.  Më 7 Tetor të gjithë u 
ulën në kampin 1.  Papzang me tre sherpë u ul në Namce Bazar për ushqime.  Gjatë kohës së 

mjekimit të duarve të Tishit, Jochler dhe Hajbejger me dy sherpë kryen ngjitje në një majë të 

bukur pa emër (6.300 m.)  

 
Në këto ditë, krejt pa pritur, erdhi në kamp një ekspeditë zviceriane nën drejtimin e 

Rajmund Llamber.  Pas një përpjekje të pasukseshme për tu ngjitur në Gaurizankar, zvicerianët 

donin të provonin forcat e tyre në Ço Oju, megjithëse nuk kishin leje nga qeveria Nepaleze. 
Llamber i propozoi Tishit që të bënin një ngjitje të përbashkët, gjë që pati refuzim të vendosur por 

plot dekikatesë.  Pas bisedimeve të gjata “diplomatike” u arrit marëveshja e mëposhtme: gjatë 10 

ditëve e drejta e të parit ruhej për Tishin.  Gjatë kësaj kohe zvicerianët duhet të presin dhe kanë të 
drejtë të ngrenë kampe deri në lartësinë 7.000 metra.  Kështu, për herë të parë 8.000 metroshat u 

bënë edhe arena të pasionit sportiv edhe të konkurencës. 

 Pa pritur kthimin e Pazang, Tishi filloi përgatitjet për sulmin e dytë.  Ai nuk u besoi më 

tendave por në kampin 3 dhe 4 ndërtoi guva bore.  Gjithë përgatitja përfundoi më 15 Tetor. 
 Më 16 Tetor Jochler dhe dy sherpë u ngjitën në kampin 4, por nga koha e keqe u detyruan 

të kthehen.  Ndër kohë Tishi u ngjit në kampin 3, megjithëse e mbante më vështirësi kazmën me 

duart e ngrira.  Më 17 Tetor koha përsëri ishte e keqe dhe alpinistët rishtaz u prapsën.  Në thellësi 
të shpirtit Tishi shpresonte se Pazang do të kthehej shpejt dhe do të marrë pjesë në grupin e 

sulmit, porse duke llogaritur distancën deri në Nemce Bazar ai e kuptonte se kjo praktikisht ishte 

e pamundur. 

 Më 18 në mëngjes, duke parë nga guva  jashtë, një sherp thirri: “Dikush po ngjitet nëpër 
krështë”!  Dukeshin vetëm 3 pika të zeza të vockla.  Kush janë këta?  Sigurisht zvicerianët! 

 Por shpejt në kamp u duk Pazang i shoqëruar me dy sherpë dhe austriakët dëgjonin nga 

goja e tij tregimin fenomenal, ndoshta të vetmin që mund të jetë arritur në historinë e alpinizmit të 
kohës.  I ndodhur në Maellung, Pazang mësoi se eskpedita zviceriane po vrojton në rajonin e Ço 

Oju për ngjitjen në atë majë.  I rrëmbyer nga ambicia sportive, ai pa e menduar gjatë u hodh me të 

katra për t’i kapur ata.  Me peshën e rëndë ai për tre ditë kaloi nga Maellunga deri në qafën 
Nangpa Lla (28 km në vij ajrore dhe me diferencë lartësie 1.800 metra), u ul në kampin bazë në 

lartësinë 5.500 metra dhe u ngjit në në kampin 4 (7.000 m.) dhe të nesërmen bashkë me Tishin u 

ngjit në majën Ço Oju! 

  
 O,oo!  E kapërceva edhe unë pak fillin e tregimit nga entuziasmi… Por le të kthehemi pas 

e të vazhdojmë rrjedhën e historisë.  Gjysëm ore mbas arritjes së Pazang-ut, tek i cili nuk 

dukeshin dhe aq shenja lodhjeje, të gjithë u ngjitën në kampin 4.  Veçanërisht vështirë e kishte 
Tishi, por kushtet e ngjitjes këtë radhë ishin të mira.  Bora ishte e ngjeshur nga era dhe vende 

vende u desht të hapen quka.  Kampi 4 u ringrit 50 metra mbi vëndin ku ish ngritur më parë.  U 

desht të ngriheshin tendat mbasi bora ishte e papërshatëshme për guva.  Në kamp mbetën Tishi, 
Pazang, Jochler, Hajgerg dhe sherpët Ajba e Gialcen.  Të tjerët u ulën në kampin 3.  Të nesërmen 

për të sulmuar majën do të niseshin Pazang dhe Jochler por më vonë me ta vendosi të bashkohej 

edhe Tishi. 
 Natën e kaluan pothuaj pa gjumë meqë tenda ishte për dy vetë.  Përgatitjet për sulmin e 

majës filluan shumë kohë para se të agonte dhe më gjashtë të mëngjesit u nisën.  Bora ishte e 

fortë dhe ata ecnin me kthetra.  Nga kampi deri në majë grupit i priu Pazang.  Deri në lartësinë 

7.500 metra rruga kalon nëpër një shpat të pjerrët.  Pjesa shkëmbore ishte e lehtë por vende vende 
Pazang u detyrua të vendoste plengë për të siguruar Tishi-n, i cili tashmë me duar “të mëdha” 

(d.m.th. të fashuara e të futura në doreza) nuk mund të kacavirej dhe ngjitej mbas litarit.  Më tej 

vazhdonte një tërthore akulli me pjerësi 45 gradë e cila zgjatej 800 metra.  Pazang këtu hapi një 
sasi të madhe qukash dhe u desht që të organizonte sigurimin me plenga.  Pasi e kapërcyen këtë 

shpat organizuan një pushim të vogël.  Disa gllënka kafe të nxehtë dhe një pllakë çokollatë i 

sollën në formë. 
 Përsëri përpara!  Vazhdon ngjitja në një pjerrësi me borë të ngrirë.  Lartësia është 8.000 

metra.  Jochler-it filluan t’i mbërdhijnë këmbët.  U desht të ndalen, ta zbathin e me masazh të 

fortë, gjë që është tepër e vështirë në atë lartësi, t’i ripërtërijnë qarkullimin e gjakut në këmbët.  

Më tej itenerari kalon përsëri herë në borë e herë në shkëmbej.  Lartësia fillon të bëjë të sajën: ata 
gjithnjë e më shpesh janë të detyruar të ndalen dhe të pushojnë.  Zëmra sa nuk u kërcen nga 

gjoksi.  Vetëm tek Pazang duket sikur lartësia nuk ndikon.  Ai ecën përpara i shkëputur nga 

shokët nëpër shpatin tashmmë të butë.  Dikur ai kthehet dhe i emocionuar lëviz duart.  Çfarë ka 
ndodhur?!… Pas pak ata përgjigjen e lexojnë në fytyrën e tij që shkëlqen: Janë në majë! 

 Më ora 15:00 të 19 Tetorit 1954 që të tre qendronin në pikën më të lartë të Ço Oju! 
Pazang bën kurbanin tradicional ndaj perëndive: gropos një pako çokollatë dhe një pako biskota. 
Jochler fotografon panoramën dhe majat e veçanta përreth. 

Në majë ngadhnjyesit qëndruan 30 minuta.  Ishte vonë e duhej të ktheheshin.  Në brezin 

shkëmbor gjatë kthimit ata takuan Hajberger, i cili bashkë me disa sherpë sollën tendën dhe 

dyshekët e fjetjes për të organizuar bujtjen në 7.500 metra po qe se grupi i sulmit do të kthehej 
vonë.  Kjo ishte një masë paraprake e cila flet për një organizim të kujdesëshëm të sulmit ë majës, 

por ata vendosën të vazhdojnë uljen dhe më 19:00 që të gjithë këta ishin në kampin 4.  Këtu u 

takuan me sherpin Ajba, i cili i gëzuar dhe entuziast për suksesin i gostiti me nga një gotë verë të 
nxehtë (vera tek nxehet, i ulet përqindja e alkolit). 

 Koha sa vinte e keqësohej kurse gjëndja shëndetësore e Tishit po rëndohej: injeksionet e 

shumta ja kishin dobësuar trupin.  Jochler-it i kishin ngrirë këmbët.  Pazang mbetej ende në 

formë.  Të shtynin zbritjen në pritje të përmirësimit të motit nuk kishte kuptim.  Vendosën të 
ulen.  Në mbrëmje arritën në kampi 3 ku zvicerianët i pritën dhe përshendetën me përzemërsi për 

suksesin që kishin arritur dhe më 24 Tetor ekspedita u kthye në Llunak. 

  
Në mbyllje të kësaj historie edhe dy fjalë për ekspeditën zviceriane.  Për ngjitjen në majë 

atyre “nuk u eci”.  E vetmja ditë e mirë ishte 19 Tetori e cila me shumë sukses u priu austriakëve. 

Më datë 23 temperatura ditën ishte minus 25 gradë C dhe era frynte e fortë.  Më datë 24 
tenmperatura ra në minus 30 gradë C, kurse ditët e mëpasme ishin edhe më të këqija. 

 Më 28 Tetor Kogan dhe Llambert bënë një përpjekje të dëshpëruar për tu ngjitur në majë 

dhe arritën në lartësin 7.700 metra.  Të ftohtët dhe era e fortë i detyruan që të kthehen.  Dimri 

tashmë kish fituar “të drejtat” e tij, duke mbyllur për këdo rrugën për në Ço Oju. 
 Në përbërjen e eskpeditës Zviceriane të lartësive në këtë kohë kishte hyrë një grua, 

alpinistja e shquar franceze, zonja Kogan.  Ajo mori pjesë aktive në organizimin e kampeve të 

ndërmjetme deri në lartësin 7.000 metra, për të cilën gjë ju dha titulli “Më e mira grua e lartësivë 
në botë”. 

 Në mbyllje vlen të theksohet edhe një herë fakti se për arritjen e suksesit në Ço Oju, 

shpirti dhe faktikisht drejtusi i ngjitjes ishte alpinisti i shquar, biri i lavdishëm i popullit Nepalez, 
Pazang Dava Llama të cilit, sipas fjalëve të vetë Tishit, ekspedita i lidhi suksesin e saj. 

Makallu (8463) 

 

 Maja e pestë për nga lartësia në botë ngrihet 50 km në lindje të Everestit.  Quhet Makallu.  

Për nga madhësia maja është mbresëlënëse kurse fakti që blloku i majës është një piramidë e 
përkryer katërfaqëshe i jep asaj një pamje spektakulare. 

Duke qënë në afërsi të majës më të lartë të rruzullit ajo prej kohe kish tërhequr 

vëmëndjen e alpinistave.  Që më 1921 një ekspeditë Britanike, tek kryente vrojtime për shtigjet 
në Everest, vrojtoi njëherësh dhe masivin Makallu-Comollonzo, duke ju afruar nga ana veriore 

dhe veri perëndimore, nëpër grykën Kamatall.  Më 1933 ekspedita e Huston-it u kthye me 

fotografi të mirë të kësaj maje të marë nga avioni.  Më së fundi më 1951 dhe 1952 majën e 
vrojtuan nga perëndimi dhe jugë perëndimi ekspeditat e Erik Shipton-it dhe Charls Evans-it. 

Përpjekjet e para për të ngjitur Makallu-në u kryen më 1954.  Në këtë vit përpara majës u 

rrjeshtuan tre ekspedita alpinistike: ekspedita e Klubit Alpinistik Kalifornia, nën drejtimin e 

V.Siri; ekspedita franceze e përberë nga 6 vetë me në krye Zh. Franko si dhe ekspedita 
Neozelandeze e përbërë nga 9 alpinistë me në krye pushtuesin e Everestit Edmund Hillar. 

 

 Ekspedita e amerikanëve nga Kalifornia arriti në Iogbani në fundin e Marsit, e më tej u 
drejtua për në Dheran.  Këtu u bë takimi i ekspeditës me 13 sherpët e pajtuar që udhëhiqeshin nga 

“Tigri i borës” (titull që u jipej në ato vite vendasve që ngjiteshin ne lartësi të mëdha) i 

mirënjohuri Ang Tarke. 
Vështirësitë më të mëdha ekspedita i hasi në grykën Barun.  Vetëm mbeturinat e ortekut 

të rënë më parë që kishin mbushur fundin e grykës bënë të mundur kalimin e saj të ngushtë e të 

thellë.  Për kalimin këtu të mbartësve u desht që për 1 km të tërë të vendosen parmakë dhe në një 

sërë vëndesh shkallë litari. 
 Më 5 Prill në grykën Barun në lartësi 4.700 metra dhe në largësi 3 km nga rrëza e murit 

jugor të Makallu-së, u ngrit kampi bazë.  Pesë ditët e para kaluan për pajisjen e kampit, 

aklimatizimin, stërvitjen dhe mësimin e sherpëve me teknikën alpine.  Më 11Prill dy grupe dolën 
për vrojtim për rrugët e mundëshme për ngjtijen e mëtejshme. 

 Grupi i parë duke u ngjitur nëpër akullnajën Barun për disa kilometra, doli në akullnajën 

‘kafe’ midis kreshtave veriore e perëndimore të Makallu-së.  Grupi u bind se ngjitja në shalën 

midis Makullu 1 dhe Makullu 2 ishte plotësisht e mundëshme, porse mbi shalë, në kreshtën e 
majës kryesore, është një e dalë e madhe të cilën me sa dukej duhej të kalohej nga ana veriore.  

Me sa gjykohej nga poshtë ky vend paraqiste vështirësi serioze. 

Grupi i dytë e kaloi shpatin lindor të majës dhe bëri të qartë se nga kjo anë nuk ka ngjitje.  
Pas një vrojtimi suplementar u vendos variant tjetër për ngjitjeje, nëpër kreshtën jug-lindore.  Ky 

itenerar, që teknikisht ishte i vështirë, kishte disa avantazhe: rruga nga kampi bazë për në majë 

ishte më e shkurtër, ishte rrugë e mbrojtur nga erërat dhe ndodhej në zonën me pamje nga kampi 
bazë, gjë e cila ishte mjaftë e përshtatëshme për ndërlidhje. 

 Më 18 Prill kalifonasit ngritën kampin 1 në lartësinë 5.000 metra.  Gjatë gjashtë ditëve të 

mëvonëshme u kalua taraca në pjesën e sipërme të akullrënies dhe në lartësinë 5.600 metra u ngrit 

kampi 2.  Rruga për në kampin 3 ishte mjaft e vështirë dhe në shumë vende u desht që të 
vendoseshin parmakë e madje në një vend të fiksohet një shkallë litari 20 metroshe.  Koha që u 

prish për një kohë të gjatë i ndërpreu lëvizjet dhe puna mundi të rifillojë më 5 Maj.  Kampi 3 u 

ngrit në lartësinë 6.300 metra në një shpellë prej bore. 
 Çdo ditë alpinistët dhe sherpët më të mirë bënin përpjekje heroike që të ngjiteshin në 

kreshtën 600 metroshe mbi kampin 3.  Moti i keq, rreziku i orteqeve dhe rieliefi teknikisht i 

vështirë për tu kaluar i pengonte që të vepronin.  Alpinistët mundën të ngjiten deri në lartësinë 
6.700 metra, ku në një shpat të pjerrët të akullnajës u hap një ‘shpellë’ në borë për kampin 4.  Më 

14 Maj koha e keqe i detyroi që të gjithë që të ulen në kampin bazë. 

 Tentativa e fundit për ngjitjen e Makallu-së nga kreshta jug-lindore filloi më 19 Maj.  Pa 

pyetur për konditat jo të favorëshme meteorologjike, alpinistët bënë çdo gjë të mundëshme për të 
ngritur në kreshtë kampin 5.  Përgjatë 200 metrave u shtrinë parmakë litari nëpër një hedhurinë 

shkëmbore.  Nga 1 deri më 3 Qershor u arrit më së fundi të kalohen 400 metra dhe u krijua 

mundësia që të dilej në kreshtë ku në lartësin 7.050 metra u vendos që të ngrihej kampi 5.  Të 

nesërmen u ngjitën dhe 150 metra të tjera por filloi një tufan bore i cili i detyroi alpinistët të ulen 
në kampin 5.  Pasi ndënjën këtu dy ditë dhe panë se nuk ka ndonjë përmirësim kohe, grupi me 

vështirësi, përmes një shtrese të re prej një metër dëbor, u ul poshtë.  Duke parë shenjat e njohura 

të fillimit të musonneve, ekspedita e ndërpreu punën e saj.  Sipas mendimit të pjesëmarrësve të 
ekspeditës, ata kishin kaluar të gjitha pjesët e vështira dhe për të vazhduar më tej kishte mbetur 

pjesa e thjeshtë. 

 
 Ekspedita Neozelande-ze ishte organizuar nga klubi alpin i i atij vendi për studimin e 

grykës Barun, dhe ngjitjes në Makaull.  Mirëpo duke parë që kjo ekspeditë u vonua, qeveria 

Nepaleze i dha leje që të ngjiten në cilëndo majë të atij rajoni me përjashtim të Makallu 1.  Hillari 

me shokët e tij i vunë qëllim vehtes që të bënin skicim topografik të rajonit, ngjitjen në shalën 
midis dy majave të Makallu-së, vrojtimin e rrugës për në Makallu 1 dhe ngjitjen në Makallu 2 

(7.660 m.). 

Ekspedita arriti më 28 Mars në Igbani dhe e shoqëruar nga 200 mbartës doli më 1 Prill në 
rajonin Makallu.  Këtu u ndanë në tre grupe dhe për sejcilin grup u caktua nga një rajon veprimi.  

Në dhjetë ditëshin e parë të Majit të gjithë duhej të ktheheshin në rëzë të majës Makallu. 

 Në kohën e veprimeve një alpinist ra në një serakë të pjesës së sipërme të akullnajës 
Barun dhe pësoi dëmtime serioze.  Gjatë veprimeve për të nxjerrë të dëmtuarin u ul në plasë vetë 

drejtusi i ekspeditës, E. Hillar, i cili gjithashtu u dëmtua.  Gjatë tërheqjes që i bënë sherpët për ta 

nxjerrë, padashur e ngjeshën aq fort pas një plase, saqë kur doli sipër rezultoi që i kishin thyer 

disa brinjë.  Të detyruar për transportimin e të dëmtuarve poshtë, ata e lanë detyrën kryesore të 
ekspeditës. 

 Vetëm më 3 Maj filloi sulmi i Makallu 2, nga maja e së cilës alpinistët Neozelandezë 

kishin ndërmënt të mësonin itenerarin për në Makallu 1.  Në pjesën e sipërme të akullnajës 
Makallu, në lartësin 6.100 meta u ngrit kampi 3.  Nga ky kamp alpinistët u ngjitën në lartësinë 

6.500 metra, në shalën më në veri të Makallu 2, prej nga atyre u hapej pamja mbi akullnajën që 

rridhte (akullnajat rrjedhin sikundër lumejtë por me shpejtësi disa centimetra në ditë) nga shpati 

perëndimor i Makalu-së, duke formuar disa taraca.  Nëpër akullnajë dukej rruga e ngjitjes për në 
shalën e lartësisë 7.410 metra, midis dy majave të Makallu-së. 

 Në njerën nga taracat e kësaj akullnaje më 5 Maj u vendos kampi 4.  Të nesërmen me 

vështirësi u kaluan hedhurinat e akullta si dhe një koridor i ngushtë e i pjerrët, dhe 300 metra më 
lart mundën të zgjedhin një vend për kampin 5.  Në këtë kohë Hillar, i cili gjatë këtyre dy javëve 

mjekohej për brinjët e thyera, u ngjit i shoqëruar nga 7 sherpë që mbartnin ngarkesat dhe paimet 

për në kampin 4.  Këtu Hillar e ndjen vehten përsëri keq; madje ai filloi të ndjehet çdo ditë e më 
keq, e si rezultat u desht që të transportohej për në kampin bazë.  Me kaq ekspedita Neolezandeze 

e mbylli punën e saj. 

 

 Ekspedita franceze u organizua nga Federata Franceze Malore dhe Klubi Alpin Francez. 
Plani i saj, sikundër për në Annapurna, u përpilua nga Devi.  Drejtues u emërua një nga alpinistët 

më të fuqishëm francez, Zhan Franko.  Në përbërje të saj ishin alpinistë të klasit të parë: Zh. 

Buve, Zh. Kuzi, P.Lleru, G. Manjon, Ll.Terraj.  Veç këtyre në ekspeditë mernin pjesë gjeologu A. 
Borde dhe mjeku D. Rivole.  Ekspedita kish për detyrë, veç vrojtimit e stërvitjes, të provonte 

konstruksionet e reja të bombulave të oksigjenit. 

 Ekspedita u përgatit mirë.  Shumë kohë e proekupim ju dha zgjedhjes së llojeve më të 
mira të veshjeve e pajimeve si dhe produkteve ushqimore dhe për këtë aktivizoheshin që të gjithë 

alpinistët.  U studiuan gjerësisht eksperiencat e ekspeditave të tjera e veçanërisht ato angleze e 

zviceriane që morën pjesë në Everest. 
 Në mesin e Gushtit ekspedita me avion kalon nga Franca në Indi dhe më 25 Gusht e la 

Iogban-in.  Të 11 sherpët që merrnin pjesë në ekspeditë i drejtonte pjesëmarrësi i njohur i 

ekspeditave te Himalajave Gialcen Narbu.  Si përkthyes morën studentin Nepalez Dili Berma. 

 Më 15 Shtator në bregun e djathtë të akullnajës Barun, në lartësinë 4.900 metra u ngrit 
kampi bazë.  Gjatë një jave që vazhdoi paisja e kampit, alpinistët, për qëllime aklimatizimi e 

stërvitje, kryen nëntë ngjitje në maja me lartësi nga 6.200 deri 6.900 metra.  Gjatë vrojtimeve nga 

këto lartësi u sqarua se rruga më e mirë për në Makallu, ishte dalja në shalën midis Makallu 1 dhe 
2 dhe ngjitja e mëtejshme nëpër kreshtën veri-perëndomore.  Deri më 12 Tetor përgjatë këtij 

itenerari ishin ngritur 3 kampe (në lartësitë 5.300, 5.800 e 6.300 m.).  Kampi 3 konsiderohej bazë, 

në kuptimin që aty ishte përqëndruar çdo artikull i nevojshëm për të pajisur kampet e mësipërme.  
Organizimi i këtij kampi u shoqërua pothuajse gjatë gjithë kohës nga rreziku i ortekut.  Në 

lartësinë 7.000 metra u ngrit kampi 4.  Më 15 Tetor alpinistët arritën shalën Makallu (7.410 m. ) 

ku ngritën kampin 5.  Nga 18 deri 26 Tetori u ndërmorrën disa tentativa për ngritjen e kampit 6 në 

lartësi rreth 7.600 metra, por ato përfunduan pa sukses për arësye të tufanit dhe të të ftohtit. 
 Më 22 Tetor Faranko e Terraj, si dhe sherpët Gialcen, Norbi dhe Pa Norbu, kryen nga 

kampi 4 ngjitjen në Makallu 2 (7.660 m.).  Më 30 Tetor, megjithë kohën e keqe, Terraj e Kuzi 

bënë një përpjekje për të ngjitur Makallu 1, por u detyruan të kthehen sapo arritën lartësinë 7.800 
metra: shpejtësia e erës ishte shumë e madhe dhe temperature ra në minus 30 gradë C.  Po këtë 

ditë filluan të shkrehin kampet dhe më 2 Nëntor e gjithë përbëria e e eskpeditës arriti në kampin 

bazë.  Në përgjithësi rezultatet e kësaj ekspedite ishin të mira, sepse përveç vrojtimit në Makallu, 
u kryen edhe një sërë ngjtijesh të tjera, ndër të cilat vlen të përmënden ngjitjet në Makallu 2 

(7.660 m) dhe Comollonzo (7.815 m.). 

 Ekspedita u kthye në Francë në fund të muajit Tetor dhe pas raportimit në Komitetin e 

Himalajeve për vrojtimet e kryera në Makallu, u muarr vendim për ngjitjen e kësaj maje në 
pranverën e vitit 1955. 

 

 Sipas planit të ri ngjitja duhej realizuar deri më 15 Maj, d.m.th plot tre javë para fillimit të 
musonit.  Kështu që u caktua një rezervë e mjaftueshme kohe nëse do të kishte vonime për arsye 

të prishjeve të mundëshme të motit apo anomali në ngritjen e kampeve.  Të gjitha mateialet e 

ekspeditës duhet të shkonin në Indi brënda 20 Shkurtit.  Filluan përgatitjet, kontrolli i veshjeve e 

pajimeve të cilat faktikisht ishin përdorur edhe në ekseditën e vjeshtës. 
Zhan Kuzi, specialist për ushqimin e organizmit me oksigjen, mundi të pajisë ekspeditën 

me një aparaturë të re oksigjeni të lehtë e të sigurtë.  Guido Manjon, duke u marrë në mënyrë të 

veçantë me çështjet e lehtësimit të pajimeve bëri mbi 400 prova të ndryshme me një sërë 
artikujsh.  Ai krijoi një veshje speciale për lartësitë e cila për peshën minimale që kishte, mund të 

përballonte ngicat më të forta.  Shumica e pajimeve si tenda, litarë dhe veshje ishin sintetike.  Të 

gjitha produktet uhqimore, me përgatitjen e të cilave merrej Terrai, u bënë gati në kohë dhe u 
paketuan në thasë të parafinuar ose në arka hermetike. 

 Të gjithë pjesëmarrësit e ekspeditës së viti 1954 hynë në përbërjen e ekspeditës së vitit 

1955.  Me ta u bashkuan edhe Andre Viola e Serz Kune të cilët kishin mjaft përvojë alpinistike.  

Gjithashtu u shtua gjeografi i ri Mishel Latrej.  Meqë më vonë rezultoi se Zhan Rivole nuk pati 
mundësi të nisej për në Himalaja dhe ai u zëvëndësue nga Andre Lapra. 

 

Ekspedita u nis më 18 Mars me avion për në Kalkuta e më pas arriti në Napal në Birat 
Nagar.  Prej këtu, po atë ditë, me kamjon ata arritën në Daran.  Nga Daran-i, për gjatë tre javëve, 

260 mbartës transportuan materialet e ekspeditës për në rajonin Makallu. 

Më 4 Prill ekspedita arriti deri në kampin bazë në rëzë të Makallu-së në lartësinë 4.700 
metra.  Këtu ishte ende dimër dhe përroji që ridhte pranë kampit ishte deri në gjysëm të thellësisë 

së tij i ngrirë.  Çdo ditë në mëngjes moti ishte i mirë por nga mesdita prishej dhe binte borë e 

qullët e shoqëruar me erë të fortë.  Pjesa më e madhe e mbartësve u kthyen dhe u mbajtën 25 

sherpë dhe 20 mbartës për pajisjen e kampit me dru ngaqë pylli ishte dy ditë larg. 
 Më 6 Prill në kamp arritën Kuzi e Kupe të shoqëruar nga 50 mbartës.  Ata sollën 

oksigjenin, kurse të nesërmen tufani i borës i mbylli rrugët. 

 Pamvarësisht nga moti i keq, anëtarët e eskpeditës organizuan aklimatizim dhe stërvitje 

dhe për këtë u ndanë në disa grupe.  Ata kryen ngjtije në majat përreth me lartësi deri më 6.400 
metra. 

 Më 23 Prill ekspedita u vendos në kampin 1, në daljen shkëmbore rëzë murit të Makallu-

së, në lartësinë 5.300 metra.  Përpara këtij kampi, në anën perëndimore, hapej pamja mashështore 
e Everestit dhe Lhodzes. 

 Duke përjashtuar Kuzin dhe Terrain që nuk e ndjenin vehten mirë, të gjithë të tjerët 

vazhduan ngjitjet stërvitore.  Ata u ngjitën në një majë me lartësi 6.300 metra mbi kampin 1 si 
dhe dy maja të tjera pranë kësaj maje të emërtuara "Binjakët" me lartësi 6.500 metra.  Mishel, 

Latrej dhe Andre Viola kryen daljen në grykën Arun dhe realizuan ngjitje në Patang Tze (6.724 

m).  Më pas Buvje, Leru, Kuzi dhe Terrai u ngjitën deri në vendin e kampit 3 (6.724 m).  Këtu ata 

pastruan vëndin për tendat dhe gërmuan një shpellë të madhe në borë.  Filloi kështu edhe paisja e 
këtij kampi.  Temperatura u rit dhe bora filloi që të shkrinte.  Buletinet e veçanta metereologjike 

për ekspeditën, të cilat jepeshin nga stacionet Indiane, sillnin informacione gjithnjë e më të mira 

për kohën.  Më 7 Maj në kampin 3 u vendosën rreth 3 ton ushqime e pajisje.  Ngrohja e kohës disi 
i pastroi shpatet nga bora.  Alpinistët filluan përgatitjet për hapjen e rrugës nëpër akullrënësen që 

të kish mundësi të kalonin aty mbartësit.  Në një sërë vendesh u vendosën parmakë si dhe u 

ngritën ura mbi krevasa si dhe shënuan të gjithë rrugën nëpër akullnajë.  Për lëvizjen e 
ngarkesave u caktuan grupe me nga dy alpinistë si dhe sherpët, të cilët mbartinin nga 20-25 kg 

sejcili. 

 Me qëllim që të arrihej një aklimatizim sa më i mirë, ishte vendosur që të mos qëndrohej 

gjatë në lartësin 7.000 metra por pasi të mbaronin punë të uleshin në kampin 1.  Koordinimi i 
veprimeve organizohej me radiolidhje.  Ngritja e kampeve bëhej shumë me rregull dhe Makallu 

çdo ditë "dorëzonte" pozicionet.  Buvje dhe Leru arritën plasat e rëzëmurit në koridorin e lartësisë 

6.750 metra dhe të nesërmen Kuzi dhe Terrai hapën shtegun edhe më sipër në shpatin e ngrirë dhe 
të pjerrët dhe vendosën aty parmakë.  Pas një dite tjetër Manjon ngriti tendat e kampit 4 në 

lartësinë 7.000 metra në rrëzë të një shpati shkëmbor të vështirë.  Të gjithë punonin me një 

përqëndrim të jashtëzakonëshëm dhe atë që nuk e arrinte një grup në një ditë e realizonte grupi 

tjetër të nesërmen.  
 Më 9 Maj Buvje dhe Leru arritën shalën Makallu dhe tendosën 800 metra parmakë për 

ngjitje dhe zbritjen në shpatin e pjerrët.  Kjo punë u mori 100 plengë akulli e shkëmbi. Ndërkohë 

Viola e Kupe me 25 sherpë transportuan një sasi të madhe ngarkese nga kampi 3 në kampin 4.  
 Ndërkohë që në lartësitë punët shkonin mirë, në kampin 1 u përpunua plani përfundimtar 

i sulmit mbi majën.  Kuzi e Terrai patën fatin të caktohen në grupin e parë të sulmit mbi majën 

me nisje nga kampi në lartësinë 7.800 metra.  Manjon e Franko do të shkonin pas tyre mbas 24 
orësh për ngritjen e kampit 7 n.q.s. kjo do të ishte e nevojshme.  N.q.s. këto përpjekje do të 

pësonin disfatë, katër alpinistë, të cilët do të ishin rezervë dhe njëherësh shërbenin si sigurues të 

grupit të sulmit, duhej që pas disa ditësh të bënin edhe një përpjekje të dytë e të fundit.  

 Rezervat e oksigjenit, pajisjet për kampet dhe përbërja e grupimeve të sherpëve duhej që 
të siguronte përpjekjet e suksesëshme të sulmit.  Përdorimi i oksigjenit u racionalizua për ditën 

dhe natën duke filluar nga lartësia 7.000 metra për francezët dhe nga lartësia 7.400 metra për 

sherpët. 
 

 Më 12 Maj, më ora 14:00 Franko dhe Manjon të shoqëruar nga pesë sherpë arritën në 

tendat e kampit 5 kurse Terrai e Kuzi shkuan edhe më sipër duke i lënë poshtë dy nga pesë sherpë 
tek të cilët u shfaqën shënjat e sëmundjes së malit.  

 Në fund të ditës, në kreshtë u shfaqën tre pika të zeza.  Ato uleshin tepër ngadalë. 

Kur arritën në kamp u muar vesht se ishin sherpët Ang Futar, Ailla dhe Gialcen (i riu), të cilët 

kishin dërguar bashkë me Terraj e Kuzi ngarkesat në kampin 6 në kushte shumë të vështira.  Ata 
ishin tëpër të lodhur dhe u lutën që të kalonin natën në kampin 5, porse kjo gjë u refuzua mbasi 

aty nuk kishte vënd dhe nuk kishte si të pushonin.  Dita për ta kish qënë shumë e rëndë e 

megjithatë asnjëri nuk ankohej.  Vetëm fytyrat e tyre të përgjumura dhe mungesa e buzëqeshjes u 

tregonin lodhjen. Sherpët sollën një shënim nga Kuzi e Terrai në të cilën shkruhej: "Kaluam 
serakat në lartësinë 7.650 metra dhe arritëm lartësinë 7.800 metra në orën 15:00.  U vendosëm 

nën murin e akullt që mbron kampin nga era dhe orteku.  Ne u lodhëm disi nga ngarkesa e madhe 

porse jemi në formë të mirë.  Po përgatitemi për sulmin e majës.  Gjatë ngjitjes e analizuam 
itenerarin: mos shkoni pas gjurmëve tona por merrni më poshtë që të dilni mbi sarakat.  Gjithë  të 

mirat!  Mirupafshim! 

 Më ora 18:00 nga kampi 3 Viola mori njoftim se moti pritej i mirë. Sipas palnit të 
vendosur edhe katër alpinistët e rezervës filluan përgatitjet për sulmin e majës. 

 

 15 Maji ishte dita e Makallu-së.  Ndërkohë që Manjon e Franko me pesë sherpë kaluan  

tërthorazi shpatin që të nxirte tek serakat, ata panë sipër dy pika të zeza të vogla që po ndërprisnin 
koridorin e madh në rrugën drejt majës.  Ishte ora 10 dhe Terrai e Kuzi duhej të ishin në këtë 

kohë në lartësinë 8.200 metra.  Më ora 14:30 Manjon e Franko ishin në kampin 6.  Në momentin 

që ata po hiqnin rancat, nga lart erdhi një britmë e shkurtër dhe e përsëritur gëzimi.  Me siguri që 
kjo ishte shënjë e fitores atje lart!  Entuziazmi i pushtoi të gjithë.  Sherpët nga gëzimi thërisnin në 

rrokje: ma-ka-llu!  Të gjithë përqafoheshin! 

 Franko, i cili të nesërmen së bashku me Manjon do të sulmonte majën, e ftoi Gacien të 
marrë pjesë në ngjitje.  Ai e pranoi me gëzim ftesën. 

 Pasi kaloi ca kohë u dëgjuan hapa.  Grupi i parë i sulmit kthehej me fitore: Makallu u 

pushtua!  Fituesit u mbuluan nga puthjet e përqafimet.  Gialcen e Da Nao u hoqën atyre rancat e 

kthetrat dhe në tendën e Terrait e Kuzit ata u gostitën me çaj të ëmbël.  
 -Hë, si vajti?, pyeti Franko.  Vështirë?  

 -Jo. Teknikisht ishte si në Alpe.  Porse lartësia .... e fortë! 

 -Po kreshta?  
 -E pjerrët, por asnjë pengesë serioze.  

 -Po pjesa e fundit?   

 -Këtu është një vend i vështirë, ngjitja është në pjerrësi dhe maja është si një lapës i 

mprehur.  
 Për rreth një orë që të dy grupet e kaluan bashkë duke këmbyer përshtypjet e duke 

gjykuar mundësinë e përsëritjes së ngjitjes.  Grupi i dytë i sulmit ish plot optimizëm dhe i bindur 

për realizimin e ngjitjes tek shihte ngadhnjyesit e majës që uleshin për në kampin 5. 
  

 Koha u bë edhe më e mirë. Ishte qetësi mbasi nuk frynte erë.  Nga kampi, i zhytur midis 

masave gjigande prej akulli në shaptin verior të malit, dukej gjysma e Himalajave.  Gjigandët e 
mbuluar nga bora filluan të vishen me një mjegull ngjyrë rozë në lejla.  Nën këmbët e alpinistëve 

shtriheshin Makallu 2 dhe Comollonzo.  Në largësi, tej, Kaçenxhanga dukej si një re gjigande 

kurse në veri perëndim ngrihesh i vetëm e madhështor Everesti duke mbizotëruar me lartësinë e 

tij. 
 Hijet u zgjatën.  Mbaroi dita e një fitoreje alpinistike.  Temperatura ra shumë dhe në 

tendat me shtresë të dyfishtë temperatura arriti në minus 32 gradë C.  Porse veshjet me dyshekët 

të siguronin nga kjo temperaturë.  Tek të tre pjestarët e grupit të dytë të sulmit gjëndja ishte e 
mirë dhe ata në kohë mbaruan përgatitjet për të nesërmën.  Punonin me oksigjen dhe u mësuan aq 

mirë me maskat saqë ato nuk i besdisnin më.  Porse në tendë për shumë kohë vazhdoi biseda dhe 

fare vonë ra qetësia.  Natën fjetën me maska duke konsumuar 1 litër oksigjen për minutë. 
 Në mëngjes filloi sulmi i dytë mbi majën.  Rallë mund të gjëndet majë që për nga bukuria 

të krahasohet me Makallu-në: si shigjetë fluturojnë lart linja të pastëra të brinjëve të kasaj 

piramide elegante e gjigante.  Pjerrësia është e madhe e përgjatë gjithë rrugës ngjitësit ishin të 

detyruar të ecnin të siguruar me litar e të përdornin kazmën.  Për rreth një orë grupi pushoi nën 
majë duke u kënaqur me pamjen magjepse që hapej para syve të tyre. Pastaj … forcat e fundit dhe 

grupi është në majë!  Franko nxjerr nga ranci flamurin tre ngjyrësh Francez ndërsa Gialcen nxjerr 

flamurin Nepalez me shënjat e diellit dhe hënës.  Të dy flamurët u fotografuan dhe u lanë në 

majë.  Pas 15 minutash ata filluan zbritjen e cila u krye e suksesëshme si dhe ngjitja. 
 

 Të nesërmen në majë u ngjitë grupi i tretë i përbër nga Zh. Buvje, P.Leru, S. Kupe, dhe 

A. Viola.  Para se të sulmonte majën ky grup u ngjit nga kampi 3 në kmapin 6 duke thyer kështu 
një rekord për kohën. 

 Pas disa ditësh, re të shtyra nga era e jugut, paralajmëruese të musonit, si një varg i errët 

u varën mbi Makallu.  Por ndërkohë të gjithë ishin ulur në kampin bazë dhe festonin fitoren.  Më 
të gëzuar ishin sherpët.  Atyre u ishte shtuar krenaria meqë në numrin e pushtuesve të majës ishte 

edhe një bashkëatëdhetar i tyre. 

 Gialcen Norbu ndoqi shëmbullin e lavdishëm të Pazang Dava Llama që u ngjit në Ço Oju 

dhe të Tencig Norgeit që u ngjit në Everest.  Kështu që edhe ai tregoi se nuk do të jetë e largët 
dita kur si indianët dhe nepalezët do të jenë alpinistë të zot në malet e tyre sikundër edhe të huajt. 

 

 
 

 

Kaçenxhanga (8.585 m) 
 

Maja e tretë për nga lartësia, bukuroshja Kaçenxhanga (që do me thënë  pesë ruajtësit e 

borës së madhe), prej kohësh kish tërhëqur vështrimin e alpinsitëve.  Së pari në rajonet e 

Kaçenxhangës u përpoq të futet më 1848 botanisti anglez Hykker.  Përpjekja e  parë për ngjitje 
nëpër kreshtën veri lindore u bë më 1899 nga Freshfild Sell dhe Garvud.  Tre vjet më vonë majën 

e sulmoi nga shpati jug perëndimor ekspedita franceze e udhëhequr nga Zh. Gujlarmand, i cili 

arriti lartësinë 7.000 metra.  Gjatë pesë viteve (1908-1912) anglezi Kellas u përpoq të pushtonte 
majën por pa sukses. 

 Pas një pushimi të gjatë maja pa përsëri tenda në rëzën e saj: këtë rradhë ishin alpinistë 

gjermanë.  Më 18 Gusht 1929 ekspedita e drejtuar nga P. Bauner filloi ngjitjen e majës e nisur 

nga kampi bazë i vendosur në lartësinë 5.140 metra.  Duke u ngjitur nëpër shpatin veri lindor 
alpinistët prenë një akullnrënie të pjerrët dhe dolën në kreshtën e goxhekut lindor.  Rruga ishte 

tepër e vështirë.  Ishte i domosdoshëm ndërtimi i parmakëve dhe hapja e shumë qukave, në të 

kundërt mbartësit nuk mund të kalonin.  Kjo punë vazhdoi thuajse gjatë gjithë muajit.  Më së 
fundi vështirësitë e mëdha u lanë pas dhe më 3 Tetor Alvejn dhe Krauz arritën në lartësinë 7.400 

metra, me bindjen e patundur se të nesërmen do të sulmonin majën.  Por atë ditë moti u prish. 

Rënia e pandërprerë e borës për  pesë ditë rrjesht i hoqi ekspeditës çdo shpresë për të arritur 
fitoren. 

Më 1931 gjermanët erdhën  përsëri në  “Kanç”, duke ndjekur rrugën e mëparëshme por 

koha këtë rradhë ishte edhe më e keqe se një vit më parë.  Orteqet e vazhdushëm dhe gurërëniet e 

bllokuan ekspesitën në vend.  Gjatë ngjitjes për në kampin 3, në një pjesë të pjerrët ku ishin varur 
parmakët, u rëzuan e vdiqën një alpinist dhe një bartës.  Pas një pushimi pesë ditor ekspedita 

organizoi sulmin me çmimin e një pune kolosale dhe alpinistët arritën lartësinë 7.700 metra.  Më 

tej atyre u ndërpreu rrugën një shpat i gjërë dhe i rrezikshëm ortekformues.  Lëvizja nëpër të ishte 
e barabartë me vetëvrasje, andaj dhe alpinistët u detyruan të ulen poshtë.  Me këtë përfunduan 

përpjekjet e para-Luftës së Dytë Botërore për të pushtuar Kaçenxhanga-n. 

 
 Në Maj dhe Qershor 1953, anglezët D.Ljuis dhe R. Kempi organizuan vrojtime nëpër një 

sërë majash që ngrihen mbi akullnajën Mallung nga ana jugore e Kaçenxhanga-s.  Prej tyre u 

bënë përpjekje për ngjitje në disa maja, si Tallung (7.349 m.); Kabru (7.338 m.) dhe Kortang 

(6.147 m.), porse të gjitha ishin të pasuksëshme.  Megjithatë rezultatet e ekspeditës ishin mjaft të 
çmueshme.  Duke u ndodhur në shpatin e malit Kabru, drejt e përballë Kacenxhanga-s , Ljuis dhe 

Kempi projektuan rrugën e mundëshme të ngjitjes në majë nga ana jugore, itenerar i cili dukej jo 

dhe aq i vështirë.  Pjesa e sipërme e itenerarit, me sa mund të gjykohej, kalonte nëpër shkëmbenj 

jo të thepisur dhe me kalim të mëtejshëm ndërmjet majave perëndimore e kryesore. 
 Pas fitores mbi Everesitn më 1953, alpinistët anglezë filluan të përgatiten seriozisht për 

ngjtijen mbi Kaçenxhanga.  U krijua komiteti për organizimin e eskpeditës në Kaçenxhanga, nën 

drejtimin e D. Hant.  Në vjeshtën e viti 1954 në Indi arriti një ekspeditë e madhe me qëllim që të 
studionte rrugët e ndryshme nga ana jugore.  Ekspedita e plotësoi me sukses planin e saj, madje 

pjesërisht edhe e tejkaloi planin e parashikuar.  Me arritjen në Angli u parashtruan rezultatet e 

ekspeditës dhe pasi u diskutua për to u zgjodh varianti i mëposhtëm për ngjitjen në majë: nga e 
majta e akullrënies së madhe, e cila kishte shumë gjasi me akullnajën Khumbu në Everest, aty ku 

ngriheshin shkëmbej që e ndajnë akullnajën në dy pjesë jo të barabarta.  Nëpër pjesën lindore të 

këtyre shkëmbejve kalon sipër një brinjë me vështirësi mesatare nëpër të cilën mund të ngjitesh 

deri në lartësinë 6.300 metra.  Më tej duhej lëvizur nëpër pjerrësinë e butë të akullnajës deri tek 
ballësia e dytë e borës së ngrirë e prej këtej drejt e në tarracën e madhe.  Prej këtu deri në 

shkëmbejtë midis majës perëndimore e kryesore, e pastaj nëpër kreshtë drejtë e në majë. 

 
 Më 1955 në “Kanç” u drejtua një ekspeditë e fuqishme britanike nën drejtimin e pjestarit 

të dyshes së parë të sulmit për në Everest (1953) Charls Evans.  Megjithëse për nga përkujdesjet 

ekspedita u quajt “vrojtuse”, duke gjykuar nga përbërja e saj ajo nuk ishte thjesht vrojtuese por 
edhe synuese për të realizuar ngjitjen e majës.  Në përbërjen e saj futeshin edhe Xhorxh Bend, 

pjesëmarrës i ekspeditës në Everest; Norman Hardi, një nga alpinistët më të mirë Neozelandezë 

dhe pjesëmarrës i ekspeditave të Himalajeve në Barune (1954); Tom Mekinon, pjesëmarrës i disa 

ekspeditave në Himalaja; Toni Shtrezer, pjesëmarrës i ekspeditës Norvegjeze në Tiric Mir dhe 
ekspeditës amerikane në K2; Xho Braun, alpinisti më i mirë anglez i cili kishte kaluar më 1954 

pjesën më të vështirë në murin perëndimor Pti-Drju (në Alpe); Nejl Mazer, një nga specialistët 

më të mirë të akullnajave në Alpe.  Si mjek i ekspeditës u emërua alpinisti i klasit të parë D. Kleg. 
 Grupin e sherpëve e drejtonte një nga “tigrat” (titulli “TIGER” i jepej vetëm atyre 

sherpëve të cilët ngjiteshin në lartësinë 8.000 metra e lart.  Ky titull shoqërohej edhe me një 

medalje të artë) e njohur të Himalajave, Dava Tencing, i cili më 1953 u ngjit dy herë me ngarkesë 

të madhe e pa oksigjen në Shalën Jugore të Everestit, dhe më 1954 ishte paraqitur në formë mjaft 
të mirë në ekspeditën e Hillarit në rajonin Barun.  Dava Tencing zgjodhi një grup të fortë 

sherpësh dhe sillej me ta ashpër, duke i dhënë shumë rëndësi vehtes nëpërmjet një autoriteti të 

patregueshëm. 
 Pajimet e eskpeditës ishin vetëm të cilësisë së lartë, bile në një farë mase më të mira se 

ato të viti 1953 në Everest (veçanësrisht veshja, bombulat e oksigjenit dhe mjetet e ndërlidhjes).  

Të gjitha bombulat e oksigjenit punonin sipas cirkulacionit të hapur.  Rezerva e bombulave të 
oksigjenit ishte shumë më e madhe se më 1953.  Vemendje e veçantë ju kushtua zgjedhjes së 

produkteve të ushqimit duke “nderuar” shijet individuale të anëtarëve të ekspeditës. 

 Piknisja e ekspeditës ishte Darxhllingu, kurse shtabi kryesor i ekspeditës u vendos në 

Rangnit.  Këtu u bë pajtimi i sherpëve.  Duheshin rreth 300 transportues dhe që të formoje një 
armatë të tillë ishte tepër e vështirë.  Vetëm këmbngulja e hekurt dhe autoriteti i Dava Tencing si 

dhe ndihma e madhe e sherpit të njohur Anga Tarke bëri të mundur përmbushjen me sukses të 

detyrës.  Ndërkohë Evans-it ju desht që urgjentisht të nisej për në kryeqytetin e Sikimit për 
zgjidhjen e pyetjes që kërcënonte dështimin e ekspeditës.  Puna qëndronte kështu: maja e 

Kaçenxhangës konsiderohej në Sikim si një majë e shenjtë dhe qeveria e pushteti fetar nuk donin 

kursesi që të shkelej nga këmba e njeriut.  Takimi i ditës së parë me përfaqësuesit e qeverisë nuk 
dha rezultate pozitive.  Në ditën e dytë u bë një kompromis: shteti i Sikim-it lejonte ngjitjen në 

këtë mal me kusht që asnjë alpinist të mos shkelë bash në majë të malit.  Kështu edhe u vendos. 

 Kur Envas u kthye në Rangnit, atje mbretëronte një gjallëri që kish kaluar në ethe. 

Sherpëve u jepeshin paimet dhe veshjet, mbartësve  u ndahej ngarkesa, mjeku organizonte 
kontrollin mjekësor, në shkollën Indiane të alpinizmit, që porsa ishte ngritur këtu dhe drejtohej 

nga ngjitësi i Everestit Tencing Norgej, lexoheshin leksione.  Para nisjes për në rrugë 

pjesëmarrësit u mblodhën në darkën e lamtumirës tek shtëpia e Tencingut, i cili i uroi ata për 

sukses.              
               Më 13 Mars ekspedita u vu në rrugë.  Pas 9 ditësh udhëtim u kalua në një hon të 

paemërtuar, i cili të nxirrte në grykën Mallung.  Mbrëmjen e ditës tjetër në lartësinë 4.400 metra, 

në Verhnem Ramzer, u ngrit një kamp provizor.  Këtu u formuan tre grupe: Bend dhe Mekio me 
grupin e tyre të sherpëve dhe shoqëruesin Annullu u ulën në fshatin Knunca ku biseduan me 

parinë e vëndit për të blerë ushqime (patate, oriz, vezë, etj.).  Evans dhe Mazer u ngjitën në 

akullnajën e sipërme Mallung në kërkim të vendit të përshtashëm për kampin bazë kurse Hardi 
dhe Braun u caktuan me detyra për të përcaktuar lartësinë e etapave të ndryshme të ngjitjeve 

nëpër shpatin jugor të Kaçenxhanga-s.  Këtij grupi ju dhanë 18 sherpë si dhe tenda, ushqime, etj. 

Ky grup ngriti 3 kampe; njërin në morenën anësore të djathtë, një në bregun jug lindor të 

akullnajës Mallung dhe të tretin në pikën ku gryka kthehej në lindje. 
 Ndërsa Hardi dhe Braun kryenin detyrën e tyre, Evans dhe Mazer gjetën nën akullnajën e 

poshtëme vënd të mirë për kampin bazë dhe vendosën itenerarin e kalimit.  Pas disa ditëve të dy 

grupet u takuan në kampin e tretë të lodhur por me rezulltate mjaft të vlefshme.  Mirëpo të 
nesërmen krejt pa pritur filloi uragani.  Shkulmet e tij e ngritën tendën e madhe tetë vendëshe dhe 

me të gjitha sendet që kishte Brenda e hodhi 200 metra më poshtë.  Tendat e tjera gjithashtu u 

dëmtuan dhe për t’i ndrequr u detyruan që t’i ulin në kampin provizor.  Moti i keq, me të ftohtë 
dhe rënie bore, vazhdoi gjatë dhe vetën më 15 Prill u bë e mundur të organozohej vrojtimi i 

rrugës jug lindore të akullnajës së poshtme, me dalje në një ishull shkëmbor, që të verifikohej 

itenerari që rekomandonte në kohën e tij Kemp-i. 

 Më 18 Prill Bend dhe Hardi u ngjitën në brinjën e “ishullit “ shkëmbor, vendosën në 
pjesët e pjerrta 120 metra parmakë litari dhe mbi to vendosën tendën.  Vrojtimi i mëtejshëm 

tregoi se itenerari i propozuar ishte tepër i vështirë dhe praktikisht i pamundur.  Rrjedhimisht nga 

brinja duhej ulur 20 metra nëpër shkëmbej deri në plasën e e bregut e cila duhej kaluar nëpër 
serakat e rëna e të lëvizëshme të akullnajës, duhej ngjitur 60 metra në një shpat të pjerrët akulli, e 

pasi të kalohej një shtreth horizontal, fillonte një mur i pezullt 25 metrosh, etj., etj., gjë që ndoshta 

do ishte pa probleme për një grup të vogël në Alpe, por për ngjitësit e lartësive këto pengesa e 

bënin të pamundur kalimin e transportuesit. 
 Hardi ndërkohë vrojtoi një rrugë tjetër: një akullnajë jo të madhe, por më e rëndësishmja, 

të pacoptuar, që ulej më majtas shpateve të brinjës së majës perëndimore të Kanç-it.  Akullnaja 

ngjitej më lart nëpër shpatin jugor, e dukej se nëpër të mund të shkohej më sipër akullrënies së 
dytë që ishte mjaft e coptuar. 

 U vendos të ngjiteshin nëpër këtë rrugë.  Më 26 Prill u transportua kampi bazë.  Bend dhe 

Hardi ngritën kampin në pjesën perëndimore të “ishullit”, e dolën në një akullnajë shumë të butë. 
Evans dhe Brand që vinin pas tyre ngritën kampin 2, e ca më sipër kampin 3.  Grupet të përbëra 

nga tetë sherpë dhe një alpinist, dilnin nga kampi bazë në gjysmën e dytë të ditës dhe 

transportonin 22 kg ngarkesë.  Itenerari kalonte fillimisht në një akullnajë jo të pjerrët, në të cilën 

kishte depozitime të ortekëve e copa akulli që binin kohë pas kohe nga akullnaja e varur e cila 
ndodhej 180 metra mbi linjën e itenerarit.  Ky ishte vëndi më i rrezikshëm i këtij udhëtimi meqë 

ekzistonte gjithnjë rreziku i kërcënimit nga shkëmbjetë që binin.  Më tej duhej të ngjiteshe nëpër 

një shpat me borë të zbutur nga dielli deri tek e dala ku ishte vendosur kampi 1.  Këtu gjendeshin 
3 tenda dhe ishte gërmuar në akull një shpellë shumë e madhe akull e cila shërbente si depo.  Nga 

kampi bazë në kampin 1 ishin dy orë ecje në rrugë të punuar.  Në kampin 1 flinin ata që 

rrugëtonin për më sipër.  Ata niseshin në mëngjes nëpër borën e ngrirë mirë nga nata duke kaluar 
disa plasa jo të mëdha, pastaj kalonin në plasën e thellë, krevasë, që ishte 6 metra e gjerë e në të 

cilën kalohej mbi një shkallë duralumini.  Në anën tjetër të krevasës ishte gërmuar një shtreth 

pesë metrosh në të cilin lëvizej duke u mbajtur në parmak.  Më pas ngjiteshin drej e lart për 60 

metra nëpër një shpat të pjerrët.  Gjatë gjithë rrugës ishin përgatitur quka dhe tendosur litarët e 
parmakëve tek të cilët kaloheshin karabinat (karabinat) alpinë për sigurim.  Më pas itenerari ulej 

poshtë për 150 metra, e në vartësi nga gjëndja e borës kjo pjesë kalohej për një kohë që varionte 

nga 30 minuta në 4 orë.  Shpati ishte i shënuar me flamurë të vegjël rozë përgjatë itenerarit.  Në 

mjegull e në kohë të keqe pa këto shenja ishte e pamundur të lëvizje.  Në shpat kishte shumë 
plasa dhe itenerari mpleksej me shumë dredhime duke e zgjatur shumë rrugën.  Pas palsës të cilën 

mund ta kaloje vetëm me shkallë, rruga vazhdonte nëpër një ulluk të pjerrët bore në skajin e 

sipërm të akullrënies së poshtëme.  Më tej vinte një pjesë tjetër e vështirë: nën diellin e nxehtë 
duhej të kaloje një grykë të ngushtë e të thellë nën serakat ku çdo minutë mund të prisje rënie 

akulli.  Së fundi nëpërmjet shkallës prej litari kalohej muri 6 metrosh dhe dilej në kampin 2, në 

lartësinë 6.300 metra.  Sikundër shihet këtu, itenerari në këtë pjesë ishte një labirinth i tërë me 
pengesa. 

               Dy grupe punonin midis kampit bazë dhe kampit 2 dhe një grup siguronte transportimin 

e ngarkesës për më tej, në kampin 3 (6.675 m.).  Vendin për këtë kamp e gjetën më 4 Maj dhe pas 

tetë ditësh ky kamp u komletua plotësisht duke shërbyer si bazë për kalimin e teracës së madhe e 
cila vinte më sipër.  Ky kamp ishte vendosur në rrëzë të një muri të pezullt akulli i cili e mbronte 

atë nga era dhe zinte një shesh me madhësi 5x12 metra.  Këtu u vendosën 3 tenda dhe u gërmua 

një shpellë për tetë veta.  Më 12 Maj Evans dhe Hardi të shoqëruar nga sherpët Annullu dhe 
Urklen dolën nga kampi 3 dhe u nisën lart.  Duhej të ngjiteshin në një shpat të pjerrët me borë të 

ngrirë ku gjurmët bëheshin lehtë.  Ishte ftohtë.  Më ora 13 ata u ngjitën deri në nivelin e teracës së 

madhe, pak majtas saj, e këtu në lartësinë 7.160 metra përgatitën tendën për kampin 4.  Tenda 
ishte dy vendëshe kështu që duke qëndruar aty Evans e Hardi sherpët u ulën poshtë.  Nata ishte e 

ftohtë.  Era e fortë vazhdimisht tundëte tendën dhe megjithqë gjatë natës alpinistët përdorën 

oksigjenin, ata në mëngjes e ndjenin vehten jo mirë. 

 Më 9 të mëngjesit moti mori për mirë dhe ata u nisën për më tej.  Nga taraca e madhe ata 
i ndante një palsë e madhe dhe serakat, nëpër të cilat, për habi, u gjet një kalim i mirë dhe i 

parrezikshëm.  Më tej vinte një shpat i lëmuar dhe pa asnjë plasë, nën të ashtuquajturin “patkua”.  

Këtu, në të djathtë të “patkoit”, u vu re një shesh që ishte plotësisht i përshatshëm për ngritjen e 
kampit 5.  Altimetri tregonte 7.700 metra.  Për ngjitjen nga kampi 4 në kampin 5 duheshin tre orë. 

 Me kaq për ekspeditën përfundoi etapa e parë e ngjitjes: kampi 5 këtu barazohej për nga 

rëndësia me kampin 8 në Shalën Jugore gjatë sulmit në Everest.  Pra për rastin e Kaçenxhangës 

sulmi drejt majës mundej të fillonte që nga kampi 5. 
 

 Më 18 Maj çdo gjë ishte gati për sulmin e majës.  Po këtë ditë 11 sherpë nën drejtimin e 

Xheksonit dhe Mekinonit dolën nga kampi 3.  Në kohën e ngjitjes u rrëzua në plasë një nga 
sherpët e rinj më të mirë: Pemba Dorje.  Mekinon e tërhoqi atë dhe i dëmtuari u kthye i vetëm në 

kamp.  Pas tri ditë pushimi ai u përmirësua deri diku, por pas kësaj mjeku Klleg vuri re simptomat 

e një tronditje të fortë të trurit dhe shpejt ky djalosh burrëror e gastor vdiq në duart e shokëve. 
Vdekja e tij ishte një tronditje e rëndë për të gjithë anëtarët e ekspeditës. 

 Megjithatë sulmi i majës nuk u ndërpre.  Në natën midis 18 e 19 Maj-it, në kampin 4 

ishte shumë ftohtë, binte borë dhe në mëngjes sherpët refuzuan të ngjiten lart.  Ndërkohë 

Xhekson u sëmur nga verbimi i syve (rrezet direkte të diellit si dhe reflektimi që i bën atyre bora 
e pastër e lartësive të maleve e vë alpinistin në kushtet e një ndriçimi diellor të barabartë me 

egzistencën e dy diejve në kupë të qiellit).  Mekinon me mjaft mundim arriti të bindë sherpët që 

të ngjiten më lart dhe së fundi më ora 10:30, ngarkesat filluan të transportoheshin për në kampin 
5. Barra për lartësinë ku ata ishin, ishte e konsiderushme: nga 18 deri 22 kg për person.  Andaj 

ecej ngadalë.  Xheksonin e verbuar e mbanin në mes.  Ai gjithashtu ishte i ngarkuar: mbante 

bombulat e oksigjenit. 

 Më ora 18, pesë sherpë me në krye Mekinon arritën kampin 5 dhe ngritën tendën.  Të 

tjerët i lanë ngarkesat 300 metra më poshtë dhe u ulën poshtë në mënyrë që të mos i zinte nata në 
akullnajë në rrugën e uljes për në kampin 4. 

              Po këtë ditë në kampin 4 arriti dyshja e sulmit të majës: Bend dhe Braun.  Bashkë me ta 

edhe grupi ndihmës: Evans, Mazar dhe 4 sherpë.  Kështu, këtë natë kampi 4 ishte shumë i 

populluar por kjo gjë nuk pengoi që, që të gjithë të pushonin mjaft mirë. 
 Sipas planit i gjithë grupi i Mekinon-it duhej të ulej të nesërmen në kampin 3 për pushim; 

dyshes së parë të sulmit i takonte të ngjitej në kampin 5, kurse grupi i dytë i sulmit Hardi dhe 

Shtrezer të arrinin në kampin 4.  Ndërkohë, sikundër ndodh shpesh në Himalaja, moti i rrëzoi 
planet mbasi në natën e 19 e 20 Majit u keqësua mjaft.  Era frynte me shpejtësi 20-25 m/sek.  

Filloi furtuna me borë e cila fishkëlloi pa ndërpreje për 60 orë.  Çdo komunikim midis kampeve u 

ndërpre dhe të ngjithë mbetën në ato pozicione ku i zuri moti i pakëndëshëm.  Në mbarim të ditës 
së dytë të motit të lig grupi i Mekinon-it mundi që me vështirësi të mëdha të ulet poshtë dhe 

Evans ndjeu një lehtësim të madh kur mori njoftim nëpërmjet radios se ky grup i kaloi shpatet 

ortek formuese e po futet në kampin 3. 

 Mëngjesin e 22 Majit koha ishte e mbrekullushme: qielli pa re dhe era e dobësuar frynte 
nga veriperëndimi.  Në kampin 4 filluan përgatitjet për nisje por vetëm në orën 10 u vunë në 

lëvizje ata që arritën të përgatiten të parët.  Ecnin tepër ngadalë dhe vetëm në orën 16:00 litari i 

parë i Envas, Braun me dy sherpë arritën në shpatin e kampit 5.  Duke u zhytur deri mbi gju në 
borë, ata me vështirësi punonin rrugën duke e çarë borën njeri pas tjetrit.  Papritur ai që po ecte 

përpara vuri re se po ecte mbi borën e presuar nga orteku i sapo rënë.  Disa hapa më sipër ai vë re 

në borë një termus!?...  Pas pak ata kuptuan se në mungesë të tyre, një ortek kishte shkulur 
kampin 5, e nëse aty do të kishte patur njërëz, atëhere do të ishte përsëritur tragjedia që ndodhi në 

Nanga Parbat me gjermanët më 1937. 

Gjendja e grupit të sulmit, si dhe e gjithë ekspeditës, ishte e rëndë.  Aty ku më 19 Maj 

mbartësit kishin lënë tendat tani nuk kishte asgjë: çdo gjë ishte shkulur nga orteku e vetëm aty 
këtu shiheshin bombulat e oksigjenit, arka, tenda, si dhe mbeturina të tjera.  Filloi një punë e 

ethëshe për mbledhjen e materialeve ‘që dukeshin’, tashmë mbeturina të kampit 5.  Dielli 

perëndoi dhe lartëia e madhe dhe të ftohtit e vështirësonin punën.  Punuan për dy orë të sforcuar 
dhe gjetën disa nga pajimet.  Ndërkohë, të kërusur nga pesha e rëndë e çantave, arritën Bend dhe 

Mazer të cilët kishin marrë gjatë rrugës pajime të tjera të gjetura përgjatë rrjedhës së ortekut duke 

i dhënë kështu vehtes një barrë suplementare.  Të gjithë ishin të lodhur sa nuk thuhej dhe vetëm 

me forcat e fundit arritën të ngrenë tendat dhe të futur në dyshekët e akullt ranë në gjumë të 
thellë.  Përjashtim bënë sherpët të cilët zjenë çaj, hëngrën darkë dhe pastaj ranë për të fjetur.  

 

 Sipas planit të nesërmen parashikohej ngritja e kampit 6, porse kur Evans u ngrit në 
mëngjes dhe pa kaosin që sundonte në kampin 5, vendosi që t’a sistemonte atë duke e shtyrë 

lëvizjen me një ditë.  Në gjysmën e dytë të ditës ishte një rregull dhe një qetësi e plotë dhe që të 

gjithë e ndjenin vehten shumë mirë, "si në shtëpi". 
 Më 24 Maj në 9 të mëngjesit, alpinistët dolën nga kampi ndonëse dielli ende nuk kishte 

rënë në sheshin e tendave.  Ishte mjaft ftohtë.  Evans, Mazer, Dava Tencing dhe Ang Norbu ecnin 

në krye duke marrë mbi vehte punën e rëndë të çarjes së borës për të mos lodhur kështu grupin e 

sulmit.  Pas tyre ecte grupi i sulmit, Bend dhe Braun si dhe dy sherpë: Tashi dhe Ang Temba.  
 Të gjithë ecnin me aparatet e oksigjenit në punë. Disa sherpë i përdornin për herë të parë, 

por u mësuna me to shumë shpejt.  Është interesant të shënohet se Tashi harroi të hapë rubinetin e 

lëshimit të oksigjenit dhe eci në këtë mënyrë pa marrë oksigjen shtesë.  Shënoj se kjo nuk e 
pengonte atë të ecte me temp konstant si gjithë të tjerët me të 25 kilogramët e aparatit në shpinë.  

Kur ishte në Darxhilling, Evans shikonte gjatë me dylbi koridorin e gjërë prej bore, i cili 

shkonte anash mbi "patkua" e të nxirrte mbi shalën midis majës kryesore e asaj perëndimore.  E 
pikërisht tani alpinistët shikonin sipër duke pritur përgjigjen e pyetjes që i mundonte.  Evans futet 

i pari në koridor.  Po "rruga" është këtu!  Pjerrësia nuk është e vogël, por bora e ngrirë është e 

mirë dhe me dy tre goditje kazme hapej një qukë e mirë dhe e sigurtë për këmbën.  Evans-in e 

ndëroi Dava Tencingu (doli përpara) dhe tempi i lëvizjes u rit.  Më 13:30 grupi arriti në vendin ku 
koridori ngushtohej në ulluk.  Lartësia 8.100 metra.  Oksigjeni është në të mbaruar por duhej ecur 

edhe më tej.  Kampi i sulmit duhej ngritur sa më lart.  Në orën 15:00 në ulluk u has një shesh i 

varur.  Këtu u gërmuna vendi për kampim 6 dhe u ngritën tendat.  Pastaj Bend dhe Braun u ndanë 

përzëmërsisht me grupin e ndihmës dhe pas urimeve për sukses, të dy mbetën vetëm.  Vështrimi i 
tyre ndoqi për ca kohë shokët që me shpejtësi ulen nëpër koridor.  Deri në mbrëmje ata kanë kohë 

të pushojnë e të përgatiten për udhëtimin e nesërm. 

 
             Më 25 Maj koha ishte shumë e mirë; era ishte dobësuar dhe ishte relativisht ngrohtë.  Më 

orën 8:15 dyshja doli nga tenda dhe filloi ngjitjen: fillimisht 100 metra drejt e lart dhe më pas u 

përpoqën të kalonin djathtas e në shpat, porse shkëmbejtë e veshur me akull ishin një pengesë e 
fortë për të vazhduar dhe pasi humbën më kot rreth një orë duke tentuar u detyruan të kthehen 

mbrapa në koridor.  Pa arritur as 90 metra, tek shala, ata vunë re një shtreth të gjërë i cili i nxorri 

në borën e butë të shpatit që ulej nga maja kryesore.  Filluan të ngjiten në të në mënyrë të 

tërthortë e me zig-zage, duke  e mbajtur drejtimin për tek një goxhek i dukshëm në kreshtë që i 
priste pikërisht në mes të rrugës midis qafës dhe majës.  Poshtë bora ishte mjaft e mirë, porse sa 

më tepër që fitonin lartësi, ajo gjithnjë e më shumë zbutej deri sa u bë e mundimshme çarja e saj 

kur arritën në 8.400 metra lartësi.  Kjo punë e lodhi mjaft Braun-in që çante andaj edhe i la rrugën 
përpara Bendit.  Pasi kaluan goxhekun dolën në kreshtë.  Të dalat shkëmbore 2-3 metroshe 

kaloheshin lehtë nëpër borë.  Por ja, përpara tyre pengesa, me sa duket, e fundit: një mur i pezullt 

gjashtë metrosh.  Braun del sipër duke u kacavjerë nëpër një plasë të hollë dhe Bend shkon pas tij 
i siguruar nga lart.  Akoma dhe disa hapa dhe FUNDI!  Ngjitja mbaroi!  Ora është 14:30.  Të 

ikin më tej e kanë moralisht të ndaluar: 1.5 metra më sipër është pika më e lartë e këtij masivi 

gjigand e kërcënueses, maja enigmatike Kaçenxhanga, ëndër dhe dëshirë e shumë alpinistave të 

shekullit për tu ngjutur.  Duke respektuar marëveshjen, ata respektonin edhe ndjenjat fetare të 
banorëve të trevave rreth kësaj maje.  Ata nuk i shikonte më askush ne botë dhe fare mirë për 

kënaqësinë e tyre, meqë kishin kaluar aq e aq peripeci për të arritur deri aty, mund të bënin dhe 

ato pak hapa pa vështirësi teknike e të ngjitëshin bash në majë.  Porse fjala e dhënë dhe 
korektësia e këtyre evropianëve me moral të shëndoshë, i ndali aty. 

 

Nuk është pa interes të theksohet se në vënde të ndryshme të botës pati njerëz 

(përfaqësues të kauzistikës), të cilët diskutuan gjatë, madje edhe u mohuan anglëzëve faktin e 
ngjitjes në Kaçenxhanga, megjithëse e dinin se anglezët përmbushën me korrektesë premtimin e 

dhënë shtetit të Sikimit si dhe nuk cënuan apo ofenduan ndjenjat fetare të llamëve besimtarë duke 

mos e vënë këmbën “bash në majë” të malit. 
 Debate të ngjashme pati edhe për raste të tjera si: Ercog dhe Lashenal nuk u ngjitën në 

Annapurna; se pika më e lartë e Everestit nuk u arrit; se Herman Buhl nuk e ka lënë kazmën 

“bash në majë” të Nanga Parbatit; etj., etj.  Njerzimi asnjëherë në historinë e tij nuk ka mbetur pa 
njerëz të ulët e kërkues lavdishë a meritash të pamerituara, mashtures që një ditë i besojnë për të 

vërteta gësnjeshtrat e tyre dikur të ndërmendura.  Porse në botën e alpinistëve të mëdhenj këta 

nuk kanë vend ngase të mëdhënjtë malin e kanë arenë të kënaqësive të tyre shpirtërore dhe jo 

miell për bukën që gatuajnë mediat.  Për rastin, hamëndje qytetase të kësaj natyre nuk kanë vend: 
kush ka qënë në majë të malit e di fort mirë se nuk mund të mashtrosh specialistët duke i vënë 

vehtes një kurorë dafine të pamerituar.  Fotografitë e marra nga maja dhe sidomos panorama e 

marrë përreth majës, janë dokumntat më bindëse dhe që në mënyrë të padiskutueshme 
argumentojmë ngjitjen e saj. 

 

 Pas një pushimi të shkurtër, pushtuesit e majës filluan uljen dhe në orën 7:30 të darkës, të 
lodhur por të lumtur arritën në kampin 6.  Këtu u pritën më dashamirësi nga grupi i dytë i sulmit: 

Hardi dhe Shtrezer.  Sipas palanit këta ishin grupi i rezervës për të sulmuar majën nëse Bend e 

Braun nuk do të realizonin ngjitjen.  Megjithatë drejtuesit e ekspeditës i dhanë leje kësaj dysheje 

që të ngjiten në majë.  
 Braun dhe Bend ishin tepër të lodhur për tu ulur në kampin 5, kështu që në tendën e vogël 

që ishte për Hardin dhe Shtrezere, kaluan natën që të katërt.  E vështirë të mendohet që Hard dhe 

Shtrezer të kenë fjetur mirë.  Megjithatë të nesërmen ata përsëritën një ngjitje të suksesëshme në 

Kaçenxhanga. 
 Katër ditë më vonë të gjithë anëtarët e ekspeditës ishin të ulur në luginën Trezam duke u 

kënaqur me pushimin pas një lufte prej gjashtë javësh me “Kanç-in”. 

 
 

 

 
 

Manaslu (8.163 m) 

 

 E lartësuar rreth 65 kilometra në lindje të Annapurnas, Manaslu (e quajtur edhe Kutang) 
është maja e tetë për nga lartësia dhe dominon masivin malor Gurkha.  Mendohet se emërtimi i 

majës lidhet me fjalën sanskrite manasa, e cila afërsisht mundet të përkthehet Mali i Shpirtit. 

 Në vitin 1950 Himalajani i famshëm anglez H. Tilman kreu rekonicionin e vyer të 
Manaslu-së mbas tentativës së pasuksesëshme të ekspeditës së tij në Annapurna IV.  Ai krijoi 

bindjen se ka rrugë ngjitje për në majë nëpërmjet anës veri-lindore.  Pas kësaj janë alpinistët 

Japnezë të cilët i ‘qepen’ seriozisht këtij mali. 
 

Më 1952 ngjitja në Manasllu ishte qëllimi kryesor i Klubit Alpin Japonez.  Vrojtimi i 

bërë në vjeshtë u drejtua nga antropologu Imanisi.  Pjestarë të eskpreditës ishin një mjek një 

alpinist dhe një gazetar.  Fillimisht ata ju drejtuan grykës Marsiandi dhe shumë shpejt u bindën se 
itenerari nëpër shpatin jugor, ku ngrihej një mur mbi 2.000 metrosh, praktikisht është i pamundur 

për tu ngjtur.  Për qëllime aklimatizimi japonezët tentuan të ngjiten në Annapurna IV (7.524 m.) 

nga ana perëndimore e grykës, por ata mundën të ngjiten vetëm deri në lartësinë 5.800 metra. 
 Më pas ekspedita ju rrotullua Manasllu-së sipas akrepave të orës: nga Dudh-Khosi nëpër 

Bimtakhoti, në Llarkia Bhaniang e në luginën e sipërme Buri-Gandaki.  Më 11 Janar ekspedia 

arriti fshatin e madh Sama dhe në rrethinat e tij u ngrit kampi bazë, në lartësinë 3.850 metra.  Prej 

këtu alpinistët kryen vrojtimin e akullnajës Manasllu si dhe anës lindore të masivit.  U konstatua 
se nga kjo anë ngjitja ishte e mundëshme: nga Sama nëpër shalën Najka (5.600 m.); më tej nëpër 

shalën veriore (7.100 m.) e prej këtu në paramajë, ndërkohë që brinja lindore dhe ana jugore nuk 

ka rrugë reale për ngjtije.  Rrugën e kthimit nga Sama në Katmandu  e kryen për 17 ditë. 
 

 Në pranverë të vitit 1953 në Manasllu u organizua një eskpesditë e re Japoneze nën 

drejtimin e I. Mita: 15 alpinistë, 2 shkencëtarë, një gjeolog, një botanist.  Këta të fundit u 
diferencuan nga qëllimet alpinistike dhe u morën me specialitetet e tyre.  Më 12 Prill, një orë 

rrugëtim më këmbë mbi fshatin Sama, u ngrit kampi bazë.  Më pas japonezët një pas një ngritën 

kampet e tjera: kampi 1 (4.600 m.) në bregun verior të uljes së akullnajës Manasllu, kampi 2 

(5.000 m.) dhe kampi 3 (5.400 m.) në gjuhën e akullnajës, kampi 4 (5.600 m.) në shalën Najke, e 
cila lidh akullnajën Makasllu me akullnajën Llarkia.  Ky kamp u kompletua me pajisje në cilësitë 

e një kampi bazë të avancuar.  Përpunimi i rrugës dhe shtrirja e kablit telefonik deri në këtë kamp 

i mori ekspeditës shumë kohë. 
 Pas kësaj u vrojtua akullrënia e madhe dhe nën shalën Veriore u ngritën kampet 5 (5.900 

m), 6 (6.200 m) dhe 7 (6.600 m).  Në mesin e Majit u ngrit kampi 8 (7.100 m).  Sulmi i parë për 

më sipër u asfiksua në borën e thellë e të freskët në lartësinë rreth 7.400 metra, dhe grupi i sulmit 
u detyrua të ulet në shalën Najke.  Vetëm më 28 Maj alpinistët u ngjitën përsëri në kampin 8 dhe 

pas 3 ditësh arritën të ngrenë kampin 9 në latrësinë 7.500 metra.   

 Më 1 Qershor ishte një ditë e veçantë; ditë e mrekullueshme.  Më 7 të mëngjesit u nisën 

K. Kato, I.Jamada dhe I. Isicaka për në majë dhe pas 5 orësh ngjitjeje ata arritën në lartësinë 
7.750 metra.  Megjithëse rruga deri në majë ishte pa vështirësi teknike ata ishin mjaft larg saj; 

ishin të lodhur dhe kishte shënja që sëmundja e malit po i vinte poshtë. 

 Të trishtuar u kthyen dhe më 3 Qershor që të gjithë ishin në kampin bazë.  Ky dështim 

para se gjithash ndodhi sepse ekipi nuk dispononte bombula oksigjeni si dhe ngaqë alpinistëve u 
mungonte përvoja e ngjitjes në lartësitë e bllokut të Himalajave.  

 

 Në pranverë të vitit 1954 u nis një ekspeditë e re, e parbërë nga 14 vetë dhe e drejtuar nga 
J. Hotta i cili më 1936 drejtoi me shumë sukses ekspeditën japoneze në Garvalsk.  Kur karvani 

gjigand i përbërë nga 22 sherpë dhe 450 mbartës që transportonte 14 ton ngarkesë u shfaq në 

luginën e sipërme Buri Gandeki, popullsia vendase  u trondit.  Sipas tyre japonezët ishin ngjitur 
vjet në Manasllu dhe e kishin ndyrë majën.  Për këtë zotat ishin zëmëruar dhe e kishin ndëshkuar 

popullsinë e fshatit Sama: një ortek i madh kishte shëmbur manastirin e vjetër dhe kishte mbytur 

tre shënjtorë.  Nuk u mjaftua me kaq por thatësita dhe epidemia mbërtheu tërë luginën.  Banorët e 

Sama-s e quajnë malin Manasllu Kambung ose Kambunge dhe i luten malit të tyre të shenjtë që 
t’i bekojë në tokat e tyre. 

 

 Ndërhyrja e qeverisë Nepaleze që Japonezët të ngjtieshin nuk dhanë sukses.  Po ashtu 
bisedimet e stërgjatura me parinë e përfaqësuesve të fshatit nuk dhanë asnjë zgjidhje.  Popullsia e 

rrethoi dhe e kërcënoi  me gurë dhe shkopinj ekspeditën.  Me situatën e krijuar, ekspeditës nuk i 

mbetej gjë tjetër veçse të tërhiqej nga Manasllu e të kënaqej me Ganesh Gimal-in e afërt. Kështu, 
viti 1954 ishte një vit i pa suksesëshëm për alpinistët japonezë. 

 

 Tentativa e re kërkonte përgatitje të veçantë politike e sidomos psikologjike.  Për këtë në 

vjeshtë të vitit 1955 anëtarë të komitetit japonez të Himalajave vajtën si ndërmjetës në Katmandu 
dhe arritën të marrin leje nga autoritetet zyrtare për tu ngjtiur në Manasllu në vjeshtën e vitit 1955 

si dhe më 1956 në periudhën para musonit.  Edhe bisedimet me banorët e fshatit Sama 

përfunduan me sukses.  Në vjeshtë të vitit 1955, kur erdhi pararoja e ekspeditës japoneze e 
përbërë nga tre vetë, u realizua vrojtimi i itenerarit si dhe akullnaja Manasllu në rafshin e 

paramajës.  Edhe fshatarët e fshatit Sama e dhanë aprovimin për pranimin e ekspeditës së 

pranverës 1956.  Kështu u arrit të hapet rruga për ngjitjen në pranverë. 

 Udhëheqja e ekspeditës së re ju besua Maki-t, i cili ishte 62 vjeç dhe si alpinisti më i 
vjetër japonez dhe si ish presidenti i klubit japonez të alpinizmit, gëzonte autoritet të veçantë. 

 Ekipi formohej nga: K. Ohara, T. Imanisi, H. Tetzunuma, S. Sitani, K. Kato, I. Muraki, 

H.Otzuka, A. Tokunaga, I. Matuda, M. Higeta dhe kinooperatori T. Ioda.  Gjithsej  12 alpinistë 
dhe 20 sherpë me në krye sardarin Gialcien Norbu.  Drejtusi i grupit të mbartësve ishte Pazang 

Putar II. 

 Karvani mori rrugën e njohur nëpër luginën Buri Gandaki dhe arriti më 26 Mars në Sama 
ku rishtaz lindën shqetësimet me fshatarët.  Por falë ndërhyrjes së përfaqësuesit të shtetit Nepalez, 

të gjitha vështirësit u kaluan.  Ngjitja u planifikua që të ndiqte intenerarin e vitit 1953, por I. Maki 

donte të riste në mënyrë të ndjeshme etapat ditore të marshimeve.  Kjo do të zvogëlonte kampet 

në numër e për rrjedhojë do të zvogëlonte sasinë e pajimeve që do të përdoreshin.  Vënd me 
rëndësi në programin e tij zinte problemi i aklimatizimit dhe i përdorimit të bombulave të 

oksigjenit. 

 Në rajonin e gjuhës së akullnajës së poshme u ngrit kampi 1 (5.050 m).  Shala Najke u zu 
nga kampi 2 (5.600 m); kampi 3 u ngrit në 6.200 metra; kampi 4 u ngrit mbi akullrënie në 

lartësinë 6.550 metra, pranë vëndit ku më vitin 1953 ishte kampi 7.  Prej këtu, që të eliminonin 

rrugën e gjatë nëpër Shalën Veriore, u kthyen nga jugu dhe ngritën kampin 5 (7.200 m) nën murin 
tërthor 300 metrosh nëpër të cilin shtrihej shpati i ulët por jo i pjerrët i cili të nxirrte direkt e në 

rafshin e paramajës.  Në lartësinë 7.800 metra u ngrit tenda e sulmit ku u vendosën T.Imanici dhe 

Gialcen Norbu.  Për fjetje ata kishin gjysëm litra oksigjen në minutë për sejcilin. 
 Koha më 9 Maj ishte e kthjellët dhe pa erë.  Më ora 8:00 ata dolën nga tenda duke patur 

sejcili nga tre bombula me oksigjen si dhe rancn.  Kështu që sejcili mbartëte nga 20 kg.  Porse ata 

nuk kishin shqetësime për të tillë peshë në saj të ushqimit me 2 litra oksigjen për minutë. 

 Nëpërmjet shpatit të pjerrët ata dolën sipër në rrëzë të së përpjetës së majës. Brinja 
shkëmbore të nxirrte në kreshtën me të dala, ku u desht të punohen quka.  Kur Imanisi dhe 

Gialcen përcaktuan se tashmë ata janë pranë objektivit të tyre, u doli një çallatë (plasë) e thellë 

nëpër të cilën mund të uleshe vetëm nëpër ullukun prej bore nga ana e shpatit Marsiandi.  I 
suguruar nga Gialcen, Imanisi u ul poshtë, nguli një plengë dhe me kacavarje u ngjti tek një 

dhëmb shkëmbor i mprehtë i majës kryesore.  Më 12:30 ai gjëndej në pikën më të lartë të 

majës!  Gialcen fotografon majën dhe pastaj ngjtiet edhe ai.  Kështu, ëndra e alpinistëve japonezë 
u realizua: pas një lufte të zgjatur Manasllu është dorëzuar! 

 Më 11 Maj ngjitja u përsërit nga K. Kato dhe M. Higeta.  Ky sukses në këtë majë të 

Himalajave ishte i merituar për punën këmbngulëse të ekspeditës japoneze. 

 
 Manaslu njihet si mali i masakrës së madhe që ndodhi në shpatet e tij në vitin 1972, vit 

ky kur nje grup prej 15 alpinistësh të një ekspedite Koreane gjetën vdekjen nga një ortek gjigand. 

 
 

 

 

Lhodze (8.516) 

 

 Në vitin 1956 Innstituti Zvicerian i Studimeve Alpinistike në Zyrih organizoi dhe 
përgatiti me kujdes ekspeditën alpinistike të vitit në Himalaja.  Derjtimi ju besua z. Albert Egler.  

Pjesëtarë të saj ishin: Volfgang Dill, Hans Grimm, Hans Rudolf  fon Gunten; mjeku i ekspeditës 

Eduard Llojtgold, Fric Lluhsinger, specialisti i aparaturave të oksigjenit Jurg Marmet, gjeografi 
Fric Mjuller; Ernest Rejs, Adolf  Rejst dhe Ernest Shmid; gjithësej 11 zvicerianë të cilët ishin 

kryesisht banorë të Bernës. 

 Udhëtimi për në Indi dhe më tej për në Namce Bazar u krye thuajse sipas planit por më 
tej pati shqetësime.  Lluhdingeri u sëmur nga një apendesit akut dhe u desht që të mendohej edhe 

për operacionin.  Që kujdesi i madh i treguar e shpëtoi dhe kjo ishte një mrekulli. Pak më vonë, 

në Dilla, pas ngjitjes stërvitore në Imxha-Kholl, atij ju shfaqën shënjat e ftohjes së mushkrive gjë 

që e kaloi duke marë antibiotik.  
 Ndërkohë që Marmet dhe Grimm drejtonin transporitn e bombulave të oksigjenit për në 

Nemce Bazar, rrugës, ndihmësin e tyre e kafshoi kobra.  Grimm që në profesion ishte stomatolog, 

nën dritën e llampës i injektoi antihelmin dhe i dëmtuari pas dy ditësh ishte në gjëndje të mbante 
në shpinë 30 kilogramshin e tij.  Por nuk qe e thënë me kaq: sherpi i mirënjohur Pazang Dava 

Llama, që ishte sardar (komandant i grupit të transportuesve) i ekspeditës, u sëmur nga ethet.  Ai 

u shërua nën kujdesin e zvicerianëve por nuk mundej të vazhdonte detyrën e sardarit.  Për fat 
Egler gjeti një zëvendësues të denjë: kunatin e tij Dava Tencing nga Kumxhunga i cili e kishte 

prezantuar vehten si të aftë për këtë detyrë në ekspeditën në Kaçenxhanga të vitit 1955. 

 Gjatë kohës së aklimatizimit u kryen një sërë ngjitjesh në maja jo fort të larta si p.sh. në 

majën Islland, 6.189 metra, si dhe në disa pesëmijëmetroshë.  
 Më 7 Prill të gjithë pjesëtarët e ekspeditës u vendosën në kampin bazë (5.370 m.), pra disi 

më sipër se lartësia ku ngriheshin kampet e mëparëshmë.  Kështu që tani mund të fillonte puna 

me akullrënësen Khumbu.  Rruga nëpër pjerrësinë ku u ngrit kampi 1 (5.800 m.), nuk paraqiti 
vështirësi serioze, por kalimi i pjesës së akullrënies për në kampin 2 (6.100 m.), për kapërcimin e 

Cirkut Perëndimor, u realizua me një punë tepër të tensionuar.  

 Çarja e madhe e tërthortë tashmë ishte më shumë se 4 metra e gjërë dhe u kalua duke 

bashkuar dy shkallë të lehta duralumini me njëra tjetrën.  Për të garantuar sigurinë e rrugës në 
shumë vënde u thye akulli. 

 Kampi 3 si gjithmnjë (6.400 m.) shërbeu si një bazë në lartësi dhe u pajis mjaft mirë.  Më 

1 Maj u ngrit kampi 4 (6.800 m.) në teracën më të ulët të shpatit Llhocze.  Lluhdinger tashmë 

ishte shëruar dhe filloi nga puna.  Në kushte të mira të motit dhe të një bore të ngjeshur punët 
ecën mirë dhe përparuan shpejt.  Për vend të kampit 5 (7.400 m.) u zgjodh taraca nën "sheshin e 

verdhë" dhe më 6 Maj atje u ngrit tenda e parë. 

 Në lartësinë rreth 7.600 metra u vunë re mbeturinat e kampit të vjeshtës së vitit 1955 që 
kishin tentuar për ta ngritur.  U gjetën tetë bombula oksigjeni dhe meqë këto bombula ishin më të 

rënda nga ato që kish ekspedita me vehte, u përdorën për kampin 5 për gjatë kohës së gjumit. 

Nëpër "sheshin e verdhë", për komoditet ngjitje për në stacionin më të ulët ishin varur litarë 
(parmakë).  Stacioni më i sipërm në kampin 6 ndodhej më në jugperëndim, nën shpatullën 

"Gjenoveze". 

 Më 10 Maj një çikrik i instaluar për lëvizjen e materialeve nga kampi 5 në kampin 6 

duhej të fillinte nga puna, por pas një periudhe me mot të mirë filloi bora.  Lluhdinger dhe Shmid, 
që ishin si pararojë dhe ndodheshin në kampin 6-a, vendosën të ulen poshtë porse lanë aty disa 

bombola me oksigjen, lëndë djegëse dhe ushqime; mbyllën tendën dhe u ulën në kampin 5.  A 

ishte kjo prishje kohe fillimi i parakohshën i musonit, apo ishin këto shënja të një vere të 
paqëndrushme?  Këto pyetje endeshin në mëndjet e të gjitjhëve.  Gradualisht u lanë kampet 5 dhe 

4, porse furnizimi i kampit 3 nuk u ndërpre në mënyrë që me hapjen e kohës të fillonte sulmi për 

lart.  
 Më 14 Maj moti u kthjellua.  Megjithse nganjëherë era krijonte shqetësime mbasi 

mbulonte gjurmët, rruga arriti të hapej deri tek shpatulla "Gjenoveze".  Në mbrëmjen e 17 Majit 

Rejss dhe Lluhsinger u vendosën në kampin 6-a, Rejst dhe Gunten në kampin 5, Egler dhe Shmid 

në kampin 4 dhe gjithë të tjerët në kampin 3. 
 Pas një nate shumë të ftohtë, temperatura shënoi minus 25 gradë Celcius në kamp, Rejss 

dhe Lluhsinger me 18 Maj sulmuan majën Llhotze.  Ata kaluan tërthorazi shpatin dhe dolën në 

shtrethin shkëmbor në koridorin e Llhotze.  Ky ulluk i madh i murit perëndimor përfaqësonte të 
vetmen rrugë për në majë.  Në një gjatësi perj 500 metra ai vjen më i pjerrët se koridori i njohur 

Marineli në murin lindor Monte Roza në Alpe dhe nëpër koridorin e Llhotzes mund të ngjitesh 

vetëm nëpër borë të ngjeshur. 

 Në mesin e ditës ata ndodheshin në vendin kyç, vend tek i cili u rinte mëndja të gjithë 
pretendentëve që do të sulmonin majën.  Ulluku këtu këputej me një shkallë të varur shkëmbore. 

Mbi të ulluku keqësohesh: ishte vetëm 40-50 cm i gjërë si dhe edhe më i pjerrët.  Rejss që 

udhëheq nguli një plengë në shkëmb, kaloi aty karabinën dhe litarin dhe ngadalë por i sigurtë 
lëvizi lart.  Lluhsinger që ngjitet pas tij ngul një gozhë të dytë që të garantohjë sigurimin kur të 

zbresin. 

 Pas pak, më sipër, koridori rishtaz zgjerohet, bora është e ngjeshur aq sa me vështirësi 
hapen gjurmët.  Megjithëse Rejss e ka rregulluar aparatin që të ushqehet me 4 litra oksigjen për 

minutë, ai ndjen lodhje dhe detyrohet që të ndërohet me Lluhdingerin e cili kalon përpara. 

Gradualisht që të dy i afrohen të dalës së majës.  E dala veriore me një kësulë bore mbi vehte 

është më e larta.  Për disa litarë ata ngjiten duke e alternuar sigurimin me kazëm.  Së fundi dalin 
në një dhëmbëzim të ulët të ndriçuar nga dielli ndërmjet dy majave, kalojnë tërthorazi majtas në 

një shesh shkëmbor dhe dalin në një shpat me pjerrësi 60 gradë me borë të ngrirë, por aq të ngrirë 

sa që Rejss i hapte gjurmët me goditje të forta dhe pastaj i duhej të formonte gropën për të futur 
kazmën për sigurim. 

Lluhsinger ngjitet tek Rejss dhe kur ata nuk po e ndjenin më fare erën, në skaj të majës së 

akullt, para tyre u hap pamja e murit jugor dhe lindor.  Kishin kaluar 6 orë nga koha që kishin 
lënë tendën dhe ata tashmë qëndronin në majë!  Ishin alpinistët e parë që qëndronin mbi 

Lhotze! 

Nuk kishte vend të bollshëm për të qëndruar në majë: rancat u detyruan t’i venë në 

kazmat e nguluara në borë dhe për të bërë fotografitë e rastit duhej kujdes i veçantë.  Ata 
qëndruan në majë 45 minuta: pamja në kreshtën e mprehtë të Llhoczes e përtej saj në Everest të 

ngacmojnë me ashpërsinë dhe madhështinë e tyre.  Oksigjeni mbaroi, era filloi e ngrihet kurse 

duart dhe këmbët po humbasin ndjeshmërinë: duhej të uleshin.  Pamja e shpatit të majës dhe 

pjerrësia e koridorit janë mbresëlënse.  Me kujdes, me shumë kujdes, duke lëvizur gjithnjë të 
siguruar ata ulen poshtë. 

              Pas një ore u ndodhën në vëndin e shkallës shkëmbore ku duke kaluar litarin në plengën 

e sipërme, zbritën për 40 metra nëpërmjet tij.  Gradualisht, pjesët e vështira të itenerarit mbetën 
pas dhe më 18:15 ata janë në kampin 6-a, ku është ngritur tenda e vetme e mbuluar nga bora.  Të 

nesërmen, me një ulje të kombinuar me pushime, ata arritën në kampin 3, ku u duhej që të 

merrnin vehten për të qënë në gjendje për të vazhduar punët e mëtejshme: ngjitjen drejt Everestit! 
 

Përsëri Everesti 

 Në këtë kohë nga anëtarët e tjerë të ekspeditës zhvillohej sulmi mbi Everest.  Me intesitet 

zhvilloheshin punët me çikrikun.  Rezultonte se të vërtisje dorezën e tij në lartësinë 7.900 metra 
ishtë një punë e lodhëshme.  Më 21 Maj Egler vendosi që kampi 6-a të kalonte në Shalën Jugore.  

Kampi i ri 6-b (7.986 m.) u ngrit rreth 100 metra më në perëndim të kampit anglez të vitit 1953, 

ku dalloheshin ende sende me vlerë si: ushqime, bombula oksigjeni, termusë, etj.  Më 22 Maj 
moti ishte jo i mirë: herë pas here binte borë, por më të shumtën e kohës kthjellohej.  Në mesin e 

ditës arriti grupi i sulmit: Ernst Shmid, Jurgen Marmet dhe 4 sherpë: Da Norbu, Pa Norbu, Pzang 

Putar II dhe Anulla.  Dhënia e oksigjenit ishte graduar me 3 litra për minutë.  Pas dy orë ngjitje u 
arrit lartësia 8.230 metra, vend ky ku në Maj 1952 ndodhej tenda e Llamber-tit dhe Tencing-ut.  

Pas një pushimi të shurtër Shmid dhe Marmet së bashku me sherpët u ngjitën më lart.  Në 

lartësinë 8.400 metra, në shpatin perëndimor e bash nën kreshtë, në një shesh të vogël u zgjodh 

vendi i tendës.  Ishte pikërisht 100 metra më poshtë se kampi më i sipërm i ekspeditës angleze të 
vitit 1953.  Ishte ora 17:00 kufiri më skajor i kohës së lejuar për katër sherpët.  Ata lanë aty 70 

kilogramët e barës që mbartnin dhe u ulën menjëherë poshtë për në kampin 6-b.  Gjatë uljes ata 

rëshqitën nëpër shpat por për fatin e tyre të mirë si dhe të ekspeditës nuk pësuan asnjë dëmtim 
 Shmid dhe Mermet u duhej që të bënin mjaft punë për të ngritur kampin 7 (8.400 m.): ata 

kishin plot pajisje e ushqime të mira e mbi të gjitha 5 bombula oksigjeni të plota.  Ndonëse u 

sistemuan mirë, nuk kaluan natë të qetë: era e fortë u mbulonte tendën me borë dhe kështu u 

duhej që hera herës të dilnin jashtë e të hiqnin borën nga tenda.  U ngritën më 4:30 dhe vetëm pas 
4 orësh arritën të jenë gati për të nisur sulmin e majës.  Era ende nuk e kish ulur furinë e saj dhe 

fillimisht ajo nuk të linte të shpresoje se mund të arrije në majë.  Porse ajo gradualisht u qetësua 

aq sa pushoi dhe dyshja më orën 12 arriti kësulën me borë të ngrirë të majës jugore (8.670 m).  Të 
dy alpinistët ngjiteshin me bombula oksigjeni në punë me dhënie 4 litra për minutë. 

 Kreshta e majës kryesore përbëhet nga mollokë të rëshqitëshëm gëlqerorë kurse drejt e 

nëpër shpat në anën e majës Kançung vareshin të dala të mëdha.  Qielli i pa re ndriste në ngjyrën 
blu të errët.  Shpejt dyshja arriti tek Shkalla e Hillarit për të cilën është folur gjatë kalimit të saj të 

parë nga Hillari dhe Tencingu.  Në oxhakun midis të dalës dhe shkëmbit Shmid hapi gjurmë e 

ndërkohë Marmet fotografonte.  Pengesa kalohet, hapat e fundit.....dhe ata janë në majë! 

 Shmid ngre kazmën me flamujtë Zvicerian, të Napalit dhe Bernës.  Marmet me 
kamera fikson pamjen.  Era ka pushuar dhe ata pa maska qëndrojnë në majë për gati një orë. 

 Papritur i rrethon mjegulla e dendur andaj pa e zgjatur më fillojnë të ulen dhe më ora 

17:00 janë në kampin 7 ku takohen me dyshen e dytë që do të sulmojë majën: Rejst dhe Gunten.  
Me ndihmën e sherpit të fuqishëm Da Norbu dyshja e re e sulmit sistemon tendën dhe pas kësaj, 

Shmid, Marmet dhe Da Norbu u nisën poshtë dhe më ora 19 arritën në kampin 6-b. 

 
 24 Maji i Rejst dhe Gunten ishte dita më e mbrekullushme e jetuar nga ekspedita: fare pa 

erë dhe me diell.  Më 6:45 dyshja doli nga tenda dhe më ora 10:00 arriti majën jugore, kurse më 

ora 11 ishin në majën e Everestit!  Ata qëndruan në majë dy orë: fotografuan, pushunan, hëngrën 

dhe pasi u ngarkuan mirë me mostra të truallit, më ora 13 filluan zbritjen.  Të ngarkuar më pas 
edhe me pajisje nga të kampit 7 më ora 15 ata ishin në Shalën Jugore. 

 Kur Egler, Grimm dhe Marmet me dy sherpë në kohën e kthimit në Cikun Perëndimor 

kaluan nëpër shpatullën "Gjenovezë", para tyre ngjitej kolona e përbërë nga 10 vetë: Lluhsinger, 

Rejss, mjeku Llojtgoldom, Glaciologu, Mjuller dhe 6 sherpë. Ata ngjiteshin që në rast avarie te 
jepnin ndihmën në Shalën Jugore ose në Everset.  Nevojë për këtë gjë tashmë nuk kishte. Atëhere 

në çast lindi mendimi për të filluar një sulm të ri në Everest dhe Lhotze.  Por Egler, që kish tërë 

përgjegjësinë e ekspëditës nuk donte që të luante me fatin.  Suksesi i arritur ish i madh.  Veç kësaj 
musoni po afronte, gjë që e konfirmonte radiogrami i sapomarë dhe kjo ishte një domethënie se 

për ekspeditën çdo gjë ‘për lart’ kishte marë fund. 

 Kampet e sipërme, u ulën poshtë dhe rruga tashmë ata i çonte poshtë e më poshtë për në 
atdheun e tyre.  Vetëm Fric Muller mbeti aty deri në Dhjetor, në Khumbu, që të vazhdonte e të 

përfundonte studimet e tij glaciologjike e meteorologjike.  Puna e tij shkencore dha rezultate të 

vyera. 

 Ekspedita Zviceriane u vlerësua si një përkryerje në drejtimin organizativ dhe rezultativ 
që ish arritur për kohën në Himalaja. 

 

 
 

 

Gasherburm II (8.035 m) 
 

 Gasherburm në gjuhën e banorëve vendas ka kuptimin “Muri që shkëlqen.”  Mali ka 

gjashtë maja kryesore dhe Gasherburm II (8.035 m.) është e dyta për nga lartësia në kreshtën 

Gasherburm.  Në këtë zonë malore u kryen një sërë ekspeditash studimore duke filluar nga viti 
1889. 

 Për majën Garsherbrum II egzistonte mendimi se nuk ishte majë e thjeshtë por ishte 

relativisht pa rreziqe për tu ngjitur.  Të ndikuar nga ky mendim alpinistët austriakë të Shoqërisë 
së Himalajave u përgatitën më 1956 për ekspeditën në Balltoro me synim kryesor që të ngjiten në 

këtë majë.  Grupi u formua me gjashtë alpinistë dhe me dy punonjës shkencorë.  Drejtues ishte 

Fric Moravec.  Në Ravalpindi atyre ju desht që të prisnin 9 ditë përmirsimin e motit.  Prej këtu, 

bashkë më gjithë ngarkesën e ekspeditës fluturuan për në Skardo.  Më tej ekspedita kaloi në 
Urdokas, vendi i fundit me dru.  Pas kësaj kaluan në Konkord e më pas në fillimet e pjesës jugore 

të akullnajës Garsherbrum.  Austriakët preferuan të ngjiten sipas brinjës më të thjeshtë, asaj jug-

perëndimore dhe ngritën në rëzë të saj, në lartësinë 6.000 metra kampin 1.  Këtu moti i keq i 
bllokoi për 10 ditë. 

 Më 30 Qershor ata u rivendosën në kampin 1 dhe kur arritën atje me këqardhje vune re se 

një ortek gjigand kish mbuluar thuajse të gjitha ngarkesat e lëna aty.  Çudia më e madhe për ta 
ishte fakti se orteku kish arritur të lëvizë edhe nëpër vendin e sheshtë ku ata kishin ngritur kampin 

duke kapërcyer një sërë terracash mbrojtëse që ishin mbi të.  Kërkimet për materialet e zëna nga 

bora ishin pa rezultat: ata konstatuan se sendet e tyre ishin 5-10 metra poshtë sipërfaqes së 

ortekut.  Në këtë situatë ata u detyruan që të ndërojnë planin e sulmit: menduan të ngjiten me sa 
më pak kampe.  Moravec u mjaftua me tre kampe, ku më i sipërmi u ngrit në lartësinë 7.150 

metra.  Më 6 Qershor, Moravec, Llarh dhe Villenpart, me ranci tejet të rënda, me vështirësi të 

mëdha u ngjitën deri në 7.500 metra.  Bora e re që kishte rënë i mundësoi që të lëvizin të 
palidhur.  Pas kësaj kaluan një natë të akullt, të futur vetëm në dyshekë të hollë fjetjeje. 

 Të nesërmen më ora 9 ata arritën në dhëmbëzimin e kreshtës lindore (7.700 m.). Me një 

mobilizim total ata çanë më tej nëpër borën e thellë dhe më 13:30 arritën majën.  Të raskapitur u 
shtrinë në borë dhe vetëm pasi kaloi një farë kohe mundën t’a marrin vehten dhe të bëjnë 

fotografitë e rastit.  Koha ishte e mbrekullushme dhe zbtitja kaloi pa shqetësime.  Kur u ulën 

poshtë gjetën një pritje të shkëlqyer, tradicionale për ngadhnjyesit e majave, nga shokët dhe 

transportuesit. 
 

 Ngjitja e dytë në këtë majë u krye më Korrik të vitit 1975, pra pas 19 vjetësh, nga një 

grup alpinistësh Francezë.  Po këtë vit edhe dy ekspedita të tjera ishin të suksesëshme dhe arritën 

majën; po edhe ashtu një ekspeditë alpine femrash nga Polonia e udhëhequr nga V. Rutkievicz. 
 

 

 

Broud Pik (8.047 m) 

 

 Alpinistët e quajtën këtë majë Broud Pik ngaqë pjesa më e sipërme e saj është e gjërë 
ndërsa popullata vendase e quan Faichan Kangari.  Ajo ngrihet në kufirin Pakistan – Kinë midis 

K2 dhe masivit Garshenburm. 

 

 Ngjarja me e rëndësishme e vitit 1957 ishte ekspedita alpinistike në Karakorum e Lidhjes 
Alpinistike Austriake e përbërë nga Markus Shmuk, Fric Vintershteller, Kurt Diemberger, dhe 

Herman Buhl.  Si qëllim kryesor i saj ishte ngjitja në Broud Pik.  Ky grup i vogël por mjaft 

rezultativ donte të ngjitej në këtë majë pa sherpë dhe pa bombula oksigjeni.  Faktin që kjo 
ekspeditë mikroskopike të ngjiste një tetëmijëmetrosh teknikisht të vështirë dhe të kryente 

njëherësh detyrën e mbartjes së ngarkesave, detyrë që më së shumti e kryenin sherpët, askush nuk 

mund ta merrte me mend në ato vite.  Kjo padyshim shënonte një arritje të veçantë në llojin e vet.  
Katër austriakët transportuan çdo ditë nga 25 kg, ngritën tre kampe të kompletuara plotësisht: 

kampi 1 tek “dhëmbi” në lartësinë 5.800 metra, kampin 2 në 6.400 metra lartësi, në skaj të rafshit 

me borë të ngrirë dhe kampin 3 tek “kisha e akullt” në lartësinë 6.950 metra. 

Më 29 Maj u krye sulmi i parë, i cili në fakt ishte disi i parakohshëm kur mendon se 
kampi 3 kish përfunduar një natë më parë.  Për të shfrytëzuar kohën e mirë grupi i sulmit u nis 

drejt majës më ora 5 të mëngjezit.  Ishte ngricë e madhe.  Teknikisht shumë të vështira u 

rezultuan 250 metrat e fundit të ngjitjes tek dhëmbëzimi midis majës së mesme dhe asaj kryesore.  
Kjo pjesë rruge ishte përcaktuar si “ pjesa e vetme problematike e itenerarit” që në vitin 1939.  

Shkëmbejtë e ngrirë e te pjerrët të shkallës së katërt të vështirësisë u kaluan duke përdorur 80 

metra litar me të cilët u formuan parmakë.  Kur u arrit dhëmbëzimi (7.800 m) ishte ora 17 dhe veç 

kësaj moti u prish.  Pamvarsisht nga kjo, grupi i sulmit i formuar nga Vinteshteller dhe Dimberger 
arriti deri tek paramaja (8.030 m) në kreshtën veriore.  Ora vajti 18:30  dhe mjegulla e ngritur si 

dhe rënia e borës që filloi nuk u siguronte pamje të mirë.  Pas një kthimi aventuresk, ata më 21:30 

ishin në kampin 3, kurse të nesërmen u ulën në kampin bazë për të pushuar dhe për të pritur motin 
e mirë për një sulm të ri.  

 

  Më 8 Qershor ata rishtaz ishin në kampin 3.  Më 9 Qershor u nisën më 3:30 të mëngjezit.  
I ftohti therrës i trullosi që të gjithë e sidomos Buhl që kish këmbët me ngrirje që nga ngjitja në 

Naga Parbat.  Ngjitja në paramajë u mori shumë kohë, ndërsa maja kryesore ishte ende larg. Më 

së fundi edhe kreshta e dhëmbëzuar që të nxirrte në majë mbeti pas dhe rreth orës 17:00 Shmuk 

dhe Vomtersjteller ishin në majë! 
 Buhl u ndje shpejt i lodhur dhe ju desht që të çlodhej për një orë në dhëmbëzimin 

perëndimor (7.800 m).  Me të ishte Diemberger dhe ata vendosën që Buhl të priste aty meqë 

ndjehej i pafuqishëm për më tej, kurse shoku i tij të shkonte i vetëm në majë.  Kurt Diemberger, i 
cili ndihej në formë të shkëlqyer, e arriti majën më parë se dyshja që ishte ngjitur atje të fillonte 

uljen prej saj.  Kështu që ata filluan të ulen që të tre, por shpejt Kurt u detyrua që të ngjitet për së 

dyti në majë: ai në rrugën e kthimit u takua me Buhl, i cili pa marë parasysh orën e vonë po 
ngjitej me një këmbëngulje të habitëshme.  Pa e zgjatur, Kurt Diemberger kthehet me të dhe së 

bashku, më ora 19:00 që të dy ishin në majë.  Në luginë tashmë kishte rënë nata dhe vetëm majat 

e maleve ende kuqëlonin nga dielli i perëndimit.   Ky ishte tetëmijëmetroshi i katërt i ngjitur nga 

alpinistët austriakë! 
 

 Herman Buhl dhe Kurt Dimberger, pas ngjitjes në Broud Pik, donin që të ngjiteshin në 

majën e bukur Chogolisa (7.654 m).  Ata  u drejtuan për tek shala Kaberi dhe pas një marshimi 

një ditor me një ngarkesë prej 25-30 kg, ngritën kampin e parë në lartësinë 6.300 metra dhe më 25 
Maj kampin 2 në lartësinë 6.700 metra.  Më 27 Maj Buhl ndjehej në një formë shumë të mirë dhe 

ecte përpara duke hapur rrugën.  Ata u nisën nga tenda në mëngjez më 4 :45 minuta.  Kaluan mbi 

paramajë (7.150 m) dhe në ora 9 u ulën në shalë (7.100 m).  Koha ishte e mrekullueshme dhe 
rruga për në majë nuk dukej e vështirë.  Sipas dëshirës së Buhl-it ata ecnin të pa lidhur.  

Përparonin duke hapur rrugën herë njëri e herë tjetri dhe kur arritën lartësinë 7.300 metra papritur 

koha u prish: filloi erë dhe ra mjegull.  Shpejt era u kthye në tufan; filloi borë dhe pamja e 
kufizuar u bë shqetësuese.  Më ora 13:00 vendosën që të kthehen.  Diemberger ecte përpara e 10 

metra pas tij ecte Buhl, por që të dy të palidhur në litar.  Ecnin nëpër një mjegull të dendur, 

majtas strehës së kreshtës…  Papritur bora nën këmbët e tyre u tund dhe Diemberger në mënyre 

instiktive kërcen djathtas, ndersa Herman Buhl… 
 “Nga lartësia e kreshtës unë arrita të shoh saktë gjurmët dhe të konstatoj se Herman në 

kthim nuk po ecte pas gjurmëve të mia, por direkt e në vendin e këputjes së strehës.”  Me këto 

fjalë e pat mbyllur tregimin e kësaj tragjedie Kurt Diemberger. 
 Kërkimet për të gjetur Herman Buhl përfunduan pa sukses.  Mbi vendin e rënies vareshin 

kërcënueshëm masa gjigande strehash bore, e prej ku vazhdimisht formoheshin ortekë. Nën to 

prehet një nga alpinistët më të apasionuar e më të njohur te Alpeve dhe Himalajeve, 
austriaku Herman Buhl. 

 

 

Hiden Pik (8.068 m) 
 

 Gasherbrum I, Hiden Pik apo K5 është maja e njëmbëdhjetë për nga lartësia e rruzullit 

tonë.  Ndodhet në Karakorum dhe kujtojmë se në gjuhën e vendasve Gasherbrum ka kuptimin 
‚Muri që Shkëlqen’.  Kjo majë u rregjistrua si K5 nga topografi T.G.Montgomery më 1856 kur ai 

e dalloi për të parën herë nga një distancë e largët, prej 200 km.  Kjo ndodhi në kohën e studimit 

të masivit të Karakorumit gjatë kohës së shqyrtimit të madh trigonometrik të Indisë.  Më 1892 

Villiam Martin Convay e emërtoi atë Hidden Pik, për të nënkuptuar largësinë e saj të madhe nga 
vendi i vrojtimit. 

 E para ekspeditë alpinistike që ju drejtua majës ishte ajo Franceze e vitit 1936, por ekipi 

nuk mundi të ngjitej përtej kampit V të ngritur në lartësinë 6.797 metra.  Tentativat për majën 
arritën të kurorëzohen me sukses vetëm në vititn 1958. 

 

 Viti 1958 ishte një vit i suksesëshëm në Karakorum.  Mali Hiden-Pik kishte vitin e tij të 
sulmit të suksesëshëm për të arritur majën.  Me 1958 ‘në orët e fundit” të premierave të pushtimit 

te tetëmijëmetroshëve, më së fundi u kujtuan edhe alpinistët amerikanë.  Organizator i 

drejtpërdrejtë i ekspeditës ishte Nich Clinch (Nik Klinç).  Eshtë koha kur në Sh.B.A alpinizmi 

ende nuk e ka popullaritetin e duhur dhe Klinç nuk e pati të lehtë që të siguronte shumën e 
nevojshme të dollarëve për të organizuar ekspeditën.  Por tek e fundit ai ja arriti qëllimit.  

Komandant i ngjitjes u caktua Pete K. Schoening, i cili e njihte rajonin e Balltoro-s si dhe ish 

paraqitur shumë mirë në tërheqjen dramatike të alpinistëve amerikanë nga K2 më 1938, ku 
ekspedita arriti deri në lartësinë 8.380 metra, e pas kësaj u kthye duke patur edhe të vdekur. 

 Me 4 Qershor ekspedita arriti ne Balltoro dhe menjëherë filloi nga vrojtimi e akullnajës 

jugore.  Alpinistët vendosën që të ngjiten sipas brinjës juglindore, të cilës i kishin vënë emërtimin 
brinja Roshe. 

 Me 1 Qershor kampi 1 u ngrit në lartësinë 5.300metra.  Kampi 2 u ngrit shumë larg 

(6.100 m) kur mendon se kjo ekspeditë kishte pak transportues dhe ky disnivel ish shqetësues për 
këdo.  Për çdo ditë si amerikanët, si mbartësit, transportonin nga 25 kg.  Pjesa më e vështirë nga 

ana teknike ishte kreshta e mprehtë midis kampeve 2 dhe 3 (6.550).  Kjo të nxirrte në kupolën me 

borë të ngrirë e cila ishte një majë e brinjës.  Në këtë pjesë u desht të hapen shumë quka dhe të 

fiksohen 150 metra parmakë me litarë.  Më 28 Qershor, pra 16 ditë pas fillimit të afrimit drejt 
majës, kampi 3 u pajis plotësisht.  Ai kishte një rezervë ushqimore për tetë ditë dhe të gjithë 

tashmë uronin për një sulm të mbarë.  

 Por e nesërmja nxorri një të papritur: vazhdimi i mëtjeshëm i itenerarit nëpër kreshtë ishte 
tepër i vështirë dhe për të përparuar u desht që të devijohej itenerari për dy kmilometra më larg 

majës si pasojë e vendit ku u ngrit në mënyrë të imponuar kampi 4 (6.700m.).  Për të gjithë punën 

dhe veprimtarinë e ngritjes së këtij kampi mbartësit u tërhoqën të trembur nga vështirësitë e 
relievit. 

 Por të papëlqyrat vazhduan me sëmurjen e një oficeri pakistanez dhe një mbartësi që 

merrnin pjesë në ekspeditë e që u desht që t’i ulin në kampin 1.  Gjithashtu pati ftohje të 

mushkërive alpinisti T. Makormak, i cili u detyrua të tërhiqet nga ngjitja. 
 Si për të mbyllur mbrapështitë u prish edhe koha.  Grupi i sulmit u detyrua të  bllokohet 

për katër ditë në kampin 4.  Alpinistët u përpoqën që të hapin në borë rrugën 3 km të gjatë për në 

majë nëpër kreshtën e gjërë Urdoksk, por bora dhe era rishtaz e mbyllën atë.  Në këto momente 
aspak te këndëshme, dy transportues sollën nga kampi 3 deri në afërsi të kampit 4 (deri aty ku 

fillonte pjesa e murit të akullt) ushqime për grupin e sulmit.  Kjo ishte një dhuratë e çmuar për ta.  

               Më 4 Korrik koha u hap.  Alpinistët vendosën të ngrenë edhe kampin 5, si kamp prej 
nga të nisnin sulmin e majës.  Të nisur për këtë, duke çarë borën e thellë, ata detyroheshin që të 

ndërronin ‘çarësin’ çdo 10 apo 15 minuta, që kështu të siguronin temp më të lartë marshimi.  Më 

14:30 ata e ndërprenë marshimin: ishin në lartësinë 7.100 metra.  Këtu u hap sheshi për ngritjen e 

tendës.  Prej këtu dyshes që do të sulmonte majën i mbetej që të ngjiste një disnivel prej 1.000 
metra dhe të bënte një rrugë, që e shtrirë horizontalisht do të ishte 4 km e duke u ngjitur nëpër një 

reliev jo të vështirë por me borë të thellë.  A mund ta realizonin ata këtë në lartësinë ku 

ndodheshin? 
 

  Klinch, Svift dhe Nevison që ishte mjeku i ekspeditës, i shtrënguan duart dyshes së sulmit 

dhe filluan të ulen poshtë drejt kampit 4 duke u lëkundur nga lodhja.  Pete Schoening dhe Andy 

Kauffman mbetën vetëm.  Ata tani kishin mbi vehte përgjegjësinë e një sulmi të suksesëshëm në 
majë.  Gjatë natës dyshja për të parën herë përdori oksigjen për gjumë dhe fjeti shumë mirë.  Për 

në rrugën drejt majës sejcili prej tyre kish nga dy bombula oksigjen.  Koha ishte e 

mrekullueshme.  Eshtë 5 Korrik dhe më ora 6 të mëngjezit ata u nisën.  Përveç pajisjeve të 
zakonsëshme që marrin alpinistët në ngjitjet e tetëmijëmetroshëve ata kishin me vehte edhe një 

pajisje të veçantë që ua mbathnin këpucëve për të ecur në borë të butë e për të mos u zhytur në të.  

Kjo i mundësonte që të lodheshin më pak.  Pas 4 orë ngjitje ata arrijnë shalën e pjerrët të majës 
veri lindore prej 7.504 metrash lartësi; u ngjitën anash në një rafsh me borë të ngrirë midis 

shpatullës dhe piramidës së majës dhe pas gjashtë orësh dolën në një borë tepër të ngrirë në të 

cilën kthetrat mbanin shumë mirë.  Më ora 15:00 Shenig dhe Kaufman janë në majë! 

 Koha është e mrekullueshme, pamja përreth po ashtu, por edhe të ftohtët është i paduruar.  
Nguten të bëjnë sa më shpejt fotografitë e rastit dhe pas 20 minutash të ndënjes në majë fillojnë 

uljen.  Udha e kthimit ishte e mundimëshme sepse bora e fryrë nga era u kish mbuluar gjurmët.  

Bombulat e oksigjenit shterruan dhe u hodhën.  Të raskapitur arritën kampin 5 më ora 21.  U 
futën në tendë dhe filluan të shkrijnë borë: për orë të tëra pijnë e pijnë ujë... 

 Që të ndërmerej një sulm i dytë drejt majës as që mendohej.  Për këtë ekspeditës do i 

duhej që edhe një herë të pajiseshin kampet në një kohë kur ajo nuk kishte mbartës.  Kështu, 
ekspedita u kënaq me arritjen në majë të dyshes së parë.  Për fatin e ekspeditës, sapo fillojë uljen 

u liruan nga kontrata mbartësit e ekspeditës japoneze në 7.000 metroshin Chogolisa (7.654 m).  

këta bartës u pajtuan në çast (rast unikal ky në pajtim) dhe ndihmuan në transportimin e 

materialeve të ekspeditës në rrugën e kthimit për në Skardo ku arritën më 21 Korrik.  
 

 

 

Xhaullagiri (8.167 m.) 
 

 Kuptimi i emrit të kësaj maje spjegohet me gjuhën sanskritishte: “xhavalla”- i bardhë dhe 

“giri”- mal.  Pra Xhaullagiri është Monblani i Himalajave.  Lartësia e majës fillimisht u dha  
8.164 metra por matjet e mëvonshme dhanë shifrën e re 8.222 metra. 

 Që nga viti 1818 ky mal mendohej se ishte më i larti në botë; më pas ky mendim ishte për 

Kaçenxhangën dhe më në fund e përfundimisht për Xhomolungmën. 
 Deri më 1949 Xhaullagiri ishte vrojtuar vetëm nga larg.  Në Tetor të vitit 1949 profesor 

doktori nga Zyrihu, Arnold Hejm pati mundësinë të kryej një fluturim vrojtues si rezultat i të cilit 

u muarën disa fotografi të çmueshme dhe një film i shkurtër.  E meta e këtij vrojtimi ishte se 

piloti Indian u ngrit deri në lartësinë 4.600 metra. 
 

Disa muaj më vonë filloi përgatijen e saj ekspedita franceze e Himalajave për vitin 1950.  

vrojtimet e tyre të ndryshme u mbyllën kur alpinistët dolën në kreshtën e cila u dha mundësinë të 
shohin një nga muret më të tmershëm të Himalajave: murin 2.500 metrosh të faqes jugore të 

Xhaullagirit.  Ky mur sipas strukturës u kujtoi alpinistëve murin verior të Ejgerit, porse sigurisht 

në përmasa më të mëdha.  Pas kësaj ekspedita franeze ju drejtua Annapunrnës, ku sikundër dihet 
tashmë nga ju ,ata arritën sukses: pushtuan majën dhe regjistruan të parin 8.000 metrosh të 

ngjitur, duke hapur kështu një epokë të re në pushtimn e majave më të larta të rruzullit tonë. 

 

 Në dimrin e viteve 1952-53 Kubi Alpin Akademik i Zyrihut ju drejtua specialistit, 
alpinstit austriak të Himalajave Gunter Direngurt, me lutjen që t’u rekomandonte një rajon ku të 

organizohej një ekspeditë në Himalaja me sa më pak pjesëmarës.  Ai u rekomandoi Majanxhi 

Kollan prej nga të vrojtonin anët perëndimore dhe veriore të Xhaullagirit dhe po të ishte e 
mundëshme prej këndej të tentonin që të sulmonin majën.  Mbi këtë propozim u përgatit 

ekspedita zviceriane në përbërie të së cilës ishin: Bernahrd Llauterburg (drejtues), Rudi Pfisterer 

(mjek), Andre Rosh, Peter Braun, Mark Ejhelberg, Hans Huss, dhe Rusi Shatc.  

 Lugina Majanxh Kolla u nxorri vështirësi në marshim për relievin e saj dhe me pyllin e 
dëndur e të virgjër.  Nga ngushtica Majanxhi kreshta perëndimore e Xhaullagirit dukej e 

paarritëshme.  Andaj nga ana e akullnajës Majanxhi u gjet një brinjë nëpër të cilën, duke ju 

shmangur rezikut të ortekëve, bëhej e mundur të dilej në taracën më të sipërme me borë të ngrirë 
të malit.  Më pas shpati me borë të ngrirë bëhej tepër i pjerrët dhe kjo bëri që kampi 5 të ngrihet 

në një vënd krejt të papërshtatshëm. 

 Sulmi në Xhaullagiri nga Shatc dhe Braun më 29 Maj, ditëm që u ngjit Everesti, ishte 
thjeshtë një vrojtim i pa shpresë për të arritur majën.  Në pjesën e sipërme të së ashtuquajturës 

“dardhë” ata kthyen tre sherpë.  Më vonë u muar vesht se që të tre sherpët u rrëzuan në koridorin 

poshtë shkëmbijve të “dardhës” dhe rëshqitën disa qindra metra poshtë.  Sherpët pothuajse nuk 

pësuan dëmtim dhe vazhduan vetë zbritjen dhe u ulën deri në kampin 4.  Ndërkohë, Shatc dhe 
Braun, pa ditur se çfarë u kish ndodhur sherpëve, me 14 kilogramët e aparautrave të oksigjenit në 

shpinë, vazhduan më tej.  Në larësinë 7300-7400 metra kacavjeria bëhej më e veshtirë e më me 

rrezik: bora pluhurore mbulonte shpatet e lëmuara e rëshqitëse si dhe pa pika kapje.  Në këto 
kushte Zvicerianët u detyruan të kthehen: Xhaullagiri u tregua një kundërshtar i fortë. 

 Ekspedita  zviceriane e kreu vrojtimin dhe dha materiale mjaft të vlefshme me vazhdimin 

e vrojtimeve në të gjithë zonën e Xhaullagirit.  

 Mbi bazën e këtyre vrojtimeve në vitin 1954, në periudhën para musoneve, u organizua 

një ekspeditë e madhe argjentinase nën  drejtimin e Francisko Ibanjes.  Për të ngritur kampin 6 
(7.000 m.) në zonën shkëmbore të “dardhës” ata hapën një shesh duke bërë shpërthime me 

dinamit për gjatë tre ditëve nën drejtimin e reshterit Godoju.  Direkt nën kreshtën perëndimore u 

gjet një shesh për kampin 7 ( 7.000 m.).  Prej këtu më 1 Qershor filluan sulmin drejt majës që të 

gjithë alpinistët: Gerhard Vatck, Pazang Dava Llama, Alfredo Manjani dhe Ang Njima II.  Ata 
arritën shpejt në kreshtë por më tej hasën vështirësi për kalimi e kullave të kreshtës.  Duke 

devijuar ata mundën të dalin rishtaz në kreshtë më ora 17 dhe 250 metra nën majë ata rëmuan një 

shpellë në borë ku dhe kaluan natën.  Ndërkohë moti u prish dhe në mëngjez në vend që të 
niseshin për në majë, gjë për të cilën do u duheshin 2 apo 3 orë për tu ngjitur, u detyruan të 

kthehen në kampin 7 ku arritën në ora 21:00 përmes një bore që binte dhe uraganit që frynte.  

Atje i priste komandanti i tyre Ibanjes, i cili kish pësuar ngrirje të rënda.  Transportimi i tij ish një 
punë tepër e vështirë jo vetën për të por dhe për shokët e tij që e shoqëronin ngase edhe ata kishin 

ngrirje, por më të lehta.  Në fund të Qershorit Ibanjes ndëroi jetë në spital në Katmandu.  Kështu 

përfundoi kjo përpjekje burërore e cila për pak gjë do e kish zëvëndësuar tragjedinë me fitore.  

 
 Më 1955 në rajonin e Xhaullagirit u drejtua ekspedita Vegjatariane e Himalajave e 

përbërë nga 6 gjermanë dhe 4 zvicerianë nën drejtimin e Martin Mejer nga Mynihu.  Ekspedita si 

objektiv kish ngjitjen në Xhaullagiri si dhe do të studjonte aftësitë punuese të organizmit të 
njeriut në kushtet e lartësive të mëdha në rregjim ushqimor vegjetativ (kjo e lidhur ngushtë me 

problemet e ndryshimit të metodave të të ushqyerit).  Porse kushtet e motit të lig nuk i mundësuan 

në realizimin e plotë të objektivave të ekpeditës.  
 

 Më 1956 j’u drejtua këtu një ekspeditë e dytë argjentinase e cila arriti të ngjitej deri në 

lartësinë 7.900 metra. 

 
 Më 1958 kemi tentativë të re nga një ekspeditë ziceriane.  Pesë alpinistë nga Zyrihu, R. 

Ejzelin, F. Hehler, D. Heker, G. Rejzer dhe K. Bintelhel nisen më 15 Janar nga Zyrihu dhe më 7 

Mars arritën në Nju Deli.  Në Bombei arritën me avion Verner Shtajbe (drejtues i ekspeditës) 
Maks Ejzelin si dhe mjeku I. Gajdukevic.  

  Më 10 Prill kampi bazë u ngrit në akullnajën Majanxhi (4.600 m).  Më tej duke zbatuar 

planin grafik sipas itenerarit tashmë të njohur nga ju u ngritën kapmet 1 (5.200m), 2 (5.660 m), 3 

(5.950 m) dhe 4 (6.550 m) në një shpellë akulli, porse në periudhën midis 8 dhe 15 Majit moti i 
keq pengoi punën e mëtejshme.  

 Më 17 Maj u bë e mundur që të ngrihet kampi 5 (7.150 m) nën një rrjetë mbrojtëse të 

veçantë prej materiali të lehtë metalik.  Të nesërmen u shtrinë litarë për parmakë deri në brinjën 
perëndimore e pas kësaj u ngrit dhe u pajis kampi 6 (7.550m).  Për të siguruar suksesin e grupit të 

sulmit u desht që të ngrihej dhe kampi 7 në lartësinë 7.900 metra, porse stuhia e borës e bëri të 

pamundur ngjitjen e mëtejshme.  Më 27 Maj gjysma e përbërjes së ekspeditës ra në ortek, por falë 
faktit që orteku nuk ishte i madh askush nuk pësoi dëmtim serioz.  Orteku duke zënë shpellën e 

akullt të kampit 4 nuk arriti të shkaktojë dëme të ndjeshme materiale.  Me kaq kjo ekspeditë u 

tërhoq nga synimi i mëtejshëm për majë. 

 
 Më 1959 rradhën për ngjitje e kishin austriakët.  Zviceriani Maks Ejzelin i ndodhur në  

Vjenë u tha austriakëve se itenerari nëpër “dardhë” ka një sërë disavantazhesh dhe u rekomandoi 

të vrojtojnë me kujdes brinjën veri-lindore, ku, sipas mendimit të tij, është e mundëshme që të 
realizohet ngjitja për në majë.  Kjo informatë, në planin e garës sportive për pushtimin e këtij 

8.000 metroshi, u pa si një xhest human po të kemi parashysh se më 1960 rradhën për në 

Xhaullagiri e kishin përsëri zvicerianët. 
 Sulmi drejt majës sipas këtij itenerarri fillimisht i kishte vajtur ndërmënd francezëve më 

1950 e më pas edhe të tjerëve, por tashmë me një ide të qartë të fillimit të ngjitjes nëpër këtë 

itenerar, i takoi që të merren austriakët dhe konkretisht alpinistët e Shoqërisë Austriake të 

Himalajave.  Drejtues ishte Fric Moravec, mjek Vilfrid Verle, dhe në përbërje alpinistët Otmar 
Kucera, Stefan Pauer (kinooperator), Karl Prejn, Hans Rataj (fotograf), Henrik Rojs 

(zëvendësdrejtues i ekspeditës) dhe Erik Vanis.  Sardar i 13 sherpëve ishte i mirënjohuri Pazang 

Dava Llama.  Për transportimin e ngarkesave nga Pokhor në akullnajën Majanxhi u pajtuan 117 

mbartës.  Më 4 Prill, pas një marshimi 16 ditor kreu i karvanit arriti në vendin e kampit bazë, 
pikërisht në krye të anës veriore të akullnajës (4.500 m).  Katër ditë më vonë filloi vrojtimi i cili 

përparoi me sukses e pas të cilit u vendos njëzëri që sulmi i majës Xhaullagiri të kryej sipas 

itenerarit nëpër brinjën veri-lindore.  Madje Pazang Dava Llama, njojtësi më i mirë i Xhaullagirit 
ishte tepër i  entuziasmuar për itenerarin e ri. 

 Kampet e njëpasnjëshme u ngritën me shpejtësi: kampi 1 (5.200 m), 2 (5.700 m), 3 

(6.100 m) dhe 4 (6.500 m).  Përgatitjet për ngjitjen bëheshin normalisht dhe të gjithë ishin të 
pushtuar nga entuziazmi i ngjitjes.  Por papritur ekspedita mori një goditje të rëndë.  Një mëngjes, 

pas ngrënies së sillës të gjithë pjesëtarët e kampit 2 dolën nga tendat.  Sipas Hans Rataj-it, Henrik 

Rojes doli nga tenda duke thënë se “kthehem shpejt”.  Pikërisht 10 minuta më vonë nga tenda doli 

dhe Rataj duke marë aparatin fotografik më vehte.  Kur ai u kthye në drekë vuri re se Rojs ende 
nuk ish kthyer në tendë.  Pikërisht në këtë moment Rataj vë re se 50 metra më tej kishte gjurmë të 

cilat përfundonin në një plasë.  Rojs kish rënë në këtë plasë në pozicion veritikal, 23 metra më 

poshtë.  Ai ishte ngulur aty dhe nuk mund ta nxirrnin përnjëherë.  Kur e panë ai jepte ende shënja 
jete.  Për ta nxjerë u desht që të zgjerohej plasa dhe gjatë procesit të zgjerimit ai ndëroi jetë më 

ora 13:30 minuta. 

 Më ora 19:00 punimet u nderprenë për arësye të erësirës dhe borës që filloi që të bjerë.  
Të nesërmen më ora 10:00 kufoma e Rojs-it u nxuar në sipërfaqe.  Më 1 Maj Rojes u varros 

përballë majës Xhaullagiri në anën e djathtë të morenës së akullnajës Majanxhi, përgjatë rrugës së 

qafës ‘Franceze’.  Nder e respekt kujtimit të tij! 

 Kjo vdekje bëri që vazhdimi i punës së ekspeditës të ishte nën një gjëndje të rënduar 
shpirtërore.  Edhe moti u prish.  Në ditët që pasuan u desh mjaft punë për të ringjallur kampet e 

mbuluara nga bora.  Kampi 4 u ribë në shpella akulli, gjë që u mori dy ditë punë për gërmime 

intensive.  
 Pas kësaj filloi pëpunimi i shpatit të akullt: nga 7 deri më 11 Maj nëpër të u hapën 20 litar 

parmakë të fiksuar në plengë akulli dhe plengë duralumini për borë të ngrirë.  U bë punë e madhe, 

por për arësye të prishjes rishtaz të motit alpinistët u detyruan të kthehen në kampin 2.  Së fundi 

më 22 Maj u mundësua që të ngrihet kampi 5 në lartësinë 7.000 metra, ku u vunë dy tenda.  Më 
pas alpinistët u ngjitën duke përdorur plengë në mjë mur shkëmbor thuajse verikal djathtas brinjës 

dhe ngritën në lartësinë 7.400 metra kampin 6. 

 
 25 Maj.  Eshtë një kohë e mrekullueshme porse fryn erë e fortë.  Pamvarsisht nga era, 

Karl Prejn dhe Pazang Dava Llama vendosën të sulmojnë majën.  Ata ishin në formë të mirë 

sportive dhe pa aparate oksigjeni arritën deri në 7.800 metra.  Rrugën për në majë e kishin “të 
thjeshtë” dhe që të arrinin atje duheshin jo më shumë se 6 orë, porse një uragan i fuqishëm dhe i 

papritur i detyroi që të ulen në kampin 6 (7.400 m) ku gjetën njërën anë të tendës thuajse të 

shqyer.  Ata kaluan aty dy net dhe megjithëse kushtet atmosferike ishin në keqësim ata bënë dy 

tentativa për tu ngjitur dhe më 27 Maj, përfundimisht u ulën drejt e në kampin 2.  Bora e re prej 
gjysëm metri u bë tepër shqetësuese për uljen në kampin bazë.  Një sherp që u sëmur që gjatë 

ngjitjes u dërgua në spital ku më pas vdiq nga ulçera në stomak.  Theksoj se gjatë zbritjes pati dhe 

peripeci të tjera: në kampin 4, Rataj dhe 3 sherpë u gdhinë në tendën e mbuluar nga bora dhe u 
deshtën 3 orë punë për t’i nxjerrë.  Kampi 5 u bombardua nga një ortek gurësh por për fat aty nuk 

kish njerëz.  Me një fjalë Xhaullagiri mbetej një majë e rrezikshme, madje edhe nëpër itenerarin e 

“thjeshtë”, nëpër shalën veri lindore edhe përgjatë brinjës veri-lindore.  Porse ora e triumfit po 
afronte! 

 Në vitin 1960 në Xhaullagiri erdhi një ekspeditë e fuqishme që përbëhej kryesisht nga 

zvicerianë dhe e drejtuar nga Maks Ejzelin.  Në përbërje të saj ishin zvicerianët: E. Forrer, Zhan 
Zhak Roussi, A. Shellbert, M. Vauher, G. Beber, N. Direnfurt (kinooperator), gjermani P. Diner, 

austriaku K. Dimberger, si dhe polakët I. Gajdukevic (mjek) dhe A. Skocillas.  

 Për transporimin e ngarksave në shalën veri lindore (5.700 m.), u përdor një avion special 

i emërtuar “jeti” (kështu quhet ‘njeriu i borës’, një lloj majmuni që jeton në lartësitë e fshatrave 
Tibetiane) i cili drejtohej nga dy pilotë zvicerianë. 

 Kampi i aklimatizimit u ngrit në lartësinë 5.100 metra.  Më 3 Prill “jeti” për të parën herë  

u ul në një shesh me borë të ngrirë në lartësinë 5.700 metra duke vendosur kështu njëherazi edhe 
një rekord botëror për uljen e avionave në lartësi.  Këtu u ngrit kampi bazë i përparuar në lartësi 

dhe në ditët e mëvonëshme avjoni solli rregullisht pajisjet për këtë kapm.  

 Më 13 Prill avjoni kreu një ulje të detyruar në Pokhar ku qëndroi deri më 4 Maj në 
gjendje të prishur.  Pa ditur gjë për këtë fakt grupi drejtues punoi në brinjën veri lindore dhe ngriti 

kampin në lartësinë 6.600 metra.  Më 14 Prill N. Direnfurt, pilot tashmë ‘i papunë’ dhe 4 mbartës 

kaluan me një temp të lartë e të sforcuar nëpër Kali Gandaki – Tukuca - Dana Kholla dhe më 21 

Prill takohen me shokët të cilët u njoftuan për dëmtimin e avjonit.  Në këtë kohë A. Skocillas dhe 
një oficer nepalez së bashku me 12 mbartës u nisën nga Pakhari që të mbartnin ngarkesat e 

mbetura nga akullnaja Majanxhi për në shalën veri lindore.  Nga Dana Kholla nën drejtimin e 

Gajdukevic, u organizua transportimi i ngarkesave në shalën veri lindore nëpërmjet qafës 
“Franceze” (5.200 m) dhe akullnajës Majaxhi.  Për këtë u desh të ngrihet kampi bazë (4.700 m) 

“Majaxhi” dhe kampi 1 në akullnajën Majaxhi.  Kjo bëri që kampi bazë i përparuar në shalën veri 

lindore të jetë kampi 2 dhe kampi i parë në brinjë, të jetë kampi 3. 
 Më 29 Prill treshja Forrer-Shellbert-Dimberger ngritën kampin e dytë në brinjë, pra 

kampin 4 (7.050 m), kurse në 2 Maj ngritën kampin e tretë në brinjë që njëherësh ish kampi 5 

(7.400 m) për ekspeditën.  Alpinistët kishin vënë re se në Xhaullagiri moti në mëngjez ishte i 

mirë dhe për të shfrytëzuar këtë ata vendosën  që të ngrenë edhe një kamp tjetër më sipër, por për 
të realizuar idenë u duhej që më parë të uleshin në kampet e poshtme për të pushuar.  

 Më 5 Maj avioni i riparuar me Vikun dhe Ejzelinin në bord fluturonte nga Pokhara në 

shalën veri lindore duke u ulur atje për të 17-ën herë.  Gjatë kohës që drejtuesi i ekspeditës 
qëndroi në kampin 2, avioni duhej të sillte nga Dana Kolli materialet e mbetura.  Por këtu në 

kampin e aklimatizimit ndodhi një ngjarje e papëlqyeshme: sapo avioni u ngrit në ajër pati difekt 

në levën e timonit.  Manovrimet e rastit nuk dhanë rezultat dhe avioni ra në anë të fushës së 

borës.  Me pasagjerët nuk ndodhi asgjë seroze por avioni u dëmtua përfundimisht.  Sakser dhe 
Vik u desht që të shkojnë më këmbë në Pakhar përmes Tukucus. 

 

 Më 12 Maj u ngrit kampi 6 (7.800 m.) në një kamare jo të madhe, rreth 30 metra mbi 
pikën e bashkimit të brinjëve juglindore dhe verilindore, në një të futur të vogël (guvë).  Tenda e 

vogël dyvendëshe për gjashtë burra që u mblodhën aty nuk u siguronte aspak kushtet e fjetjes.  

Pas kalimit të natës në kushte tepër të vështira, në ora 8 të mëngjezit u nisën për në majë këto 
dyshe: Forrer-Njima Dore, Dimberger-Navang Dore, Shellgert-Diner.  Që të gjashtë ishin pa 

aparate oksigjeni.  Duhej të kalonin disa shkëmbej të thiktë përgjatë kreshtës së paramajës.  Një 

pjesë e këtyre u anashkaluan, por një pjesë u ngjit bash në ballin e tyre.  Më pas u desht që të 

kalohej nëpër një kreshtë të thiktë e të mbuluar me borë të ngrirë mbi të dala, të cilat ishin me 
vlera të veçanta për Dimbergerin si forograf.  Pas 4 orë e 30 minuta përpjekjesh të fundit ata 

qëndronin në sheshin e gjërë të majës tepër të lumtur për suksesin! 

Në majë qëndruan deri atëherë kur vunë re se nga jugu po jepeshin shënja të prishjes së 
motit.  Më ora 17:00 ata arritën në kampin 6, kurse Ferrer dhe Shellbert për arësye të ngushtësisë 

për fjetje u ulën në kampin 5.  Të nesërmen të gjithë së bashku u ulën në kampin në shalën veri 

lindore.  
 Ekspedita mendoi për një sulm të dytë drejt majës.  Më 19 maj Bayer, Veber dhe Roussi 

u ngjitën në kampin 6, por koha që u prish i detyroi të qëndrojnë aty për tre ditë e pastsaj të ulen 

në kampin 5.  Ndërkohë ndodhi një e papritur: në një nga koridoret e pjerrët një ortek jo i madh 

vuri përpara Beber dhe Roussi por Vauher arriti që t’i sigurojë ata dhe t’u shpëtojë jetën.  Në 
kampin 5 shkulmet e tufanit dëmtuan tendën dhe i flururuan dyshekët e ajrit duke i detyruar 

kështu alpinistët që të kalonin një natë krejt të pa këndëshme.  Edhe të nesërmen frynte tufani por 

më 23 Maj moti përsëri u bë u i mrekullueshëm.  Ata kishin shansin e fundit. 

 
 Roussi, që kish humbur kazmën, e bëri zemrën të fortë dhe qëndroi në kamp, kurse 

Vauher dhe Beber tentuan të sulmojnë majën nga kampi 5 (7.400 m.).  Dhe fati u eci!  Më 18 e 15 

minuta ata qëndronin në majën e Xhaullagirit nën rrezet e fundit të diellit dhe më ora 20, në 
errësirë të plotë, arritën në tendën e vetme të kampit 6. 

 Kampi 5 ishte zhdukur nga shtërngata, kurse kampi 3 ishte tërësisht i mbuluar nga bora.  

Të nesërmen ngjitësve ju desht që njëherësh të ulen deri në shalën verilindore ku u pritën 
përzëmërsisht nga Direnfurt dhe Gajdukevic. 

 

 Në përgjithsi kjo ekspeditë ishte mjaft seroze dhe arriti një fitore të vyer në një nga majat 

tetëmijëmetroshe më të vështira e më të rrezikëshme të rruzullit. 
 Ekspedita tregoi se ishte rrezik që të mbështeteshe në punën e avionit një motorësh.  

Njëherësh përvoja e saj tregoi se heqia dorë nga marshimet më këmbë dëmton aklimatizimin e 

alpinistëve. 
 

 

 

Shisha Pangma (8.046) 

 

 Më 1964  u ngjit Shisha Pangma, tetëmijëmetroshi i fundit që pa mbi vehte alpinistë.  

Maja ndodhet tërësisht në territorin Kinëz dhe kërkujt nuk ju dha leje për të tentuar ngjitjen e saj.  
Alpinistët kinezë që më 1963 bënë përgatitje serioze dhe u ngjitën nëpër shpatin verior deri në 

lartësinë 7.160 metra dhe u kthyen. 

Në fillim të viti 1964 u organizua një ekspeditë e madhe kineze e përbërë nga 195 vetë.  
Ekspeditës ju bashkëngjit dhe një grup i madh punonjësish shkencorë.  Kampi bazë (5.000 m) ish 

një qytetzë e vogël: 18 tenda 20 vendëshe dhe 10 tenda të vogla.  Të gjitha të elektrifikuara.  

Kishte guzhinë, mencë, spital, stacion meteorologjik, klub, etj.  Gjatë Prillit u ngritën 6 kampe, 

më i larti i të cilëve u vendos në lartësinë 7.700 metra.  Prej këtu më 2 Maj më ora 6:00 sipas orës 
së Pekinit, 10 vetë filluan sulmin për në majë ku arritën më 8 e 20 minuta.  Nga këto të dhëna të 

Pekinit del qartë se pjesa e sipërme e malit nuk ka paraqitur vështirësi teknike, kurse koha atë ditë 

ishte e mrekullueshme.  
 Veç rëndësisë që kish ngjitja e këtij 8.000 metroshi “të mbetur”, si dhe studimeve 

shencore, për alpinistët patën vlerë fotografitë e mara, e veçanërisht panorama lindje-juglindje. 

 
 Dhe tani lexuesit natyrshëm mund t’i lindë pyetja: Kush e ka sportin e alpinizmit më të 

zhvilluar?  Eshtë e vështirë që t’i japësh përgjigje kësaj pyetje.  Alpinizmi nuk është garë mes 

individëve apo ekipeve.  Andaj edhe nuk ka klasifikim në sportin e alpinizmit sikur në sporte 

garuese të tillë si atletika, boksi, futbolli, etj.  Llojet e reja të alpinizmit me kacavarje të shkurtëra 
imitacionesh të formacioneve shkëmbore ose të terrenit me akull ku zhvillohen gara, nuk janë 

alpinizmi i mirëfilltë për të cilin flasim në faqet e këtij libri. 

Alpinizmi matet me arrtjet, me vlerësimin e shkallës së vështirësis së itenerarëve që 
realizohen.  Gjatë një viti, ose në disa vite të njëpasnjëshme, lexuesi mundet që nga informacionet 

që mer të vetë vlerësojë herë njërin shtet e herë tjetrin, herë njërën arritje e herë një tjetër.  Nëse 

vepron kështu, lexuesi mundet të vërejë se më arritësit shpesh do të jenë ata individë ose ato 
shtete që kanë në territoret e tyre Alpet e Europës si dhe Britania e Madhe.  Ja vlen te theksojmë 

se Britania e Madhe malin më të lartë e ka rreth 1.300 metra të lartë dhe poligoni i vërtetë Alpin i 

kërtij shteti ishullor janë Alpet.  Kjo mund të duket e habitëshme por është një e vërtetë tashmë 

shekullore.  Largësia nga Alpet dhe malet e larta nuk i ka penguar aspak Britanikët që të 
rrjeshtohen me shtetet që janë në pararojë të këtij sporti, e pse jo, mund të thuhet që kanë qënë 

edhe në krye të këtij sporti. 

Largësia nga malet nuk i ka penguar alpinistët të ushtrojnë këtë sport, madje edhe në disa 

raste që duken paradoksale: ka vite që alpinstët më në zë të francës t’i gjesh në Paris, disa qindra 
km larg alpeve franceze dhe Monblanit të tyre; alpinistët Kinezë t’i keshë në zonat fushore të 

Kinës lindore; alpinistët më të mirë rusë mund t’i gjesh në Moskë ose Leningrad, mijra km larg 

maleve gjigandë të këtij shteti, etj.  Sportin e alpinizmit e lindën njerëzit e shoqërive të 
emancipuara dhe të zhvilluara nga ana ekonomike.  Edhe sot masivizimin më të madh ky sport e 

ka ndër vendet me demokraci e ekonomi më të zhvilluar. 

Megjithse alpinizmi është një sport që nuk ndan medalje e nuk ka klasifikim si sportet 
garuese, egzistojnë disa tregues të cilët flasin për masën e masivizimit të këtij sporti në një shtet 

dhe sikundër dihet ku ka masivizim ka edhe cilësi sportive.  Këto tregues janë në dy drejtime: 

tregues të infrastrukturës së sportit dhe tregues të botës shpirtërore të këtij sporti. 

Në derjtim të infrastrukturës sa për të numuruar ca përmendim: format e ndryshme të 
komunikacionit për në zonat molore, hotelet, baza materiale, prodhimet ushqimore, piketimet e 

itenerarëve drejt majave e më gjërë, etj. 

Në drejtim të jetës shpirtërore niveli i alpinizmit në një vend matet më literaturën e 
botuar, atë teknike e kryesisht atë artistike, filmat e zhiruar, dokumentarët e prodhuar, ekspozitat, 

broshurat, etj.  Ky botim kontribon direkt në rritjen e treguesve të botës shpirtërore në masën e 

lexuesve shqiptarë. 
 

 

PJESA e TRETE 
 

 

Në kreshtën e dy shekujve 
 

 Fundi i shekullit të kaluar dhe ky fillim i shekullit që jetojmë kanë veçori të reja në 

alpinizëm të cilat flasin kjartë se ky sport ka marrë përhapje të gjërë ndër banorët e botës së 

qytetëruar.  Janë të shumtë ata që sot i ngjiten maleve të ndryshme të botës jo për dekorata, jo për 
tituj sportive apo përfitime morale a materiale në sy të shoqërisë, por për kënaqësi.  Për shumë 

qyteratë të botës alpinizmi është bërë hob i jetës: ata i drejtohën malit ngaqë tek ai gjejnë qetësi 

shpirtërore, frymëzim dhe çlodhje aktive. 
 

Shtyrja e kufijve për mundësitë njerëzore të arritjeve në alpinizëm tashmë nuk zhvillohet 

vetem në Alpet e Evropes por edhe në Hilalajat e Karakorum (H&K).  Kështu, në vitet 60-të 

alpinistët filluan një epokë të re: të ngjisin maja e itenerarë mjaft të vështira të Himalajave.  
Kështu më 27 Prill 1962 erdhi dita kur bukuroshja Zhannu të ulë kokën përpara divave francezë 

të Himalajave të cilët më 1959 i ishin ngjitur kësaj maje deri në lartësinë 7.400 m.  Në Prill 1962 

francezët rishtaz filluan sulmin në këtë majë nën derjtimin e himalajasit me përvojë Lionel Terrai.  
Sikundër edhe më vitin 1955 gjatë ngjitjes në Makallu, e gjithë përbërja e ekspeditës u ngjit në 

majën tepër të mprehtë Zhannu.   Për të realizuar këtë ngjitje u desh të hapen 3.000 metra litar 

dhe të përdoren 300 plengë.  Pushtimi i Zhannu-së u cilësua si ngjitja më e vështirë në Himalaja 
dhe padyshim arritja më e madhe e alpinizmit francez. 

                Më 17 Maj 1962 u realuzua ngjitja më majën Pumori (7.145 m).  Ndër pjestarët e 

ekspeditës së drejtuar nga G.Lenzer arritën të ngjiten në majë G.Forrer dhe U.Hjurliman.  Për të 

ngjitur majën u desh të kalohej një mur 600 metrosh i shkallës së pestë të vështirësisë, gjë që flet 
jo vetëm për përgatitje të lartë teknike e organizim të përkryer, por edhe për përgatitje të 

jashtëzakontë fizike kur mendon se ngjitja kryhet në të tilla lartësi ku oksigjeni është mjaft i 

rralluar.  Në vitet që pasuan u realizuan ngjitje të paimagjinueshme në kohën e pushtimeve të para 

të tetëmijëmetroshëve dhe në disa pej tyre do të ndalemi në faqet që pasojnë.   
 

Në ditët tona Himalajat dhe Karakorumi kanë marrë ‘rrugën’ e Alpeve të Evropës në drejtim të 

ndërtimit të infrastrukturës për të lehtësuar ngjitjet masive në to.  Nga viti në vit po shtohet 

infrastruktura e komunikimit, transportit dhe shërbimeve të tjera gjë që po ndihmon jo vetëm 
alpinistët por edhe mjaftë turistë që tu aforohen majave si dhe të shijojnë bukuritë natyrore të 

H&K.  Kështu: 

- H&K sot kërkojnë më pak kohë që tu afrohesh kampeve bazë të çdo maje si psojë e 
hapjes së rrugëve automobilistike. 

- Kompaní të ndryshme marrin përsipër të udhëheqin turistë e alpinistë për në kampet 

bazë apo edhe deri në majë të maleve, përfshirë 8.000 metroshët. 
- Qendrat spitalore janë shtuar në teritoret ku janë interest alpinistike e turistike. 

- Disa aeroporte i afrohen shumë kampeve bazë të 8.000 metroshëve. 

- Shërbimi sinoptik për H&K është përmirësuar në mënyrë të ndjeshme. 

- Sigurohet shërbim me helikopter për emergjenca dhe ulja e tyre ka arritur të bëhet 
(nga një pilot guximtar apo kokëkrisur?!) deri në lartësinë 5.900 metra mbi nivelin e 

detit (si rregull deri në 5.000 metra). 

 
Mjaft alpinistë të cilët kanë bërë emër me ngjitjet e tyre në H&K, i janë përkushtuar 

përmirësimit të infrastrukturës dhe jetës së banorëve të lartësive.  Ata janë angazhuar në projekte 

për ndërtim shkollash, spitalesh , rrugësh, pastrimin e maleve nga hedhurinat apo mbetjet e 
kampeve alpinistike të lartësive, etj.  Ndër të parët e këtyre inisiativave, në most të parët, kanë 

qënë Edmund Hillar dhe Tencing Norgey.  Ata kanë pasues të shumtë në ditët e sotme. 

 

Për Nepalin dhe popujt e këtij shteti alpinizmi dhe ngjitjet në Himalaja janë bërë një sport 
tek i cili arritjet e alpinistëve të tyre janë kthyer në krenari kombëtare.  Për ilustrim le të shohim 

se si është reaguar lidhur me vdekjen aksidentale të një heroi alpin të këtij shteti. 

 
Babu Chiri Sherpa ishte një hero në sytë e nepalëzve.  Ai ishte jo vetëm një alpinist i 

klasit të lartë por edhe një rekordmen botëror i alpinizmit: 

- Deri në vitin 2000 ai ishte ngjitur 10 herë në Everest. 

- Ai kishte kaluar 21 orë në majë të Everestit (në kunjin  e zonës së vdekjes, sikundër 
quhet zona e lartësive mbi 8.000 metra). 

- Ai ishte ngjitur në majë të Everestit nga Kampi Bazë në 16 orë, më shpejt se askush 

tjetër më parë. 
Ndonëse bashkëkombasit e tij krenoheshin me këto rekorde, Babu Chiri Sherpa nuk luftoi 

për famë tek i vendosi ato.  Ai synoi dhe i arriti ato që me të ardhurat që i vinin, jo vetëm të 

siguronte jetesën e familjes sikundër bëjnë të gjithë sherpët që i ngjiten Himalajave, por edhe për 
të ndërtuar një shkollë në fshtin e tij të thellë në mënyrë që fëmijët e fshatit dhe gjashtë vajzat e tij 

të mësonin të shkruajnë e të lexojnë dhe të mos kenë fatin e tij që leximin e mësoi “me të 

vjedhur.,” 

 Në Prill 2001 Babu udhëhiqte një ekspeditë të drejtuar për në Everest dhe ndodhej në 
kampin II.  Më 21 Prill, tek lëvizte nëpër pika të ndryshme rreth kampit dhe fotografonte, ai bie 

në një krevasë të panjohur (të mbuluar nga bora) dhe gjen vdekjen.  Vdekja e tij u kthye në zi jo 

vetëm për familjen e tij por mori përmasat e një zije kombëtare. 
Më 5 Maj arkivoli me trupin e tij arriti në kryeqytetin e Nepalit, Katmandu.  Në aeroport 

për të pritur arkivolin kishte dalë përfaqësuesi i Mbretit të Nepalit si dhe funksionarë të 

mbretërisë dhe të qeverisë.  Reporterë të panumurt u ndodhën në aeroport por edhe gjatë rrugës 
nga kaloi kortezhi, në krye të të cilit në një makinë ishte i vëllai Dava dhe familja e tij.  Banorët e 

kryeqytetit kishin mbushur rrugët e trotuaret, madje kishin hipur edhe në çatitë e shtëpive për të 

nderuar heroin.  Kortezhi shoqërohej nga një varg i pafund qytetarësh që e shpuri arkivolin e 

heroit në sallën e caktuar për dhënien e lamtumirës.  Në homazhet që organizuan mori pjesë, veç 
të tjerëve, edhe Kryeministri i vendit.  Vdekja e tij ishte një tragjedi kombëtare… 

 

 

 

 

Stili Alpin dhe Himalaja 

 
Nëse keni parasysh historitë e ngjitjes së mureve alpine të paraqitura në krye të këtij libri, 

ju do të kujtoni se ngjitjet në Alpe kryhen “me një vrrull”: alpinisti merr me vehte gjithshka që 

mendon se do i duhet për të realizuar daljen, a ngjitjen, në majë të malit dhe niset.  Kjo mënyrë 
ngjitje e majës së një mali njihet si Stil Alpin, për ta dalluar nga stili i ngjitjes në malet e larta që 

tashmë prej kohe e ka marë formën e ngjitjes me faza e kampe afrimi drejt majës, për sejcilin nga 

të cilat kemi organizim e taktikë të dalluar.  Sipas stilit alpin të ngjitjes së malit nuk merret 

oksigjen me vehte, as mbartës e as sherpë nuk pajtohen për të lëvizur materialet nga kampi bazë e 
më sipër.  Shënjat e para të këtij stili në Himalaja, me zbatime të vogla këtu e atje, ju i keni 

ndeshur fillimisht në ngjitjet e kryera në Nanga Parbat nga Herman Buhl si dhe në Chogolisa nga 

Herman Buhl dhe Kurt Ditemberger. 
Një nga faktorët që ndikoi në mundësinë e zbatimit të stilit alpin të ngjitjeve në Himalajat 

ishin studimet ne fushën e mjeksisë lidhur me funksionimin e organizmit të njeriut në lartësi.  Ato 

ndihmuan në drejtim të koncepteve të reja lidhur më përgatitjen fizike e psiqike të alpinistëve për 
të shtyrë kufijtë e mundësive njerëzore në drejtim të arritjeve të reja në alpinizëm. 

Një factor i dytë është përvoja e grumbulluar.  Sikundër në çdo fushë të aktivitetit njerzor 

përvoja e grumbulluar në ngjitjet alpinistike mundësoi shtrirjen e stilit alpin të ngjitjes edhe në 

Himalaja. 
Stili Alpin i ngjitjeve në Himalaja u zbatua në formë të plotë kur Reinhold Messner ftoi 

Peter Habeler që së bashku të ngjiteshin në Gasherbrum I.  Para se Messner dhe Habeler të nisnin 

ngjitjen, mjaft alpinistë të njohur të lartësive deklaruan se kjo është një çmënduri e pastër e cila 
kurrë nuk do të japë rezultat.  Madje disa prej tyre e quajtën këtë stil, “stil vetëvrasës”.  Porse 

Messner e konsideronte zbatimin e stilit alpin edhe në Himalaja si një rrugë llogjike për të 

vazhduar për të përmirësuar vehten si alpinist dhe për të shtyrë kufijtë e mundësive njerëzore në 

ngjitjet alpinistike.  Sipas Messner, “Kjo lloj ngjitje është më e thjeshta që mundet të imagjinohet.  
Veçse ju duhet të merni parasysh çdo gjë, gjithshka të parashikueshme dhe jo të parashikueshme, 

ngase në të kundërt ju nuk do të jetoni gjatë.” 

 Ky stil sot është përvehtësuar në mënyrë të përkryer nga mjaft alpnistë të vendeve të 
ndryshme të cilët i realizojnë ngjitjet e tyre në Himalajat bazuar në këtë stil.  Njëherësh ata janë 

bërë edhe udhëheqës të dashamirësve alpinistë jo profesionistë të cilët dëshirojnë të ngjiten në 

majat më të larta të ruzullit, por me ta ata përdorin stilin klasik të ngjitjeve. 
 

 

 

Alpinistë kulmorë të kohës sonë 
 

 Jetojmë kohën kur alpinizmi ka marë një popullaritet të konsiderueshëm.  Disa alpinistë 

janë bërë ikona të frymëzimit të brezave më të rinj me arritjet e tyre si dhe me jetën e tyre.  Të 
tillë janë italiani Fausto de Stefani, spanjolli Fernando Garrido, koreani Park Young Seok, etj.  

Më poshtë jepet një biografi e përmbledhur e disa alpinistëvë. 

Ed Viesturs 

Ed Viesturs gjatë 15 viteve të fundit të jetës së tij ka bërë karierë në ngjitjen e 12 nga të 
14 majat 8.000 metroshe, në disa prej të cilave më shumë se një herë.  Në Everest deri më sot ai 

është ngjitur pesë herë.  Ai ka ngjitur 12 tetëmijëmetroshë pa përdorur bombula oksigjeni.  

Alpinistët e botës i kanë dhënë titullin herkulian, “mbinjerzor”, për bëmat e tij në Himalaja e 

Karakorum. 
Frymëzues të Edit u bënë në vitin 1978 alpinistët Reinhold Messner dhe Peter Habeler 

tek u ngjitën të parët në Everest pa përdorur bombulat e oksigjenit.  Dhe ky frymëzim i mori atij 

12 vjet deri sa më 8 Maj të vitit 1990 u ngjit për të parën herë në Everest pa përdorur bombulat e 
oksigjenit.  Ed, si rregull, stërvitet për shtatë ditë të javës gjatë gjithë vitit për të arritur synimet e 

tij dhe ka fatin që fiziologjia e trupit të tij të jetë e veçantë.  Studimet e klinikave laboratorike 

tregojnë se një njeri me gjatësi trupore 175 cm. e peshë 75 kg. e proceson oksigjenin më shpejt 
dhe me volum më të madh se një person me vlera të tjera të treguesve të tillë dhe kjo përkon me 

tupin e Ed.  Dhe për më tepër, ndërkohë që nxënësia në volum e ajrit në mushkëri shkon nga 4.5 

deri më 6.5 litra, për Ed ky volum është 7 litra.  Trupi i tij njëherësh është i bekuar për pragun e 

lartë aerobik që ka lidhur me pikën në të cilën acidet laktike fillojnë të grumbullohen në muskujt 
duke shkaktuar ngërçe.  Kjo i jep atij mundësinë e një qëndrueshmërie të lartë për tu ngjitur pa 

probleme për një kohë më të gjatë se normalja. 

Loja mendore ka peshë të madhe në arritjet.  Sfida mendore e ngjitjes ka luajtur një rol të 
rëndësishëm në nxitjen e Ed për të arritur majën.  Për këtë  udhëheqëse për të ka qënë ekspedita 

Franceze e vitit 1950 nëpërmjet përpjekjeve këmbëngulëse për të ngjitur Annapurnan. 

“Sfida mendore për ngjitjen është ajo (energji) që keni për të shtyrë vehten, në shumë raste, për të 
qënë në lëvizje, për të ndërmarë atë hap që vjen më pas dhe në një farë mënyre të kënaqesh që 

është shumë i vështirë.”  Nëse ju e shtyni vehten dhe jeni i përqëndruar dhe kështu arrini në majë, 

atëherë të ndjerit është i habitshëm/ që të çudit. 

 
Ai testoi vullnetin e tij fillimisht si një dhjetak me ca kacavarje shumë bazike dhe pas 

kësaj ai e la qytetin e tij të lindjes, Rickland të shtetit Illinois dhe shkoi në University of 

Uashington në qytetin Seattle.  Nga dritarja e konviktit të tij ai shikonte malin Rainier dhe u bë 
manjak që çdo fundjave, duke u ngritur dorën makinave të rastit, t’i afrohet malit e më pas të 

ngjitet në të.  Kur ishte 23 vjeç arriti të sigurojë një punë si udhërëfyes për në këtë majë dhe që 

nga ajo ditë ai udhëhoqi 180 grupe për t’u ngjitur atje. 

Më 1994 ai kishte arritur të ngjitet në katër majat më të larta: Everest, K2, Kançenxhanga 
dhe Shishapangma.  Pikërisht në këtë kohë ai vendosi që të ngjitet në të katërmbëdhjetë majat më 

të larta.  Duke ngjitur 12 prej tyre, atij i kanë mbetur pa u ngjitur majat Nanga Parbat dhe 

Annapurna.  Në tre vitet e fundit ai i ka tentuar të dy këto maja, por në sejcilin rast konditat ishin 
tejet të rrezikëshme për ngjitje.  Më 2003 ai ka planifikuar Nanga Parbat me alpinistin francez 

Jean Christophe Lafaille dhe një grup alpinistash Kazakë.  Annapurnën e ka lënë për vitin 2004.  

“Kam dashuri që të ngjis dy majat e mbetura; ky është qëllimi im sot.  Por unë nuk do të vdes 
duke u përpjekur dhe do i shmangem ngjitjes nëse do të më duhet që të bëj një gjë të tillë.” 

Siguria është hymn për të.  Ed është kthyer dy herë nga Everesti duke qënë 90 metra nën 

të për arësye të konditave të disfavorëshme për ngjitje.  Ndërkohë që sot rritet numuri i ngjitësve 

për të realizuar ekstreme, Ed mbetet një mbrojtës konservator për relizimin e ngjitjes në mënyrë 
klasike.  Ai i ka edukuar vehtes disa rregula bazë si: vlerësim të kujdesëshëm të konditave të 

borës dhe motit si dhe kthimin nga ngjitja nëse nuk është pranë majës, Everestit apo kujdo maje, 

më ora 2 mbasdite.  Sipas tij, rreth kësaj kohe alpinisti duhet të fillojë zbritjen, para se moti të 
keqësohet ose ta kapë errësira. 

“Që kam ngjitur majat më të larta të rruzullit nuk do me thënë se malet e tjerë nuk janë sfidues 

ose interesantë.  Ka mijëra male në këtë planet për të cilët kam dashuri për t’i ngjitur.” 

Pat Morrou 

 Pat Marrou dhe bashkëshortja e tij Baibla jetojnë në Canmore të Albertas, zemra e 
Shkëmbejve të Kanadasë.  Që të dy janë alpinistë të njohur, sidomos Pat Morrou.  Veç ngjitjeve 

të shumta që ka kryer, ky çift alpin është i njohur edhe për dokumentimin e publikimin e kulturës 

së vendeve malore nga zona të ndryshme të botës dhe veçanërisht në pellgun e Himalajave.  Për 

këtë në Kanada ata kanë fituar mjaft çmime nga revista të ndryshme.  Jo të paktë janë librat për 
ngjitjet malore, kulturën, vendet e ndryshme, etj., që ata kanë botuar.  Pat Morrou është nderuar 

edhe me Urdhërin Kanadez për meritën e tij si i pari alpinist në botë që ngjiti të ‘Shtatë Malet’ më 

të larta të shtatë kontinenteve të rruzullit  tonë duke realizuar të fundit prej tyre në vitin 1986.  
Duke udhëtuar dhe duke u ngjitur nëpër male ky çift ka marrë pjesë njëherësh edhe në projekte të 

ndryshme shkencore, humanitare dhe më gjërë në zonat ku ka kaluar. 

 

Osuald Oelz 

 Osuald Oelz ka lindur më 6 Shkurt të vitit 1943 në Vorarlberg të Austrisë.  Dr. Osuald 

Oelz e mori me seriozitet karierën e alpinizmit vetëm në vitin 1976 kur ai u ngjit në majën Denali 

(Mt. McKinley) të Sh.B.A.  Si një nga shumë mjekët e interesuar në reagimet e trupit të njeriut 
ndaj lartësive, vetë Dr. Oelz është ngjitur në male në kondita ngjitjeje të cilat krijojnë shqetësime 

për trupin e njeriut. 

 Që nga viti 1968 Dr. Oelz jeton në Zvicër dhe është profesor i medicinës në Fakultetin e 
Medicinës në ‘University Hospital’ të Zyrihut.  Ai është ngjitur në Everest më 11 Maj 1978 dhe 

veç ngjitjes së shumë majave në Alpe e gjetkë ai ka realizuar edhe ngjitjen e Shtatë Majave.  Dr. 

Oelz krahas librave që ka shkruar në fushën e mjekësisë ka shkruar edhe libra për ngjitjet 
alpinistike që ka kryer si dhe studime mjeksore në kushtet e alpinitëve në mal. 

 

Sergio Martini 

 Sergio Martini ka lindur më 10 Mars 1949.  Nuk është alpinist profesionist: ai është 
mësues i edukimit fizik në një shkollë publike.  Banon në Rovereto, një qytet i vogël i Italisë 

veriore i rrethuar nga Alpet (në Dolomitet).  Sergio Martini e filloi karierën alpinistike në vitet 

gjashtëdhjetë dhe tërhoqi vemendjen e botës alpine për ngjitjet e tij në iteneratët e rinj e mbresë 
lënës në faqen veriore të Marmolada-s si dhe me arritjet në dy ekspedita të Patagonisë në majat 

Fitz Roy dhe Cerro Torre. 

Martini ishte 27 vjeç kur filloi të marrë pjesë në ekspeditat e Himalajave dhe konkretisht 

ai filloi me ekspeditën në Xhaullagiri.  Është interesante të shënohet se realizoi si ngjitje të parë të 
8.000 metroshëve majën K2, më të vështirën, më 1983. 

 Martini ishte midis shtatë alpinistëve të parë të cilët ngjitën të 14 majat 8.000 metroshe të 

rruzullit tonë.  E megjithatë ai është modest për arritjet e tij; nuk është asfare një alpinist për t’u 
dukur në sytë e të tjerëve.  Ai vlerësohet jo vetëm si një njeri i thjeshtë por edhe si një njeri plot 

dije e kulturë që vjen nga thellësitë e Alpeve Italiane.  Një viti shokët e tij të Klubit Alpin Italian 

në Trento për t’a nderuar organizuan një takim festues me 800 pjesmarrës.  Atë natë i thanë se do 
shkonin në një shfaqje me diapozitivë.  Tek doli në skenë dhe kuptoi gjithshka (veprimtaria I 

kushtohej atij), ai tha: “Ju falenderoj, por unë nuk jam mbreti i 8.000 metroshëve.  Unë nuk jam 

Reinhold Messner…” 

 

Reinhold Messner 

 Parlamentari Evropian Reinhold Messner  pranohet që të jetë “Kampioni” botëror i alpinizmit.  Në 

botën alpine Reinhold Messner për të paktën dy dekada është konsideruar alpinisti më i famshëm.  
Ka lindur në Brixen, Tiroli Jugor (Itali), më 17 Shtator 1944.  U rrit në Luginën Villnoss dhe më 

vonë kaloi në Padova ku ndoqi Universitetin e këtij qyteti. 

 Në karierën e tij alpinistike Messner ka realizuar mbi 100 itenerarë të rinj ngjitjesh dhe 
ishte i pari alpinist që arriti të ngjitet në të 14 majat 8.000 metroshe të rruzullit.  Sot krahas 

ngjitjeve alpinistike e udhëtimeve në natyrën ende të paeksploruar plotësisht ai mban leksione 

lidhur me përvojën e tij në mbarë botën, prodhon filma dokumentarë për alpinizmin e natyrën, 

kontribon në botimet e revistave të ilustuara si dhe është mbështetës i ruajtjes së natyrës në mbarë 
botën. 

 Messner njihet për udhëtimet e tij dhe ngjitjet alpinistike në format pa përdorur 

teknologjinë moderne ose duke e minimizuar përdorimin e saj, si dhe duke përdorur një minimum 

pajisjesh alpinistike.  Ka zëra që për këtë qëndrim të tij ai konsiderohet anakronik, porse ai është 
njeriu që ka grumbulluar një përvojë të pafundme jetese e mbijetese në natyrën e virgjër të pa 

eksploruar ose pak të eksploruar. 

Messner kur ishte në moshën 20 vjeçare kishte kryer mbi 500 ngjitje në alpet lindore, 
kryesisht në Dolomitet.  Partneri i tij i litarit të ngjitjes ishte i vëllai, Gunther.  Të dy, me përvojën 

e fituar i dhanë formë më të spikatur stilit alpin të ngjitjeve. 

Reinhold e humbi të vëllanë Gunther në vitin 1970 tek zbriste Nanga Parbat pas ngjitjes 
së suksesëshme aty nga faqja tejet e vështirë Rupal, ngjitje që edhe sot e kësaj dite më rezulton e 

papërsëritur.  Në momentin që orteku i mori vëllanë, Reinhold e kërkoi atë për një kohë të gjatë 

nëpër ortek: ai nuk mundej ta pranonte që vëllai dhe partneri i litarit të tij i kaq e kaq bëmave 

alpinistike nuk do të ishte më me të.  U deshtën të kalojnë shumë vite që Messner të merte vehten 
pas kësaj humbje shpirtërore që pësoi pranë kampit bazë të Nanga Parbat-it. 

 Sot ka njerëz të cilët thonë se karakteri i Messner ka ndryshuar mbas gjithë atyre 

ngjitjeve të majave të larta: ata dyshojnë se truri i tij ka pësuar dëmtime si pasojë e mungesës së 
oksigjenit në lartësi dhe me raste i referohen atij si shembull i asaj se çfarë mundet t’i ndodhë 

njeriut kur e shtyn vehten shumë për veprime të skajshme në lartësitë e maleve.  Pohimi i 

alpinistit të famshëm Pakistanes Nazir Sabir se ai i ka mësuar Rainhold artin e tymosjes së 
hashashit në lartësi, ndonëse ai edhe ka pohuar se Rainhold nuk e pëlqen atë, për kritikët 

përforcon mendimet e tyre duke shtuar se ai ka humbur biliona qeliza trunore. 

 

 Dikush ka llogaritur se Reinhold Messner me ato ngjitje që ka kryer ka patur 
probabilitetin që 0.01 përqint të mbetej gjallë dhe 99.99 përqint të ishte i vdekur.  Pra ai i takon 

pjesës tejet të ‘hollë’ të mundësisë për jetesë.  Porse kjo lë që të mendosh se duke patur kondicion 

fizik të jashtëzakonshëm, psiqikë të shëndoshë dhe mendje të kthjellët dhe njësuese e saktë në 
aftësinë për të marrë vendime të drejta në situata të skajshme, ai ka mbetur i gjallë kur shumë pak 

apo ndonjë tjetër do të kishte mbetur. 

 Përvojën e tij Messner e ka pasqyruar në botimin e mëse 40 librave që janë përkthyer në 

shumë gjuhë të botës.  Udhëtimet e tij në natyrë dhe fjalët e mbajtura në auditore janë të shumta, 
por në përiudhat e qeta ai jeton në Juval Castle në Tirolin Jugor.  Më poshtë përshkruhen 

shkurtazi disa nga pikat kulmore të karierës së tij si alpinist. 

 
1970 

Mali Nanga Parbat mori 31 jetë para se Herman Buhl, i vetëm, të vinte këmbë në majë.  

Mali vrasës është ndër malet më të rezikëshme për tu ngjitur.  Ky mal u bë mali i cili e afirmoi 
alpinistin nga Tiroli i Italisë, Rainhold Mesner, si një alpinist të klasit të veçantë jo vetëm të 

Alpeve të Evropës por edhe të Himalajave.  Në kujtimet e tij Messner shënon se “Unë madje 

besoj edhe sot e kësaj dite se nuk mundet të jetë e mundëshme për ndokënd që të kalojë tërthorazi 

Nanga Parbat-in në mënyrën se si e realizuam atë unë dhe Gunther më 1970.  Ndoshta nëse 
njëmijë alpinistë e provojnë, njëri mundet t’ja dalë mbanë.  Jam i sigurtë se nuk mundem të 

mbijetoj për së dyti ditët që kalova me vëllanë në këtë mal.” 

Ishte viti 1970 viti kur të dy vllezërit Reinhold dhe Gunter Messner morrën pjesë në 
ekspeditën e tyre të parë në Himalaja.  Vëllezërit u ngjitën me sukses nëpër itenerarin Rupal 

Flank për në majën Nanga Parbat.  Itenerari ishte i vështirë dhe arritja e majës ishte një bëmë e 

vërtetë për botën alpinistike.  Pas arritjes së majës kushtet atmosferike erdhën duke u keqësuar 
dhe vëllezërit u detyruan që të zbresin nëpër terrenin e panjohur të Faqes Perëndimore, e cila 

është më pak e pjerrët. 

Pas tre ditë zbritje nga maja, pikërisht kur vllezërit ishin në rëzë të malit, ata ishin tejet të 

lodhur.  Veçanërisht Gunter ndjehej i raskapitur dhe e kishte të vështirë të përballonte tempin e të 
vëllait.  Në këto momente, tek Reinhold po përpiqej që të gjente një shteg për të kaluar përmes 

një çarje bore, tek vështroi pas për tu lidhur me të vëllanë, i habitur vëren se ai ishte zhdukur: një 

kon orteku gjigand ishte shënja që tregonte se ku duhej të ishte Gunter.  Reinhold në dëshpërim të 

thellë kaloipjesën e mbetur të ditës duke kërkuar nëpër borën e ortekut gjurmë për të vëllanë: ai 
kursesi nuk mundej të pranonte që Gunter me të cilin ai kishte bërë kaq shumë ngjitje, jo vetëm 

që kishte vdekur por edhe ishte zhdukur. 

Tejet i dëshpëruar pas kërkimit të pasuksesëshëm, më së fundi Reinhold me forcat e 
fundit të cilat e mbanin në lëvizje, arriti kampin bazë.  Ishte i ngrirë keqs dhe ju desht të kalonte 

ndërhyrje kirurgjikale në gjashtë gishtërinj të këmbëve si dhe një sërë ndërhyrjesh të tjera në 

majat e gishtërinjve të duarve.  Kjo ishte hera e tretë që maja Nanga Parbat pa alpinistë në të, por 
dhe koha e goditjes më të madhe fizike e shpirtërore për Reinhold Messner, goditje nga e cila u 

deshtën vite që ai të rimarë vehten. 

 

1972 
Më vitin 1972 në Manasllu arriti një ekseditë Tiroleze e udhëhequr nga austriaku 

Volfgang Nairz.  Synimi i ekspeditës ishte ngjtja e majës nëpërmjet itenerarit që kalon nga faqja 

jugore.  Në etapën e sulmit të majës nga dyshja e parë Reinhold Messner dhe Franz Jager, gjatë 
ngjitjes, ky i fundit u tërhoq nga rruga mbasi e pa vehten të pamundur dhe mori të kthehet për në 

tendë.  Kështu që Messner u ngjit në majë i vetëm. 

Tek Messner kthehej nga maja u ngrit një stuhi e fuqishme.  Ai humbi në rafshinën midis 
lartësive 8.000 - 7.500 metra për arësye të erës së fortë dhe pamjes së kufizuar.  E si të gjente 

rrugën e uljes për në kampin më të sipërm dhe të strehohej në tendë?… 

Në një moment në këtë botë qumështi ku ndodhej (stuhia e borës njëherësh e ngrinte lart 

borën që binte) ai dëgjon se partneri i tij i kthyer para disa orësh po e thërret.  Messner mendon se 
ai ka dalë nga tenda dhe po thërret që kështu nëpërmjet zërit t’a ndihmojë që të orjentohet për 

uljen e tij.  Megjithatë Messner e ndjente vehten të humbur dhe në kufij të panikut, por ai mundi 

të nuhasë se nga duhej të vazhdonte duke konsideruar për orjentim anën nga e cila ai e pa se po 
vinte moti i ligë.  Në këto lartësi për më të shumtët mëndja nuk punon me atë kjartësi që punoi 

mendja e tij për t’u orjentuar dhe për të marrë një vendim të shpejtë e të drejtë.  Dhe pikërisht 

këto cilësi mundësuan që ai të mbijetojë: ai e gjeti tendën.  Por Franz nuk ishte aty!  Në vend të tij 

ishin dyshja e rradhës për sulmin e majës e cila njëherësh luante edhe rolin e grupit mbështetës të 
ngjitësve të parë: Horst Frankhauser dhe Andi Schick të cilët e përshëndetën dhe e uruan për 

suksesin. Tek biseduan në tendë dyshja mësoi historinë e Franz lidhur me ngjitjen si dhe 

spjegimet e Messner-it për zërat ulëritës.  Reinhold ishte krejt i sigurtë që kishte dëgjuar zërin e 
tij.  Horst dhe Andi e lanë tendën dhe filluan të kërkojnë Franz.  Reinhold ishte në gjendje të 

rëndë dhe qëndroi në tendë ku era përçonte nëpërmjet cohës së sajë borën.  Gradualisht Reinhold, 

i futur në thesin alpin, u mbulua me 10 cm borë.  Ai dridhej në mënyrë të pakontrollueshme nga 
të ftohtit dhe ishte në gjendje të mjeruar. 

Tek Messner dridhej në tendë, Horst dhe Andi ishin jashtë nën një erë të tërbuar dhe 

tashmë në erësirë kërkonin pa rezultat Franz.  U err krejt dhe pamja u bë praktikisht zero.  Vjen 

një moment dhe ata kuptojnë se e kanë humbur orjentimin për tendën.  Gërmuan borën dhe bënë 
një gropë ku u futën.  Kjo ishte e vetmja zgjidhje e pranueshme në ato kushte.  Tek u futën në të 

ndjejnë zëra që të linin të kuptoje se Franz po qante e po bërtiste për ndihmë diku aty rrotull.  

Dolën të dy nga vrima e borës dhe filluan përsëri kërkimin por përsëri nuk shikonin gjë tjetër veç 
borës dhe errësirës.  Të dëshpëruar gërmuan një vrimë të dytë në borë dhe u zvarritën brënda saj. 

Mirpo Andi nuk mundej të duronte faktin që shoku i tij ishte diku jashtë duke kërkuar 

ndihmë.  Doli nga vrima dhe filloi rishtaz të kërkojë për Franz.  Horst e ndoqi nga pas por nuk po 
e gjente më Andin.  E kërkoi por tek u bind se ishte e kotë që të kërkonte më gjatë u rikthye tek 

vrima ku me vështirësi arriti të mbijetojë natën.  Të nesërmën në mëngjes arriti të gjejë tendën e 

të bashkohet me Messner.  Të dy kërkuan për Franz dhe Andi por meqë kishte rënë më shumë se 

një metër borë, ata nuk mundën të gjejnë asnjë gjurmë. 
Kjo dyshe arriti të mbijetojë, falë aftësive të veçanta të Messner, e të kthehet në kampin 

bazë e më tej në atdhe së bashku me pjesën tjetër të ekspeditës.  Këtu ekspeditën e pritën kritika 

të shumta, sidomos Reinhold Messner-in të cilin shtypi e akuzoi si strumbullar të tragjedisë.  Ky 

nuk ishte opinioni i alpinistëve dhe udhëheqësi i saj, Volfgang Nairz, ndoshta e shprehu më mirë 
se kushdo këtë opinion: “Një varg rrethanash jo fatlume sollën tragjedinë në Manasllu dhe nëse 

Reinhold nuk do të kishte bërë tërë atë që bëri për të mbijetuar, tragjedia do të ishte edhe më e 

rëndë.” 
 

1975 

Dyshja Messner Habeler e filloi sulmin e majës Hidden Pik më 8 Gusht 1975 nëpër një 
itenerar krejt të ri.  Ata nuk kishin litar me vehte, as bombula oksigjeni, por vetëm pajisje 

personale dhe kjo ishte e gjitha.  Ata kishin deklaruar me kohë se do të ngjisnin një 8.000 metrosh 

në stilin alpin.  Ditën e dytë të ngjitjes ata u gjendën nën një faqe gjigande shkëmbore të veshur 

me akull.  Kishin planifikuar që fjetjen e dytë në mal ta kryenin mbi këtë pjerrësi 1.000 metroshe.  
U ngjitën shpejt drejt e lart duke i besuar kthetrave 12 dhëmbëshe në çdo hap të tyre.  Pasi ju 

ngjitën një tymtaja shkëmbor tejet të vështirë dhe të rrezikshëm, ata kaluan në një reliev më të 

thjeshtë dhe arritën në vendin për të kaluar natën.  Të dy ishin aq të raskapitur sa nuk kishin fuqi 
as edhe për të ngrënë.  Madje vuajtën mjaft që të ngrinin tendën ku fjetën. 

Të nesërmen i lanë të gjitha paimet në tendë, me përjashtim të kazmës së akullit, 

kthetrave, kamerave dhe kutisë së ndihmës së shpejtë dhe ju drejtuan majës.  Peter Habeler arriti i 
pari në majë kurse Rainhold Messner arriti atje disa minuta më pas: ai filmoi Peter tek ngjitej.  

Ata u përqafuan fort në majë prej ku ju kënaqën motit të mrekullueshëm si dhe pamjes nga maja.  

Kjo ishte ngjitja e dytë në këtë majë e kryer nga alpinistët si dhe ngjitja e parë e një 8.000 

metroshi në stilin alpin të ngjitjes.  Për botën e alpinistëve me këtë ngjitje Rainhold Messner ishte 
i pari alinist që kishte ngjitur deri më atë ditë tre 8.000 metroshë. 

Nuk kaluan veçse pak ditë dhe ata morën një telegram nga Valter Bonatti, alpinist i 

njohur Italian,  ku thuhej: “Alpinizëm i jashtëzakontë.  Ju jeni të vetmit në vitet e fundit që i keni 
shtyrë më tej kufijtë e ngjitjeve malore.” 

 

 Ndërkohë në botën alpinistike kish filluar të formohet filozofia e ‘ngjitjes së pastër’, e 

cila kuptonte ndër të tjera arritjen e majës pa përdorur oksigjenin e bombulave, si dhe në 
përgjithësi minimizimin e përdorimit të teknologjisë e cila lehtëson e ndihmon në realizimin e 

ngjitjes së majës së malit. 

 
Pasi u ngjit me stilin alpin në Hidden Pik, Messner donte të shkonte një hap më tej: të 

tentonte ngjitjen në Everest pa përdorur bombula oksigjeni.  Messner ftoi përsëri Peter Habeler 

për ta shoqëruar ngase ai e mbështeste idenë e Messnerit për ‘pastërti në ngjitje’. 
Përsëri autoritetet në Itali e Austri thanë se Messner është i çmendur dhe se synimi i tij 

është i pamundur.  “Ata ka mundësi që të vdesin, ndoshta edhe mundet të arrijnë majën, por pa 

tjetër që do të vdesin në rrugën e tyre të kthimit mbasi ajri i holluar i lartësive do i lërë ata me 

dëmtime serioze të trurit.”  Komente të këtilla erdhën nga të gjitha drejtimet.  E megjithëse këto 
interpretime patën ndikime edhe tek të dy alpinistët, ata mbetën të gatëshëm për tu përpjekur. 

 

1978 
Në pranverën e vitit 1978 Messner dhe Habeler janë në rrëzë të Everestit.  U ndodhën aty 

si një pjesë e pamvarur e një ekspedite austriake të drejtuar nga Volfgang Nariz.  Plani fillestar 

për të ngjitur South Pillar u braktis si pasojë e pjerrësisë tejet të madhe të itenerarit si dhe 
konditave të këqija të cilësisë së akullit për ngjitje.  Kështu që ata përcaktuan si rrugë ngjitje atë 

tradicionalen.  Në fund të Prillit, Messner ndodhej në Shalën Jugore bashkë me dy sherpë, Ang 

Dorje dhe Minigma.  Ata sapo kishin vendosur litarët e fiksuar për në fazën finale të murit të 

Lhotse.  Habeler e kishte ndjerë vehten keq ditë më parë dhe ndodhej në Kampin Bazë për të 
rimarë vehten.  Kjo bëri që Messner-it t’i ngrihet mëndja për të sulmuar majën i vetëm.  Porse në 

këtë kohë u ngrit një stuhi e egër në kampin e Shalës Jugore.  Në lartësinë 8.000 metra Messner 

dhe sherpët u gjetën në kurthin e këtij moti tejet të egër për dy ditë e dy net.  I lidhur me radio me 

kampin bazë, ku të gjithë ishin të shqetësuar për fatin e të treve, Massner i qetësoi ata me fjalët e 
tij: “Mos u shqetësoni.  Nuk jam i frikësuar; në një farë mënyre ne do ja dalim mbarë.  Të 

mbijetuarit është arti im i madh!”  Dhe ata mbijetuan!  Messner u kujdes në mënyrë të veçantë për 

sherpët të cilët kaluan në plogështi dhe mundej të vdisnin. 
 

Në fillim të muajit Maj, Habeler dhe Messner ishin të gatëshëm për sulmin e fundit nga 

Shala Jugore.  Habeler nuk kishte fare siguri se mundej të ngjitej, e madje mendonte për të 
përdorur bombulat e oksigjenit, por tek e fundit i tha Messnerit, “Le të sulmojmë, unë do të të 

ndjek gjithësesi!”  Ideja ishte që të sulmohej maja në itenerarin drejt e nga Shala Jugore si në 

ngjitjen për në majë edhe në rrugën e kthimit.  Dhe maja u arrit në një kohë rekord, për kohën: për 

tetë orë.  Gjatë ngjitjes Messner ndalej hera herës dhe filmonte.  Kur arritën në majë, për arësye 
se ishin të përqëndruar tej mase në veprimet për të arritur atje, për një farë kohe ata ishin të 

pamundur që të bënin atje ndonjëgjë. 

Zbritjen nga maja e bënë të ndarë: Habeler ngutej dhe rëshqiste poshtë i ulur ndenjur 
ngaqë donte që t’i shmangej sa më shumë dëmtimit të trurit që vjen si pasojë e shtypjes 

atmosferike të ulët.  Messner ndenji më gjatë në majë për të filmuar, për të fotografuar dhe për të 

folur e rregjistruar zërin e tij në shirit.  Ai donte që të sillte poshtë kujtimet e tij sa më të sakta dhe 
mendimet e momentit të ngjitjes të pacënuara të cilat mundet të ishin të ndryshme nga ato kur ai 

të ulej poshtë.  Kur Messner në zbritje arriti Shalën Jugore, sytë po i jepnin dhimbje të 

jashtëzakonëshme: të gjitha filmimet ishin bërë pa syze dielli.  I ishte zhvilluar kështu verbimi 

nga rezatimi i borës dhe i diellit dhe ishte në agoni.  Ai mundi të durojë dhimbjet me lot që i 
rridhnin pandalë nga sytë.  Duket se lotët i hoqën ca nga dhimbjet.  Të nesërmen era ishte e 

stuhishme dhe ulja e mëtejshme ishte një dramë e vëtetë për Messner.  Habeler ishte më përpara 

dhe priste në kampin III.  Prej këtu Habeler vazhdoi poshtë dhe tek rëshqiste përdrodhi gjurin.  
Kjo bëri që ai të kishte nevojë për ndihmë.  U takuan të dy të plagosur, por njerëz krenarë dhe 

duke u penguar e rrëzuar jo njëherë arritën në kampin II.  Ata tashmë e kishin provuar se mali i 

Everestit mundet të ngjitet edhe pa bombula oksigjeni, pamvarsisht se çfarë kishin thënë të tjerët 

rreth ndërmarjes së tyre. 
 

1978 

Tashmë Nanga Parbat ishte bërë mali i Reinhold Messner-it.  Pas kalimit të papërsëritur 
të kreshtës së këtij mali dhe ngjitjes në majë më 1970 me të vëllanë Gunter, Reinhold erdhi në 

Nanga Parbat me 1971 enkas për të kërkuar të vëllanë e vdekur, por nuk gjeti asnjë gjurmë të tij 

megjithse përpjekjet e bëra nuk ishin të pakta. 
Më 1973 Messner u pa rishtaz në këtë mal me synimin që të ngjitej në majë i vetëm.  

Tentoi dhe dështoi.  Me të njëjtin synim ai erdhi përsëri më 1977, por përsëri dështoi.  Këtë vit ai 

u frikësua se mos diku në lartësi të malit do e zinte paniku dhe nuk do të ishte në gjendje t’ja dilte 

mbarë me situatat që mundej t’i paraqiteshin. 
Së fundi, më 1978, ai ja arriti qëllimit që të ngjitej në Nanga Parbat i vetëm.  Me një forcë 

të brëndëshme që e nxiste drejt lartësive Himalajane dhe vetësiguri të plotë në mëndje, ai i vetëm 

ju ngjit majës nëpërmjet faqes Damir.  E zgjodhi këtë faqe si itenerarin më të mundëshëm për të 
përdorur stilin alpin të ngjitjes në majë.  Asnjë pajisje alpinistike nuk mori me vehte me 

përjashtim të kazmës alpine dhe kthetrave.  Kjo ishte e para herë që një majë 8.000 metroshe u 

ngjit nga një alpinist i vetëm, nga kampi bazë për në majë.  Gjatë ngjitjes ai pati fatin e keq e të 
rrallë që një tërmet të shkaktojë një ortek gjigand, nga i cili ai arriti të mos preket fizikisht.  Për të 

mos trazuar emocionet e tij ai e fshiu nga mëndaj ortekun dhe vazhdoi tejet i përqëndruar synimin 



 120 

e tij, pa më të voglin tundim për t’u kthyer.  Reinhold e arriti majën ditën e tretë pas nisjes nga 

kampi bazë.  Kështu ai, i vetëm dhe pa bombula oksigjeni u ngjit në Nanga Parbat nëpër një 
itenerar të ri dhe zbriti nëpër një itenerar tjetër të ri. 

 

1980 

I vetëm në Everest! 
Më 1980 Messner ishte i gatëshëm për të ndërmarë një hap ende të panjohur në historinë 

e Himalajave: ngjitjen i vetëm në Everest.  Në Korrik të 1980-ës ai bëri përpjekjen e parë.  

Ndërmendja e tij ishte që të arrinte së pari Shalën Jugore për aklimatizim.  Ndërmarja doli e 
suksesëshme por njëherësh tregoi se sa e rrezikëshme është rruga e kryer në borën e thellë të 

musonit.  Mesner i ndeshur me këtë lloj bore kuptoi se do i duhen disa ditë me kohë të mirë për të 

arritur suksesin.  Në këtë ndërmarje i vetmi partner i tij ishte Nena Holguin dhe disa hamej. 
Në Gusht ai ishte i përgatitur për tentativën për në majë.  Ditën e parë Messner ngjiti 

mjaft ngarkesë, por jo sasi të mjaftueshme që të realizonte ngjitjen në dy ditë sikundër edhe e 

kishte planifikuar.  Ndërkohë kuptoi se nuk mundej të ndiqte itenerarin e Mellorit, sikundër 

mendonte, por duhej të kalonte tërthorazi në një pjesë të thiktë të cilën ai e kishte spikatur nga 
Kampi Bazë.  Dhe pikërisht nën Shalën Veriore ai u rrëzua e ra 8 metra në një çarje bore, por 

ishte fatlum që nuk u dëmtua.  “Me pak fat dhe aftësi, unë munda të ngjitem sipër dhe e fshiva 

nga kujtesa atë që më ndodhi.”  Metrat e fundit për në majë ishin një betejë e tij me vehten e 
trupin e tij i cili i ulurinte që të kthehej; ai u zvarrit edhe me gjunjë e duar derisa më së fundi e 

arriti majën.  “Kurrë në jetën time nuk kam qënë aq i lodhur sa në ditën që u ngjita i vetëm në 

Everest.  Unë thjeshtë rrija atje i pandërgjegjëshëm për ndonjë gjë.” 
Gjatë zbritjes, bora e shkrifët bëri që ai të bjerë e të rëshqasë poshtë më shumë se sa të 

ulet mbi këmbët e tija.  “Nuk ishte aspak e rrezikëshme, sepse unë ndjehesha si një mace.  Për fat 

kam koordinime të mira dhe jam në gjendje të shmang gurët dhe çarjet në mënyrë krejt të pastër.”  

Në rrëzë të malit ai ra por përsëri arriti të mbijetojë.  Kjo ishte ngjitja e parë dhe e vetmuar në 
Everest e cila sigurisht që nuk do të ketë rastin të përsëritet më kurrë: sot mali është i 

mbipopulluar me ngjitës dhe nuk ka shanse që të ndodhesh i vetëm në ngjitjen ose edhe zbritjen e 

tij.   Në rastin e tij, Messner ishte tërësisht i vetëm në tërë malin e Everestit gjatë gjithë ngjitjes 
dhe zbritjes. 

 

1984 

Më 1984 Reinhold Messner së bashku me Hans Kammerlander erdhën në Karakorum dhe 
realizuan një ngjije të veçantë alpinistike: kalimin tërthor nga Gasherbrum II (G II) në 

Gasherbrum I (G I).  Kjo ishte tërthorja e parë në tetëmijë metroshët dhe realizimi i saj i shtyu 

kështu më tej kufijtë e mundësive fizike e sportive të njeriut.  Hans Kammerlander është shprehur 
për këtë itenerar se, “Sipas opinionit tim kalimi tërthor i majave të Gasherbrum-it shënohet si një 

nga itenerarët më të vështirë që janë bërë ndonjëherë.  Njëherësh, përsa i takon stilit që u realizua, 

është një nga ngjitjet më të pastëra të kryera në një tetëmijë metrosh.”  Messner ngjitjet e tij më 
1978 në Everest dhe Nanga Parbat i ka konsideruar si të pa arritëshme, kurse tërthoren në 

kreshtën midis G I dhe G II e ka konsideruar si ‘arritja superiore e Himalajave’. 

Ngjitja ishte menduar me kalimin nga G I në G II, por tek e fundit ata e filluan me 

ngjitjen në G II e cila u realizua pa probleme dhe në kushte të mira moti.  Maja u arrit në ditën e 
katërt të lënies së kampit bazë.  Zbritja nga maja u krye nëpër një akullnajë të varur e të pjerrët të 

mbushur me krevasa, për të cilën arsyeja e shëndoshë do e quante si teritor të ndaluar për kalim.  

Por ata ja dolën mbarë dhe madje shkuan edhe tek trupi i një alpinisti Austriak të vdekur, i cili 
kish mbetur aty vite më parë dhe Messner e kish spikatur tek ngjiti majën më 1982.  Ata e 

varrosën kufomën në një çarje bore (krevasë) duke çuar kështu në vend dëshirën e familjes së të 

vdekurit, por edhe duke rrezikuar shumë në synimin për realizimin e tërthores.  Pas kësaj 
alpinistët vazhduan synimin e tyre dhe buzë mbrëmjes e ngritën tendën në kreshtën midis G II 

dhe G I.  Në ditën e pestë të ngjitjes vazhduan tërthoren nëpër kreshtë dhe akullnaja e pasur me 

seraka nëpër të cilën kalonin rezultoi të ishte një vend vërtet i rrezikshëm mbasi nga momenti në 

moment, vetë srakat, akulli apo edhe bora mundej të shembeshin mbi alpinistët.  Ndërkohë moti 
mori për mbrapsht duke filluar keqësimin me ngritjen e erës.  Ata ndalën për të kaluar natën, 

gjithnjë duke qëndruar në kreshtë dhe në lartësinë rreth 7.400 metra ngritën tendën.  Tek hynë në 

tendë era ishte kthyer në një stuhi të vërtetë.  Të dy u ndodhën në kushte të vështira dhe që të dy 

gjatë natës patën haluçilacione.  Në kujtimet e tij Messner shkruan, “Do të ishte më e mënçur për 
ta braktisur tentativën e kalimit tërthor, porse njëherësh ishte e kjartë se kurrë nuk do të ishim në 

gjendje të arrinim përsëri kaq pranë suksesit, sigurisht jo në këtë itenerar.  Ndoshta kurrë në 

kursin e jetës sonë…” 
Të nesërmen ata i dhanë një vrrull dhe përfundimisht arritën majën G I (Hidden Pik) më 

28 Qershor 1984.  Kështu suksesuan në diçka të pa menduar dhe të pa realizuar më parë.  Meqë 

situata e motit ishte shumë serioze për t’u rrezikuar jetët, pa e zgjatur qëndrimin në majë morën 
rrugën e zbritjes nëpërmjet Kreshtës Perëndimore.  Kjo zbritje ishte tejet e rrezikëshme dhe e 

vështirë, diçka e krahasuar me ferrin.  Diku në zbritje Messner humbi drejtpeshimin dhe u rëzua 

por ja doli mbarë të mbahej.  Ishte një habi dhe njëherësh mrekulli mënyra se si manovroi!  Për të 

mbyllur ditën, ata për pak desh u goditën nga një ortek gurësh ngaqë u shëmb një shtyllë 
shkëmbore e cila u shkoq në mijëra copa. 

Në ditën e shtatë të ngjitjes dyshja arriti në Luginën e Gasherbrumit ku mundej të flihej, 

por meqë e ndjenin vehten tejet të eksituar dhe me nerva të tendosura në kufijtë më të skajshëm, 
ata e menduan të pamundur se do të ishin në gjendje që të flinin.  Andaj dhe vendosën që të 

vazhdojnë zbritjen deri në Kampin Bazë.  Sipas vetë Messnerit ky vendim i fundit ishte një gabim 

i madh, ngase ishte habi dhe sigurisht më shumë fat se sa gjykim i drejtë që nuk përfunduam në 
ndonjë krevasë nga aq të shumta që kaluan, ose që nuk i përlanë gurët që binin vazhdimisht tek 

zbrisnin.  Por edhe mrekullia ndodhi dhe ata arritën shëndosh e mirë Kampin Bazë. 
 

 

 

 

7 Majat 
 

 Tek do të lexoni më poshtë për 7 Majat, në fakt do u paraqiten tetë.  Përse tetë?  Ja sepse: 

Kosciuszko është maja më e lartë e Australisë.  Australia për një kohë të gjatë është konsideruar 

kontinent, por sot shumë njerëz e shohin Australinë si pjesë e një formimi më të madh të emërtuar 
kontinenti i Oqeanisë.   Nga ky këndvështrim, maja Carstenz Pyramid është më e lartë.  Më e 

shumta e alpinistëve që janë të frymëzuar për ngjitjen e 7 Majave, për të qënë të sigurtë në 

përkufizimin e këtij kontinenti, i ngjisin që të dy majat e mësipërme. 
 

Kilimanjaro (Kilimanxharo, 5.895m.)(5963) 

 Kilima Njaro (në gjuhën Suahili) apo Oldoinoy Oibor (në gjuhën Masai) ngrihet 5.895 
metra mbi nivelin e detit dhe është maja më e lartë në kontinentin e Afrikës.  Maja ngrihet rreth 

4.900 metra mbi fushat që shtrihen përreth rrëzës së sajë dhe gjëndet tërësisht në teritorin e 

Tanzanisë, por pranë kufirit me Kenian. 

 Masivi malor i Kilimanxharos përbëhet nga tre vullkane të ndarë e të shuar.  Pikat më të 
larta janë Kibo në formën e një koni gati të përkryer, në qëndër dhe më e larta (5.895m); Shira e 

dyta nga lartësia dhe Mauenzi më e ulta (5.149m).  Ngjitjet në këtë mal mundet të kryen gjatë 

gjithë vitit por për arësye të sezonit të shirave (në lartësi bie borë) muajt Prill-Maj dhe Nëntor-
Dhjetor janë më pak të preferuar. 

 Ngaqë maja ngrihet shumë e lartë mbi rrafshirën përreth, vetë mali ndikon në kushtet e 

motit.  Erërat që vijnë nga oqeani Indian marin drejtimin lart përgjatë shpateve të malit duke 

shkaktuar shira dhe borë në lartësi.  Lagështira bën që tek i ngjitesh malit të shohësh lloje të 
ndryshme të bimësive, krejt të ndryshme nga ato që lë në rafshinat përreth malit.  Deri në lartësi 

mbi 2.000 metra vegjetacioni natyror është zëvëndësuar kryesisht me plantacione me kafe, misër 

e kultura të tjera.  Rreth lartësisë 3.000 merta ndeshesh me brezin e pyllit torpikal që më tej 
alternohet më brezin e barit e të shkurreve.  Më sipër ndeshesh me një shkretirë të lartësisë dhe në 

lartësitë më të sipërme mali është i mbuluar nga bora dhe akulli i përherëshëm.  Pikërisht kjo 

mbulesë e sipërme e malit i jep atij edhe emrin: në gjuhën Suahili Kilimanxharo ka kuptimin 

“mali që vezullon”. 
 Në vitin 1848 Johann Rebmann, një misionar nga Gerlingeni i Gjermanisë, ndërkohë që 

kalonte nëpër rafshinën Tsave pa malin Kilimanxharo.  Shoqëruesi i foli për malin, i tregoi se atje 

është ftohtë dhe sipas një thënie disa hamej ishin dërguar lart në mal që të sillnin prej majës 
argjend ose thesare të tjera që ndodhen atje.  Por kur ata u kthyen nga maja kishin vetëm ujë 

(sigurisht që ata nuk e dinin se ajo që shkëlqente në majë të malit nuk ish gjë tjetër e vyer veç 

akulli apo bora ishin gjendje e ngrirë e ujit).  Raporti i misionarit, tek u kthye në Gjermani, nxiti 
interesim të madh dhe në vitet që pasuan u organizuan ekspedita të ndryshme, e para e të cilave 

nga Baron von Decken, por vetëm ekspedita e Dr. Hans Meyer arriti të ngjisë majën.  Ai më 5 

Tetor 1989 arriti të ngjitet në majë së bashku me L. Purtcheler.  Shënojmë që ngjitja në këtë majë 

ja vlen që të ndërmirret rreth netëve me hënë të plotë (thjeshtë për të shtuar elementë të bukurisë 
së natyrës gjatë ngjitjes). 

 Kilimanxharo sot tërheq mijëra turistë për çdo vit.  Më 1 Janar të vitit 2000 në këtë majë 

qëndronin mbi 1.000 ngjitës të cilët ishin aty për të parë lindjen e parë të diellit në Mijëvjeçarin e 
ri. 

 

Elbrus (5.642 m.)(5633) 
 Kaukazi formon një kreshtë të lartë me male të cilat ndajnë Gjeorgjinë nga Rusia.  Në 

veri të kësaj kreshte, disa kilometra në brëndësi të Evropës dhe Rusisë, ngrihet maja më e lartë e 

kontinentit të Evropës, maja Elbrus, 5.642 metra mbi nivelin e detit, e cila majë njihet si maja më 

e mbulluar me akull.  Në kreshtën kryesore të këtij masivi malor ngrihen shumë male me lartësi 
5.000 metra si dhe disa dhjetra maja më të larta se Mont Blanc (4.810 m.), lartësia kulmore e 

Alpeve të Evropës.  

 Mali i Elbrusit ka dy maja, maja perëndimore me lartësi 5.642 metra mbi nivelin e detit 
dhe ajo jugore me lartësi 6.621 metra.  Në gjuhën e vendasve (Baklar) mali emërtohet Mingi Tau 

dhe domethënë, ‘përngjan me njëmijë male’, sepse për ta Elbrusi është shumë i madh.  Ngjitja e 

parë në majën lindore (5.621 m.) u realizua me vitin 1868 kurse ngjitja e parë në majën 

perëndimore (5.642 m) u realizua në vitin 1874. 
 

Aconcagua (6.962 m)(6.959) 

 Mali i Akonkaguas, që në gjuhën e vendasve ka kuptimin ‘roja e gurtë’, është një mal me 
shumë faqe (poliedrik) dhe maja më e lartë me të njejtin emër është pika më e lartë e vargur të 

Andeve të Amerikës Jugore.  Kjo majë është më e larta në botë jashtë kontinentit të Azisë.  

Ndodhet në kufirin Kili-Argjentina.  Duke u ngritur për gati 1.400 metra mbi hapsirat rrethuese të 
sajë, maja dominon vargun malor të Andeve.  Itenerari normal i ngjitjes është i thjeshtë, kurse 

faqja jugore e majës ofron dhjetëra itenerarë të ndërlikuar për t’u ngjitur.  Maja u ngjit për të 

parën herë në vitin 1897 nga Mathias Zurbriggen. 

 
Carstensz Pyramid (4.884 m.) 

 Në ishullin Irian Jaya, ngrihet Maja Carstensz (Karstenz, 4.884 m) e cila është maja më e 

lartë e zonës ishullore të Oqeanit Paqësor.  Kjo majë u dallua për të parën herë nga lundërtari 
Hollandes Carstensz, emrin e të cilit mori.  Si pjesë e teritorit Indonezian, ajo u riemërua Puncak 

Jaya që ka kuptimin Mali Fitorja.  Maja u ngjit për të parën herë në vitin 1962 nga Heinrich 

Harrer, Philip Temple, Ress Kippax dhe Bert Huizenga.  E krahasuar midis 7 majave, teknikisht, 
është më e vështira. 

 Në botën e alpinistëve zhvillohet ende diskutimi se cila majë duhet të konsiderohet maja 

e shtatë: Kosciuszko që është maja më e lartë e kontinentit të Australisë, apo Carstensz që është 
më e lartë dhe që shtrihet në zonën e ishullore të Paqësorit.  Ka alpinistë që konsiderojnë njërën e 

ka të tjerën që konsiderojnë tjetrën si majë të kontinentit.  Egziston dhe një grup i tretë alpinistësh 

të cilët i ngjisin që të dy majat, duke respektuar kështu Australinë si kontinent dhe njëherësh 

faktin se në Irian Jaya ngrihet maja më e lartë e zonës ishullore të Paqësorit. 
 Për alpinistët nuk është interesante vetëm ngjitja e majës: ishulli vetë dhe banorët e tij 

janë diçka e rrallë në rruzullin tonë.  Irian Jaya zë pjesën perëndimore të gjysmës së Guinesë së 

Re.  Ky ishull është fill në jug të ekuatorit dhe është ishulli i dytë më i madh i rruzulit, mbas 
Groenlandës.  Politikisht Irian Jaya është pjesa më lindore e Indonezisë.  Që nga mesi i viteve 

1800 ishulli ka qënë nën kontrollin e Hollandezëve por deri më 1940 ai ishte i paeksploruar, 

përjashtuar zonat bregdetare.  Hollanda ishte përgatitur të shpallte ishullin të pamvarur në fillim 
të viteve 1970, por Indonezia me anë të presionit të saj dhe ndërhyrjes së Kombeve të Bashkuara 

arriti t’a aneksojë ishullin më 1963.  Mirëpo ky aneksim nuk u pranua plotësisht nga të gjithë 

vendasit dhe pakënaqësitë ende e sundojnë atmosferën politike aty. 

 Afrimi në bazën e majës Carstensz është i vështirë për dy arësye: a. situatës politike në 
vend ngase seperatistët kërkojnë pamvarsi nga Indonezia; b. mali është i fshehur në një xhungël të 

thellë.  Madje udhëtari ka rastin të takohet me banorët e fshatrave dhe tek kalon disa orë me ta, 

kupton se jeta e tyre thuajse nuk ka ndryshim me jetën që bënte njerëzimi në epokën e gurit. 
 Në vitin 1961 Harvard Peabody Museum sponsorizoi një ekspeditë të madhe në Luginën 

e Madhe të ishullit për të dokumentuar  kulturën për “kohën e gurit” në fiset Dani.  Qendra e 

banuar Uamena ku ulen e ngrihen avjonat, që nga ajo kohë është kthyer në një qytet të vogël, por 
në përgjithësi i vetmi ndryshim i madh që ka ndodhur atje është se që nga ajo kohë atje nuk ka më 

luftë dhe kanibalizëm midis fiseve. 

 

Denali (6.194 m) 
 Denali është mali më i lartë i kontinentit të Amerikës së Veriut.  Për këtë mal disa 

alpinistë thonë se ‘është më i ftohti në botë’ si dhe ‘është aq i bukur sa edhe i rrezikëshëm’.  

Ngrihet në zemër të Alaskës dhe, për humor, thuhet se këtu takohen Znj. Fahrenheit dhe Z. 
Celcius (të dy fjalët janë njësi të ndryshme për matjen e temperaturës) në mënyrë të fshehtë gjatë 

natës kur temperaturat arrijnë minus 45 shkallë… 

 Në gjuhën e vendasve, Athabascan, Denali do të thotë ‘I larti’.  Një kërkues i njohur ari, 

Uiliam Dickey, i dha majës emëritmin McKinley për nder të kandidatit të dikurshëm për 
president të Sh.B., Uilliam McKinley.  Debati për emrin e majës si dhe të zonave përreth të 

shpallura parqe kombëtare mbeten të hapura edhe sot e kësaj dite, por me sa duket po fiton 

përdorimi i emërtesës Denali. 
 Ja vlen të kujtojmë se në polet e rruzullit tonë trashësia e troposferës është më e hollë se 

në pjesët e tjera të rruzullit.  Ky fakt bën që kur alpinisti të jetë në majë të Denalit (6.194 m.) ai 

do të jetë nën një shtypje atmosferike që do t’a kishte po të ishte i ngjitur në Everest në lartësinë 
6.900 metra. 

Maja më e ulët, ajo e veriut, u ngjit për të parën herë nga një grup alpinistësh Amerikanë 

më 3 Prill 1910, kurse maja më e lartë e këtij mali u arrit të ngjitet më 7 Qershor 1913 nga 

Hudson Stuck, Harry Karstens, Ualter Harper dhe Robert Tatum. 
 Ngjitja e parë dimërore e majës Denali u arrit të realizohet nga Dave Johnston, Ray Genet 

dhe Art Davidson dhe herojtë tregojnë se mbijetuan temperaturën minus 100 gradë celcius.  E 

sigurisht ata kanë parasysh të ndjerët e temperaturës kur ajo kombinohet me shpejtësinë e erës që 
fryn.  Periudha më e ftohtë në mal është nga Nëntori në Prill dhe temperaturat nga minus 35 në 

minus 50 gradë celcius nuk janë të jashtëzakonëshme. 

Vinson (4.897 m.) 

 Ne duhet të besojmë se ende ka vende të rruzulit tonë të cilat janë të pa zbuluara dhe 
Antarktida duket të jetë vendi i fundit i këtillë.  I pashoq për origjinalitetin e tij dhe bukurinë e 

padiskutueshme, udhëtimi në kontinentin e bardhë dhe ngjitja e majës së tij më të lartë, i ndez 

njeriut instiktet e herëshme të botës së egër, kushteve atmosferike të veçanta dhe pushtimit. 

 Në kontinentin e bardhë të Antarktidës maja më e lartë u zbulua më 1957 si rezultat i një 
vrojtimi nga një avion amerikan.  Ajo ngrihet 4.897 metra mbi nivelin e detit dhe në një distancë 

prej rreth 1.200 km nga pika e Polit të Jugut.  Maja dhe masivi malor ku ngrihet ajo janë emëruar 

Vinson, për të nderuar Kongresmenin Amerikan Carl G. Vilson i cili bindi shtetin amerikan që të 
angazhohet në gjurmimin e antarktidës në shekullin e 20-të.  Maja më e lartë u arrit të ngjitet më 

18 Dhjetor 1966 nga alpinistët e një ekspedite Amerikane të sponsorizuar nga Klubi Alpin 

Amerikan. 
 Duke qënë se ky kontinet është i largët, madje edhe i ftohtë si në kuptimin fizik dhe atë 

shpirtëror për njerëzit mbasi askush nuk është i lidhur me të me asnjë kulturë ose aktivitet social, 

le të njihemi me disa të dhëna për të. 

Antarktida është kontinenti i pestë për nga madhësia me sipërfaqe 14 milion kilometra 
katrore.  Mbulesa e tij e akullit thuhet se përmban 90 përqint të akullit botëror apo 68 përqint të 

ujit të pishëm.  Nëse ky akull një ditë do të shkrinte, niveli i ujit të detrave e oqeaneve do të rritej 

me rreth 60 metra.  Shtresa më e trashë e akullit në këtë kontinent, e kapluar mes shkëmbejsh, 
llogaritet e jetë 4.800 km.  Kontinenti ka lartësinë mesatare më të lartë se çdo kontinent tjetër, 

1.860 metra mbi nivelin e detit. 

Reshjet e borës në këtë kontinent janë aq të pakta sa që kontinenti është quajtur 
‘shkretëtira më e ftohtë e tokës’.  Në pjesën e brëndëshme të kontinentit bien më pak se 30 mm 

reshje në vit dhe e bëjnë atë kontinentin më të thatë të rruzullit.  Lugina Victoria Land besohet 

nga shkencëtarët se nuk ka patur rreshje prej 2 milion vjetësh.  Në këtë vend janë dërguar 

astronautë për arësye se kushtet fizike aty janë të ngjashme me ato që janë në Hënë. 
Në brëndësi të kontinenti temperaturat më të ulta shkojnë nga minus 40 deri në minus 52 

gradë celcius gjatë dimrit (gjashtëmujor) dhe nga minus 15 deri në zero gradë celcius gjatë verës 

(gjashtëmujore).  Në stacionin sovjetik Vostok, më 21 Korrik 1983 është rregjistruar temperatura 
minus 90 gradë celcius.  Ky është i vetmi kontinent që nuk ka popullatë të rregullt, por vetëm 

studiues si edhe turistë e kuriozë të tjerë që vinë për të parë natyrën e akullt, pa haruar alpinistët të 

cilët i josh ngjitja e lartësive e mbi të gjitha ngjitja në majën Vinson. 

 
Kosciuszko (2.228 m.).  është maja më e lartë e kontinentit të Australisë.  Nuk paraqet vështirësi 

për tu ngjitur. 

 
Everesti (8.848 m.) 

 Maja më e lartë e kontinentit të Azisë dhe e rruzullit tokësor është tashmë e njohur për ju.  

Duke mos patur se çfarë të shtohet për të, le t’i hedhim një sy statistikave për ngjitjen e 7 Majave. 
 

Statistika rreth 7 Majave (duke konsideruar majë të shtatë majën Carstensz Pyramid). 

Tre të parët që i kanë realizuar: 

1. Kanadezi Patrick Morrou.  Ngjitjen e fundit e bëri në majën e Elbrusit më 5 Gusht 1986.  Nga 
ngjitja e parë deri tek ajo e fundit kaluan 14 vjet dhe 182 ditë.  Ditën që realizoi ngjitjen e fundit i 

kishte 33 vjeç dhe 291 ditë. 

2. Italiani nga Tiroli Reinhold Messner.  Ngjitjen e fundit e bëri në majën Vinson më 3 Dhjetor 
1986.  Nga ngjitja e parë deri tek ajo e fundit kaluan 15 vjet dhe 67 ditë.  Ditën që realizoi 

ngjitjen e fundit i kishte 42 vjeç dhe 77 ditë. 

3. Austriaku Osuald Olez.  Ngjitjen e fundit e bëri në majën Carstensz më 16 Mars 1990.  Nga 
ngjitja e parë deri tek ajo e fundit kaluan 13 vjet dhe 277 ditë.  Ditën që realizoi ngjitjen e fundit i 

kishte 47 vjeç dhe 38 ditë. 

 Deri në Maj të vitit 2004 statistika tregon se këtë synim e kishin realizuar 81 alpinistë të 

botës, prej të cilëve vetëm një nga gadishulli i Ballkanit: Rumuni Costandin Lacatusu i përfundoi 
ato së ngjituri më 12 Tetor 2001. 

 

Statistikë rreth 7 Majave (duke konsideruar majë të shtatë majën Kosciuszko). 

Tre të parët që kanë realizuar ngjitjen e 7 Majave. 
1. Richard Daniel Bass nga Sh.B.A.  Ngjitjen e fundit e kreu në majën Everest më 30 Prill 1985.  

Të shtata ngjitjet i realizoi në 20 vjet dhe 100 ditë.  Ditën që realizoi ngjitjen e fundit i kishte 55 

vjeç dhe 131 ditë. 
2. Gerry Roach nga Sh.B.A.  Ngjitjen e fundit e kreu në Vinson më 13 Dhjetor 1985.  Të shtata 

ngjitjet i realizoi në 22 vjet dhe 163 ditë.  Ditën që realizoi ngjitjen e fundit i kishte 42 vjeç dhe 

97 ditë. 
3. Patrick Morrou nga Kanadaja.  Ngjitjen e fundit e kreu në Elbrus më 5 Gusht 1986.  Të shtata 

ngjitjet i realizoi në 14 vjet dhe 182 ditë.  Ditën që realizoi ngjitjen e fundit i kishte 33 vjeç dhe 

291 ditë. 

 Statistika tregon se deri në Tetor 2004 këtë synim e kishin realizuar 91 alpinistë.  Nga 
këta, nga gadishulli ynë është një turk (Nasuh Mahruki, i plotësoi ngjitjet më 11 Gusht 1996) dhe 

një Kroat (Stipe Božič, që i plotësoi ato më 7 Maj 2000). 

 
Statistikë e ngjitësve në 8 Maja, duke konsideruar edhe Kosciuszko edhe Carstensz. 

1. Gary Roach nga Sh. B. A.; Patrick Morrou nga Kanadaja; Gerhard Schmatz nga Gjermania; 

Reinhold Messner nga Italia; Osuald Olez nga Austria; Geoffrey Tabin nga Sh.B.A., etj., gjithsej 
45 vetë deri më Qershor 2003. 

 

 

 

“Ikona” EVEREST 

 

Vitet kalojnë dhe njerëzimi vendos rekorde të reja në Himalajet si: 
Sherpi Appa arriti një record të ri për numurin e ngjitjeve nga një alpinist kur u ngjit në 

Maj të vitit 2003 për të trembëdhjetën herë në majën e Everestit, këtë rradhë si pjestar i një 

ekspedite Amerikane.  Appa u ngjit për të parën herë në Everest më 1989 me një ekip Neo 

Zelandes të udhëhequr nga ngjitësi veteran Rob Hall, një nga nëntë ngjitësit të cilët vdiqën nga 
një furtunë pranë majës në Maj të vitit 1996. 

 Record konsiderohet edhe ngjitja e 35 vjeçarit Lakpa Gyelu, i cili i nisur nga kampi bazë 

i Everestit në një lartësi rreth 5.300 metra arriti majën në 10 orë dhe 56 minuta më 26 Maj 2003.  
Kjo distancë si rregull mbulohet nga alpinistët mesatarisht në katër ditë.  Për Gyelu kjo ishte 

ngjitja e dhjetë e Malit Everest.  Ai theu rekordin prej 12 orësh e 45 minutash të vendosur një javë 

më parë nga një sherp tjetër.  Gyelu e ngjiti Everestin për të parën herë më 1993 me një ekspeditë 
Britanike dhe e ka përsëritur bëmën e tij thuajse për çdo vit. 

 

 Edmund Hillary 83 vjeçar ishte në Katmandu më 26 Maj 2003 me rreth 100 alpinistë të 

cilët ngjitën Everestin për festimet e 50 vjetorit (ndërkohë atë ditë kishte ende alpinistë që u 
ngjitën në majë e janë në rrugën e kthimit prej saj).  Këtë muaj 25 ekipe të ndryshme nga vende të 

ndryshme të botës u drejtuan për në këtë majë.  Madje më 21 Maj arriti majën edhe një ekip 

Kinez nëpërmjët intenerarit nga kufiri Kinez, i mbyllur për të huajt që me vendosjen e pushtetit 
komunist atje. 

Një mal maja e të cilit nuk u arrit deri më 29 Maj 1953 tashmë regjistron edhe një të 

verbër dhe një të paaftë (disabled) që ka arritur majën.  Një ngjitës tjetër, Yuichiro Miura, u ul 
poshtë nga maja me ski më 1970 dhe më 22 Maj një Japonez 70 vjeçar u bë njeriu më i vjetër i 

cili u ngjit në Everest. 

Everesti është bërë një ikonë e cila flet për shpirtin e aventurës.  Ky shpirt nuk është 

zvogluar as edhe pak nga mbi 1700 njerëz të cilët kanë arritur majën.  Ata vijnë aty për arësye 
nga më të ndryshmet.  Ka prej tyre të cilët nuk kthehen. 

 Ekspeditat ende sjellin njerëz të cilët ndoshta nuk duhet të ngjisin Everestin për një çmim 

të cilin ata e paguajnë në dollarë.  Në vend që t’i largojnë njerëzit, tragjeditë duket të ketë 

intensifikuar dëshirën e shumë të tjerëvë për t’ju bashkuar ngjitësve që kanë arritur majën. 
 Në vitin 2002 një record prej 54 vetë qëndruan në majë të Everestit në një ditë të vetme 

duke ju shtuar numurit të ngjitësve të vitit i cili numur arriti në shifrën 159 vetë. 

 Ka patur bisedime /mendime në Katmandu dhe në kampin bazë që për vitin 2003 që gati 
70 vetë të ngjisin majën në një ditë.  Mirëpo sa më gjatë të pritet për të kaluar kreshtën e majës 

pranë majës, aq më e rrezikëshme bëhet ajo. 

 “Everesti është një mal shumë i madh, por ai gjithnjë thjeshtohet për ngjitësit në kalimin 
e një kreshte të ngushtë të majës e cila në disa vende është tridhjetë centimetra e gjërë.  “Unë prita 

45 minuta në këtë vend më 1994.  Është një grykë shishe e vërtetë.”, ka thënë një alpinist 

(Keaton). 

 “Është demokratizimi i Himalajave që ka mundësuar shumë alpinistë t’i ngjiten lartësive 
të tyre dhe sot thuajse kushdo me një ëndër dhe që ka lekë ose është i sponsorizuar mund të 

shkojë në to.  Tetëmijëmetroshët janë bërë kështu të arritëshëm! 

   
 Porse le t’i lëmë mrekullitë e arritjeve alpinistike si këto të sapo përmendurat në 

paragrafët e fundit dhe për një moment të ndalemi edhe në fatkeqësitë që sjellin 

tetëmijëmetroshët.  Ja një rast unik i një fataliteti në Everest.  
 

Fragment nga tragjedia “Everest 1996”. 

 

 I rrëzuar përmbys në borë e akull pranë majës më të lartë të Botës, Amerikani nga shteti 
Teksas, Beck Ueathers ishte një njeri i llogaritur i vdekur. 

 Thuajse i verbuar ndërkohë që tentonte të ngjiste Malin Everest dhe pastaj i zënë në kurth 

nga një stuhi e egër ndërkohë që ai kish filluar rrugën e zbritjes, Ueathers ish shtrirë në pavetëdijë 
në anë të malit dhe jeta e tij po i afrohej fundit. 

 Ai kishte paguar $65.000 për këtë aventurë e cila zgjatet sa një jetë për të siguruar anën 

financiare për ta ndërmarë, pa folur për përgatitjen alpinistike që kishtë bërë për ta realizuar atë.  

Tani, kjo aventure ishte gati t’i kostonte me jetën. 
 Disa orë më parë, disa bashkëngjitës e kishin gjetur Ueathers dhe Japonezin Yasuko 

Namba disa qindra metra larg nga kampi më i lartë i Everestit.  Ata hoqën një shtresë akulli prej 

shtatë centimetra nga fytyra e Yasuko Namba-s dhe u shtangën nga fakti se ai ende merrte frymë!  
 Disa metra më tej ata panë Ueathers të lënduar keqas nga ngrica i cili murmuriste kuturu.  

Në një farë mënyre edhe ai po kapej pas ndonjë shprese për jetë, pasi kishte kaluar natën jashtë 

dhe në stuhi pa oksigjen në lartësinë 8.100 metra. 
 Bashkëngjitësit konkluduan se ata nuk mund të shpëtoheshin dhe u larguan duke i lënë 

Ueathers dhe Namba për të vdekur.  Lajmi u transmetua nëpërmjet radio ndërlidhjes në kampin 

bazë dhe pastaj ju transmetua bashkëshortes së tij në Dallas të Teksasit.  Ajo ju ngjit shkallëve të 

shtëpisë dhe u tha fëmijëve dhjetakë se i jati i tyre mund të mos kthehej më i gjallë në shtëpi. 
 Ishte ky 11 Maji i vitit 1996 datë kur mali ishte në një ditë “me humor të keq”.  Tetë vetë 

vdiqën këtë ditë në dy ekspedita të zëna pranë majës nga një stuhi aq e tërbuar sa një ngjitës që i 

shpëtoi vdeljes e krahasoi situatën, “si të përpiqesh të ecësh nëpër qumësht” ngaqë çdo gjë 
përreth, në tokë e në ajër ishte vetëm borë. 

 Disa nga ngjitësit e asaj dite ishin me përvojë, udhëheqës të stërvitur sikundër Rob Hall, i 

cili i bëri nëpërmjet radio ndërlidhjes një thirrje emocionale të shoqes në Zelandën e Re ndërkohë 
që ai ishte i shtrirë për vdekje në majën jugore… 

 Të tjerët ishin njerës të zakontë, sikundër Doug Hansen, një postjer 46 vjeçar i cili 

mbante dy punë për të mundësuar anën financiare për ngjitjen e majës më të lartë të rruzullit.  Ata 
ishin njerës si Ueathers, patholog nga Dallasi, apo si Japonezi Namba, ekzekutues në biznes, etj.  

Të gjithë ata ju ngjitën malit duke i ditur rreziqet e ajrit të holluar, si orteqeve të papritura, erërave 

ulëritëse, akullit mashtrues. 

Të ngjiturit e Everestit nuk ka qënë gjithnjë ëndëra e Ueathers-it.  Ai e pa atë më fort si 
një arrati.  I pllkosur nga depresioni, një ditë Ueathers ju drejtua ngjitjes së maleve si për qetësim 

dhe kështu ai kishte bërë shumë ngjitje në male deri sa një ditë erdhi e ju drejtua Everestit.  

Kështu ky 49 vjeçar ishte më shumë një hobist serioz se sa një ngjitës i klasit të lartë.  Ai e dinte 
se kishte nevojë për ndihmë për të arrirë majën e Everestit dhe e gjeti këtë tek udheheqësi i 

ngjitjeve në Everest Rob Hall, i cili e nxirrte jetën duke marrë (udhëhequr) ngjitësit si Ueather në 

malet e larta. 
 Hall nga ana e tij e arriti majën për të parën herë më 1990.  Në pesë vitet e mëpasme, ai 

udhëhoqi 39 ngjitës për në Everest.  Hall ishte i ashpër dhe respektohej shumë; ishte një 

profesionalist i cili dukej se merrte gjithnjë vendime të drejta.  Ai nuk i garantoi Ueathers-in dhe 

Hansen-in se ata do të arrinin majën me lekët e paguara, porse u premtoi se do u krijonte çdo 
mundësi për të arrirë. 

 Ueathers nuk e arrti majën.  Në kohën kur grupi i tij bëri tentativën e fundit më 10 Maj, ai 

thuajse u verbua kur lartësia e madhe i dëmtoi një operacion të keratotomisë radiale që ai kish 
patur në syrin e djathtë.  Ai ndaloi rreth orës 7:30 në një vend të ngritur të quajtur Ballkoni, rreth 

300 metra nën majë dhe priti për bashkëngjitësit e tij që të ktheheshin poshtë nga maja. 

 Dita kaloi e megjithatë ata nuk u kthyen.  Uethears nuk e dinte, por Hansen ishte duke u 
munduar për në majë kurse Hall priste më sipër për të për të shkuar në majë ngaqë mendonte se ai 

thjeshtë kishte mbetur pas.  Orët e çmueshme të humbura do të ndërtonin vdekjen pasi pa u vënë 

re nga ngjitësit, një stuhi e egër po përgatitej poshtë.  Ajo u ngjit lart në mal duke fshehur majat 

fqinje.   
 Atë ditë, pasi Ueathers kish pritur shumë për Hall dhe Hansen që nuk po zbrisnin (nuk 

kishte si ta dinte që grupi i sipërm tashmë ishte përfshirë në stuhi), ai ju bashkua sherpit Namba 

dhe disa ngjitësve nga grupe të tjera që po uleshin nga maja dhe filloi edhe ai që të ulej bashkë me 
ta.  Tek kishin më pak se një orë zbritje për të arritur kampin, i mbështolli pa pritur edhe ata 

stuhia që ulej poshtë duke i mveshur në bardhësi. 

 Ngjitësit u grumbulluan bashkë duke u munduar që të gjejnë rrugën për në Shalën Jugore 

dhe tek vazhdonin ashtu në të keq uljen, në një moment ata arritën tetë metra larg vertikales 
rënëse të faqes shkëmbore mbi 2.000 metroshe të Faqes Kangshung ! 

 Tre nga ngjitësit më të fortë vazhduan poshtë për të gjetur kampin dhe për të kërkuar 

ndihmë kurse pesë të tjerët, përfshirë Ueathers dhe Namba, u rrasën bashkë mbas një guri duke u 
përpjekur në një farë mënyre që të mbijetojnë. 

 Gjatë natës ndihma erdhi nga tre alpinistë.  Për ca arësye, Ueather-i dhe Namba, të 

pavetëdijëshëm, u lanë pas.  Disa orë më vonë u zbardh dhe kur arritën kërkuesit e ditës, tek panë 
gjendjen e tyre, i lanë ata për të vdekur… 

 Ishte mbasdite vonë dhe Ueathers ishte ende në Shalën Jugore për 22 orë, jo në vetëdijë 

për të paktën 15 orë, ndërsa Namba tashmë ishte i vdekur.  Papritur, një mendim hyri në trurin e 

Ueathers-it që vuante për oksigjen: ai ëndëroi rreth të qënit ngrohtë dhe i rehatuar në shtratin e tij 
në Teksas, si dhe diellit që lëshonte rreze nëpër dritaren e tij.  Kjo ishte mëse e mjaftueshme që ta 

bënte atë të hapte sytë. 

 “Unë pata një vizion tejet të kjartë të bashkëshortes sime dhe fëmijëve që qëndronin para 
mej e “ tregon Ueathers në kujtimet e tij.  “Unë isha i sigurtë se nëse nuk do të ngihesha më 

këmbë në atë moment, unë do të qëndroja në atë vend përgjithmonë.” 

 Në mëndjen e tij të mjegulluar, Ueathers kujtoi disi modelet e drejtimit të erës në Everest.  
Ai nuk mund të shikonte, por ndjesoi se kampi duhej të ishte në drejtim të kundërt të erës, dhe u 

drejtua andej.  Gjysmë me të rëna e gjysmë me të ecur, ai pa përfundimisht një turbullirë e cila 

dukej si ca shkëmbinj të mëdhej, porse që ishin blu.  Ai kishte gjetur tendat. 
 ‘Mendoj se Sherpi që ish në tendë kujtoi se unë isha një fantazëm.’, kujton Ueathers.  

Porse historia e tij e “rëndë” ende nuk kishte mbaruar.  Ai ishte aq keq i dëmtuar (plagosur), sa që 

alpinistët e tjerë menduan se ai do të vdiste gjatë natës.  Por ai nuk vdiq dhe të nesërmen ata e 

zbritën atë në kampin 1, në lartësi 5.900 metra ku një pilot kokëkrisur (ose guximtar), i cili kurrë 
më parë nuk ishte ulur aq lart, e morri dhe e dërgoi në Katmandu. 

 “Megjithëse unë e dija se po vdisja, kjo nuk domethënë se i braktisa përpjekjet”, kujton 

Ueathers.  “Sepse nëse ju i braktisni përpjekjet ju jeni i vdekur.” 
Në Dallas, Ueathers ju nënshtrua edhe një nga dhjetë operacionet që ai do të kishte: 

mjekët i prenë dorën e djathë mbi kyç, i hoqën gishtërinjtë në dorën e majtë dhe i bënë një hundë 

të re për t’i zëvëndësuar atë të humburën në ngricë.  Ata i sajuan një gisht thumbues në dorën e 
majtë.  Sot ai punon përsëri si patholog dhe folës motivues.  ‘Është tejet i habitëshëm fakti se 

çfarë mund të bëni me një gisht të vetëm thumbues’, thotë ai. 

 

 Pranë majës, Hall u ligështua nga ekspozimi ndaj elementëve të natyrës.  Ai pati refuzuar 
që të lërë Hansen-in, por tashmë Hansen ishte i vdekur.  Në këtë kohë për ndonjë arësye, Hall nuk 

mundi të gjente energji ose të fokusonte mendjen e tij aq sa të ulej poshtë. 

 Ai kishte një radio dhe në kampin bazë njerëzit e nxisnin atë, por më kot.  Në bisedën  e 
tij të fundit, ata e lidhën drejtpërdrejtë me të shoqen shtatëzanë, Jan, në Zelandën e Re.  Në atë 

moment tek bisedonin ata vendosën që t’i vënë emrin Sara vajzës së tyre që pritej të lindëte. 

“Fli mirë zemra ime.  Të lutem mos u shqetëso shumë.”, i tha Hall së shoqes me fjalët e tij të 
fundit.  Ai nuk e dinte se radio e tij vazhdonte te ishte në transmetim dhe në kampin bazë 

alpinistët e dëgjonin atë duke qarë tek ballafaqohej me vdekjen e tij. 

 

Historia e mësipërme flet për koston e lartë me të cilën alpinistët këmbejnë dëshirën e 
tyre për të ngjitur majën.  Everesti më duket se është kthyer në një ikonë e cila flet për shpirtin e 

aventurës dhe ky shpirt nuk po zvoglohet aspak po të mendojmë se ndonëse në të janë ngjitur 

(është viti 2004) mbi 1.700 alpinistë gati 200 të tjerë kanë gjetur vdekjen.  Alpinistët vinë aty nën 
motive nga më të ndryshmet.  Ka edhe perj tyre që nuk kthehen por kjo nuk i pengon më pas të 

tjerët që vazhdimisht të synojnë. 

 

Alpinizmi i ngjitjeve të majave të maleve askurrë nuk ka qënë një aktivitet sportiv garues.  
Megjithate shpirti njerzor i rritur dhe i edukuar në një shoqëri ku sot konkurimi është bërë pjesë 

qënësore e jetës, me kalimin e kohës filloi të konsiderojë rekorde arritje të ndryshme në Everest.  

Ai sot duket se ka marrë edhe formën e një ikone rekordesh të botës së admiruesve të ngjitjeve 
malore.  Duket sikur shpirti njerzor ‘shfryn’ aty rekordet e tij të ngjitjeve malore.  Sa më poshtë 

besoj se është bindëse për ta ilustruar: 

 
Më 1975 femrat Japoneze të drejtuara nga Znj. Eiko Hisana ju drejtuan majës.  Më 16 Maj Junko 

Tabei, pjesëtare e kësaj ekspedite arriti të ngjisë majën duke u bërë e para femër që të ngjisë 

majën nëpërmjet brinjës Jug-Lindore. 

Në 17 shkurt 1980, Polaku Kryzysztof Uielicki është i pari që i ngjitet majës në stinën dimërore. 
Më 20 Gusht 1980 Italiani Reinhold Messner është i pari alpinist i cili i ngjitet majës i vetëm dhe 

pa përdorim të bombulave të oksigjenit. 

Më 10 Maj 1990 në majë ngjitet i pari çift alpinistësh.  Ata janë Sllovenët Anderj dhe Marija 
Stremfelj. 

Po më 10 Maj 1990 ngjitet në majë djali i ngjitësit të parë të Everestit: Piter Hillary. 

Në Tetor 1990 ngjiten në majë për të parën herë at e bir: Jean Noel Roche dhe Roche Bertrand 
aka Zebulon (17 vjeçar). 

Më 25 Shtator 1992 ngjiten në majë për të parën herë dy vllezër: Alberto dhe Felix Inurrategui. 

Në Maj 1996 ndodh fatkeqësia më e madhe në këtë majë: vdesin 15 alpinistë nga një stuhi e 

jashtëzakontë me erë e borë në lartësitë pranë majës.  Midis të vdekurve është edhe udhëheqësi i 
ekspeditave dhe alpinisti i famshën Neo Zelandes Rob Hall. 

Më 1996, sherpi i datlindjes 1947 Ang Rita Sherpa e ngjit Everestin për të dhjetën herë dhe në të 

gjitha rastet pa përdorur bombulat e oksigjenit. 

Në vitin 2000 kemi uljen e parë me ski nga maja nga Davo Karnicar. 
Në vitin 2001, në moshën 16 vjeçare, sherpi Temba Tsheri u bë personi më i ri që ka ngjitur 

Everestin. 

Në vitin 2001 Amerikani Erik Ueihenmayer u bë i verbëri i parë që ngjiti Everestin. 
Në vitin 2003 Amerikani Gary Guller u bë personi i parë me një krah që ngjtet në Everest. 

Në vitin 2003 sherpi Apa ngjitet në Everest për të 13 herë. 

Në vitin 2003 tre vëllezër Sherpë, Da Nuru, Jangbu, dhe Lhakpa Gelu e ngjisin Everestin në të 
njejtën ditë, etj. 

 

Për të mbyllur këtë pjesë le të njihemi me arritjet më të reja të fqinjëve tanë Grekë në Everest.  

Federata Helenike e Ngjitjeve Malore dhe Kacavarjes ka raportuar se më 16 Maj 2004 arritën 
majën e Everestit këta alpinistë: George Voutiropoulos, Antonios Antonopoulos, Mihalis Stillas, 

Panagiotis Kotronaros dhe Pavlos Tsiantos arritën në majë të Everestit nga itenerari jugor 

(Nepal).  Është hera e parë që ekspedita Helenike arritën të ngjisë majën më të lartë të botës mbas 
tre tentativave të pasuyksesëshme duke filluar nga viti 1989. 

Më 18 Maj 2004 George Tsianos, George Argiris dhe Kostandinos Apostolopoulos arritën majën 

nëpërmjet itenerarit verior. 
Më 17 Maj u ngjit në majë gjithashtu z. Nikos Maggitsis nëpërmjet itenerarit jugor. 

  

 

 
 

Kampi Bazë Everest – Kala Patthar 
 

Z. Ardian Rusta, alpinist nga Peja, i intervistuar nga revista EKSKLUZIVE nëpërmjet z. 

Naime Beqiraj, në numurin 41 të kësaj reviste tregon: Flamurin Shqiptar në kampin bazë të Mt. 

Everestit (5.364m) dhe pak më lart në majën Kala Patthar (5.556m) e kemi ngritur Agin Haçku 

dhe unë më 27 Nëntor 2001.  Të shoqëruar kishim Shishir Dhakal (ciceroni) dhe sherpi Axhur, që 
të dy puntorë të agjensisë “Nepal Vision Trek”.  Sponsor i ekseditës ishte Presidenti i kompanisë 

Mabetex, z. Behgjet Pacolli. 

 
 Më vitin 2002 vjen në Shqipëri nga Shtetet e Bashkuara të Amerikës Z. Claude Freeman, 

i cili sapo ishte ktyer nga udhëtimi i tij në Kampin Bazë të Everestit, i caktuar me punë në 

Institute Fertilizer Development Company.  Nëpërmjet Z. Ibrahim Haçkaj ai njihet me alpinizmin 
shqiptar e konkretisht me aktivitetet e Shoqatës Dajti Alpino Turistik si dhe alpinistët e saj.  

Kështu, nën frymëzimin e Z. Freeman alpinistët e kësaj Shoqate u përfshinë në idenë e vajtjes në 

Kampin Bazë të Everestit, e jo më tej, kryesisht nga mundësitë e kufizuara financiare. 

 Krahas krijimit të grupit dhe masave për pajisjen e tij u organizua një fushatë e gjërë për 
sigurimin e fondeve nga burime të ndryshme financiare.  Kontribuan biznesmenë të vegjël, 

institucione shtetërore e financiare, përsona të veçantë, vetë disa nga pjesëmarrësit, madje dhanë 

kontribut modest edhe klientë të cilët frekuentojnë ‘Kafe Pasticeri Alpin’ në rrugën e Dibrës në 
Tiranë. 

 Për sigurimin e udhërëfimit në Nepal u zgjodh kompania Mountin Monark Agency ku 

për t’i shërbyer ekipit u caktuan udhërëfyesit Pradip Kumar Limbu, Subash Rai (për të cilin u 
mësua se ishte i diplomuar në filozofi), Javed Akthear si dhe katër sherpë në rolin e mbartësve. 

 Ekipi i ndërtuar pati në përbërje të tij frymëzuesin për këtë ndërmarje Z. Claude Freeman, 

Z. Ibrahim Haçkaj, organizator e drejtues i ekspeditës, Z. Shefki Juma Trajner i ekipit të 
alpinistëve të Sport Klub Tirana, si dhe zotërijtë Ilir Tapia, Xhemal Begeja, Përparim Laçi, Ilir 

Çopani, Ervin Sallaku, Artan Agolli. 

 Ekipi fluturoi në Kathmandu prej nga më 13 Prill po me avion u ndal në qytetin Lukla, 

2.866 metra mbi nivelin e detit.  Po këtë ditë pas një marshimi prej 4 orësh grupi arriti në fshatin 
Phadging, 2.640 metra lartësi. 

 Më 14 Prill grupi udhëtoi 11km dhe arrtiti në fshatin Monzdo.  Udhëtimet e shkurtëra 

janë të programuara nga kompania Mountin Monark Agency e cila i shërbente grupit, për të 
arritur aklimatizimin nëpërmjet fitimit të përshkallëzuar të lartësisë. 

 Më 15 Prill kryhen 6 orë udhëtim e arrihet në Namche Bazar (3.340m).  Programi 

parashikon këtu qëndrim një ditor kështu që 16 Prillin një pjesë e ekipit e shfrytëzon me ngjitje e 
zbritje në pyllin në drejtim të fshtit Thame ku ka jetuar familja e Tencin Norgay dhe mbasdite 

vizitohet muzeu i qytetit. 

 Më 17 prill udhërëfyesi Subash Rai vendos që Z. Shefki Juma të mos e vazhdojë 

udhëtimin ngaqë nuk po kapej me aklimatizimin në ritmin që ka programi.  Grupi niset dhe mbas 
5 orë udhëtim ndalet në fshatin Phunki Teng, 3.250 metra lartësi. 

 Më 18 Prill grupi arrin mbas 5 orë udhëtim në manastirin Budhist Thyangboche dhe 

shfrytëzon rastin për të vizituar këtë manastir. 
 19 Prilli ishte rrugëtimi për në fshatin Shomare, 3.980 metra lartësi, kurse më 20 Prill 

duke udhëtuar në një ditë me reshie bore dhe erë grupi arriti fshatin Dingboche të vendosur në 

lartësinë 4.260 metra.  Më datën 21 Prill grupi qëndroi edhe një ditë tjetër aty për nevoja të 
aklimatizimit.  Këtë ditë grupi udhëtoi për në Bibre (4.600m) dhe u kthye pas 6 orësh. 

 Më 22 Prill grupi marshon 7 orë dhe arrin në Lobuche, 4.930 metra lartësi.  Këtu gjendja 

shëndetësore e udhërëfyesit Javed Akthear u keqësua tej mase dhe u desht që t’a ulnin urgjentisht 

për në spitalin e fshatit Pheriche. 
 Më 23 Prill grupi arrin fshatin Gorak Shep (gorak shep = korbi i ngordhur), 5.120 metra 

mbi nivelin e detit pas një udhëtimi prej gati 6 orësh. 

 Data 24 Prill ishte dita e madhe e grupit të nisur nga Shqipëria për në zonën e Himalajas: 
mësymja për në Kampin Bazë të ekspeditave të Everestit.  Të nisur më ora 8 të mëngjesit ata 

arrijnë të ngjiten në vendin e ngritjes së kampeve më ora 12:40 minuta ku qëndruan deri më ora 

14:00.  Fotografuan e soditën, pushuan dhe ëndëruan se si një ditë të kthehen rishtaz e të synojnë 

për më tej… 
 Itenerari vajtje e kthim për në Kampin Bazë kalon nëpër akullnajën Khumbu si dhe nëpër 

morenën e ballit të saj të pasur me gurë e shkëmbej të shumtë që ajo vë përpara tek gërryen 

shpatet malore anash saj si dhe shtratin ku rrjedh me shpejtësi të pakapëshme nga syri. 
 Më datën 25 Prill, më ora 8, Ibrahim Haçkaj, Ilir Tapia, Xhemal Begeja, Përparim Laçi, 

Ilir Çopani, Ervin Sallaku, nisen po nga Gorak Shep për në majën Kala Patthar (Guri i Zi), i lartë 

5.545 metra.  Përsëri pasi soditën nga lartësia e ngjitur dhe pushuan, më ora 14:00 u kthyen po në 
Gorak Shep.  Pas një pushimi shumë të shkurtër aty, grupi filloi rrugën e kthinmit dhe arriti më 

19:00 në fshatin Periche (4.243m.), fshat i cili ka spitalin më të lartë në botë. 

 Mbrëmja e 26 Prillit e gjen grupin në fshatin Deboche për të kaluar natën dhe të 

nesërmen nata kalohet në Kumxhung. 
 Në vazhdim të kthimit më datën 28, grupi pasi kaloi pranë aeroportit Syngboche, një nga 

aeroportet më të lartë në botë, arriti Namce Pazar. 

 Më datë 29 Prill grupi takohet me Z. Shefki Juma, tashmë në formë shumë të mirë, në 
Phadging (2.640 m.), ku dhe kalon natën. 

 Data 30 Prill e gjen grupin në Lukla pas një udhëtimi prej 4 orësh dhe pas një dite 

pushimi aty, më datën 2 Maj alpinistët ishin në aeroport e fluturuan për në kryeqytetin e Nepalit, 
Kathmandu, prej nga morrën avionin për në atdhe. 

 Në takimin që pata me pjesën më të madhe të anëtarëve të grupit që shkuan në vendin ku 

ngrihen kampet bazë të ekspeditave që synojne ngjitjen në majën Everest, si dhe që realizuan 
ngjitjen në majën Kala Patthar, krahas entuziasmit për bëmën e tyre ata më bënë të njohur edhe 

synimin që kanë për të shkuar më tej në Himalajat.  E di se do u duhen edhe ca vite për t’u 

përgatitur si dhe fonde që të arrijnë në çatinë e botës.  Ndoshta ata do të fillojnë me një program 

të veçantë përgatitjesh: njjitjen e 7 Majave më të larta të çdo kontinenti të rruzullit tonë ku 
përfshihet edhe ngjitja në Everest.  Le të presim; koha do e tregojë… 

 

 
 

 

Mbyllja. 
Në jetën time si alpinist kurrë nuk pata mundësi që t’i afrohem Alpeve të Evropës, 

Himalajave apo Karakorumit andaj dhe nuk kam përvoja ngjitjesh në to për t’ja përcjellë lexuesit.  

Por nga sa kam lexuar për ngjitjet në lartësi si dhe duke patur parasysh përvojën që kam nga 

ngjitjet e maleve në Shqipëri, mundem që t’i përcjell lexueit me besim sa më poshtë. 
 

Nëse një ditë do të keni rastin të shkoni për të ngjitur një majë të lartë mali diku në botë, 

është krejt e mundëshme që në udhën tuaj të takoni alpinistë nga më të ndryshmit.  Ju, ndonëse i 
ri apo e re në alpinizëm, do të keni rastin t’i ngjiteni malit krah për krah me asa të botës së 

alpinizmit si edhe njerëz të thjeshtë sa dhe ju.  Sa më i lehtë që të jetë itenerari i ngjitjes që 

zgjidhni, aq më shumë bashkëngjitës do të takoni: disa do të jenë po aq të rinj sa edhe ju, me ego 
si edhe ju për të vënë kurorën e parë të lavdisë mbi një tetëmijë metrosh, por edhe të tjerë që janë 

pranë synimit të tyre për të ngjitur të 14-të tetëmijë metroshët apo 7 Majat. 

Të gjithë ju aty do të keni të njejtat kërkesa dhe të njejtat ankesa; njerëz të mirë e njerëz 

jo dhe aq të mirë të mbledhur më dëshirën e vullnetin tuaj punoni bashkërisht ndaj gjithë të 
këqijave me të cilat u vë përballë mali në luftë me reliefin dhe elementët atmosferikë. 

Do të keni rastin që me bashkëngjitësit të këmbeni mendime, një pjesë e të cilave do jenë 

të njejta me tuajat dhe një pjesë tjetër do i kundërshtoni me njerëzi.  Do keni rastin të këmbeni 
ushqime të sjella nga shtëpitë a vendet nga vini e do filloni t’i hani, disa do u shijojnë e disa do u 

duket se do u ngjallin krupën, por që këto të fundit përsëri do i refuzoni me shumë njerëzi. 

Do bisedoni me alpinistë klasi e do të sillni bisedat e zhvilluara me ta në familjen e 

shoqërinë tuaj; do të takoni gra e vajza që ndeshen si dhe ju me vështirësitë e malit dhe do të 
kuptoni se edhe ato jetojnë një jetë, sikundër edhe ju, disi më të ndryshme nga ajo e zakonshmja. 

Do të dëgjoni odise të ndryshme të lartësive, tregime trimërie e qëndrueshmërie burrërore 

në mal; do këmbeni shpresat e dëshpërimet si dhe lotë gëzimi e hidhërimi në ‘gjuhë të ndyshme’ 
që do të shoqërojnë ose pasojnë përjetime të njëllojta me tuajat. 

Mali do u pajisë me përvojë të shumëanëshme përpjekjesh, lavdie dhe disfatash do u 

njohë me banorë vendesh të thella, të largëta nga qytetet e qytetërimi.  Përjetimi që do të kaloni 
do u bëjë të kuptoni se maja e malit për të cilin keni marrë udhëtimin e largët e të ëndëruar do të 

bëhet jo dhe aq e rëndësishme sa ishte kur u nisët.  Kjo ngaqë do të mësoni shumë nga kulturat e 

njerëzve që do të takoni dhe kështu do të zbuloni se të gjithë atje jeni i njejti realitet i cili e bën 

racën njerëzore një familje të pafundme me vëllezër e motra. 
Tek do të jeni në një shpat të pjerrët, apo i mbërthyet në një shkëmb duke u ndeshur me 

tufanin uluritës, ju nuk do të jeni në gjendje të dalloni mikun nga armiku.  Në këto kushte të 

gjithë do të jeni thjeshtë njerëz, të lidhur në të njejtin litar në përpjekje për të siguruar a shpëtuar 
jetët e njëri tjetrit dhe këtë do e bëni pa fjalë dhe me përpjekjet më të mëdha të mundëshme në 

aftësitë tuaja.  Dhe kjo anë e jetës alpine do të jetë kurora më e vyer që do të vini në kokën tuaj 

gjatë kohës që jeni alpinist.  Më besoni: unë e kam përjetuar këtë! 
 

Fundi i Librit 


